
Saunoaga o le 
Konafesi Aoao
Ua Lagolagoina Elders Ronald A. Rasband, 
Gary E. Stevenson, ma Dale G. Renlund  
i le Korama a Aposetolo e Toasefululua

Afiafi o le Aso Toonai, 26 Setema, 2015, 
Sauniga Aoao a Tamaitai
Pulefaamalumalu: Peresitene Thomas S. 
Monson. Taitai: Bonnie L. Oscarson. Tatalo 
Amata: Abby Morgan. Tatalo Faaiu: Grace 
Teh. O musika na saunia e se aufaipese 
tuufaatasi a teineiti Peraimeri, Tamaitai 
Talavou, ma le Aualofa mai siteki i southern 
Cache Valley, Iuta; Claudia Bigler, faatonu; 
Bonnie Goodliffe, ta okeni; Sarah Johnson, 
sa iliina le fagufagu: “O Mai, Fanau a le Alii,” 
Viiga, nu. 24; suifefiloi, arr. Mohlman, e lei 
lolomiina: “O Le A Ou Mulimuli i le Fuafuaga 
a le Atua,” Tusipese a Tamaiti, 86, ma le “Faa-
tuatua i Tulaga Aao Uma,” Dayley, faatasi ai 
ma le fagufagu ma le okeni; “As Zion’s Youth 
in Latter Days,” Viiga, nu. 256, arr. Kasen, 
lolomiina e Jackman; “Dearest Children, God 
Is Near You,” Viiga, nu. 96, arr. Watkins, e lei 
lolomiina; “Go Forth with Faith,” Viiga,  
nu. 263, descant arr. Bigler, e lei lolomiina.

Taeao o le Aso Toonai, 3 Oketopa, 2015, 
Sauniga Aoao
Pulefaamalumalu: Peresitene Thomas S. 
Monson. Taitai: Peresitene Henry B. Eyring.
Tatalo Amata: Mary R. Durham. Tatalo Faaiu: 
Elder Adrián Ochoa. O musika na saunia e le 
Aufaipese a le Tapeneko; Mack Wilberg ma 
Ryan Murphy, o faatonu; Clay Christiansen, 
ta okeni: “Le Au Paia Uunai i Luma,” Viiga, 
nu. 44; “Ieova e, ia Tautai Pea i Matou,” Viiga, 
nu. 47; “I Know That My Savior Loves Me,” 
Creamer, arr. Murphy, lolomiina e Jackman; 
“Ia Vi’ia Oe le Atua,” Viiga, nu. 10; “Precious 
Savior, Dear Redeemer,” Viiga, nu. 103,  
arr. Manookin, lolomiina e Jackman; “O  
Mai, Outou o le Au Paia,” Viiga, nu. 17,  
arr. Wilberg, lolomiina e Oxford.

Afiafi o le Aso Toonai, 3 Oketopa, 2015, 
Sauniga Aoao
Pulefaamalumalu: Peresitene Thomas S. 
Monson. Taitai: Peresitene Dieter F. Uchtdorf.
Tatalo Amata: Elder Terence M. Vinson.
Tatalo Faaiu: Elder Kazuhiko Yamashita.
Musika na saunia e se aufaipese a le 

Peraimeri mai siteki i Riverton, Iuta; Emily 
Wadley, o le faatonu; Linda Margetts ma 
Bonnie Goodliffe, ta okeni: “Faaola Lelei,” 
Liahona, Oke 1998, arr. Kasen, lolomiina 
e Jackman; suifefiloi, arr. DeFord, e lei 
lolomiina: “Saili, Mafaufau Loloto, ma Tatalo,” 
Tusipese a Tamaiti, 66, ma le “Ou Te Mafau-
fau i Lena Tala Manaia,” Tusipese a Tamaiti, 
35; “Mulimuli Mai ia te A’u,” Viiga, nu. 62; 
“Le Alofa o Lou Faaola,” Tusipese a Tamaiti, 
42, arr. Cardon, lolomiina e Jackman.

Afiafi o le Aso Toonai, 3 Oketopa, 2015, 
Sauniga a le Au Perisitua
Pulefaamalumalu: Peresitene Thomas S. 
Monson. Taitai: Peresitene Henry B. Eyring.
Tatalo Amata: Elder Larry S. Kacher. Tatalo 
Faaiu: Stephen W. Owen. Musika na saunia 
e se aufaipese a tamā ma atalii mai siteki i 
Orem, Iuta; Cory Mendenhall, o le faatonu; 
Andrew Unsworth ma Clay Christiansen, ta 
okeni: “Siona e le Nuu Lelei,” Viiga, nu. 22, 
arr. McDavitt, lolomiina e McDavitt; “Iesu a 
Mafaufau ia Oe,” Viiga, nu. 76, arr. McDavitt, 
lolomiina e McDavitt; “Praise to the Lord, 
the Almighty,” Viiga, nu. 72; “Faaola e ia Ou 
Alofa,” Viiga, nu. 150; “Matou Te Aumaia le 
Upu Moni i le Lalolagi,” Tusipese a Tamaiti, 
92, arr. McDavitt, lolomiina e McDavitt.

Taeao o le Aso Sa, 4 Oketopa, 2015, 
Sauniga Aoao
Pulefaamalumalu: Peresitene Thomas S. 
Monson. Taitai: Peresitene Dieter F. Uchtdorf.
Tatalo Amata: Elder Chi Hong (Sam) Wong.
Tatalo Faaiu: Cheryl A. Esplin. Musika na 
saunia e le aufaipese a le Tapeneko; Mack 
Wilberg, faatonu; Richard Elliott ma Andrew 
Unsworth, ta okeni: “Arise, O God, and 
Shine,” Viiga, nu. 265; “Faaola o Isara-
elu,” Viiga, nu. 5, arr. Wilberg, lolomiina e 
Hinshaw; “If the Savior Stood Beside Me,” 
DeFord, arr. Cardon/Eliota, e lei lolomiina; 
“Le Faavae Malosi,” Viiga, nu. 45; “Ua Susulu 
Mai Nei o le La,” Viiga, 140, arr. Wilberg, e 
lei lolomiina; “O Le Agaga o le Atua,” Viiga, 
nu. 2, arr. Wilberg, lolomiia e Jackman.

Afiafi o le Aso Sa, 4 Oketopa, 2015, 
Sauniga Aoao
Pulefaamalumalu: Peresitene Thomas S. 
Monson. Taitai: Peresitene Henry B. Eyring.
Tatalo Amata: Elder Jörg Klebingat. Tatalo 
Faaiu: Elder Scott D. Whiting. Musika na 
saunia e le Aufaipese a le Tapeneko; Mack 
Wilberg ma Ryan Murphy, o faatonu; Bonnie 
Goodliffe ma Linda Margetts, o ta okeni: 
“Praise the Lord with Heart and Voice,” Viiga, 
nu. 73, arr. Murphy, e lei lolomiina; “Our 
God Is a God of Love,” Cundick, lolomiina 
e Jackman; “Fiafia, o le Alii o le Tupu,” Viiga, 
nu. 38; “Uunai Atu ia ma Tulei,” Viiga, nu. 
163, arr. Wilberg, e lei lolomiina; “Ia Fealo-
fani,” Tusipese a Tamaiti, nu. 74, arr. Wilberg, 
e lei lolomiina.

Savali a Faiaoga o Aiga ma Faiaoga Asiasi
Mo savali a faiaoga o aiga ma faiaoga asiasi, 
faamolemole ia filifili se lauga e aupito sili 
ona fetaui lelei ma tulaga o loo manaomia  
e i latou tou te asia.

I Le Faavaa
Luma: Ata na pueina e Welden C. Andersen.
Tua: Ata na pueina e Christina Smith.

Puega o Ata o le Konafesi
O le vaaiga o le konafesi aoao i le Aai o Sate Leki sa 
pueina e Welden C. Andersen, Carli Bell, Cody Bell, Janae 
Bingham, Ale Borges, Randy Collier, Mark Davis, Nate 
Edwards, Brian Nicholson, Leslie Nilsson, Matt Reier, 
Bradley Slade, ma Christina Smith; o le aiga o Cavalcante, 
mai faaaloaloga a Aroldo Cavalcante; i Atenai, Georgia, 
ISA, sa pueina e Whitney Gossling; i Orange County, 
Kalefonia, ISA, sa pueina e Erik Isakson; o tagata o le 
aiga o Openshaw, mai faaaloaloga a le aiga o Openshaw; 
i Mumbai, Initia, sa pueina e Wendy Gibbs Keeler; i 
Drammen ma Oslo, Nouei, sa pueina e Ashlee Larsen; 
i Kyiv, Iukureini, sa pueina e Marina Lukach; i San Pedro, 
Belize, sa pueina e Josué Peña; i Arica, Chile, sa pueina 
e Shelby Jeanne Randall; i Bermejillo, Durango, Mekisiko, 
sa pueina e Angélica Castañeda Reyes; i le Aai o Cavite, 
Cavite, Filipaina, sa pueina e Danny Soleta.

O Le Konafesi Aoao Faaleafatausaga 
Lona 185

E Maua Saunoaga o le Konafesi
Ina ia maua saunoaga o konafesi aoao i luga o le Initoneti i le tele o gagana, asiasi i le conference.​lds.​org ma 
filifili se gagana. O loo maua foi lauga i luga o le polokalama feaveai o le Gospel Library. 

Aposetolo e Toasefululua ia mata-
faioi taua a tamaitai. Na faailoa mai 
e Peresitene Nelson: “E le mafai 
ona atoa le malo o le Atua ma e 
le mafai lava ona atoa e aunoa ma 
tamaitai o e osia feagaiga paia ona 
tausia lea, o tamaitai o e e mafai  
ona tautatala atu ma le mana ma  
le pule a le Atua!” (itulau 96). 

• 	 Sa toe faamautinoa mai e Elder 
Dallin H. Oaks o le Korama a 
Aposetolo e Toasefululua faapea 
“sa mafatia ma oo lo tatou Faaola i 
le atoaga o luitau uma faaletino. . . . 
Ma ona o lenei mea, ua Ia maua ai 
le mana o Lana Togiola e fesoa-
soani mai ai ia i tatou—e tuu mai  
ia i tatou le malosi e onosaia ai ia 
mea uma” (itulau e 61–62).

“O oe o se atalii po o se afafine 
o lo tatou Tama Faalelagi,” o 
le saunoaga lea a Peresitene 

Thomas S. Monson i le sauniga i le 
taeao o le Aso Sa o le konafesi aoao. 

“Na outou o mai mai Lona afioaga ia 
ola i lenei lalolagi mo se vaitau, ma 
ia avea ma faataitaiga o le alofa ma 
aoaoga a le Faaola ma ia faasusulu 
atu ma le lototoa tou malamalama mo 
tagata uma ia vāai i ai. A faamutaina 
lena vaitau i le lalolagi, afai na e faia 
lau vaega, o lou faamanuiaga la o le 
a matua mamalu i le toefoi atu e mau 
faatasi ma Ia e faavavau” (itulau e 88).

Sa matauina i lenei konafesi aoao 
le tuumalo ai talu ai nei o Peresitene 
Boyd K. Packer ma Elders L. Tom 
Perry ma Richard G. Scott o le Korama 

a Aposetolo e Toasefululua. Sa 
lagolagoina e tagata o le Ekalesia ia 
uso fou e toatolu o le korama: Elders 
Ronald A. Rasband, Gary E. Stevenson, 
ma Dale G. Renlund.

O isi mea na faamamafaina atu:
• 	 O saunoaga mai ia Elders M. Russell  

Ballard, David A. Bednar, ma 
D. Todd Christofferson o le Korama 
a Aposetolo e Toasefululua na 
faamamafaina mai le mafuaaga ua 
faatuina ai e le Alii Lana Ekalesia, ma 
avea perofeta ma aposetolo ma ona 
faavae, ia faia Lana galuega ma faa-
tagaina ai i tatou e toe foi atu ia te Ia 
(tagai i itulau e 24, 128, ma le 108).

• 	 Na faamalamalama mai i sauno-
aga a Russell M. Nelson ma Elder 
Jeffrey R. Holland o le Korama a 

O mea ua faamamafaina mai i le 
Konafesi Aoao Faaleafatausaga Lona 
185 o Le Ekalesia a Iesu Keriso o le  
Au Paia o Aso e Gata Ai

ma mānava uma tatou te mānavaina, 
tatou te tauivi ai ia mulimuli ia te Ia. O 
le natura paia i totonu o i tatou taitoa-
tasi ua faaleleia ma faatupuina e ala i le 
taumafaiga tatou te faia e faalatalata atili 
ai i lo tatou Tama ma Lona Alo.

O lo tatou natura paia e leai se mea 
e aafia ai lo tatou ausiaga faaletagata 
lava ia, le tulaga tatou te ausiaina, le 
tele o malafoni tatou te tamomoe ai, 
po o lo tatou lauiloa ma le faatauaina 
o le tagata o ia lava. O lo tatou natura 

paia e sau mai le Atua. Sa faavaeina i se 
olaga ae tatou te le’i fananau mai ma o 
le a faaauau pea e oo atu i le faavavau.

E Alofagia i Tatou
Tatou te iloaina e ala i lo tatou 

natura paia pe a tatou lagonaina ma 
foai atu le alofa mai lo tatou Tama i le 
Lagi. Ua ia i tatou le faitalia e faafailele 
ai, ma tuu e uluola, ma fesoasoani e 
faateleina. Sa saunoa Peteru, ua tuuina 
mai e le Atua ia i tatou “folafola[ga] . . . 
o mea . . . aoga” ina ia tatou “tofusia 
faatasi ai . . . i le amio Atua.” 5 Pe a tatou 
malamalama po o ai i tatou—o afafine 
o le Atua—tatou te amata ona lagona-
ina na folafolaga o mea aoga.

Na saunoa Iopu, “Na faia a’u e le 
Agaga o le Atua, o le manava foi a Le e 
ona le malosi uma lava ua ola ai a’u.” 1

Tatou te o mai i lenei lalolagi “ma ao 
o le mamalu i o tatou luga.” 2 Ua aoao 
mai le “O Le Aiga: O Se Folafolaga i le 
Lalolagi” faapea o i tatou taitoatasi “o se 
atalii po o se afafine agaga faapelepele a 
ni matua faalelagi,” ma “ua tofu ai ma se 
natura paia ma se taunuuga paia.” 3 Ua 
faasoa mai ma le limafoai e le Tama Faa-
lelagi se vaega o Lona paia mo i tatou. 
O lena natura paia e oo mai o se mea-
alofa mai ia te Ia ona o Lona alofa lea e 
na o se matua e mafai ona lagonaina.

Ua tatou o mai i lenei lalolagi e faa-
failele ma iloa fatu o le natura paia  
o loo i totonu o i tatou.

Ua Tatou Iloa Pe Aisea
O Elaine Cannon, o se peresitene 

aoao muamua o Tamaitai Talavou na 
saunoa mai, “E lua ni aso taua i le olaga 
o se tamaitai: O le aso e fanau mai 
ai ma le aso na te iloa ai pe aisea ua 
fanau mai ai.” 4

Ua tatou iloa pe aisea. Ua tatou o 
mai e fesoasoani e fausia Lona malo i 
lenei lalolagi ma saunia mo le Afio Mai 
Faalua o Lona Alo, o Iesu Keriso. Faatasi 

Saunia e Rosemary M. Wixom
Peresitene Aoao o le Peraimeri

Uso e, matou te alofa ia te outou! 
Ou te molimau atu o le ola o se 
meaalofa. Ua i ai se fuafuaga a le 

Atua mo i tatou taitoatasi, ma o faamoe-
moega o o tatou olaga taitoatasi sa ama-
taina ae tatou te le’i o mai i lenei lalolagi.

Talu ai nei lava, ua ou iloaina o le 
vavega o le fanau mai o se pepe i le 
olaga faitino, o se vaega o le fuafuaga 
a le Alii. O i tatou taitoatasi na atiina 
ae faaletino i totonu o le manava o o 
tatou tina a o faalagolago mo le tele o 
masina i lona tino e lagolagoina o tatou 
tino. Peitai, mulimuli ane o le faagaso-
loga o le fanau mai—e taua uma mo le 
tina ma le tamaitiiti—e tuueseeseina ai 
i tatou.

A o ulufale mai se pepe i lenei lalo-
lagi, o le suiga o le vevela ma le mala-
malama ma le faamatuu faafuasei atu o 
le avega mamafa i le fatafata [o le pepe] 
e faamalosia ai o ia e apoina lana uluai 
manava. E faafuasei ona faatumuina 
na tama’i mama laiti i le ea mo le uluai 
taimi, e amata ai ona gaoioi totoga, 
ma amata ai ona manava le pepe. Pe a 
faamauina le pute, o lena laina o le ola 
i le va o le tina ma le pepe e tuueseese-
ina e faavavau ma amata ai le olaga o 
le pepe i le lalolagi.

Sauniga Aoao a Tamaitai | 26 Setema, 2015

Iloaina o le Paia  
i Totonu o i Tatou
Ua tatou o mai i lenei lalolagi e faafailele ma iloa fatu  
o le natura paia o loo i totonu o i tatou.

Cavite City, Cavite, Filipaina

O le taulai atu i isi, ae le na o i tatou, 
e mafai ai ona tatou vaaia i tatou lava 
o Ona afafine. E masani lava ona tatou 
liliu atu ia te Ia i le tatalo, ma tatou nau-
nau e faitau Ana afioga ma faia Lona 
finagalo. Tatou te maua lo tatou lagona 
faatauaina mai ia te Ia, ae le mai i tagata 
o loo siomia i tatou, pe mai ia i latou i 
luga o le Facebook po o le Instagram.

Afai e te masalosalo i lena paia o i 
totonu ia te oe, tootuli i le tatalo ma ole 
atu i le Tama Faalelagi, “O a’u moni ea 
o Lou afafine, ma e Te alofa ea ia te au?” 
Na saunoa Elder M. Russell Ballard, “O 
se tasi o savali aupito sili e ta’u mai e le 
Agaga, o lagona o le Alii mo oe.” 6

O i tatou o Ana [fanau]. Na saunoa 
Paulo, “O loo molimau mai lea lava 
Agaga i o tatou agaga, o fanau i tatou a 
le Atua.” 7 E masani o le pese muamua a 
le Peraimeri tatou te aoaoina o le “O Au 
o se Atalii o le Atua.” 8 Ia ave nei lena 
fuaitau faapelepele “O au o se atalii o 
le Atua” ma faaopoopo i ai upu “Ona, 
a lea?” Atonu tatou te fesili foi ni fesili e 
pei o fesili nei: “O le a le mea ou te faia 
ia ou ola ai i lou olaga o se afafine o le 

Atua? E mafai faapefea ona ou atiaeina 
le natura paia o i totonu ia te a’u?”

Na saunoa Peresitene Dieter F. 
Uchtdorf, “Na auina mai oe e le Atua 
iinei e saunia mo se lumanai e sili atu i 
lo soo se mea e mafai ona e mafaufau-
ina.” 9 O lena lumanai, o se aso i se taimi, 
e moni ia te oe pe a e faia le tele o mea 
nai lo le na ona i ai iina; e moni lona oo 
mai pe a e ola i lou olaga e faataunuu 
le faamoemoega na foafoaina ai oe. E 
valaaulia e lenei mea le aafiaga o le Alii i 
lou olaga, ma e te amataina ona faataga 
Lona finagalo e avea ma lou loto.

Tatou te Aoao Ona o Lo Tatou Natura Paia
O le natura paia e atiaeina i totonu o 

i tatou le manao ia iloa nei upumoni e 
faavavau mo i tatou lava.

O se tamaitai talavou e igoa ia Amy 
sa aoaoina a’u talu ai nei i lenei lesona 
ina ua ia tusia: “E faigata le avea ma se 
talavou i nei onapo. Ua sili atu le matau-
tia o le tiapolo o loo siomia le ala o le 
talalelei. Ua matuai faaosoosoina i tatou 
e Satani ia ‘aua nei tausia poloaiga. A le 
o le sa’o po o le sese, e leai se faaituau.”

Sa ia faaauau: “O nisi taimi e faigata 
ona maua ni uo lelei. E oo lava pe a e 
manatu ua e maua ni uo mamae e le 
o ese lava, e mafai ona sui lena mea 
mo soo se mafuaaga. O le ala lena ua 
ou fiafia ai tele ua ou maua se aiga, o 
le Tama Faalelagi, o Iesu Keriso, ma le 
Agaga Paia, o ē e mafai ona avea ma a’u 
soa pe a faaletonu se mea ma a’u uo.”

Sa faaauau ona fai mai Amy, “I se tasi 
o po sa ou le mautonu ai, ma sa ou fai 
atu i lo’u uso ua ou leiloa le mea e fai.”

Mulimuli ane i lena po sa auina mai 
e lona uso ia te ia se feau tusitusia na 
aofia ai se upusii mai ia Elder Jeffrey R. 
Holland ina ua ia saunoa mai: “Aua e 
te fiu. . . . Aua e te faavaivai. Savali pea. 
Taumafai pea. O loo i ai le fesoasoani 
ma le fiafia i luma atu. . . . O le a lelei 
mea uma i le iuga. Ia talitonu i le Atua 
ma talitonu i mea lelei o le a oo mai.” 10

Na faamatala e Amy, “Ou te manatua 
le faitauina o lena [upusii] ma tau lava o 
le tatalo o le a ou lagona le alofa mai le 
Atua pe o i ai moni o Ia iina mo a’u.”

Na ia saunoa: “O le taimi lava na ou 
ole atu ai ma talitonu na i ai o Ia iina, na 



8 SAUNIGA AOAO A TAMAITAI | 26 SETEMA, 2015

ou lagona ai se lagona sili atu ona mata-
gofie, fiafia, ma mafanafana. E le mafai e 
upu ona faamatalaina. Na ou iloa o loo 
i ai o Ia iina ma e alofa o Ia ia te au.”

Ona o oe o Lona afafine, Na te sila-
fia le tagata e mafai ona avea ai oe. Na 
te silafia ou popolega ma ou faamoe-
moega. E fiafia o Ia i ou gafatia. O loo 
faatali mai o Ia mo oe e te alu atu ia te 
Ia i le tatalo. Ona o oe o Lona afafine, 
e le gata e te manaomiaina o Ia, ae Na 
te manaomiaina foi oe. O i latou o loo 
nonofo i ou autafa i lenei sauniga e 
manaomiaina oe. E manaomia oe e le 
lalolagi, ma o lou natura paia e faata-
gaina ai oe e avea ma Ona soo faatua-
tuaina i Ana fanau uma. O le taimi lava 
tatou te vaaia ai le paia ia i tatou lava, 
o le a mafai ai foi ona tatou vaaia i isi.

Tatou te Auauna Atu Ona o Lo Tatou 
Natura Paia

O le natura paia e atiaeina i totonu 
o i tatou le manao ia auauna atu i isi.

Talu ai nei sa faamatala ai e Sharon 
Eubank, o le faatonu o Auaunaga 

Alofa ma Galuega Alofa a le Ekale-
sia, se aafiaga na faasoaina e Elder 
Glenn L. Pace. Sa i ai se lamala ma se 
oge matautia tele i Efiopia i le oga-
totonu o le 1980. Ina ia tuuina atu le 
toomaga, sa faatuina ni nofoaga e fa-
faga ai tagata na i ai vai ma meaai mo 
i latou na mafai ona malaga atu i ai. Sa 
i ai se toeaina sa matelaina sa savali i 
se mea mamao ina ia oo atu i se nofo-
aga mo meaai. Sa ia pasia se nuu ina 
ua ia faalogoina se tagi a se pepe. Sa 
ia saili seia oo ina ia mauaina le pepe 
o nofonofo i talaane o lona tina ua 
maliu. Sa piki i luga le pepe, ma faa-
auau le savali a le toeaina i le 25 maila 
(40 km) i le nofoaga mo meaai. Ina ua 
ia taunuu, o ana upu muamua sa le o 
le “Ua ou fiaai po o le “Fesoasoani mai 
ia te a’u.” O na upu o “O le a se mea e 
mafai ona faia mo lenei pepe?” 11

O le natura paia i totonu o i tatou 
e faateleina ai lo tatou mananao e 
aapa atu i isi ma uunaia i tatou ia 
galulue. E mafai e le Tama Faalelagi 
ma Iesu Keriso ona fesoasoani ia i 

tatou ia maua le malosi e faia ai. Mata 
o fesili mai le Alii ia i tatou, “O le  
a se mea e mafai ona faia mo lenei 
afafine, lenei tuagane, lenei tama,  
po o lenei uo?”

E ala mai i musumusuga a le Agaga 
e maua ai e le natura paia o se tagata 
masalosalo i le talalelei, pe a maea ona 
tau mole mo le manava, le filemu e toe 
manava ai.

Pe a saunoa le perofeta, o ana upu 
e aafia ai lo tatou natura paia ma tuuina 
mai ia i tatou le malosi e mulimuli ai.

O le aai ma feinu i le faamanatuga 
i vaiaso taitasi e manavaina le faamoe-
moe i le paia i totonu o i tatou, ma 
tatou manatua ai lo tatou Faaola, o 
Iesu Keriso.

Ou te folafola atu a o outou saili ia 
iloaina le loloto o le natura paia o loo 
i ai i totonu o i outou, o le a amata ona 
sili atu ona faataunuu le faamoemoega 
o la outou meaalofa taua. Ia faatagina 
le [natura paia] e taialaina oe ia avea 
ma Ona afafine, e savalia le ala e toe 
foi atu ai ia te Ia—lea o le a tatou 
“toefuatai ai i lena Atua o le na tuuina 
mai [ia i tatou] le manava.” 12 I le suafa 
o Iesu Keriso, amene. ◼

le lalolagi . . . e taua . . . ma o le puna-
vai o le fiafia o le tagata. E ala mai i 
le faaaogaina ma le amiotonu o lenei 
mana [foafoa], e mafai ai ona tatou 
latalata atu i lo tatou Tama i le Lagi ma 
maua ai se atoaga o le olioli, e oo lava i 
le tulaga faaleatua. O le mana e foafoa 
ai le ola e le o se vaega faafuaveta o le 
fuafuaga; o le fuafuaga lava lena.”

Na ia faaauau:
“O le alofa moni e manaomia ai  

le taofiofi o le faaaogaina o lea alofa 
uluitino seia maea ona faaipoipo, e  
tatalaina ai na mana paia . . . [e ala] i  
le taumamao mai tulaga e ono pulea  
ai e manaoga faaletino. . . .

“. . . O lo tatou fiafia i le olaga fai-
tino, o lo tatou olioli ma le faaeaga  
e faalagolago i le ala tatou te tali atu  
ai i nei manaoga malolosi, faifai pea.” 1

Ou uso pele, o e laiti ma e e le laiti 
tele, sa ou lagonaina se popole tele a 
o ou saunia lenei lauga. E pei ona sa 
ta’ua ai e Alema le Itiiti, “Ou te moo-
moo mai le vaega totonugalemu o lo’u 
loto . . . ina ia outou . . . valaau atu i 
lona suafa paia, ma mataala ma tatalo  
e le aunoa, ina ia le faaosoosoina outou 
i luga atu o le mea e mafai ona outou 
lavatia, . . . ina ia mafai ona sii a’e outou 
i luga i le aso mulimuli.” 2

Mulimuli ane, sa molimau mai ai foi 
Mamona e faapea, i ona po o Alema, 
o Korioa, le aneti-Keriso, “na talai atu 
. . . , ma taitai ese atu ai loto o . . . 
fafine e toatele.” 3

Uso e, ua sisi ae e Satani se faato-
sinaga faapei o Korioa i o tatou aso 
ma le matua faamanuiaina. O a ni 
ana meafaigaluega? O tusi o talafatu 
o le alofa faatuinanau, o ata faasolo o 
TV, ponokalafi, o fafine faaipoipo ua 
fesootai ma uo tama tuai i ala faasala-
lau faaagafesootai, ma ponokalafi. Ua 
tatau ona tatou matuai faaeteete, uso 
pele! E le mafai ona tatou taaalo ma ū 
fanafana a Satani ae lē mu ai. Ou te le 

kisi,” sa ia molimau mai ai faapea “o le 
poloaiga ia fanafanau ma ia faatumuina 

Saunia e Linda S. Reeves
Fesoasoani Lua i le Au Peresitene Aoao o le Aualofa

Tou te alolofa i lea uso? Matou 
te iloa o le toatele o outou e lei 
maua se avanoa e fanauina ai ni a 

outou lava fanau, ua alu o outou olaga 
e alolofa ai, faafailele, aoao, ma faama-
nuiaina fanau. Ma, e maeu le alofa o lo 
tatou Tama Faalelagi faapea foi i matou 
ia te outou uso e, ona o lena mea!

Pe ua tatou maua uma ea, faatasi ai 
ma outou uso talavou i le Peraimeri ma 
Tamaitai Talavou, se avanoa e sii ai se 
pepe fou i o tatou lima ma faatilotilo 
mai i o tatou mata? Pe ua tatou lagona-
ina ea le lagona mamalu ma le paia e 
siosiomia ai lea agaga selesitila, faatoa 
auina mai e lo tatou Tama Faalelagi i si 
ona tino itiiti faatoa foafoa, ma le mama 
a’ia’i? E seasea ona ou maua lea lagona 
e ese le manaia, ese le mu’amu’a, ma e 
matua faaleagaga naua.

O o tatou tino o ni meaalofa paia 
mai lo tatou Tama Faalelagi. O o tatou 
tino o ni malumalu patino. A tatou 
tausia ia mama ma ia le pona, e mafai 
ona tatou agavaa e fesoasoani i lo tatou 
Tama Faalelagi e foafoa ia tino o Ana 
fanau agaga faapelepele.

I le saunoaga faaiu a Peresitene 
Boyd K. Packer i le konafesi aoao, lea 
atonu tou te manatua “o se kuki ma se 

O Le Mana o  
Folafolaga e Tausia
E tatau ona i ai se vaaiga mamao i faamanuiaga maoae ua folafola  
mai e lo tatou Tama e avea ma taulaiga tupito i o tatou mata i aso uma.

iloa se mea o le a agavaa ai i tatou mo 
le mafutaga faifai pea o le Agaga Paia e 
pei o le amioatua.

O le toatele i le lalolagi i aso nei 
ua vaavaai atu mo mea e vave ona 
faamalie ai manaoga ma le vave ona 
iloa i luga o le Initoneti. I se faatusa atu 
i ai, o le a matuai faamanuiaina i tatou 
pe afai tatou te faatino le faatuatua 
ma le onosai ma o atu i lo tatou Tama 
Faalelagi, o le punavai o upumoni 
uma. Ua matuai tele naua folafolaga e 
o faatasi ma le usiusitai, tatalo, ma le 
suesue o tusitusiga paia, aemaise ai le 
suesue e le aunoa i le Tusi a Mamona, 
ae e leai ni folafolaga faapena mo le 
Initoneti. Ua molimau mai le perofeta o 
Iakopo, “Aua e tautala mai le Agaga i le 
upumoni ma e le pepelo. O le mea lea, 

e fetalai mai o ia e uiga i mea e pei ona 
i ai moni lava.” 4

A tatou aofia ai i le matamata, faitau, 
pe oo i soo se mea e le tusa ai ma 
tulaga faatonuina a lo tatou Tama Faa-
lelagi, e faavaivaia ai i tatou, uso pele. 
Pe tatou te laiti pe ua matutua, afai 
o mea o loo tatou tilotilo i ai, faitau, 
faalogologo i ai, pe filifili e fai e le tusa 
ai ma tulaga faatonuina o le Alii i le Mo 
Le Malosi o le Autalavou, ona togi lea i 
fafo, tape, saei, ma ato le faitotoa.

E leai se tasi o i tatou e atoatoa, ae 
afai foi tatou te agasala, sa faamanatu 
mai i tatou e Peresitene Packer e faapea:

“O le folafolaga o le: ‘Faauta, o ia o 
le ua salamo i ana agasala, o ia lava lea 
ua faamagaloina, ma o A’u, o le Alii, e le 
toe manatuaina lava’ (MF&F 58:42). . . .

“. . . O le Togiola, lea e mafai ai ona 
toe faafoi atu i tatou taitoatasi, e leai ni 
mailaila. O lona uiga tusa lava po o a 
mea sa tatou fai, pe o fea foi sa tatou 
i ai, pe na faapefea ona tupu se mea, 
afai lava tatou te salamo moni, ua Ia 
folafola mai o le a Ia totogiina. Ma ina 
ua Ia totogiina, ua Ia taulimaina lena 
mataupu. E matua toatele naua i tatou 
o e o loo fesasaai solo . . . i lagona o le 
tausalaina, e le o matua malamalama 
pe faapefea ona sosola ese mai. E te 
sola ese e ala i le taliaina o le Togiola a 
Keriso, ma o mea uma sa tiga ai le loto 
ua mafai ona suia i le matagofie ma le 
alofa ma le faavavau.” 5

E ese mai le salamo, o a ni fesoa-
soani po o meafaigaluega ua tuuina 
mai e fesoasoani ia tatou tumau ai i le 

mama ma le amioatua? Ua iloa uma lava 
e a tatou fanau Peraimeri ma tamaitai 
talavou usu le pese “Mana o Tusi Paia.” 6 
Pe mafai ona tatou faalauteleina i le 
“Mana o le Tatalo,” “Mana o le Malu-
malu,” “Mana o Feagaiga,” “Mana o le 
Perofeta,” ma le “Mana o le Amioatua”?

E i ai foi faamanuiaga sili ma 
folafolaga e puipuia ai e o faatasi ma 
le ofuina faalelei o o tatou ofusa o le 
malumalu. Ua oo ina ou lagonaina ua 
ou ofuina faafaatusa ia ofu tautupu 
na tuuina mai ia te au e lo’u Tama 
Faalelagi. Ou te molimau atu, uso e, 
a tatou taumafai e ofuina faalelei le 
ofusa, ou te molimau atu e silafia ai e 
lo tatou Tama o se faailoga tele lea o 
lo tatou alolofa ma le tuuto atu ia te Ia. 
O se faailoga o feagaiga ua uma ona 
tatou osia ma Ia, ma ua Ia folafola mai, 
“O A’u, o le Alii e noatia au pe a outou 
faia mea Ou te fai atu ai, ae a outou 
le faia mea Ou te fai atu ai, e leai se 
folafolaga mo outou.” 7

Talu ai nei sa ou talanoa ai i se 
uo ua leva, o le ua faalua ona tatala 
ana faaipoipoga ona o vaisu ma le 
le faamaoni o ana tane. Sa matuai 
mafatia o ia ma lana fanau e toatolu. 
Sa aioi mai o ia, “Sa ou matua tauma-
fai malosi e ola amiotonu. Aisea ua 
matua tele ai o’u tofotofoga? O le a 
sa’u mea o sese ona fai? O le a le mea 
e finagalo le Tama Faalelagi ou te fai? 
Ou te tatalo ma faitau a’u tusitusiga 
paia, fesoasoani i la’u fanau, alu soo 
i le malumalu.”

A o ou faalogologo atu i lenei uso,  
sa ou fia faataio atu i ai, “O lena e te 
faia! O loo e faia mea uma e finagalo ma 
faamoemoe le Tama Faalelagi e te faia!”

E malamalama lelei, e toatele ua fai 
mai o faamanuiaga e folafola mai e lo 
tatou Tama e “matuai mamao lava,” 
aemaise pe a matua tumu o tatou 
olaga i luitai. Ae na aoao e Amuleka e 
faapea “o le olaga lenei . . . e saunia ai 

e fetaiai ma le Atua.” 8 E le o se taimi 
e mauaina ai o tatou faamanuiaga uma. 
Na faamalamalama mai e Peresitene 
Packer e faapea “Ona latou ola fiafia 
uma ai lea’ e le o se vaega o le olaga 
faitino.” 9 Peitai, e tatau ona i ai se 
vaaiga mamao i faamanuiaga maoae 
ua folafola mai e lo tatou Tama e avea 
ma taulaiga tupito i o tatou mata i aso 
uma—faapea foi ma se iloa “o le tele 
naua o lona alofa mutimutivale” 10 lea 
tatou te maua i aso taitasi.

Uso e, ou te le iloa pe aisea ua tele 
ai o tatou tofotofoga, ae o lo’u lava 
lagona patino, uso e, e maoae le taui, 
e matuai faavavau ma tumau, e matua 
tumu i le olioli ma e le oo i ai lo tatou 
malamalama pe a oo i lena aso o le 
taui, atonu tatou te fia fai atu i lo tatou 
Tama alofa ma alofa mutimutivale, 
“Pe sa na o le pau lava lena o le mea 
sa manaomia?” Ou te talitonu afai e 
mafai ona tatou manatuaina i aso taitasi 
ma iloa le loloto o le alofa o lo tatou 
Tama Faalelagi ma lo tatou Faaola mo 
i tatou, o le a tatou naunau e faia soo 
se mea ina ia tatou toe foi atu ai i lo 
La’ua afioaga, ma siomia i lo La alolofa 
e faavavau. O le a le mea e taua, uso 

pele, o mea tatou te mafatia ai iinei, i le 
iuga, o na tofotofoga o mea tonu lava 
na o le a faaagavaaina ai i tatou mo le 
ola e faavavau ma le faaeaga i le malo 
o le Atua faatasi ma lo tatou Tama ma 
le Faaola?

Ou te molimau atu o o tatou tino 
o ni meaalofa paia mai lo tatou Tama 
Faalelagi ma a tatou tausisia le le pona 
ma le mama o o tatou olaga ma tausia 
i o tatou luma se vaaiga mamao i aso 
taitasi i taui na folafola mai e lo tatou 
Tama, o le a i ai se aso tatou te maua 
ai “mea uma ua i ai i lo [tatou] Tama.” 11 
I le suafa paia o Iesu Keriso, amene. ◼

O le mafuaaga amiotonu tatou 
te auauna atu ai o le mafuaaga e ā 
Keriso. O le galuega o le faaolataga.4 
Na aoao mai le Alii, “O la’u galuega 
ma lo’u mamalu lenei—ia aumaia le 
tino ola pea ma le ola faavavau o le 
tagata.” 5 O tatou le mafuaaga na ala 
ai ona mafatia, ma afutoto Iesu Keriso 
mai puninii uma, ma o le alofa atoatoa 
na Ia foai mai ai Lona soifua. O Lona 
faamoemoega o le tala lelei, “o le tala 
fiafia, . . . na afio mai o ia i le lalolagi, 
o Iesu lava, e faasatauroina mo le 
lalolagi, ma tauave agasala a le lalolagi, 
ma faapaia le lalolagi, ma faamama 
mai amioletonu uma; ina ia mafai ona 
faaolaina e ala ia te ia i latou uma.” 6 Sa 
“fai [e le Faaola] le ala ma taitai mai.” 7 
Ou te molimau atu a tatou mulimuli 
i Lana faataitaiga, alofa i le Atua, ma 
auauna i isi ma le agalelei ma le alofa, 
tatou te tutu ma le mama, “le pona i 
luma o le Atua i le aso gataaga.” 8 Tatou 
te filifili e auauna i le Alii i Lona mafua-
aga amiotonu ina ia tasi i tatou ma le 
Tama ma le Alo.9

Na tautino mai le perofeta o Mamona 
ma le lototoa, “Ona ua i ai sa taua galu-
ega e fai a o ta i ai i lenei fale apitaga  
omea, ina ia ta faatoilaloina le fili o le  
amiotonu uma, ma malolo ai o taua  
agaga i le malo o le Atua.” 10 Na uunai  
atu i luma ma le lototoa ma le faamaoni 
naunautai ia taitai ma paionia o talafaa-
solopito anamua o le Ekalesia ina ia faa-
tuina le talalelei toefuataiina ma fausia  
malumalu e faia ai sauniga o le faaeaga. 
O paionia o nei ona po, o lona uiga o  
oe ma a’u, tatou te uunai atu foi i luma 
ma le faatuatua, “e galulue i le tovine  
[a le Alii] mo le faaolataga o agaga o  
tagata.” 11 Ma, e pei ona aoao mai e Pere-
sitene Gordon B. Hinckley, “o le a maeu 
lava le matagofie o le lumanai a o fofola 
atu e le Silisiliese Lana galuega mamalu 
. . . e ala i [auaunaga] le manatu faapito 
a e ua tutumu o latou loto i le alofa mo  

aufaipese matagofie i lenei po ni upu 
o loo aoao maia lo tatou faamoemoega. 
E ala i tofotofoga ma faigata, e oo lava i 
le fefe ma i le lotolotoi o le faanoanoa, 
e totoa o tatou loto. Ua tatou naunau 
e faia la tatou vaega. Ua tatou i ai iinei 
e galulue mo se mafuaaga amiotonu.3 
Uso e, e taua i tatou i lenei mafuaaga. 
E manaomia uma i tatou.

Saunia e Carol F. McConkie
Fesoasoani Muamua i le Au Peresitene  
Aoao o Tamaitai Talavou

Ou te faafetai ua mafai ona tatou 
faatasi ma tamaitai faamaoni e 
pei o Lisa—le tamaitai i le ata 

vitio—o e alolofa i le Alii ma auauna 
atu ia te Ia, e oo lava i le lotolotoi o o 
latou lava tofotofoga. O le tala ia Lisa 
ua faamanatu maia ia te au le tatau ona 
tatou fealofani ma vaai i le matagofie o 
le agaga i totonu o isi. Na aoao mai le 
Faaola, “Ia manatua ua tele lava le taua 
o agaga i le silafaga a le Atua.” 1 Pe 8 
pe 108 o tatou tausaga, e “pele i [tatou 
taitoatasi] i [Lana] silafaga.” 2 E alofa o Ia 
ia i tatou. O tatou o afafine o le Atua. 
O tatou o uso i Siona. Ua i ai se tatou 
natura paia, ma e i ai se tatou galuega 
mamalu e fai.

I le aluga o le taumafanafana sa ou 
asia ai se tina talavou lalelei o ni fanau 
teine. Sa ia faasoa maia ia te au lona 
lagona e manaomia e o tatou tamaitai 
talavou se mafuaaga, se mea e fesoa-
soani latou te lagona ai le taua. Sa ia 
iloaina e mafai ona tatou iloa lo tatou 
taua faaletagata lava ia ma faavavau 
e tusa ai ma lo tatou faamoemoega 
paia i le olaga faitino. Sa lagiina e lenei 

Ua I Ai Iinei e Auauna 
Atu mo se Mafuaaga 
Amiotonu
Tau ina ia tatou filifili e auauna atu i se mafuaaga amiotonu  
o ni sui lotototoa a lo tatou Alii o Iesu Keriso.

le Togiola o le lalolagi.” 12 Matou te auai 
faatasi ma tamaitai faamaoni ua mavae, 
o le taimi nei, ma le lumanai, ma le  
tupulaga faiae pe a faatasia i tatou i  
le galuega o le faaolataga!

Ae tatou te lei fananau mai, sa tatou 
talia le fuafuaga a lo tatou Tama Faale-
lagi “lea e mafai ai [e i tatou] ona maua 
se tino faaletino ma maua le tomai 
faalelalolagi e agai atu ai i le atoatoaga 
ma iu ai ina iloa [lo tatou] taunuuga 
paia o ni suli o le ola e faavavau.” 13 
O lenei feagaiga o le muai olaga, na 
faamalamalama mai ai e Elder John A. 
Widtsoe faapea: “Sa tatou ioe, i lena 
lava taimi, ia le avea ma ni faaola mo i 
tatou lava ae . . . o ni faaola mo le aiga 
atoa o tagata. Sa tatou faipaaga ma le 
Alii. O le faataunuuina o le fuafuaga sa 
le patino na o le Tama, faapea le Faaola 
ae ua avea ma a tatou foi galuega. O e 
itiiti ma faatauvaa o i tatou, o loo faipa-
aga ma le Silisiliese i le ausiaina o le 
faamoemoega o le fuafuaga e faavavau 
o le faaolataga.” 14

Ua tatou toe osi feagaiga foi iinei i 
le olaga faaletino ina ia auauna atu i 
le Faaola i le galuega o le faaolataga. 
O le auai i sauniga paia o le perisitua, 
ua tatou tauto ai o le a tatou o atu i 
le galuega a le Atua ma o tatou loto, 
mafaufau, manatu, ma le malosi atoa.15 
Tatou te talia le Agaga Paia ma saili Ana 
musumusuga e taitaiina a tatou tauma-
faiga. O le a salalau atu le amiotonu i le 
lalolagi pe a tatou iloa le finagalo o le 
Atua ma faia loa.

Ou te iloa se tamaitiiti Peraimeri 
sa fai atu i se uo a o tutu i le nofoaga 
faatali pasi, “Ei! E tatau ona ta o i le lotu 
ma aoao e uiga ia Iesu!”

Sa ou vaai i teneiti i se vasega a 
Tamaitai Talavou o uulima faatasi ma 
faia se tautinoga e auauna atu le tasi i 
le isi ona fuafua lea o se auala talafea-
gai e fesoasoani ai i tamaitai talavou o  
e o tauivi ma se vaisu.

Na ou vaai i tina talavou o tuuina atu 
o latou taimi, a latou taleni, ma lo latou 
malosi e aoao ai ma faataitaia mataupu 
faavae o le talalelei ina ia mafai ai e a 
latou fanau, faapei o atalii o Helamana, 
o tutu ma le lotototoa ma le faamaoni e 
ui i tofotofoga, faaosoosoga, ma faigata.

Ae atonu o se mea e sili ona faalo-
tomaualaloina ai a’u o le faalogo lea o 
tautino mai e se tamaitai nofofua matua 
ma le naunautai se molimau mama 
faapea o le galuega sili ona taua e mafai 
ona tatou faia o le saunia lea mo se 
faaipoipoga ma se aiga. E ui e le o sona 
aafiaga lenei, ua na iloa o le aiga o se 
vaega sili ona taua lea i le galuega o le 
faaolataga. “O le fuafuaga paia o le fia-
fia, ua mafai ai ona faaauau fegalegale-
aiga faaleaiga i tala atu o le tuugamau.” 16 
Tatou te faamamaluina le fuafuaga a le 
Tama ma vivii atu i le Atua pe a tatou 
faamalosia ma faamamaluina na fegale-
galeaiga i le feagaiga fou ma le faavavau 
o le faaipoipoga. Ua tatou filifili ia ola i 
ni olaga mama ma amiomama aua pe 
a oo mai avanoa, ua tatou saunia e osia 
ma osia na feagaiga paia i le maota o le 
Alii ma tausiaina e faavavau.

Ua tatou aafia uma lava i taimi ma 
tau i o tatou olaga. Peitai, pe o tatou i  

ai i le aoga, i galuega, i nuu, ma ae-
maise i aiga, o i tatou o sui o le Alii  
ma ua tatou i ai i Lana feau.

I le galuega o le faaolataga, e leai  
se avanoa mo ni faatusatusaga, faitioga, 
po o le tausalaga. E le o faatatau i le 
matua, tomai, po o viiga mai tagata 
lautele. O lenei galuega paia e faatatau 
i le atinaeina o se loto momomo, o se 
agaga salamo, ma se naunautaiga e 
faaaoga a tatou meaalofa paia ma taleni 
uigaese e faia ai le galuega a le Alii i 
Lana ala. O le mauaina o le lotomaua-
lalo e pauu ifo i o tatou tulivae ma fai 

O Sister Ella Hoskins ma tamaitai talavou  
e toalua mai lana uarota. 

atu, “Lo’u Tama e, . . . aua le faia lo’u 
loto, a o lou finagalo.” 17

O le malosi o le Alii e mafai ai ona 
tatou “faia o mea uma.” 18 Tatou te sailia 
pea Lana taitaiga i le tatalo, i tusitusiga 
paia, ma i musumusuga a le Agaga 
Paia. Sa tusia e se tasi o tamaitai, na 
feagai ma se galuega ofoofogia, “O nisi 
taimi ou te mafaufau ai pe lei tuuina e 
tamaitai i le talafaasolopito anamua o le 
Ekalesia, e pei o i tatou, o latou ulu i o 
latou aluga i le po ma tatalo, ‘Po o le a 
lava le mea e oo mai taeao, e mafai ona 
e fesoasoani mai ia ou taulimaina?’” 
Ona ia tusia lea, “O se tasi o faamanu-
iaga o le tatou mauaina lea o le tasi ma 
le isi ma o loo tatou i ai faatasi i lenei 
mea!” 19 Po o a lava o tatou tulaga, po 
o fea lava o tatou i ai i le ala e agai i le 
faaolataga, tatou te au faatasi i la tatou 
tautinoga i le Faaola. Tatou te lagolago-
ina le tasi ma le isi i Lana galuega.

Talu ai nei, sa tou faitau ai e uiga ia 
Sister Ella Hoskins, e 100 tausaga lea sa 
valaauina e fesoasoani i tamaitai talavou 
o lana uarota i le Alualu i Luma o le 
Tagata Lava Ia.20 Pe tusa ma le lua tau-
saga mulimuli ane, i le 102, sa maua ai 
e Sister Hoskins lona taui o le Aloaiaina 
i le Tulaga Faatamaitai Talavou. Sa poto-
poto faatasi ia tamaitai talavou, ma le 
au peresitene o Tamaitai Talavou ma le 

Aualofa a le siteki, ma tagata o le aiga e 
faamanatuina ana taumafaiga. O tulaga 
o le matua, faalapotopotoga, faaipo-
ipoga e le taua i le auaunaga faamaoni. 
Na faaalia e tamaitai talavou le faafetai 
mo Sister Hoskins, mo ana aoaoga, ma 
mo ana faataitaiga amiotonu. Latou te 
fia pei o ia. Sa ou fesili mulimuli atu ia 
Sister Hoskins, “Na faapefea ona e faia?”

Sa ia tali vave mai, “Ou te salamo i 
aso uma.”

Mai se tamaitai agamalu, e tumu i le 
Agaga o le Alii lea sa susulu mai ai ma 
se malamalama mama, sa faamanatu 
maia ia te au faapea o le susulu atu 
matagofie o le paia, o le tutu atu ma 
le Faaola ma faamanuia i isi, e tatau 
ona tatou mama. E mafai ona maua le 
mama e ala i le alofa tunoa o Keriso 
pe a tatou teena mea e lē faaleatua ma 
filifili ia alofa i le Atua ma le manatu, 
mafaufau, ma le malosi atoa.21 Na aoao 
mai le Aposetolo o Paulo, “Solaese . . . 
i tuinanau o taulelea: . . . tausisi i le 
amiotonu, ma le faatuatua, ma le alofa, 
atoa ma le filemu, faatasi ma i latou o 
e valaau i le Alii i le loto mama.” 22 E 
leai se tasi o i tatou e atoatoa. Tatou te 
sese uma lava. Peitai tatou te salamo 
ina ia mafai ona tatou lelei ma “taofi le 
suafa [o Keriso] ia tusia pea i o [tatou] 
loto.” 23 Pe a tatou auauna atu i le suafa 

o le Alii, ma le mama o le loto, tatou 
te faasusulu atu le alofa o le Faaola ma 
tuu atu i isi se vaaiga o le lagi.

Tau ina ia tatou filifili e auauna atu i 
se mafuaaga amiotonu o ni sui lotototoa 
a lo tatou Alii o Iesu Keriso. Ia tatou tutu 
faatasi ma “le pese malosi i o [tatou] loto 
ma savavali i luma, ma ola i le talalelei, 
ma alolofa i le Alii, ma atinae [Lona] 
malo.” 24 Ou te molimau atu ia tatou iloa 
le alofa mama o le Atua i lenei galuega 
mamalu. Ia tatou maua le olioli moni ma 
maua mamalu uma o le faavavau. I le 
suafa paia o Iesu Keriso, amene. ◼

faavavau i o latou olaga i aso uma.1  
O la tatou pele ia Peresitene Monson 
o ia foi o se faiaoga atamai i le aoao atu 
i ni aafiaga patino lea e pai atu i loto.2

O le asō, e i ai foi sa’u tala e fia 
faasoa atu e faailoa atu ai ou lagona 
ma manatu. Ou te valaaulia outou ia 
faafofoga faatasi ma le Agaga. O le a 
fesoasoani le Agaga Paia ia te outou 
ia maua le savali mo outou i lenei 
faataoto.

Aunty Rosa Matua
O le tala e faatatau i se teineitiiti e 

igoa ia Eva. E lua ni mea taua e tatau 
ona e iloaina e uiga ia Eva. O le tasi, 
sa 11 ona tausaga i lenei tala. Ma o le 
isi, sa ia matuā lē fia manao lava e alu 
e nonofo faatasi ma lona aunty matua 
o Rosa. Matua leai. Leai lava.

Ae sa saunia le tina o Eva e faia sona 
taotoga lea sa manaomia ai se taimi 
umi e toe malosi ai. O lea sa auina 
atu ai e matua o Eva o ia e nonofo ma 
Aunty Rosa i le taumafanafana.

I le manatu o Eva, e faitau afe 
mafuaaga sa avea ai lenei mea ma 
manatu le lelei. Mo le tasi mafuaaga, o 
le a aluese ai mai lona tina. O le a tuua 
foi lona aiga ma ana uo. Ma le isi, na te 
lei iloaina lava Aunty Rosa. Sa toafima-
lie lava o ia i le mea sa i ai o ia, faafetai 
tele lava.

Ae sa le mafai e se finauga po o le ō 
i luga o mata ona suia le faaiuga. O lea 
sa teu ai e Eva lana atopa’u ma malaga 
ai loa ma lona tama i se malaga umi i le 
fale o Aunty Rosa.

Mai le taimi na tuvae ai Eva i totonu 
o le fale, sa ia inoino i ai.

Sa tuai mea uma! O vaega uma sa 
faatumulia i tusifaitau tuai, o atigifagu 
felanulanuai uigaese, ma pusa uga e 
tumu i mea su’i ula, lipine, ma faamau.

Sa nofo ai na o Aunty Rosa iina; e lei 
faaipoipo lava. E na o le pau le isi mea 
sa nofo ai iina o le pusi efuefu sa fiafia 

mafaufau ae faapena foi i o latou loto, 
ma ia faafesootai ai mataupu faavae e 

Saunia e Peresitene Dieter F. Uchtdorf
Fesoasoani Lua i le Au Peresitene Sili

Ou tuafafine pele ma uo mamae, 
ua ou fiafia lava e faatasi ma 
outou, ma ou te faafetai i le 

faatasi ai ma lo tatou perofeta pele, o 
Peresitene Thomas S. Monson. Pere-
sitene, matou te alolofa ia te oe. Ua 
tatou faanoanoa lava i le maliliu ai o 
a tatou uo faapelepele e toatolu ma o 
Aposetolo moni a le Alii. Ua tatou misia 
Peresitene Packer, Elder Perry, ma Elder 
Scott; tatou te alolofa ia te i latou. Tatou 
tatalo mo o latou aiga ma uo.

Ou te tulimatai lava i taimi uma i 
lenei sauniga o le konafesi—o musika 
matagofie ma fautuaga mai i o tatou 
tuafafine musuia e aumaia ai le Agaga i 
se faatelega sili. E avea a’u ma se tagata 
sili atu pe a maea lenei faatasiga.

A o ou mafaufau loloto po o le a se 
mea e tatau ona ou ta’u atu i le asō, sa 
liliu atu ou mafaufauga i le ala na aoao 
mai ai le Faaola. E mata’ina le auala sa 
mafai ona Ia aoao mai ai upumoni sili 
ona musuia e faaaoga ai ni tala faigofie. 
O Ana faataoto na valaaulia ai Ona soo 
ia taliaina upumoni e le gata i o latou 

O Se Taumafanafana 
faatasi ma Aunty Rosa 
Matua
A o outou savavali ai i o outou lava ala susulu o le avea ma soo,  
ou te tatalo ina ia faamausaliina e le faatuatua o outou laasaga  
uma i luga o o outou ala.

e sue se mea maualuga i potu uma ma 
taotooto ai iina, ma sioa ai i mea uma o 
i lalo ifo e pei o se taika fiaai.

E oo i le fale lava ia sa foliga mai na 
tuufua. Sa mamao lava i tua i se nuu 
maotua, i mea sa vāvā mamao ai fale. 
Sa leai ma se tasi e tupulaga ma Eva sa 
nofo i totonu o le afa maila. Sa faapena 
ai foi ona tuuatoatasi ma Eva.

O le taimi muamua sa lei gauai tele 
atu o ia ia Aunty Rosa. Sa tele lava ina 
mafaufau o ia i lona tina. O nisi taimi, 
sa le moe ai o ia i le po, ae tatalo ma 
lona loto atoa ina ia manuia lona tina. 
Ma e ui sa lei tupu vave i lena taimi, 
ae sa amata ona lagona e Eva o loo 
leoleoina e le Atua lona tina.

Mulimuli ane sa maua se tala 
ua faamanuiaina le taotoga, ma na 
o le pau le mea ua totoe nei mo 
Eva e fai o le onosai seia maea le 

taumafanafana. Ae oka sona le fiafia 
i le onosaiga!

I le toafimalie ai la o lona mafau-
fau e uiga i lona tina, sa amata ona 
matauina teisi e Eva ia Aunty Rosa. O 
ia o se tamaitai tinoese—o mea uma 
e uiga ia te ia sa uigaese: o lona leo, 
lana ataata, ona uiga. Sa le i faigofie mo 
ia ona fealuai i le fale, ae sa pesepese 
ma ataata i taimi uma a o ia galue, ma 
sa faatumulia ai le fale i lana ata. O po 
uma e saofai ai o ia i lona sofa mafiafia, 
toso mai i fafo ana tusitusiga paia, ma 
faitau leotele. Ma a o ia faitau, e na te 
faia lava ni faamatalaga i nisi taimi e 
pei o le “Oi, sa le tatau ona ia faia le 
mea lena!” po o le “Ta fia i ai lava i le 
mea le la!” po o le “E le o se mea sili ea 
lena mea ona matagofie ua e faalogo 
i ai!” Ma o afiafi uma a o la tootutuli 
uma ai i talaane o le moega o Eva e 

tatalo, e faia lava e Aunty Rosa ni tatalo 
sili ona matagofie, e faafetai ai i lona 
Tama Faalelagi mo manufelelei ma laau 
mananaia, o lagoto ma fetu, atoa ai ma 
le “ofoofogia o le ola.” Sa foliga atu ia 
Eva e peiseai sa iloa lelei e Rosa le Atua 
o se uo.

I le aluga o taimi, sa maua ai e Eva se 
mea ofoofogia: o Aunty Rosa o se tagata 
sa matua sili lea ona fiafia ua ia iloaina!

Ae e faapefea ona tupu lena mea?
O le a se mea sa tatau ai ona ia 

fiafia i ai?
Sa lei faaipoipo o ia, sa leai sana 

fanau, sa leai se tasi na la nonofo faa-
tasi vagana ai lena pusi taufaafefe, ma 
sa faigata ia te ia ona fai ni mea faigofie 
e pei o le nonoaina o ona seevae ma le 
savali atu i luga o le faasitepu.

A alu o ia i le taulaga, na te faia 
ni pulou sesega lapopoa faamaasiasi 
tagata. Ae sa lei toē i ai ni tagata. Peitai, 
sa latou siosio ia te ia ma mananao e 
talanoa atu ia te ia. Sa avea Rosa ma se 
faiaoga, ma sa fai ma mea masani mo 
tamaiti sa aooga ia te ia—ia ua matu-
tua nei ma fai a latou lava fanau—le 
talanoa ma ia. Sa latou faafetai atu ia te 
ia mo le avea ai ma se faatosinaga lelei 
i o latou olaga. Sa tele ina latou taliē. 
O nisi taimi sa latou fetagisi ai.

A o faagasolo le taumafanafana, sa 
faaalu pea le tele o taimi o Eva faatasi 
ma Rosa. Sa la o i ni savaliga uumi, ma 
sa aoao ai e Eva le eseesega i le va o le 
manulele o le sparrow ma le finch. Sa 
ia tauina mai meli vao ma fai ia siamu 
mai moli. Sa ia aoao e uiga i le tina-
matua o lona tinamatua sa tuua lona 
nuu moni faapelepele, ma folau atu i 
atuvasa, ma savalia fanua valevalenoa 
ina ia faatasi ai ma le Au Paia.

E lei pine ae maua e Eva se isi mea 
mata’ina: sa le gata o Aunty Rosa o se 
tasi o tagata sili ona fiafia ua ia iloa, ae 
ua faapena foi Eva ia, sa fiafia atu i soo 
se taimi la te faatasi ai.

Ua televave nei ona mou atu aso 
o le taumafanafana. E mulia’i ai ona 
ia iloa, sa fai atu Aunty Rosa e le toe 
mamao ae oo i le taimi e toe foi atu ai 
Eva i lona aiga. E ui sa tulimatai atu Eva 
i lena taimi talu mai le aso na ia taunuu 
ai, ae ua ia le mautonu nei po o a ni 
ona lagona i lea mea. Sa ia iloa o le a ia 
misia moni lava lenei fale tuai uigaese 
faatasi ai ma le pusi e taumulimuli solo 
faapea ai ma lona aunty pele o Rosa.

I le aso a o lumanai ai le taunuu atu 
o lona tama e piki mai o ia, sa fai atu 
ai e Eva le fesili ua leva ona tuufesili ai 
mo le tele o vaiaso: “Aunty Rosa, aisea 
e te matua fiafia ai?”

Sa tilotilo atu Aunty Rosa ia te ia 
ma le toto’a ona taitai atu lea o ia i se 
atavali sa tautau i le potu i luma. O se 
meaalofa mai se uo pele talenia.

“O le a se mea o e vaaia i lena ata?” 
sa ia fesili ai.

Sa matauina muamua e Eva le 
atavali, ae na te lei vaai toto’a moni i 
ai. O se teineitiiti o loo ofu i se ofu pai-
onia o loo osooso i luga o se ala susulu 
lanumoana. Sa matua lanulauava le vao 
ma laau. Sa fai atu Eva, “O se atavali o 
se teineitiiti. E foliga mai o loo osooso.”

“Ioe, o se teineitiiti paionia o loo 
osooso fiafia,” sa fai atu ai Aunty Rosa. 
“Ou te manatu sa tele lava ni aso pogisa 
ma lē fiafia mo paionia. Sa faigata 

lo latou olaga—e le mafai ona tatou 
mafaufauina. Ae i lenei atavali, e susulu 
mai ai le faamoemoe i mea uma. O lenei 
teineitiiti o loo osooso ma le olioli, ma o 
loo oso agai i luma ma luga.”

Sa le magagana Eva, o lea sa faa-
auau ai Aunty Rosa, “O loo lava mea 
e le sa’o i le olaga, o lea e mafai ai 
lava ona oo soo se tasi i se vaito’a o le 
masalosalo ma le faanoanoa. Ae ou te 
iloa ni tagata, e oo lava i ni mea ua lē 
taulau, latou te taulai atu i mea ofoofo-
gia ma vavega o le olaga. O nei tagata 
o tagata sili ia ona fiafia ua ou iloa.”

“Ae e le mafai ona e sui vave mai 
le faanoanoa i le fiafia,” sa fai atu 
ai Eva.

“Leai, masalo e leai,” sa ataata lemu 
Aunty Rosa, “ae sa lei mamanuina i 
tatou e le Atua ia faanoanoa. Sa Ia 
foafoaina i tatou ia maua le olioli! 3 Afai 
la tatou te faatuatuaina o Ia, o le a Ia 
fesoasoani mai ia i tatou ia matauina 
mea lelei, e susulu, ma faamoemoe i 
ai i le olaga. Ma e mautinoa lava, o le 
a malamalama atili ai le lalolagi. Leai, 
e le tupu faafuasei, ae ma le faamaoni 
lava, e fia ni mea lelei e faapena? E 
foliga mai ia te au o mea silisili ona 
lelei, e pei o le falaoa e tao i le fale po 
o le siamu moli, e moomia ai le onosai 
ma le galue.”

Sa mafaufau i ai Eva mo sina taimi 
ona faapea atu lea, “Atonu e le faigofie 
tele mo tagata e le o mauaina le atoa-
toa o mea uma i o latou olaga.”

“Eva pele, e te manatu ea ua atoatoa 
lo’u olaga?” Sa la saofafai ifo ma Eva i 
le sofa mafiafia. “Sa i ai foi se taimi sa 
matua faalotovaivaia ai a’u, sa ou le fia 
manao ai e ola pea.”

“Ia oe?” sa fesili ai Eva.

Sa lue atu le ulu o Aunty Rosa. 
“Sa anoanoai ni mea sa ou moomoo 
ai i lo’u olaga.” A o ia tautala, sa oo ifo 
se faanoanoa i lona leo sa lei faalogo 
muamua lava i ai Eva. “O le tele o na 
mea sa le i tutupu. Sa soloa’i mai le 
lotonutimomoia. I se tasi aso sa ou 
iloaina ai o le a le oo lava lo’u olaga 
i le mea sa ou faamoemoe i ai. O se 
aso faanoanoa lena. Sa ou sauni lava 
e lafoai mea uma ma ia faanoanoa.”

“O le a la lau mea na fai?”
“Leai se mea mo se taimi. Sa ou ita. 

Sa avea moni a au ma se aitu i isi tagata.” 
Ona ia ata teisi lea, ae sa le o sana ata 
leotele e pei ona masani ona faatumulia 
ai le potu. “‘E le fetaui’ o le pese lea sa 
ou usuina pea lava pea i lo’u mafaufau. 
Ae mulimuli ane sa ou iloaina se mea 
na suia ai lo’u olaga atoa.”

“O le a lena mea?”
“O le Faatuatua,” sa ataata Aunty 

Rosa. “Sa ou mauaina le faatuatua. Ma 
o le faatuatua na taitai atu ai i le faa-
moemoe. Ma na aumai e le faatuatua 
ma le faamoemoe ia te au le talito-
nuga maumaututu o le a i ai se aso e 
sagatonu ai mea uma, ona o le Faaola, 
o le a faasa’o ai mea sese uma. Ina ua 
mavae lena, sa ou vaaia le ala lea na 
i o’u luma atu sa le o toe faanoanoa 
ma pefua e pei ona ou mafaufau ai. Sa 
amata ona ou matauina le susulu o le 

lanumoana, le malosi o le lanulauava, 
ma le ulaula mai o le lanumumu, ma 
sa tonu ai ia te au e i ai sa’u filifiliga— 
E mafai ona ou faasiasia ma tatoso ou 
vae i luga o le ala pefu o le faanoa-
noa, po o le maua o sina o’u faa-
tuatua, ma faamaulu se ofu sesega, 
faamaulu ma o’u seevae siva, ma oso-
oso i lalo i le ala o le olaga, ma pese 
pea a o ou savali ai.” O le taimi lea, ua 
toe fiafia lona leo e pei o le teineitiiti i 
le atavali.

Sa aapa atu Aunty Rosa i le lau-
lau i le tulimanu ma toso mai ana 
tusitusiga paia tuai i ona vae. “Ou te 
manatu sa ou lei matua faanoanoa 
tuga—Ou te le mautinoa pe mafai 
ona outou o ese mai lena faanoano-
aga tuga. Ae ou te mautinoa sa ou 
taitai atu a’u i le faanoanoa! Ioe, sa i 
ai ni aso sa ou faanoanoa ai, ae o o’u 
faanoanoaga tuga ma popolega uma 
sa le suia ai lena mea—sa na ona atili 
ai ona leaga. O le faatuatua i le Faa-
ola na aoao ai au e faapea e tusa lava 
po o le a le mea na tupu i le tuanai, 
e mafai lava ona maua e la’u tala se 
taunuuga fiafia.”

“Na faapefea ona e iloaina lena 
mea?” sa fesili ai Eva.

Sa susue e Aunty Rosa se itulau 
i lana Tusi Paia ma fai atu, “O loo ta’u 
mai ii tonu a:

“‘E mau foi [le Atua] ma i latou; e fai 
foi i latou mona nuu, e ia te i latou le 
Atua lava, o lo latou Atua ia.

“‘E soloiesea foi e le Atua loimata 
uma i o latou mata; e leai foi se toe oti, 
po o se faanoanoa, po o se aue, e leai 
foi se toe puapuaga; aua ua mavae atu 
mea muamua.’” 4

Sa tilotilo atu Aunty Rosa ia Eva.  
Sa ataata o ia a o ia musumusu atu,  
ma lona leo ua tau melo tagi, “E le o  
se mea ea lena ua sili ona matagofie 
ua e faalogo i ai?”

Sa matua matagofie moni lava,  
sa manatu ai Eva.

Sa toe susue e Aunty Rosa nisi itulau 
ma faasino atu se fuaiupu ia Eva e 
faitau: “O mea e lei vaaia e mata, e lei 

Ao outou, e pei o le teineitiiti paionia i le ata 
vali, savavali ai i o outou lava ala susulu o le 
avea ma soo, ou te tatalo ina ia faamausaliina 
e le faatuatua o outou laasaga uma i luga o o 
outou ala.

lagona foi e taliga, e lei oo foi i le loto 
o se tagata, o mea ia ua saunia e le 
Atua mo i latou o e alofa ia te ia.” 5

“Sa fai atu Aunty Rosa, “Faatasi ai 
ma se lumanai mamalu, aisea o le a 
tofatumoanaina ai i mea o le tuanai po 
o mea o le taimi nei e le o tusa ai ma 
mea na tatou fuafuaina?”

Sa faanunumi mata o Eva. “Ae faatali 
la,” sa ia fai atu ai. “O le uiga o lau tala 
o le fiafia o lona uiga tau lava o le tuli-
matai atu i le fiafiaga i le lumanai? O lo 
tatou fiafiaga atoa ea o loo i le faava-
vau? Mata e mafai ona tupu sina fiafia 
i le taimi nei?”

“Oi, ioe e mafai!” Sa tali fiafia atu 
Aunty Rosa. “Si au tama pele, o le 
taimi nei, o se vaega o le faavavau. E 
le amata pe a tatou oti! O le faatuatua 
ma le faamoemoe o le a pupula ai ou 
mata i le fiafia ua tuuina i ou luma i le 
taimi nei.

“Ou te iloa se solo e faapea, ‘O le 
Faavavau o loo fatuina i mea o le Taimi 
Nei.’ 6 Ou te lei manao i lo’u faavavau 
ina ia fatuina i faanoanoaga ma le fefe 
o le ‘Taimi Nei.’ Ma ou te lei manao ou 
te ola i se olaga o le faiesea, lilivau o 
nifo, punitia o le vaai, ma le tumau ma 
le faanoanoa e oo i le iuga oona. Na 
aumai e le faatuatua ia te au le faamoe-
moe na ou manaomia e ola fiafia ai i le 
taimi nei!”

“O le a la lau mea na fai i lena 
taimi?” sa fesili atu ai Eva.

“Sa faatino lo’u faatuatua i folafolaga 
a le Atua e ala i le faatumuina o lo’u 
olaga i mea anoa. Sa ou alu i le a’oga. 
Sa a’otauina au. O lena mea sa taitai atu 
ai a’u i se matata na ou fiafia i ai.”

Sa mafaufau Eva i lea mea mo sina 
taimi ona faapea atu lea, “Ae e mau-
tinoa lava o le pisi e le o le mea lea e 
faia oe ia e fiafia. E anoanoai isi tagata 
pisi e le o fiafia.”

“E faapefea ona e atamai tele ae 
e te laitiiti tele?” Sa fesili atu ai Aunty 

Rosa. “E sao lelei oe. Ma o le toatele o 
na tagata pisi ma lē fiafia ua galo [ia i 
latou] le mea e tasi e sili ona taua i mea 
uma i le lalolagi—le mea lea na fetalai 
ai Iesu o le ute o Lana talalelei.”

“Ma o le a lena mea?” sa fesili ai Eva.
“O le alofa—le alofa mama o 

Keriso,” sa fai atu ai Rosa. “E te iloa, o 
isi mea uma i le talalelei—o mea uma 
e tatau ma mea uma e ao ma mea uma 
ia e faia—e tau atu i le alofa. A tatou 
alolofa i le Atua, tatou te mananao e 
auauna atu ia te Ia. Tatou te mananao 
ia pei o Ia. A tatou alolofa i o tatou 
tuaoi, tatou te le mafaufau tele i o tatou 
lava faafitauli ae fesoasoani atu i isi e 
foia o latou foi faafitauli.” 7

“O le mea la lena tatou te fiafia ai?” 
sa fesili ai Eva.

Sa lue le ulu o Aunty Rosa ma ata-
ata, sa faatumulia ona fofoga i loimata. 
“Ioe, la’u pele. O le mea lena e faia i 
tatou ia fiafia.”

E Le Toe Tutusa Lava
O le aso na sosoo ai sa fusi ai e Eva 

ia aunty Rosa ma faafetai atu ia te ia 
mo mea uma sa ia faia. Sa ia toefoi atu 
i le aiga ma lona auaiga ma ana uo ma 
lona fale ma lona pitonuu.

Ae ua le o toe tutusa lava o ia.
A o faasolosolo lava ina matua Eva, 

sa tele ina ia mafaufau i upu a aunty 
Rosa. Sa mulimuli ane faaipoipo Eva, 
tausi se fanau, ma ola i se olaga mata-
gofie ma faafualoaina.

Ma i se tasi aso, a o ia tūtū ai i 
lona lava fale, ma faamemelo i se 
atavali o se teineitiiti i laei paionia o 
loo osooso i lalo o se ala susulu lanu 
moana, sa ia iloaina ai ua ia ausia 
le matua lava e tasi sa i ai aunty 
Rosa i le taimi o lena taumafanafana 
ofoofogia.

Ina ua ia iloaina lea mea, sa ia 
lagonaina se tatalo faapitoa o maena i 
totonu o lona loto. Ma sa lagona e Eva 

le lotofaafetai mo lona olaga, mo lona 
aiga, mo le talalelei toefuataiina a Iesu 
Keriso, ma mo lena taumafanafana ua 
leva lava lea na aoaoina ai o ia e Aunty 
Rosa 8 e uiga i le faatuatua, faamoemoe, 
ma le alofa.9

O Se Faamanuiaga
Ou tuafafine pele, a’u uo pele ia 

Keriso, ou te faamoemoe ma tatalo ua 
pa’i atu se vaega o lenei tala i lou loto 
ma musuia lou agaga. Ou te iloa o 
loo soifua le Atua ma e alofa o Ia ia te 
outou taitoatasi.

A o outou savavali ai i o outou lava 
ala susulu o le avea ma soo, ou te 
tatalo ina ia faamausaliina e le faatua-
tua o outou laasaga uma i luga o o 
outou ala; ma ia faapupulaina o outou 
mata e le faamoemoe i mamalu ua 
faapolopoloina e le Tama Faalelagi mo 
outou; ma ia faatumulia e le alofa mo 
le Atua ma mo Ana fanau uma ō outou 
loto. I le avea ai ma se Aposetolo a le 
Alii, ou te tuu atu ai nei upu e fai ma 
a’u molimau ma faamanuiaga i le suafa 
o Iesu Keriso, amene. ◼

faafomai talu ai nei, sa faamalamalama 
mai e a’u fomai atamamai mea e manao-
mia ona ou faia ina ia faamaloloina lelei 
ai. Ae o le mea muamua sa ao ona ou 
toe aoaoina se mea e uiga ia te au lea sa 
tatau ona leva ona ou iloaina: i le avea 
ma se tagata ma’i, e le lava so’u onosai.

Ona o lo’u le onosai, sa tonu ai ia 
te au ia faatelevave le faagasologa o le 
faamaloloina e ala i le faatinoina o la’u 
lava sailiiliga i le Initoneti. Sa ou manatu 
sa ou faamoemoeina ia iloaina le mea 
moni e le o iloaina e a’u fomai pe o 
latou taumafai foi e nana mai ia te au.

Sa umi se taimi ae faatoa ou iloaina 
le faatauemu o le mea sa ou faia. Ioe, 
o le sailia o mea mo i tatou lava e le o 
se manatu leaga lea. Ae sa ou lafoaia le 
mea moni sa mafai ona ou faalagolago 
i ai ma ou iloaina ai e au lava ia ua taa-
ina atu i faamatalaga mai le Initoneti ia 
e tele lava na i ai ni tautinoga le moni.

O nisi taimi, o le mea moni e na 
ona foliga mai e tuusao, manino tele, 
ma faigofie tele mo i tatou e talisapaia 
atoatoa ai lona taua tele. O lea tatou 
te faataatia ese ai mea ua tatou tofo i 
ai ma iloaina e moni i le sailiga o ni 
faamatalaga faalilolilo pe faigata. E faa-
moemoe o le a tatou aoaoina lena mea 
pe a tatou sailia ni tali e faavae i mea 
le moni, ma tatou tulitulimatagauina ai 
mea e itiiti le anoa ma taua.

A oo mai i le upumoni faaleagaga, 
e mafai faapefea ona tatou iloa o loo 
tatou i ai i luga o le ala sa’o?

O se tasi o auala o le faia o fesili 
sa’o—o ituaiga fesili e fesoasoani ia i 
tatou e mafaufau loloto ai i lo tatou alu-
alu i luma ma iloilo pe o faapefea ona 
aoga ni mea ia i tatou. Fesili e pei o le:

“E i ai ea se uiga o lo’u olaga?”
“O ou talitonu ea i le Atua?”
“O ou talitonu ea o loo silafia e le 

Atua au ma alofa ia te au?”
“O ou talitonu ea e faafofoga ma tali 

mai le Atua i au tatalo?”

O a tatou tatalo mo i latou o le a faa-
malosia ai i latou a o latou tauaveina le 
valaauga paia o le avea ma aposetolo.

Pe o Aoga ea le Talalelei ia te Oe?
E lei leva atu na ou vaaia ai se upu-

sii na ala ai ona ou tu ma mafaufau. E 
faapenei: “A ta’u atu i se tagata e faitau 
miliona fetu i le vanimonimo, o le a ia 
talitonu ia te oe. A ta’u atu ia te ia o loo 
susu le vali o le puipui, o le a ia pa’i 
atu i ai ina ia mautinoa ai.”

Pe tatou te le o maua uma teisi ea i 
lea tulaga? Ina ua mavae se faagasologa 

Saunia e Peresitene Dieter F. Uchtdorf
Fesoasoani Lua i le Au Peresitene Sili

Ou uso e ma tuafafine pele, a’u 
uo pele, o se fiafiaga le faatasi 
ai ma outou i le asō. Ua tatou 

faanoanoa i le vaaia o nofoa e tolu o 
loo avanoa i luga nei i le tulaga. Ua 
tatou misia Peresitene Packer ma Elder 
Perry, ma Elder Scott. Tatou te alolofa ia 
i latou, ma tatou tatalo mo le manuia o 
o latou aiga.

I lenei konafesi i le faaiuga o le 
vaiaso, o le a faamanuiaina ai i tatou e 
lagolagoina le toatolu o e ua valaauina 
e le Alii ia tauaveina o latou tulaga i le 
Korama a Aposetolo e Toasefululua.

E Aoga!
Ou te tatalo o le a tatou taulai atu i le “[faigofie] tonu ia Keriso”  
ma faatagaina Lona alofa tunoa ia siitia ma tauave i tatou.

Sauniga i le Taeao o le Aso Toonai | 3 Oketopa, 2015

“O ou fiafia moni ea?”
“Pe o taitai atu ea e a’u taumafaiga 

a’u i sini maualuluga faaleagaga ma 
tulaga faatauaina i le olaga?”

O fesili loloto e faatatau i le faamoe-
moega o le olaga ua taitai atu ai le toa-
tele o tagata ma aiga i le lalolagi atoa i 
le sailiga o le upumoni. E tele lava ina 
taitai atu e lena sailiga i latou i Le Eka-
lesia a Iesu Keriso o le Au Paia o Aso e 
Gata Ai ma, i le talalelei toefuataiina.

Ou te mafaufau lava ia i tatou i le 
avea ai ma tagata o le Ekalesia, pe o 
tatou manuia foi mai le fesili ifo ia i 
tatou lava mai lea taimi i lea taimi. “Pe 
o aoga lo’u aafiaga i le Ekalesia mo au? 
Pe o ou latalata atili atu ai ia Keriso? Pe 
o faamanuiaina ai au ma lou aiga i le 
filemu ma le olioli e pei ona folafola 
mai i le talalelei?”

Na fai atu e Alema ni fesili faapenei 
i tagata o le Ekalesia i Saraemila ina ua 
ia fesili atu: “Ua oo ea lenei liuga tele 
i o outou loto? . . . [Ma] e mafai ea ona 
outou lagonaina nei?” 1 O ia manatuna-
tuga e mafai ona fesoasoani ia i tatou 
ia toefaataulai atu pe toefaaogatusa 
a tatou taumafaiga i aso taitasi ma le 
fuafuaga paia o le faaolataga.

E toatele tagata o le a tali mai ma 
le fiafia e faapea o o latou aafiaga i le 
avea ai ma se tagata o le Ekalesia o loo 
matua tulagaese le aoga mo i latou. O 
le a latou molimau e faapea pe o taimi 
o le mativa po o le mauoa, pe o mea e 
fiafia ai pe tiga ai, latou te maua lava le 
uiga anoa tele, filemu, ma le olioli ona 
o lo latou tautinoga i le Alii ma la latou 
auaunaga tuuto i le Ekalesia. O aso uma 
ou te feiloai ai i tagata o le Ekalesia o 
e ua faatumulia i se olioli manino ma 
o e ua faaalia i upu ma galuega o latou 
olaga ua lemafuatia le faamauoaina i le 
talalelei toefuataiina a Iesu Keriso.

Ae ou te iloaina foi o loo i ai nisi e  
le o faamalieina tele lo latou aafiaga— 
o e lagonaina o lo latou auai ai i le 

Ekalesia i nisi taimi e le o le mea tonu 
lea sa latou faamoemoe i ai.

Ou te faanoanoa ai i lea mea, ona 
ua ou iloaina e au lava ia le auala e 
mafai ai e le talalelei ona faamalosia ma 
faafouina le agaga o se tasi—le auala e 
mafai ai ona ia faatumuina o tatou loto 
i le faamoemoe ma o tatou mafaufau 
i le malamalama. Ua ou iloaina mo 
au lava e mafai e fua o le talalelei a 
Iesu Keriso ona liua olaga mai le olaga 
masani ma le faanoanoa i se olaga 
tulagaese ma faagaeetia.

Ae aisea e foliga mai ai e aoga atu i 
isi nai lo isi? O le a le eseesega i le va o 
i latou o loo i ai se aafiaga i le Ekalesia 
o loo faatumuina o latou agaga i pese 
o le alofa togiola 2 ma i latou o loo lago-
naina e i ai le mea o loo misi?

A o ou mafaufau loloto i nei fesili,  
sa fetuleni mai le mau manatu i lou  
mafaufau. O le asō, ou te fia faasoa  
atu ai ni mea se lua.

Faafaigofie
Muamua: o tatou faafaigataina ea le 

avea o i tatou ma soo?

O lenei talalelei matagofie e matua 
faigofie lava lea e mafai e se tamaitiiti 
ona malamalama ai, ae e matua loloto 
foi ma lavelave lea e alu ai le olaga 
atoa—e oo lava i le faavavau—e suesue 
ma sailiili ai ia malamalama atoatoa i ai.

Ae o nisi taimi tatou te ave ai le lili 
matagofie o upumoni a le Atua ma ufi-
tai i lea paēga ma lea paēga o manatu 
lelei o tagata, polokalama ma faamoe-
moega. O ia mea taitasi, pe a faia tai-
tasi, atonu e aoga ma talafeagai mo se 
taimi patino ma tulaga, ae a faataatia le 
tasi i luga o le isi, e mafai ona tupu mai 
ai se faaputugā mauga e ono mafiafia 
ma mamafa lea e lamatia ai tatou i le 
le vaaia o lena fugalaau taua sa tatou 
matua alolofa faapelepele muamua i ai.

O le mea lea, i le avea ai ma taitai e 
tatau ona tatou matua puipuia mausali 
le Ekalesia ma le talalelei i lona mama 
ma le manino ma aloese mai le tuuina o 
avega le talafeagai i luga o o tatou tagata.

Ma o i tatou uma, i le avea ai ma 
tagata o le Ekalesia tatou te manaomia 
ona faia se taumafaiga magafagafa lelei 
e tuuto atu lo tatou malosi ma le taimi 

i mea e taua moni lava, a o siitiaina o 
tatou uso a tagata ma fausia ai le malo 
o le Atua.

Sa i ai se tasi tuafafine, o se faiaoga 
o le Aualofa, sa lauiloa i le sauniaina 
atoatoa o lesona. I se tasi taimi, sa tonu 
ai ia te ia e fai se ie soosoo matagofie 
e fai ma vaega atoa e taulai i ai le autu 
o lana lesona. Ae sa i ai mea faalavefau 
o le olaga—sa i ai le fanau e piki mai 
le a’oga, o se tuaoi sa manaomia ona 
fesoasoani i ai e masii ese, o se tane sa 
fiva, ma se uo sa lagonaina le tuuatoa-
tasi. Sa latalata mai le aso o le lesona, 
ae sa lei maea le ie soosoo. Mulimuli 
ane, o le po a o lumanai ai lana lesona, 
sa lei tele sana moe ona sa galue i le 
po atoa i le ie soosoo.

O le aso na sosoo ai sa matua vaivai 
lava ma tau le mafai ona faatulaga ona 
mafaufauga, ae sa ia tulai i luga ma le 
lototoa ma fai lana lesona.

Ma sa mata’ina le ie soosoo—sa 
atoatoa le su’iina, sa malolosi ia lanu, 
ma sa anagatā ia mamanu. Ma i le oga-
totonu o ia mamanu uma sa su’i ai le 
upu e tasi na tumatilatila mai ai le autu 
o lana lesona: “Faafaigofie.”

Uso e ma tuafafine, o le ola i le tala-
lelei e le manaomia ona faafaigata.

E tuusao moni lava. E mafai ona 
faamatalaina faapenei:

•	O le faalogo i le afioga a le Atua ma 
le faamoemoega naunautai e taitai 
atu ai i tatou e talitonu i le Atua ma 
faatuatuaina Ana folafolaga.3

•	O le faatele o lo tatou faatuatuaina o 
le Atua, o le faatele foi lea o le faatu-
mulia o o tatou loto i le alofa mo Ia 
ma mo le tasi ma le isi.

•	Ona o lo tatou alofa mo le Atua, ua 
tatou mananao ai e mulimuli ia te 
Ia ma tatou faaogatusaina ai a tatou 
amioga ma Lana afioga.

•	Ona tatou te alolofa i le Atua, ua 
tatou mananao ai e auauna atu ia te 
Ia; tatou te mananao ia faamanuia 
olaga o isi ma fesoasoani atu i e 
matitiva ma lē tagolima.

•	O le faatele ona tatou savavali i lenei 
ala o le avea ma soo, o le faatele foi 
lena o lo tatou mananao ia aoao i le 
afioga a le Atua.

Ma faapena ai lava, i laasaga taitasi 
e taitai atu i le isi laasaga ma faatumulia 
ai i tatou i le faatuatua, faamoemoe ma 
le alofa mama ua faateleina naua.

E matagofie le faigofie, ma e maeu 
le aoga.

Uso e ma tuafafine, afai o loo e 
manatu e le o matua aoga tele le tala-
lelei ia te oe, ou te valaaulia oe ia taofi 
teisi lava, toe tagai i lou olaga mai se 

mea maualuga, ma faafaigofie lou auala 
i le avea ai ma soo. Taulai atu i ao-
aoga faavae autu, mataupu faavae, ma 
faaaogaaga o le talalelei. Ou te folafola 
atu o le a taiala ma faamanuia outou e 
le Atua i o outou ala e faamalieina ai le 
olaga, ma o le a mautinoa lava le aoga 
atili o le talalelei mo outou.

Amata i le Mea o E I Ai
O la’u fautuaga lona lua e faapea: 

amata i le mea o e i ai.
O nisi taimi tatou te lagonaina le 

faalotovaivaia ona tatou te le o “maoae” 
i se mea—maoae le faaleagaga, faa-
aloalogia, atamai, soifua maloloina, 
mauoa, faauo, pe gafatia. O le mea 
masani, e leai ma se mea e leaga ai le 
manao ia faaleleia. Na foafoaina i tatou 
e le Atua ia tuputupu ae ma alualu 
i luma. Ae ia manatua, e mafai ona 
fesoasoani o tatou vaivaiga ia i tatou 
ia lotomaualalo ma liliu atu i tatou ia 
Keriso, o lē o le a “faia o mea vaivai ia 
avea ma mea malolosi.” 4 O Satani i le 
tasi itu, na te faaaogaina o tatou vai-
vaiga seia oo lava i le tulaga e faaloto-
vaivaia ai i tatou mai le taumafai.

Sa ou aoaoina i lo’u olaga: e le tau 
manaomia ona tatou “maoae” i se mea 
ina ia amata ona avea ai ma tagata ua 
faamoemoe le Atua tatou te avea ai.

O le a ave oe e le Atua i le tulaga o e 
i ai i lenei lava taimi ma amata ona galue-
aiina oe. Pau lava le mea e te manao-
miaina o se loto naunau, o se manao ia 
talitonu, ma le faalagolago i le Alii.

Sa vaai Kitiona ia te ia o se faifaatoaga 
mativa, o sē aupito faatauvaa i le fale o 
lona tama. Ae sa silasila atu le Atua ia te 
ia o se tagata malosi o le lototoa.5

Ina ua filifilia e Samuelu ia Saulo e fai 
ma tupu, sa taumafai Saulo e teena. O 
Saulo e sau mai se tasi o ituaiga aupito 
itiiti o le aiga o Isaraelu. E faapefea ona 
avea o ia ma tupu? 6 Ae sa silasila atu le 
Atua ia te ia o “se taulealea . . . lelei.” 7

Na oo foi lava i le perofeta maoae 
o Mose sa lagonaina le matua lofituina 
ma le lotovaivai i se tasi taimi lea na ia 
manao ai e faavaivai ma oti.8 Ae sa lei 
faavaivai le Atua ia Mose.

Ou uso e ma tuafafine pele, afai e 
na o mata faaletino tatou te tilotilo ai ia 
i tatou, atonu o le a tatou le vaaia la i 
tatou lava o ni tagata ua lava le lelei. Ae 
o loo silasila mai lo tatou Tama Faalelagi 
ia i tatou i tagata moni e pei ona tatou i 
ai ma tagata e mafai ona tatou avea ai. 
E silasila mai o Ia ia i tatou o Ona atalii 
ma afafine, o tagata o le malamalama e 
faavavau faatasi ai ma gafatia e faavavau 
atoa ai ma se taunuuga paia.9

O le taulaga a le Faaola ua matala 
ai le faitotoa o le faaolataga mo tagata 
uma ia toefoi atu ai i le Atua. “Ua lava 
[Lona] alofa tunoa mo tagata uma o e 
e faalotomaualaloina i latou lava i luma 
[o le Atua].” 10 O Lona alofa tunoa o le 
mana gafatia lea e mafai ai ona ulufale 
atu i malo o le faaolataga a le Atua. 
Ona o Lona alofa tunoa, o le a tatou 
toetutu uma ai ma faaolaina i se malo 
o le mamalu.

E oo foi i le malo o le mamalu aupito 
maualalo—, le malo telesitila, “ua sili 
mamao atu i malamalamaaga uma,” 11 
ma e le mafaitaulia le anoanoai o tagata 
o le a mauaina lenei faaolataga.12

Ae o le alofa tunoa o le Faaola e 
mafai ona faia le tele o mea mo i tatou. 
I le avea ai ma tagata o Le Ekalesia a 
Iesu Keriso o le Au Paia o Aso e Gata 
Ai, ua tatou mananao ai i se mea le 
mafaamatalaina lona maoae atu. O le 
faaeaga lea i le malo selesitila. O le ola 
e faavavau lea i le afioaga o lo tatou 
Tama i le Lagi. O le meaalofa aupito 
silisili lea a le Atua.13 I le malo selesi-
tila, tatou te maua ai “lona atoatoa, ma 
lona mamalu.” 14 O le mea moni, o mea 
uma o loo i ai i le Tama o le a foaiina 
mai ia i tatou.15

O le faaeaga o le tatou sini lea; o le 
avea ma soo o le tatou faigamalaga lea.

A e faatinoina sina faatuatua itiiti ma 
amata lau savaliga o se soo filemu a lo 
tatou Alii o Iesu Keriso, o le a suia lou 
loto.16 O le a faatumulia lou tagata atoa 
i le malamalama.17

O le a fesoasoani le Atua ia te oe ia 
avea o se tagata sili atu i lo le tagata ua 
e manatu e mafai ona e avea ai. Ma o le 
a e iloaina ai o le talalelei a Iesu Keriso, 
e moni lava e aoga i lou olaga.

E Aoga!
Uso e ma tuafafine, uo pele, ou te 

tatalo o le a tatou taulai atu i le “[fai-
gofie] tonu ia Keriso” 18 ma faatagaina 

Lona alofa tunoa ia siitia ma tauave i 
tatou i taimi o la tatou malaga mai le 
mea o tatou i ai nei e tau atu i lo tatou 
taunuuga mamalu i le afioaga o lo 
tatou Tama.

A tatou faia lea mea, ma a fesili 
mai se tasi, “O a mai le avea ai o oe 
ma tagata o Le Ekalesia a Iesu Keriso 
o le Au Paia o Aso e Gata Ai? o le 
a mafai ona tatou faapea atu ma le 
mitamita ma le olioli tele, “E ofoofo-
gia le aoga! Faafetai mo le fesili! E te 
fia iloa atili?”

O lo’u faamoemoe lea, o la’u tatalo, 
o la’u molimau, ma la’u faamanuiaga i 
le suafa o Iesu Keriso, amene. ◼

FAAMATALAGA

	 7. 1 Samuelu 9:2.
	 8. Tagai Numera 11:14–15.
	 9. Tagai 1 Ioane 3:1–3.

	11. Mataupu Faavae ma Feagaiga 76:89.
	12. Tagai Mataupu Faavae ma Feagaiga 76:109.

ua avea ai au ma se molimau patino o 
musumusuga mālū ma faaaliga loloto 
o faatinoina e perofeta ma aposetolo, 
o isi Pulega Aoao, ma taitai o ausilali. 
E ui e le atoatoa pe naunau foi e fai se 
measese, ae ua tuuto atoatoa atu nei 
tamalii ma tamaitai lelei e taitai atu i 
luma le galuega a le Alii a o Ia taitaia.

Ma aua lava nei sese i le mea lenei: 
e taitai e le Alii Lana Ekalesia e ala i 
perofeta soifua ma aposetolo. O le ala 
lenei Na te faia ai lava i taimi uma Lana 
galuega. O le mea moni, sa aoao mai le 
Faaola, “E moni, e moni, ou te fai atu ia 
te outou, o le talia se tasi ou te auina atu, 
e talia e ia o au.” 3 E le mafai ona tatou 
tuueseeseina Keriso ma Ana auauna. A 
na le seanoa ma Ana uluai Aposetolo, 
semanu tatou te le mauaina ni tala o mea 
na vaaitino i ai tagata e uiga i le tele o 
Ana aoaoga, Lana galuega, Ona mafa-
tiaga i le Togalaau o Ketesemane, ma 
Lona maliu i luga o le satauro. A na le 
seanoa la latou molimau, semanu tatou 
te le mauaina se molimau faaaposetolo 
o le tuugamau avanoa ma le Toetu.

Sa Ia poloaiina na uluai Aposetolo:
“O lenei, ia outou o atu e fai nuu 

uma lava ma soo, ma papatiso atu ia te 
i latou i le suafa o le Tama, ma le Atalii, 
ma le Agaga Paia:

“Aoao atu ia te i latou ia tausi i mea 
uma ua ou fai atu ai ia te outou.” 4

O lenei poloaiga sa toefaafouina i o 
tatou lava aso ina ua valaauina e le Alii 
ia Iosefa Samita e toefuatai le Ekale-
sia, faatasi ai ma Aposetolo faauuina 
e folafola atu Lana talalelei mo le taimi 
mulimuli a o lei toe afio mai o Ia.

O loo avea pea i taimi uma ma 
luitau mo le lalolagi ia taliaina perofeta 
ma aposetolo soifua, ae e matua taua 
le iloaina o i latou ina ia malamalama 
atoatoa ai i le Togiola ma aoaoga a Iesu 
Keriso ma ia maua ai le atoaga o faama-
nuiaga o le perisitua ua tuuina atu ia i 
latou ua Ia valaauina.

pea e perofeta ma aposetolo soifua. E 
ui o i latou o tagata soifua ma e i ai foi 
vaivaiga faaletagata, ae e musuia lava 
auauna a le Alii e fesoasoani mai ia i 
tatou ia aloese mai faafitauli ia e lama-
tia ai le olaga faaleagaga ma fesoasoani 
ia i tatou ia pasia ma le saogalemu le 
olaga faaletino ia oo atu ai i lo tatou 
taunuuga mulimuli i le lagi.

I le taimi o a matou fegalegaleaiga 
vavalalata ua lata nei i le 40 tausaga, 

Saunia e Elder M. Russell Ballard
O Le Korama a Aposetolo e Toasefululua

I le konafesi aoao o Oketopa talu ai, 
sa ou valaaulia ai le au faafofoga ia 
mulimuli i le fautuaga a Polika Iaga 

ia nofo i totonu o le vaa tuai o Siona, o 
lona uiga o Le Ekalesia a Iesu Keriso o 
le Au Paia o Aso e Gata Ai, ma ia pipi-
imau i lima uma e lua.1 Talu mai lena 
taimi, ua ou fiafia lava e iloa sa faalogo 
nisi o lo’u aiga ma isi ma fesili mai le 
fesili lenei ia te au, “O le a se mea o i 
ai i totonu o le Vaa Tuai o Siona e tatau 
ona matou pipiimau i ai?” Sa ou faama-
natu atu i ai le saunoaga a Peresitene 
Polika Iaga: “O loo tatou i ai i totonu 
o le vaa tuai o Siona. . . . O loo i ai le 
[Atua] i le foeuli ma o le a tumau ai 
iina. . . . Na te faatonu, taiala ma taitai. 
Afai o le a i ai le talitonuga maumau-
tutu atoatoa o tagata i lo latou Atua, ma 
lē lafoaia a latou feagaiga po o lo latou 
Atua, o le a Ia taiala sao i tatou.” 2

Ua manino lava le faatumuina e lo 
tatou Tama Faalelagi ma le Alii o Iesu 
Keriso o le Vaa Tuai o Siona i upumoni 
e faavavau manino ma faigofie ia o le 
a fesoasoani ia i tatou e tumau ai i luga 
o le ala i taimi o fesouaiga o le olaga 
faaletino. O nisi nei o upumoni.

O Le Ekalesia a Iesu Keriso o le Au 
Paia o Aso e Gata Ai sa, ma o loo taitaia 

O Le Atua o  
Loo i le Foeuli
O poloaiga ma feagaiga o ni upumoni ma aoaoga faavae le mafaatauina 
o loo maua i totonu o le Vaa Tuai o Siona, lea o loo i ai le Atua i le foeuli.

E anoanoai tagata e manatu e tatau i 
taitai ma tagata o le Ekalesia ona atoatoa 
pe latalata foi i le atoatoa. Ae ua galo 
ia i latou ua lava le alofa tunoa o le 
Alii e faataunuu ai Lana galuega e ala 
i [faatinoga a] tagata soifua. Ua i ai i o 
tatou taitai ni faamoemoega silisili, ae o 
nisi lava taimi tatou te faia ai ni measese. 
E le na o mafutaga faale-Ekalesia e tupu 
ai lea mea, aua o le mea foi lava lea e 
tasi o loo tupu i a tatou mafutaga ma uo, 
tuaoi, ma paaga i falefaigaluega, faapea 
le va ma taitoalua ma aiga.

O le faigofie ia o le sailiili masei i 
vaivaiga faaletagata o isi. Peitai, tatou te 
faia se measese tuga e ala i le matauina 
na o le natura faaletagata o le tasi ma 
le isi ae le mafai ona vaaia le aao o le 
Atua o loo galue e ala mai ia i latou ua 
Ia valaauina.

O le taulai atu i le auala o loo 
musuia ai e le Alii Ana taitai filifilia ma 
le auala Na te uunaia ai le Au Paia e faia 
ni mea ofoofogia ma tulagaese e ui lava 
i o latou tulaga faaletagata, o le tasi lea 
auala tatou te pipiimau ai i le talalelei a 
Iesu Keriso ma tumau ai ma le saoga-
lemu i totonu o le Vaa Tuai o Siona.

O se upumoni lona lua o le aoaoga 
faavae o le ata o le faaolataga. E ala 
mai i le Perofeta o Iosefa Samita, na tuu 
atu i ai e le Atua le Tusi a Mamona, le 
Mataupu Faavae ma Feagaiga, ma le 
tele o isi mau aoaoga faaopoopo i le 
Ekalesia. Sa aofia ai ma se malamalama 
o le ata o le faaolataga, o lona uiga o 
le faafanua o le mea na tatou o mai ai, 
lo tatou faamoemoega iinei i le lalolagi, 
ma le mea tatou te o i ai pe a tatou 
feoti. Ua tatou maua foi i le fuafuaga 
se vaaiga tulagaese e faavavau, o tatou 
o fanau agaga a le Atua. E ala mai i 
le malamalama po o ai lo tatou Tama 
Faalelagi atoa ai ma lo tatou sootaga ia 
te Ia ma Lona Alo Pele, o Iesu Keriso, 
o le a tatou taliaina ai a La poloaiga ma 
osia ni feagaiga ma i Laua ia o le a taitai 

atu ai i tatou e toefoi atu i lo La afioaga 
e faavavau.

Soo se taimi lava ou te siiina ai se 
pepe fou faatoa fanau mai, ou te fesili 
ai lava: “O ai oe, pepe? O ai o le a e 
avea ai e ala i le Togiola a Keriso?”

Tatou te faia foi ia fesili faatupu 
manatu faapea pe a maliu se tasi tatou 
te alolofa i ai: “O fea o i ai i latou? O le 
a se mea o latou vaaia ma lagonaina? E 
faaauau pea le olaga? O le a le natura o 
le a i ai a tatou sootaga sili ona faapele-
pele i le lalolagi tele o agaga o e ua oti?”

I lena lalolagi, ua i ai mai le matou 
aiga ni fanau teine a fanau, o Sara ma 
Emily, ma Nathan, le atalii o lo’u atalii. 
I le maliliu taitoatasi ai o ia fanau a 
fanau, sa matou pipiimau ai o se aiga i 
upumoni o le talalelei i lima uma e lua. 
Sa taliina a matou fesili i le mafanafana 
ma le faamautinoaga e ala i le Togiola 
a le Faaola. E ui ua matou misia a 
matou fanau a fanau, ae matou te iloa 
o loo ola i latou, ma e matou te iloa o 
le a matou toe vaai ia i latou. Matou te 
faafetai tele mo lenei malamalamaaga 
faaleagaga i taimi o faigata faaletagata 
lava ia ma faaleaiga.

O le isi upumoni autu i le Ekalesia e 
faapea, na foafoaina e le Tama Faalelagi 

ia Atamu ma Eva mo se faamoemoega 
paia. O lo la tiute lena—ma na mulimuli 
ane, avea ma tiute o le la fanau—le foa-
foaina o tino faaletino mo fanau agaga 
a le Atua ina ia latou oo mai ai i le olaga 
faaletino. E ala i lenei faagasologa, ua 
auina mai ai e le Tama Faalelagi Ana 
fanau agaga i le lalolagi ia aoao ma 
tuputupu ae e ala i aafiaga o le olaga 
faalelalolagi. Ona e alofa o Ia i Ana 
fanau, ua auina mai ai e le Atua avefeau 
faalelagi ma Aposetolo e aoao i latou 
e uiga i le matafaioi tutotonu a Iesu 
Keriso i le avea ai ma o tatou Faaola.

I le gasologa o seneturi, e faataunuu 
ai e perofeta lo latou tiute pe a latou 
lapatai atu i tagata e uiga i le mea matau-
tia o loo i o latou luma atu. Ua noatia 
Aposetolo a le Alii i le tiute e leoleo, 
lapatai, ma aapa atu e fesoasoani ia i 
latou o loo sailia ni tali i fesili o le olaga.

Lua sefulu tausaga talu ai, na tuuina 
mai ai e le Au Peresitene Sili ma le 
Korama a Aposetolo e Toasefululua le 
“O Le Aiga: O Se Folafolaga i le Lalo-
lagi.” I lena pepa musuia o faamatalaga, 
sa matou faaiu atu ai i le mea lenei, 
“Matou te lapatai atu o tagata taitoatasi 
o e solia feagaiga o le ola mama, o e 
faasaunoa i taitoalua po o fanau, o e ua 

faatalale i le faataunuuina o tiutetauave 
faaleaiga, o le a i ai se aso tou te tutu 
atu ai e tali atu i luma o le Atua. E le 
gata i lea, matou te lapatai atu foi, o le 
faamalepeina o le aiga o le a aumai ai 
i tagata taitoatasi, alalafaga, ma malo, 
faafanoga ia na uluai ta’u mai e pero-
feta anamua ma aso nei.” 5

I le avea ai o ni Aposetolo, matou 
te toe saga faamautu atu lenei lapata-
iga faamaoni i le asō. Faamolemole ia 
manatua o poloaiga ma feagaiga o ni 
upumoni ma aoaoga faavae le mafaa-
tauina o loo maua i totonu o le Vaa Tuai 
o Siona, lea o loo i ai le Atua i le foeuli.

O le isi aoaoga faavae taua e tatau 
ona tatou pipiimau i ai, o le tausia lea 
o le aso Sapati. E fesoasoani ia i tatou 
ia tausia ia le pisia mai le lalolagi, tatou 
te maua ai le malologa faaletino, ma 
maua ai e i tatou taitoatasi le faafouga 
faaleagaga o le tapuai atu i le Tama ma 
le Alo i Aso Sa uma.6 A tatou fiafia i le 
aso Sapati, o se faailoga lea o lo tatou 
alofa mo i Laua.7

O se vaega o a matou taumafaiga ia 
faia le Sapati o se aso fiafia, ua matou 
talosagaina ai taitai i le lotoifale ma 
tagata o le Ekalesia ia manatua o le 
sauniga faamanatuga o le sauniga a le 
Alii ma e tatau ona mauaa ma mausali i 
Ana aoaoga. O le faatinoga o le sauniga 
o le faamanatuga o le taimi lea tatou te 
faafou ai a tatou feagaiga ma toe faa-
mautu lo tatou alofa mo le Faaola ma 
manatua Lana taulaga ma Lana Togiola.

O lea lava agaga e tasi o le tapuai  
e tatau ona faatumulia ai a tatou sau-
niga anapogi ma molimau i masina 
taitasi. O lea sauniga faamanatuga e 
mo le au paia e faailoa puupuu atu ai 
le lotofaafetai, alofa, ma le talisapaia o 
lo tatou Tama Faalelagi, Iesu Keriso, ma 
le talalelei toefuataiina ma tuu atu ai le 
molimau a le tagata lava ia e uiga i nei 
mea. O le sauniga anapogi ma moli-
mau o se taimi lea e faasoa atu ai ni 
mafaufauga musuia pupuu, ma tuu atu 
se molimau faamaoni. E le o se taimi e 
fai atu ai se lauga.

O fanau laiti e tatau ona faataitai ona 
faasoa atu a latou molimau i le Perai-
meri ma faatasi ai ma o latou matua i 
faatasiga o afiafi faaleaiga seia oo ina 
latou malamalama i le uiga taua o se 
molimau.

O le faamamafa talu ai nei o le faia 
o le Sapati ma aso fiafia o se taunuuga 
tonu lea o musumusuga mai le Alii e 
ala mai i taitai o le Ekalesia. E tatau i 
sui o aufono a uarota ona fesoasoani 
i le au epikopo i le tele o vaiaso a o 
lumanai [sauniga faamanatuga] e iloilo 
musika ma autu ua fautuaina mai mo 
sauniga faamanatuga taitasi.

E faamanuiaina i tatou uma pe a faa-
tumulia le Sapati i le alofa mo le Alii i le 
aiga ma i le lotu. A aoaoina a tatou fanau 
i ala o le Alii, latou te aoaoina ia lagona 
ma tali atu i Lona Agaga. O le a tatou 
mananao uma e auai i Aso Sa taitasi e 
taumamafa i le faamanatuga pe a latou 

lagonaina le Agaga o le Alii. Ma o tagata 
uma, talavou ma matutua, o loo tauave-
ina ni avega mamafa o le a lagonaina le 
siitiaina faaleagaga ma le mafanafana lea 
e sau mai le tuuto atu o le aso Sapati e 
mafaufau loloto ai i lo tatou Tama Faale-
lagi ma le Alii o Iesu Keriso.

O le mea e faafetai ai, o loo latalata 
mai pea Keriso, o loo faatalitali ma 
naunau e fesoasoani mai ia i tatou pe 
a tatou tatalo mo se fesoasoani ma nau-
nau foi e salamo ma o mai ia te Ia.

O lenei, a o tatou mafaufau loloto i 
nisi o nei upumoni o loo i ai i totonu o 
le Vaa Tuai o Siona, sei o tatou nonofo 
ai pea i totonu ma manatua, e ala i  
lona uiga, o se vaa o se taavale, ma  
o le faamoemoega o se taavale o le  
ave o i tatou i se taunuuga.

O le taunuuga o la tatou vaa o 
faamanuiaga atoatoa ia o le talalelei, le 
malo o le lagi, le mamalu selesitila, ma 
le afioaga o le Atua!

Ua mausali le fuafuaga a le Atua. O 
Ia o loo i le foeuli, ma o Lona vaa tele 
ma le malosi o loo folau atu i le faaola-
taga ma le faaeaga. Manatua e le mafai 

Na faamatala e Elder Aoba le matua 
sagisagi fiafia o le autalavou, ina ua 
latou vaai i le ala na mafai ai ona ia 
faaliliu toetoe o se faamaneta le foliga 
o le ‘ele sa i ona lima i ipu mafolafola, 
ipu faaofuofu, ma iputi. Ina ua uma le 
faataitaiga, sa ia fesili atu pe i ai se tasi 
o i latou e manao e faataitai. Sa taufai 
sii ae uma o latou lima.

Saunia e Elder Richard J. Maynes
O Le Au Peresitene o Fitugafulu

O le lalolagi o tatou ola ai nei ua 
tuuina se uunaiga tele i luga 
o o tatou tagata i soo se mea 

e tuu ai i lalo pe faagalogalo ai o latou 
tulaga faatonuina o le ola amiotonu. 
Peitai, po o a lava mea leaga ma faa-
osoosoga o loo siomia ai i tatou i aso 
taitasi, e mafai lava ma o le a maua le 
fiafia moni i le taimi nei e ala i le ola i 
se olaga e taulai ia Keriso.

O le taulai atu o o tatou olaga ia 
Iesu Keriso ma Lana talalelei, o le a 
aumaia ai le mausali ma le fiafia i o 
tatou olaga e pei ona faapupula mai 
e faataitaiga nei.

O Elder Taiichi Aoba o le Fituga-
fulu, e nofo i se nuu laitiiti i le mauga 
i Shikoku, i Iapani, sa talosagaina e 
faiaoga i se vasega a le autalavou i se 
konafesi a le autalavou. “Ia Outou Tutu 
i Nofoaga Paia” o le autu filifilia lea o 
le konafesi. Ina ua uma ona mafaufau 
i le autu ma le mea e aoao atu, sa tonu 
ia Elder Aoba e faaaoga le mea sa ia 
faia i lana galuega e fai ma ana metotia 
faafaiaoga. O lana galuega o le gaosia 
o oa mai le omea.

O Le Olioli o le Ola Ai i se 
Olaga e Faatotonugalemu 
ia Keriso
E tatau ona faatotonugalemu o tatou olaga ma le atoatoa ia Keriso  
pe afai tatou te fia maua le olioli moni ma le filemu i lenei olaga.

ona tatou oo i lena nofoaga e ala i le 
oso i fafo mai le vaa ma taumafai ai e 
aau iina na o i tatou.

O le faaeaga o le sini lea o lenei 
malaga faaletino, ma e leai se tasi e 
oo i ai e aunoa ma auala o le talalelei 
a Iesu Keriso: Lana Togiola, o sauniga, 
ma aoaoga faavae ma mataupu faavae 
taiala ia o loo maua i le Ekalesia.

O le Ekalesia lea tatou te aoao 
ai i galuega a le Atua ma talia ai le 
alofa tunoa o le Alii o Iesu Keriso lea 
e faaolaina ai i tatou. O totonu lava 
foi o le Ekalesia tatou te fatuina ai 
tautinoga ma feagaiga o aiga e faa-
vavau ia e avea ma o tatou tusifolau 
e ō ai i le faaeaga. O le Ekalesia lea 
o loo faamanaina e le perisitua o loo 
tuleia i tatou e asa atu i mea lamatia 
lē mafaufauina o le olaga nei.

Tatou faafetai mo le Vaa Tuai mata-
gofie o Siona, aua a na leai po o pe 
nei ua tatou pa’ulia, pe tuuatoatasi e 
aunoa ma se malosi, ma tafefea solo ai 
e aunoa ma se tapasa, ma taavivili ai i 
ave malolosi o matagi ma galu a le fili.

Pipiimau, uso e ma tuafafine, 
ma folau pea i totonu o le vaa 
mamalu, Le Ekalesia a Iesu Keriso o 
le Au Paia o Aso e Gata Ai, ma o le a 
tatou taunuu ai i lo tatou taunuuga e 
faavavau. O la’u molimau ma le tatalo 
lea mo i tatou uma i le suafa o Ia o le 
o loo faaigoa ai le Vaa Tuai o Siona, lo 
tatou Alii ma le Faaola, o Iesu Keriso, 
amene. ◼

Sa aumaia e Elder Aoba ni talavou 
i luma e taumafai le mea fou ua latou 
fiafia i ai. Sa latou manatu, ina ua uma 
ona matamata i ai, o le a faigofie lava. 
Peitai, e leai se tasi o i latou na manuia 
ana taumafaiga e fai e oo lava i se ipu 
faaofuofu faigofie. Sa latou fai mai: 
“Ou te le mafaia!” “Aisea ua matua 
faigata ai?” “E matua faigata tele lenei 
mea.” Sa faia nei faaupuga a o felelei 
solo fasi ‘ele i le potu.

Sa ia fesili atu i le autalavou pe 
aisea na matua faigata ai ona latou 
gaosia le omea. Sa eseese a latou tali: 
“E leai so’u poto masani,” “Ou te lei 

aoao ai,” po o le “E le o sa’u taleni.” 
E faavae la i le taunuuga e moni uma 
lava mea sa latou fai mai ai; peitai, o 
le mafuaaga aupito taua mo lo latou 
le mafaia ona e lei tuutonua le ‘ele i 
le totonugalemu o le uili. Na manatu 
le autalavou ua latou tuuina le ‘ele i 
le ogatotonu, ae mai le vaaiga a se 
polofesa, sa lei sagatonu lelei. Ona ia 
ta’u atu lea ia i latou, “O mai tatou toe 
faataitaia tasi lava.”

O le taimi lea, na tuu ai e Elder Aoba 
le ‘ele i le totonugalemu o le uili ona 
amata loa lea ona vili le uili, ma faia se 
pu i le ogatotonu o le ‘ele. Sa toe tauma-
fai e nisi o le autalavou. O le taimi la lea, 
sa amata ona taufai patipati tagata uma 
ina ua latou fai mai: “Oka, e le o tete-
tete,” “Ua mafai ona ou faia,” po o le “Ua 
ou iloa!” Ioe, e le’i atoatoa lelei ia foliga, 
ae o le taunuuga na matua ese lava nai 
lo le taumafaiga muamua. O le mafuaaga 
na manuia ai ona sa matuai sagatonu 
lelei le ‘ele i le ogatotonu o le uili.

O le lalolagi ua tatou nonofo ai e 
faapei foi o le uili taavili a le fai ipu 
omea, ma ua faateleina le saoasaoa o 
lena uili. E faapei o le ‘ele i le uili a le 
fai ipu omea, e tatau foi ona faatotonu-
galemu i tatou lava. O la tatou taula-
iga, le totonugalemu o o tatou olaga, 
e tatau ona i ai Iesu Keriso ma Lana 
talalelei. O le ola i se olaga e taulai ia 
Keriso, o lona uiga tatou te aoao ia 
Iesu Keriso ma Lana talalelei ona tatou 
mulimuli lea i Lana faataitaiga ma tausi 
Ana poloaiga i le atoatoa.

Na ta’ua e le perofeta anamua o 
Isaia, “A o lenei, Ieova e, o oe lava lo 
matou Tama, o i matou nei o le omea, 
a o oe le Tufuga; o le galuega a ou aao 
i matou uma.” 1

Afai e faatotonugalemu o tatou 
olaga ia Iesu Keriso, e mafai ona Ia 
mamanuina lelei i tatou i ituaiga tagata 
e tatau ona avea ai e toe foi atu ai i 
Lona afioaga faatasi ma le Tama Faale-
lagi i le malo selesitila. O le olioli tatou 
te oo i ai i lenei olaga o le a fitoitonu 
i le lelei o le taulai atu o o tatou olaga 
i aoaoga, faataitaiga, ma le taulaga 
togiola a Iesu Keriso.

Uso e ma tuafafine, sa ou fanau mai 
i se aiga o augatupulaga e tele o le Au 
Paia o Aso e Gata Ai, o lea la o faama-
nuiaga ma le olioli o le i ai o le talalelei 
a Iesu Keriso o se faavae o lo matou 
aganuu faaleaiga, sa lalagaina i o matou 

olaga i aso faisoo. Ou te lei iloaina 
vagana ai ina ua ou faamisiona tala’i o 
se alii talavou, le aafiaga maoae lelei o 
le atoaga o le talalelei a Iesu Keriso ia i 
latou e lei maua muamua ona faamanu-
iaga i o latou olaga. O le fuaiupu lea i le 
Mataio o loo ta’u mai ai le faagasologa 
o le aafiaga o tagata e liua i le talalelei a 
Iesu Keriso “e tusa foi le malo o le lagi i 
le oa ua atia i le fanua; ua iloa e le tasi, 
ona nana ai lea e ia; ua alu foi ma le 
fiafia, ma faatau atu ana mea uma, i le 
faatau a’i mai lea fanua.” 2

Sei ou faasoa atu se faataitaiga mai 
le Tusi a Mamona o loo faapupula mai 
ai se mea na naunau se tasi na liliu mai 
e totogi ina ia maua ai e ia le olioli e 
o faatasi ma le mauaina o le oa o loo 
ta’ua e Iesu i le faataoto o le oa na natia 
i le fanua.

Manatua le tusi a Alema, mataupu 
20, na malaga atu Amona ma Lamonae 
i le nuu o Mitonae mo le faamoemoe 
e laveai ia uso o Amona mai le falepui-
pui. I le taimi o la la’ua malaga, sa latou 

E pei o le ele i le uili a le fai omea, e tatau ona 
faatotonugalemu o tatou olaga ma le atoatoa 
ia Keriso pe afai tatou te fia maua le olioli 
moni ma le filemu i lenei olaga.

fetaiai ai ma le tama o Lamonae, o le 
tupu lea i le laueleele uma o sa Lamana.

Sa matua le fiafia le tupu ona o le 
malaga faatasi o lona atalii ma Amona, 
o se faifeautalai Nifae, lea ua ia manatu 
o se fili. Sa ia manatu sa tatau i lona 
atalii ona auai atu i se taumafataga sa 
ia faia mo ona atalii ma lona nuu. O 
le ita tele o le tupu o sa Lamana na ia 
poloaiina ai lona atalii o Lamonae e 
fasioti Amona i lana pelu. Ina ua musu 
Lamonae, sa sei e le tupu lana lava 
pelu e fasiotia ai lona atalii ona o le le 
usitai; peitai, na faalava Amona e laveai 
le ola o Lamonae. O le mea moni na 
sili atu lona malosi i lo le tupu ma sa 
ono mafai lava ona ia faaumatia o ia.

O le mea lea na fai atu ai le tupu ia 
Amona ina ua iloa ua i ai o ia i le tulaga 
e o lua ai le ola-ma-le-oti: “Afai e te 
faasaoina au, o le a ou tuu atu ia te oe 
soo se mea e te fai mai ai, e oo lava i le 
afa o le malo.” 3

O lona uiga sa naunau le tupu e totogi 
le tau o le afa o lona malo ina ia faasao-
ina ai lona ola. Atonu ai na ofo le tupu 
ina ua talosaga atu Amona ia tau lava o le 
tatalaina mai o lona uso o Arona ma ana 
paaga mai le falepuipui ma ia faatumau-
ina le malo o lona atalii o Lamonae.

Mulimuli ane, ona o lenei fetaiaiga, 
na tatalaina ai le uso o Amona o Arona 
mai le falepuipui o Mitonai. Ina ua 
uma ona tatalaina o ia, sa musuia o ia 
e malaga i le mea na pule ai le tupu o 
sa Lamana. Sa faafeiloai atu Arona i le 
tupu ma sa maua le avanoa e aoao atu 
ai ia te ia mataupu faavae o le talalelei 
a Iesu Keriso, e aofia ai ma le fuafuaga 
sili o le faaolataga. O aoaoga a Arona 
na matua musuia loloto ai le tupu.

O le tali a le tupu i aoaoga a Arona 
o loo maua i le fuaiupu 15 o le Alema, 
mataupu 22: “Ma sa oo ina ua uma ona 
faamatala atu e Arona nei mea ia te ia, 
sa fai mai le tupu: O le a se mea ou te 
faia ina ia mafai ona ou maua o lenei 

ola faavavau ua e tautala i ai? Ioe, o le 
a se mea ou te faia ina ia mafai ai ona 
fanauina o au i la le Atua, ina ia seia 
ese ai i fafo lenei agaga leaga mai lo’u 
fatafata, ma ou maua ai lona Agaga, ina 
ia mafai ona faatumuina o au i le olioli, 
ina ia le mafai ona lafoaia ese o au i le 
aso gataaga? Faauta, ua fai mai o ia, o 
le a ou tuu atu mea uma ua ou maua, 
ioe, o le a ou lafoai i lou malo, ina ia 
mafai ona ou maua lenei olioli tele.”

O le mea e ofo ai, i se faatusatusaga 
i le mea e ese ai, o le ofo atu o le afa o 
lona malo ina ia faasao lona ola, a o lea 
ua naunau le tupu o sa Lamana e ofo 
atu lona malo atoa ina ia mafai ai e ia 
ona maua le olioli lea e maua mai le 
malamalama, taliaina, ma le ola ai i le 
talalelei a Iesu Keriso.

O lo’u toalua o Nancy, e liliu mai 
foi i le Ekalesia. Sa tele taimi sa ia ta’u 
mai ai ina ua mavae le tele o tausaga, 
le olioli ua ia iloa i lona olaga talu ona 
ia maua, talia, ma ola i le talalelei a 
Iesu Keriso. O mafaufauga ia o Sister 
Maynes i lona aafiaga:

“A o avea ma talavou matua i le 
popofou o lo’u 20 ma ona tupu tau-
saga, sa ou oo i le tulaga o lo’u olaga 
ua ou iloa ua tatau ona suia se mea ina 
ia avea au o se tagata e sili atu le fiafia. 
Sa ou lagonaina sa ou faaopeopea e 
aunoa ma se faamoemoega moni ma 

se taitaiga, ma sa ou le iloa po o fea ou 
te alu e sue ai. Sa ou iloa i taimi uma sa 
i ai se Tama Faalelagi, ma o nisi taimi 
i lo’u olaga atoa ou te tatalo ai, ma le 
manatu o la sa Ia faafofoga mai.

“Ina ua amata la’u sailiga, sa ou alu 
i ni lotu eseese ae ou te toe foi lava i 
lagona lava e tasi ma le lotovaivai. Ou 
te lagonaina lava lo’u matua faamanuia-
ina aua sa tali mai lava a’u tatalo mo se 
taitaiga ma se faamoemoega i le olaga, 
ma sa aumaia le atoaga o le talalelei 
a Iesu Keriso i lo’u olaga. Mo le uluai 
taimi, sa ou lagona ai ua i ai so’u faa-
moemoega, ma o le fuafuaga o le fiafia 
na aumaia le olioli moni i lo’u olaga.”

O se isi aafiaga mai leTusi a Mamona 
o loo faapupula manino mai ai le ala 
e mafai ai le avea ai o le taulai atu o le 
olaga ia Keriso ona faatumuina i tatou i 
le fiafia tele tusa lava pe siomia e faigata 
matautia.

Ina ua tuua e le perofeta o Liae ma 
lona aiga ia Ierusalema i le 600 t.l.m., 
sa latou feofeoai pe tusa ma le 8 tau-
saga i le vao seia iu lava ina latou tau-
nuu i se laueleele sa latou faaigoaina 
ia Nuumau, lea sa tulata i le talafatai. 
Na faamatala e Nifae lo latou olaga o 
mafatiaga ma faigata i le vao faapea: 
“Sa matou mafatia i puapuaga e tele 
ma faigata e tele, . . . sa matua tele lava 
e le mafai ona matou tusia uma.” 4

Lona finagalo, ma faatalitali mo tali o  
le a fesoasoani tatou te malamalama ai.

O la’u lava suiga o lo’u loto na 
amata ina ua 12 o’u tausaga, sa amata 
ai ona ou saili i le Atua. E ese mai le 
faia o le Tatalo a le Alii,3 Ou te lei iloa 
moni pe faapefea ona tatalo. Ou te 
manatua le tootuli, ma le faamoemoe 
e mafai ona ou lagonaina Lona alofa, 
ma fesili, “O fea Oe, Tama Faalelagi? 
Ou te iloa lava atonu o E i ai i se mea, 
ae o fea?” I lo’u talavou atoa, sa ou fesili 
ai. Sa ou maua ni nai lagona i le moni 
o Iesu Keriso, ae sa tuu mai e le Tama 
Faalelagi, i Lona silafia, ou te saili ma 
faatalitali mo le 10 tausaga.

Saunia e Neill F. Marriott
Fesoasoani Lua i le Au Peresitene Aoao o Tamaitai Talavou

Sa saunoa Elder Dallin H. Oaks, 
i le konafesi aoao ia Aperila i le 
manaomia ona “toefotuai o tatou 

olaga patino.” 1 Ou te fautuaina lena 
toefotuai patino ia amata i se suiga o 
le loto—po o a lava o tatou aafiaga i le 
olaga po o le mea na fananau mai ai.

Ou te sau mai Saute o le Iunaite 
Setete, ma i lo’u talavou na aoaoina au 
i upu o se pese Porotesano tuai e uiga i 
se loto o se soo moni—o se loto ua suia. 
Mafaufau i upu nei, e pele lava ia te au:

Fai Lou finagalo, le Alii e!
Fai Lou finagalo!
O oe o le Tufuga;
O a’u o le ‘ele.
Mamanu au, ma fai a’u
E tusa ma Lou finagalo,
Ou te faatali pea,
E Gauai atu i Sou finagalo.2

E faapefea e o tatou tagata i ona po 
nei, e pisi, e faatautavā, ona gauai atu 
ma le filemu? E faapefea ona tatou faia 
ala o le Alii ma o tatou ala? Ou te tali-
tonu tatou te amata i le aoao ia te Ia ma 
tatalo mo le malamalama. A o faatupu-
laia lo tatou faatuatuaga ia te Ia, tatou 
te talaia o tatou loto, saili e fai  

Gauai Atu o Tatou  
Loto i le Atua
Pe a tatou gauai atu i tatou lava i le Agaga, tatou te aoao  
i ala o le Atua ma lagonaina Lona finagalo.

A o nonofo ai i Nuumau, sa tuuina 
atu e le Alii ia Nifae se tiutetauave e 
fau le vaa e ave ai i latou i luga o le 
sami i le nuu o le folafolaga. Ina ua 
taunuu i le nuu folafolaina, sa tulai 
mai pea feteenaiga e tele i le va o 
tagata sa taulai atu o latou olaga ia 
Keriso ma tagata e lei talitonu o e sa 
mulimuli i faataitaiga a Lamana ma 
Lemuelu. Mulimuli ane, o le tulaga 
matautia o ia feteenaiga i le va o vaega 
nei e lua sa matua tele naua o lea na 
tavavaeese ai e Nifae ma e sa mulimuli 
i aoaoga a le Alii i latou lava ma sosola 
atu i le vao mo lo latou saogalemu. O 
le taimi lea, pe tusa ua 30 tausaga talu 
ona tuua e Liae ma lona aiga ia Ierusa-
lema. Na faia e Nifae se faamaumauga 
lelei ma se faamatalaga e peiseai e ofo 
ai, aemaise ina ua uma ona tusia i mau 
le tele o mafatiaga ma puapuaga sa 
latou feagai ai mo se taimi umi tele. O 
ana upu nei: “Ma sa oo ina matou [ola] 
e tusa ai ma le ala o le fiafia.” 5 E ui i o 
latou faigata, ae sa mafai ona latou ola 
i le ala o le fiafia aua sa latou taulai atu 
ia Keriso ma Lana talalelei.

Uso e ma tuafafine, e pei o le ‘ele 
i le uili a le fai omea, e tatau foi ona 
faatotonugalemu o tatou olaga ma 
le atoatoa ia Keriso pe afai tatou te 
fia maua le olioli moni ma le filemu i 
lenei olaga. O faataitaiga a le tupu o 
sa Lamana; o lo’u toalua o Nancy; ma 
le nuu o sa Nifae ua lagolagoina uma 
ai lenei mataupu faavae moni.

Ou te tuu atu la’u molimau e mafai 
foi ona tatou maua le filemu, lena 
fiafia pe afai tatou te filifili e ola i ni 
olaga e faatotonugalemu ia Keriso, i 
le suafa o Iesu Keriso, amene. ◼

FAAMATALAGA
	 1.	Isaia 64:8.
	 2.	Mataio 13:44 (Lomiga o Tusitusiga  

ua Toe Faafouina).
	 3.	Alema 20:23.
	 4.	1 Nifae 17:6.
	 5.	2 Nifae 5:27.



31NOVEMA 2015

I le 1970, ina ua aoaoina au e faife-
autalai e uiga i le fuafuaga a le Tama o 
le faaolataga, ma le Togiola a le Faaola, 
sa uma ai lo’u faatalitali. Sa ou taliaina 
nei upumoni ma sa papatisoina au.

E fua i lea malamalama i le alofa 
mutimutivale ma le mana o le Alii, sa 
matou filifilia ai ma lo’u toalua ma le 
fanau se anavatau: “O le a lelei mea 
uma.” Ae e mafai faapefea ona matou 
faia na upu o le tasi i le isi pe a oo mai 
faigata ogaoga ae e le o i ai ni tali?

Ina ua taofia i le falemai le ma tama 
teine tausaafia, agavaa, e 21 tausaga o 
Georgia, ona o se tulaga ogaoga ona o 
se faalavelave i le uila vilivae, sa fai mai 
lo matou aiga, “O le a lelei mea uma.” 
A o ou lele atu mai le ma misiona i 
Pasila i Initianapoli, Initiana, e mafuta 
ma ia, sa ou opoina le matou ata faa-
leaiga. Peitai, na laasia e si a ma tama 
lalelei le lalolagi o agaga ae toe o ni 
nai itula ona taunuu lea o la’u vaalele. 
Faatasi ai ma le faavauvau ma le faateia 
tele na afaina ai lo matou aiga e pei o 
se eletise, e mafai faapefea ona matou 
tilotilo atu i le tasi ma le isi ma fai atu 
pea lava, “O le a lelei mea uma”?

Ina ua mavae le maliu o Georgia, 
sa ogaoga le tiga o o matou lagona, 
sa matou tauivi, ma e oo mai lava i 

le taimi nei e i ai lava taimi matou te 
matua faanoanoa ai, ae o loo matou 
taofi mau pea le malamalama e leai 
lava se tasi faapea e oti moni. E ui i 
lo matou lototiga ona ua le gaoioi le 
tino faaletino o Georgia, ae sa matou 
faatuatua o loo ola pea o ia o se agaga, 
ma ua matou talitonu o le a matou 
ola faatasi ma ia e faavavau pe afai 
matou te faamaoni i a matou feagaiga 
i le malumalu. O le faatuatua i lo 
tatou Togiola ma Lona Toetu, faatua-
tua i Lona mana faaleperisitua, ma le 
faatuatua i faamauga e faavavau tatou 
te tauloto ai la tatou mautauave ma se 
tautinoga maumaututu.

Na saunoa Peresitene Gordon B. 
Hinckley: “Afai e te faia le mea sili, o le 
a lelei mea uma. Tuu atu lou faatuatu-
aga i le Atua. . . . O le a le tuulafoaiina 
lava i tatou e le Alii.” 4

E le o faapea mai la matou anavatau, 
“O le a lelei mea uma i le taimi nei.” 
O loo tautala i lo matou faamoemoe i 
le taunuuga e faavavau—e le faapea o 
taunuuga i le taimi nei. Fai mai le mau, 
“Saili ma le filiga, tatalo e le aunoa, ma 
ia talitonu, ma o le a galulue faatasi 
mea uma mo lo outou lelei.” 5 E le o 
faapea mai, o mea uma e lelei, ae mo e 
agamalu ma faamaoni, o mea—lelei ma 

mea e le lelei—e galulue faatasi mo 
le lelei, a o le taimi o le taimi a le Alii. 
Tatou te faatalitali ia te Ia, o nisi taimi 
e pei o Iopu i ona mafatiaga, i le iloa 
ai o le Atua “e faatigaina, ma o ia foi 
na te fusia: o ia e manua ai, o ona aao 
foi e fofo ai.” 6 E talia e se loto agamalu 
le tofotofoga ma le faatalitali mo lena 
taimi o le faamalologa ma le faaatoa-
toaina seia oo mai.

Pe a tatou gauai atu i tatou lava i le 
Agaga, tatou te aoao i ala o le Atua ma 
lagonaina Lona finagalo. I le taimi o le 
faamanatuga, lea ou te ta’ua o le ute 
lea o le Sapati, ua ou iloa ai a uma ona 
tatalo mo le faamagaloga o agasala, 
e fesoasoani mo au le fesili i le Tama 
Faalelagi, “Tama, e i ai se isi mea ou te 
faia?” Pe a tatou agamalu ma toafilemu, 
e mafai ona taitai atu o tatou mafaufau 
i se isi mea e tatau ona tatou suia—o 
se mea o faatuaoia ai lo tatou mana e 
maua ai le taitaiga faaleagaga po o le 
faamalologa ma le fesoasoani.

Mo se faataitaiga, atonu o i ai so’u le 
fiafia o natia i se tasi. Pe a ou fesili pe i 
ai se isi mea e ta’uta’u atu, e oo manino 
mai lava lena “mealilo” i lo’u manatu. 
O le mea moni, ua musumusu mai le 
Agaga Paia, “Na e fesili moni mai lava 
pe i ai se isi mea, ma o le ā la. O lou ita 

ua faaitiitia ai lou alualu i luma ma ua 
faataumaoia ai lou gafatia ona maua o 
sootaga maloloina. E mafai ona e lafoai 
lena mea.” Oi, o se galuega mamafa—
atonu ua mafai ona tatou lagonaina le 
tauamiotonuina o lo tatou ita—ae o le 
gauai atu i le ala a le Alii e na o le pau 
lea o le ala i le fiafia tumau.

E oo mai le taimi ma e auauai, tatou 
te maua Lona malosi ma le taitaiga 
agalelei—atonu e taitai i tatou ia asiasi 
soo i le malumalu pe suesue maeaea 
atili i le Togiola a le Faaola pe feutagai 
ma se uo, se epikopo, po o se faufau-
tua faapolofesa, po o se fomai foi. O le 
faamalologa o o tatou loto e amata pe 
a tatou gauai atu ma tapuai i le Atua.

O le tapuai moni e amata pe a sa’o 
o tatou loto i luma o le Tama ma le Alo. 
O le a le tulaga o o tatou loto i le taimi 
nei? Ina ia foliga e feteenai ia lava, ma ia 
mafai ona maua se loto ua faamaloloina 
ma e faamaoni, e tatau ona tatou muai 
faatagaina ia momomo i luma o le Alii. 
“Ia outou osi mai mo se taulaga ia te au 
le loto momomo ma le agaga salamo,” 7 
ua fetalai mai ai le Alii. O le taunuuga 
o le ositaulagaina o o tatou loto, po o 

o tatou manao i le Alii, tatou te maua le 
taitaiga faaleagaga tatou te manaomia.

Faatasi ai ma se malamalama ua 
faatupulaia i le alofa tunoa ma le alofa 
mutimutivale o le Alii, o le a tatou iloa 
ai ua amata ona ta’ei o tatou loto i le 
faafetai. Ona tatou aapa atu lea mo Ia, 
ma naunau atu e tauamo faatasi ma le 
Alo Pele Toatasi o le Atua. Faatasi ai 
ma o tatou loto ua nutimomoia e aapa 
atu ai ma tauamo faatasi, tatou te maua 
ai se faamoemoega fou ma le taitaiga 
felesi e ala i le Agaga Paia.

Sa ou tauivi e lafoai le manao 
faaletino ia faia mea i la’u lava ala, ma 
iu ai ina ou iloa o a’u ala e matua le 
lava lava, e utiuti, ma e le taitai i le ala 
a Iesu Keriso. “O Lona ala o le auala e 
tau atu i le fiafia i lenei olaga ma le ola 
e faavavau i le lalolagi a sau.” 8 Pe mafai 
ona tatou alolofa ia Iesu Keriso ma 
Lana ala e sili atu nai lo lo tatou alolofa 
ia i tatou lava ma a tatou lava mea e fai?

Atonu e manatu nisi ua tele taimi ua 
latou toilalo ai ma ua matua vaivai tele 
naua e suia aga ua tumu i le agasala 
po o manaoga faalelalolagi o le loto. 
Peitai, i le avea ai o nisi o Isaraelu na 

osifeagaiga, tatou te le na ona taumafai 
i tatou lava e suia. Afai tatou te faa-
latalata atu ma le faamaoni i le Atua, 
Na te ave i tatou i lo tatou tulaga o i ai 
nei—ma faia i tatou o ni tagata e sili 
atu nai lo le mea sa tatou mafaufauina. 
Na tusia e le sikola lauiloa faalelotu o 
Robert L. Millet e uiga i “se naunautaiga 
lelei ina ia faaleleia atili, faapaleni ma 
le mautinoa faaleagaga faapea e ala ia 
Iesu Keriso, o le a tatou manuia.” 9 Faa-
tasi ai ma lena malamalama, ua mafai 
ona tatou fai atu ma le faamaoni i le 
Tama Faalelagi:

Ou te faamoemoe ia te oe ma lou,
Alofa mai ia te au,
Lou finagalo e fai ma lo’u loto:
Ou te usitai ia te oe.10

A tatou ofoina atu o tatou loto 
nutimomoia ia Iesu Keriso, Na te 
talia la tatou taulaga. Na te toe avatu 
i tatou. Tusa po o a mea ua maumau, 
o manu’a, ma le tetee sa tatou mafatia 
ai, e silisili atu Lona alofa tunoa ma 
le faamalologa nai lo mea uma. O le 
tauamo faatasi ma le Faaola, e mafai ai 
ona tatou faapea atu ma le mautinoa, 
“O le a lelei mea uma.” I le suafa o Iesu 
Keriso, amene. ◼

FAAMATALAGA

Peitai, tatou te manaomia ona ole 
atu i le Alii mo faatonuga i luga o le 
ala. E tatau ona tatou fesiligia ni fesili 
faigata, e pei “O le a le mea e manao-
mia ona ou suia?” “E mafai faapefea 
ona faaleleia a’u?” “O a ni vaivaiga e 
manaomia ona faamalosia?”

Se’i mafaufau i le tala o le Feagaiga 
Fou i le taitai taulealea mauoa. Sa avea 
o ia o se taulealea amiotonu o lē sa 
leva ona tausia Tulafono e Sefulu, ae sa 
ia manao ia lelei atili. O lana sini o le 
ola e faavavau.

Ina ua ia feiloai i le Faaola, sa ia fesili 
atu, “Se a se mea o toe ou te lei faia?” 3

Sa tali Iesu i le taimi lava lena, ma 
tuuina atu le apoapoaiga sa faamoe-
moeina faapitoa mo le taulealea 
mauoa. “Ua tali atu Iesu ia te ia, Afai e 
te manao ina ia atoatoa ona lelei o lau 
amio, ia e alu ma e faatau atu au mea, i 
le e avatu ai i e matitiva, ma . . . sau ma 
mulimuli mai ia te au.” 4

Sa te’i le taulealea; na te le’i mafau-
fau e uiga i le faia o sea ositaulaga. Sa 
lava lona lotomaualalo e fesili ai i le Alii 
ae sa le lava le faatuatua e mulimuli ai 
i le fautuaga paia na tuuina mai ia te ia. 
E tatau ona tatou naunautai e galulue 
pe a tatou mauaina se tali.

Sa aoao mai Peresitene Harold B. 
Lee: “E tatau ia i tatou uma lava, pe afai 
tatou te mananao e taunuu i le tulaga 
o le atoatoa, ona fesili i se taimi i lenei 
fesili, ‘Se a se mea o toe ou te lei faia?’” 5

Sa ou iloaina se tina faatuatua o le sa 
faalotomaualaloina o ia lava ma fesili, “O 
le a le mea o loo taofia ai a’u mai le alu-
alu i luma?” I lona tulaga, o le tali mai le 
Agaga na oo mai i lena lava taimi: “Tu’u 
le faitio.” O lenei tali sa maofa ai o ia; na 
te le’i mafaufau lava ia te ia o se tagata 
faitio. Peitai, o le savali mai le Agaga 
Paia sa matua manino. I aso na mulimuli 
ane, sa amata ona ia iloaina lana mausa 
o le faitio. I le faafetai ai mo musumu-
suga ina ia faaleleia, sa ia naunau ai e 

O le malaga o le avea ma soo e le o 
se mea faigofie. Ua valaauina o se “ala 
o le faaleleia pea.” 2 A o tatou faimalaga 
i le ala lauitiiti ma le vaapiapi, e faa-
auau pea ona luiina tatou e le Agaga ia 
sili atu ma ia faaauau pea i luma. E faia 
le Agaga Paia ma se soa malaga taua. 
Afai tatou te lotomaualalo ma aoaogo-
fie, o le a Ia uu o tatou lima ma taitai 
atu i tatou i le aiga.

Saunia e Elder Larry R. Lawrence
O Le Fitugafulu

Ina ua avea a’u ma se talavou matua, 
sa amata ona ou sailiili i le Ekalesia. 
I le taimi muamua sa ou fiafia i le 

talalelei ona o faataitaiga a a’u uo o le 
Au Paia o Aso e Gata Ai, ae na iu lava 
na ou tosina atu i le aoaoga faavae 
tulaga ese. Ina ua ou aoaoina e mafai 
e alii ma tamaitai faamaoni ona alualu 
i luma ma mulimuli ane avea e faapei 
o o tatou matua faalelagi, sa ou maofa 
moni lava. Sa ou fiafia i le mataupu; na 
lagonaina le moni ia te a’u.

E lei leva i le maea ai o lou papati-
soga, sa ou suesueina le Lauga i luga o 
le Mauga, ma sa ou iloa ai sa aoaoina e 
Iesu lea lava upumoni e uiga i le alualu 
i luma e faavavau i le Tusi Paia. Na ia 
fetalai, “Ia atoatoa ona lelei o la outou 
amio, e pei o lo outou Tamā o i le lagi 
e atoatoa ona lelei o ia.” 1

Ua avea nei a’u ma se tagata o le 
Ekalesia mo le silia ma le 40 tausaga, 
ma o taimi uma ou te faitauina ai lenei 
fuaiupu o le mau, e faamanatu mai 
lava ia te a’u lo tatou faamoemoega 
iinei i le lalolagi. Sa tatou o mai e 
aoao ma faaleleia seia faasolosolo lava 
ina tatou faapaiaina pe faaatoatoaina 
ia Keriso.

Se A se Mea o  
Toe Ou Te Lei Faia?
Afai tatou te lotomaualalo ma aoaogofie, o le a musuia i tatou e le  
Agaga Paia ia faaleleia ma taitai i tatou i le aiga, ae manaomia ona  
ole atu i le Alii mo faatonuga i luga o le ala.

faitau ona faamanuiaga nai lo ona luitau. 
I totonu o ni nai aso, sa ia lagonaina le 
faamaoniga a le Agaga.

O se alii talavou lotomaualalo, sa 
foliga mai sa le mafai ona maua le 
tamaitai talavou sa’o, sa alu atu i le Alii 
mo se fesoasoani: “O le a le mea ua 
taofia ai a’u mai le avea ma se alii sa’o?” 
sa ia ole atu ai. O le tali lenei sa oo mai 
i lona mafaufau ma le loto: “Faamamā 
lau gagana.” I lena taimi, sa ia iloaina o 
ni faaupuga mataga sa avea ma vaega 
o lana gagana, ma sa ia tautino ai e sui.

O se tuafafine nofo toatasi sa fesili-
gia ma le toa le fesili: “O le a le mea e 
tatau ona ou suia?” ma sa musumusu 
le Agaga ia te ia, “Aua e te faalavelave i 
tagata pe a latou talanoa.” E tuuina mai 
moni lava e le Agaga Paia fautuaga ina 
ia faaleleia ai. O ia o se soa faamaoni 
atoatoa ma e ta’u mai ia i tatou mea e 

lē iloaina e se isi tagata pe o maua foi 
le lototoa e ta’u mai ai.

Sa maua e se tasi o faifeautalai ua 
maea le misiona o ia lava ua lagona 
le mamafatu ona o le pisi tele. Sa ia 
taumafai ina ia maua se taimi mo le 
galuega, suesuega, aiga, ma se vala-
auga o le Ekalesia. Sa ia ole atu i le 
Alii mo se fautuaga: “E mafai faapefea 
ona ou lagonaina le filemu i mea 
uma e tatau ona ou faia?” O le tali sa 
le o [se tali] sa ia faamoemoeina; sa 
ia mauaina le uunaiga e tatau ona ia 
tausi atili ma le faaeteete le aso Sapati 
ma tausia ia paia. Sa ia filifili e tuuto 
atu le Aso Sa i auaunaga i le Atua—
ina ia lē galue i ana kosi faaleaoaoga 
i lena aso ma nai lo lena ia suesueina 
le talalelei. O lenei fetuunaiga itiiti na 
aumaia ai le filemu ma le faapaleniina 
na ia sailia.

I tausaga ua tuanai, sa ou faitau ai 
i se mekasini a le Ekalesia i le tala i se 
tamaitai sa nofo ese mai le aiga ma alu 
i le kolisi. Sa vaivai o ia i ana vasega, o 
lona olaga faaleagafesootai sa le o se 
mea sa ia faamoemoe i ai, ma sa masani 
lava ona le fiafia. Na iu lava i se tasi o 
aso, sa ia faapa’ū ai i ona tulivae ma 
alaga atu, “O le a le mea e mafai ona 
ou faia ina ia faaleleia ai lou olaga?” Sa 
musumusu mai le Agaga Paia, “Tu i luga 
ma fa’amamā lou potu.” Na oo mai lenei 
musumusuga i se mea na matua faateia 
ai, ae sa na o se amataga sa ia manao-
miaina. I le maea ai o le faaaluina o le 
taimi e toe faatulaga tonu ai mea uma, 
sa ia lagona le faatumulia o lona potu 
i le Agaga ma siitia ai lona loto.

E le ta’u mai e le Agaga Paia ia i 
tatou ina ia faaleleia mea uma i le 
taimi e tasi. Afai e Na te faia, o le a 
tatou faavaivai ma fiu ai. E galue le 
Agaga faatasi ma i tatou i lo tatou lava 
saoasaoa, i le laa e tasi i le taimi, po 
o le mea na aoao mai e le Alii, “i lea 
fuaitau i luga o lea fuaitau, ma lea 
mataupu i luga o lea mataupu, . . . ma 
e manuia lava i latou o e e faalogologo 
i a’u mataupu, . . . ona o ia o lē na te 
taliaina o le a Ou tuu atu atili i ai.” 6 Mo 
se faataitaiga, afai na musuia oe e le 
Agaga Paia e fai atu soo “faafetai tele,” 
ma e tali atu i lena musumusuga, ona 
Ia lagona lea ua oo i le taimi mo oe 
e see atu ai i se isi mea e sili atu ona 
luitauina—e pei o le aoaoina e fai atu, 
“Ou te faamalie atu; o a’u na mafua ai 
lena mea.”

O se taimi taua e fesili ai “Se a se 
mea o toe ou te lei faia?” o le taimi 
tatou te aai ma feinu ai i le faamana-
tuga. Sa aoao mai le Aposetolo o Paulo 
e faapea, o le taimi lelei lenei mo i 
tatou taitoatasi e suesue ai i tatou lava.7 
I lea siosiomaga migao, pe a liliu atu o 
tatou manatu i le lagi, e mafai e le Alii 
ona fetalai mai ma le agamalu ia i tatou 

i mea e manaomia ona tatou galulue 
i ai i le isi taimi e sosoo ai.

E pei o outou, ua ou mauaina le tele 
o savali mai le Agaga i le tele o tausaga 
e faaali mai ia te a’u le auala e mafai ai 
ona ou faaleleia a’u. Se’i o’u faasoa atua 
ni nai faataitaiga patino o savali na ou 
taliaina i lo’u loto. O nei musumusuga 
na aofia ai:

•	‘Aua ne’i siisii lou leo.
•	Faatulaga oe lava; fatu se lisi o mea 

e fai i aso uma.
•	Ia tausia lelei lou tino e ala i le tau-

mafaina o le tele o fualaau aina ma 
fualaau fai sua.

•	Faateleina lou auai i le malumalu.
•	Faaalu se taimi e mafaufau loloto  

ai ae e te le’i tatalo.
•	Fesili atu i lau ava mo se fautuaga.
•	Ma ia onosai pe a aveina le taavale; 

‘aua ne’i sili atu ma le saoasaoa 
faatapulaaina. (Lea ou te galue lava  
i lena mea mulimuli.)

O le taulaga togiola o le Faaola ua 
mafai ai ona maua le atoatoaga po o 
le faapaiaina. E le mafai lava ona tatou 
faia na o i tatou, ae o le alofa tunoa o le 
Atua ua lava e fesoasoani ai ia i tatou. E 
pei ona matauina i se tasi taimi e Elder 
David A. Bednar: “O le toatele o i tatou 
ua malamalama lelei o le Togiola e 
mo tagata agasala. Ae peitai, ou te le 
o mautinoa lelei, pe ua tatou iloa ma 
malamalama o le Togiola e mo tagata 
paia foi—mo alii ma tamaitai lelei o e 
usiusitai, agavaa, ma galulue malosi ma 
e o loo taumafai ia lelei atu ma auauna 
atu ma le faamaoni sili atu.” 8

Ou te fia fautuaina ia taitasi outou 
ma auai i se faatinoga faaleagaga i se 
taimi vave mai, atonu o nanei a o faia 
a outou tatalo. Ia fesili atu ma le agaga 
maualalo i le Alii le fesili lenei: “O le 
a le mea o loo taofia a’u mai le alualu 
i luma?” I nisi upu: “Se a se mea o toe 

ou te lei faia?” Ona faatalitali lea ma le 
filemu mo se tali. Afai e te faamaoni, 
o le a vave ona manino le tali. O le a 
avea ma faaaliga e faamoemoeina mo 
na o oe lava.

Atonu e tau atu e le Agaga ia te oe 
e te manaomia ona faamagalo se tasi. 
Pe e te ono mauaina se savali ina ia sili 
atu ona faaeteete i ata tifaga e te mata-
mata ai po o musika e te faalogologo i 
ai. Atonu e te lagonaina le musuia ina 
ia faamaoni atili i au feutagaiga faa-
pisinisi pe ia sili atu ona limafoai i au 
taulaga anapogi. E tele avanoa eseese.

E mafai e le Agaga ona faaali mai 
ia i tatou o tatou vaivaiga, ae e mafai 
foi ona Ia faaali mai ia i tatou o tatou 
malosiaga. O nisi taimi e tatau ona 
tatou fesili po o a mea ua sa’o ona 
tatou faia ina ia mafai e le Alii ona 
musuia ma uunaia i tatou. Pe a tatou 
faitau a tatou faamanuiaga faapeteriaka, 
e faamanatu mai ia i tatou e silafia e 
lo tatou Tama Faalelagi lo tatou gafatia 
paia. E olioli o Ia i taimi uma tatou te 
alualu ai i luma. Ia te Ia, o le itu tatou 
te agai i ai e sili atu ona taua nai lo le 
tatou saoasaoa.

Ia naunautai, uso e ma tuafafine, 
ae aua lava ne’i faavaivai. O le a tatou 
le ausiaina lo tatou atoatoa i le olaga 
faaletino, ae o iinei i le olaga faaletino 
e mafai ona tatou faataatia ai le faavae. 
“O lo tatou tiute ia tatou lelei atu i le 
asō nai lo ananafi, ma ia sili atu a taeao 
nai lo le asō.” 9

Afai o le tuputupu ae faaleagaga e 
lē o se faamuamua i o tatou olaga, afai 
tatou te le o i ai i luga o le ala o le faale-
leia pea, o le a tatou misia ni aafiaga taua 
e finagalo le Atua e tuuina mai ia i tatou.

I le tele o tausaga ua tuanai, sa 
ou faitauina ai upu nei a Peresitene 
Spencer W. Kimball, lea sa i ai se 
aafiaga tumau ia te a’u. Na ia saunoa 
mai: “Ua ou aoaoina e faapea o le mea 
o loo i ai se loto tatalo, o se manao 

malosi mo le amiotonu, o se tuuese o 
agasala, ma le usiusitai i poloaiga a le 
Atua, e tuuina mai e le Alii le tele ma 
le tele o le malamalama seia iu ina i ai 
le mana e ulufia ai le veli faalelagi. . . . 
O se tagata o sea amiotonu o loo i ai le 
folafolaga le mafaatauina e i ai se aso e 
na te vaaia ai fofoga o le Alii ma iloaina 
o le Alii lava.” 10

O lau tatalo o lenei aafiaga tupito e 
mafai ona avea ma o tatou [aafiaga] i se 
aso, a o tatou faatagaina le Agaga Paia 
e taitai i tatou i le aiga. I le suafa o Iesu 
Keriso, amene. ◼

ai ona tatou fesili ifo ia i tatou lava i le 
fesili lava lea na fesili ai le Perofeta o 
Iosefa Samta: “Le Atua e, o fea o i ai 
oe?” (MF&F 121:1).

I na taimi faigata i o tatou olaga, o le 
afioga malie a le Atua lea e faamalolo 
ai le agaga ua faamanu’alia, e aumaia 
ai le savali lea o le faamafanafanaga i 
o tatou loto ma mafaufau:

“Ia filemu lou agaga; o lou tiga ma ou 
puapuaga o le a na o sina minute laitiiti;

“Ma ona oo lea, afai e te talitalia 
lelei, o le a faaeaina oe e le Atua i luga” 
(MF&F 121:7–8).

O le afioga malie a le Atua e faa-
tumuina ai i tatou i le faamoemoe, ua 
iloa o i latou o e faamaoni i puapuaga 
o le a maua le taui e sili atu i le malo 
o le lagi ma “a mavae puapuaga e tele 
ona oo mai lea o faamanuiaga” (tagai 
MF&F 58:3–4).

O le afioga malie a le Atua, e pei ona 
fetalaia e ala mai i perofeta, e aumaia 
ai ia i tatou le puipuiga malu o o tatou 
faamauga e faavavau, e lagolagoina e lo 
tatou faamaoni i folafolaga paia na tuu-
ina mai ia i tatou mo la tatou auaunaga 
totoa i le faamoemoega o le upumoni, 

o se aiga i lenei olaga, e mafai ona 
amata matafi atu a o gasolo le taimi.

O le sauaina e i latou o e sa tatau 
ona alolofa ia i tatou e mafai ona tuua 
ai ni maila tiga matuitui i o tatou agaga.

O le le faamaoni o se toalua e mafai 
ona faataumaoia ai se sootaga sa tatou 
faamoemoe o le a faavavau.

O nei mea ma le tele o isi mafatiaga 
e aumaia e lenei tulaga faataitai e afua 

Saunia e Elder Francisco J. Viñas
O Le Fitugafulu

O le toatele o i tatou ua potopoto 
mai e auai i lenei konafesi, ua 
o mai “e faalogologo i le afioga 

malie a le Atua, ioe, le afioga lea e faa-
malolo ai le agaga ua manu’alia” (Iakopo 
2:8). O lena afioga e mafai ona maua i 
tusitusiga paia ma i savali mai o tatou tai-
tai, e aumaia ai ia i tatou le faamoemoe 
ma le toafimalie i le pogisa o mafatiaga.

E ala i o tatou aafiaga i le olaga, tatou 
te aoao ai faapea e le o atoa le fiafia i 
lenei olaga, ae e atoatoa lo tatou olioli ia 
Iesu Keriso (tagai MF&F 101:36). O le a 
Ia aumaia ia i tatou le malosi ina ia tatou 
le mafatia ai i soo se ituaiga o puapuaga 
vagana ai ua tofatumoanaina i Lona 
olioli (tagai Alema 31:38).

E mafai ona faatumulia o tatou loto  
i le tiga pe a tatou vaai atu i se e pele 
ua mafatia i tiga ma se faama’i matuia.

O le maliu o se tasi tatou te alolofa 
i ai e mafai ona tuua ai se gaogao i o 
tatou agaga.

A oo ina se ese nisi o a tatou fanau 
mai le ala o le talalelei tatou te ono lago-
naina le ta’usalaina ma le le mautonu e 
uiga i lo latou taunuuga e faavavau.

O le faamoemoe o le ausiaina o se 
faaipoipoga faaselesitila ma le faavaeina 

O Le Afioga Malie  
a le Atua
O le afioga malie a le Atua ua faaali mai ai le manaomia ona faifai pea 
o le salamo i o tatou olaga ina ia mafai ai ona tatou faatumauina le 
faatosinaga a le Agaga Paia.

o le a faamanuiaina ai i tatou ma a 
tatou fanau (tagai Orson F. Whitney, i le 
Conference Report, Apr. 1929, 110).

E aumaia ai foi ia i tatou le puipuiga 
malu faapea, a uma ona tatou ola i se 
olaga faamaoni, o le a tatou le mau-
mauina lava se faamanuiaga ona o le le 
faia o mea patino pe ana tuuina mai ia 
i tatou le avanoa e faia ai. Afai na tatou 
ola faamaoni seia oo i le taimi tatou te 
oti ai, o le “a tatou maua faamanuiaga 
uma, faaeaga, ma le mamalu o le a 
maua e soo se alii po o se tamaitai [o 
le sa maua lena avanoa].” (Tagai The 
Teachings of Lorenzo Snow, ed. Clyde J. 
Williams [1984], 138.)

O lenei, e taua le malamalama 
faapea o nisi mafatiaga ma puapuaga 
e mafai foi ona oo mai i o tatou olaga 
pe afai tatou te le salamo moni mai a 
tatou agasala. Na aoao mai Peresitene 
Marion G. Romney: “O mafatiaga ma 
faanoanoaga e feagai ma tagata o lenei 
lalolagi o le taunuuga o agasala e lei 
salamo ai ma e lei faamagaloina. . . . 
Faapei ona i ai i le agasala le mafatiaga 
ma le faanoanoaga, e faapena foi ona i 
ai le fiafia ma le olioli i le faamagaloina 
o agasala ” (i le Conference Report, 
Apr. 1959, 11).

Aisea e mafua ai ona mafatia ma tiga 
ona o le le salamo?

O se tasi o tali e mafai ona i ai e faa-
pea “e i ai se faasalaga [sa] faapipiiina, 
ma se tulafono faamasinotonu na tuu-
ina mai, lea ua aumai ai le faanoanoa 
o le mafaufau i le tagata” (Alema 42:18; 
tagai foi i le fuaiupu 16). Na aoao mai 
e le Perofeta o Iosefa Samita e faapea o 
i tatou o e e tausalaina i tatou lava ma 
o le tiga o le le fiafia i o tatou mafaufau 
lea e afua ai ona ogaoga e pei o se vai-
tuloto musaesae o le lepa afi ma le teio 
(tagai Aoaoga a Peresitene o le Ekalesia: 
Iosefa Samita [2007], 224).

Afai tatou te taumafai e faatoafilemu 
o tatou loto fuatiaifo e ala i le taumafai e 
tauamiotonuina i tatou lava i se matāutu 
itiiti lava ona o a tatou agasala” (Alema 
42:30) po o le taumafai e ufiufi, na pau 
le mea o le a tatou faia o le faatausuai 
i le Agaga (tagai MF&F 121:37) ma 
faatuai lo tatou salamo. O lea ituaiga o 
toomaga, e le gata i le na o sina taimi, 
ae o le a iu ina aumaia ai le tiga ma le 
faanoanoa e sili atu i o tatou olaga ma 
o le a faaitiitia ai lo tatou avanoa e maua 
ai se faamagaloga o a tatou agasala.

Mo lea ituaiga o mafatiaga, o le 
afioga malie a le Atua e aumaia ai foi 
le faamafanafanaga ma le faamoemoe; 
e ta’u mai ai ia i tatou faapea o loo i ai 
le fesoasoani mai le tiga na afua mai i 
aafiaga o le agasala. O lea fesoasoani 

e maua mai le taulaga togiola a Iesu 
Keriso ma e aoga pe afai tatou te faati-
noina le faatuatua ia te Ia, salamo, ma 
usiusitai i Ana poloaiga.

E taua lo tatou iloaina faapea e pei 
lava o le faamagaloina o agasala, o le 
salamo foi o se faagasologa ae le o se 
mea e tupu i se taimi faapitoa se tasi. 
E manaomia ai le faia pea lava i ona 
laasaga taitasi.

Mo se faataitaiga, a tatou aai ma 
feinu i le faamanatuga, ua tatou faaali 
atu i le Alii o le a tatou manatua pea o 
Ia i taimi uma ma tausi i Ana poloaiga. 
O se faaaliga lea o lo tatou faamoemo-
ega ma le loto faamaoni.

O le taimi lava tatou te amata ai ona 
manatua o Ia ma tausi Ana poloaiga i 
aso taitasi—ae le na o se aso Sapati— 
o le taimi foi lea e amata ai le faama-
galoga o a tatou agasala e faasolosolo 
malie lona aoga ma amata ai ona faa-
taunuu Lana folafolaga o le i ai o Lona 
Agaga e faatasi ma i tatou.

A aunoa ma le usitai e tatau ai, lea e 
tatau ona o faatasi ma lo tatou faamoe-
moega, e ono mou vave atu le aoga o 
le faamagaloga ma amata ai ona mou 
ese atu le mafutaga ma le Agaga. O le 
a feagai i tatou ma le tulaga matautia o 
le faamamaluina o Ia i o tatou laugutu 
a o o tatou loto ua mamao ma Ia (tagai 
2 Nifae 27:25).

E le gata i le faamafanafanaina o 
i tatou, o le afioga malie a le Atua e 
lapataia ai i tatou faapea o lenei faaga-
sologa o le mauaina o se faamagaloga 
o a tatou agasala e mafai ona faala-
velaveina pe a tatou lavelavea “i mea 
le aoga o le lalolagi,” ma e mafai ona 
toe faaauau e ala i le faatuatua pe afai 
tatou te salamo ma le loto faamaoni ma 
faalotomaualaloina i tatou lava (tagai 
MF&F 20:5–6).

O nisi o na mea le aoga e mafai ona 
faalavefau i le faagasologa o le mauaina 
o se faamagaloga o a tatou agasala ma 

e o faatasi ma le tausia o le aso Sapati 
ia paia?

O ni nai faataitaiga e aofia ai le tuai 
mai i le sauniga faamanatuga e aunoa 
ma se mafuaaga tatau; taunuu mai e au-
noa ma le suesueina muamua o i tatou 
lava, ai i le areto ma inu i le ipu ma le 
le agavaa (tagai 1 Korinito 11:28); ma 
le taunuu mai e aunoa ma le tautau atu 
muamua o a tatou agasala ma ole atu i 
le Atua mo se faamagaloga o na agasala.

O isi faataitaiga: o le le faaaloalo i le 
feaveaia o feau i luga o a tatou masini 
eletonika, tuua o le sauniga pe a uma 
ona ai ma inu i le faamanatuga, ma le 
faia o gaoioiga i o tatou fale e le tala-
feagai ma lena aso paia.

Mata o le a se mafuaaga e tasi, o lea 
ua iloa nei mea uma, ae e tele ina tatou 
le tausia le aso Sapati ia paia?

I le tusi a Isaia, e mafai ona tatou 
maua se tali e ui ina fesootai ma le 
Sapati, ae e faaaoga foi i isi poloaiga ia 
e tatau ona tatou tausia: “Liliu ese lou 
vae i le sapati, a e le faia lou lava loto 
i lo’u aso sa” (Isaia 58:13).

O upu autu o le, “liliuese . . . mai 
le faia o lou loto,” pe i se isi faaupuga, 
o le faia o le finagalo o le Atua. E tele 
taimi, o o tatou loto—e faafoliga ai o 
tatou manao, naunauga, ma tuinanau 
o le tagata natura—e feteenai ma le 

finagalo o le Atua. Na aoao mai le 
perofeta o Polika Iaga e faapea “a oo 
ina gauai atoatoa atu le loto, naunauga, 
ma lagona o se tagata i le Atua ma 
mea Na te manaomia, ua faapaiaina 
lena tagata. O lenei mea e mo lo’u loto 
ina ia tofatumoanaina i le finagalo o 
le Atua, lea o le a taitai atu ai au i mea 
lelei uma, ma iu ai ina faapaleina au 
i le tino ola pea ma le ola e faavavau 
(Deseret News, Sept. 7, 1854, 1).

Ua valaaulia i tatou e le afioga malie 
a le Atua e faaaoga le mana o le Togiola 
o Keriso e faatatau ai ia i tatou lava ma 
faaleleia ai ma Lona finagalo—ae le o le 
loto o le tiapolo ma le tino—ina ia mafai 
ai ona faaolaina i tatou e ala i Lona alofa 
tunoa (tagai 2 Nifae 10:24–25).

O le afioga malie a le Atua ua tatou 
faasoa ai i le aso, ua faaali mai ai le 
manaomia ona faifai pea o le salamo i 
o tatou olaga ina ia mafai ai ona tatou 
faatumauina le faatosinaga a le Agaga 
Paia i le umi e mafai ai.

O le i ai o le mafutaga a le Agaga  
o le a avea ai i tatou ma tagata e sili 
atu ona lelei. O le a “musumusu maia le 
filemu ma le olioli i o [tatou] agaga, . . . 
o le a aveesea ai le lotoleaga, inoino, 
matau’a, finauga, ma mea leaga uma mai 
o [tatou] loto; ma o lo [tatou] naunauga 
atoa o le faia lea o mea lelei, aumaia le 

amiotonu, ma fauina le malo o le Atua” 
(tagai Aoaoga: Iosefa Samita, 98).

Faatasi ai ma le faatosinaga a le Agaga 
Paia, o le a le tiga o tatou loto, tatou te 
le faatiga foi i isi; o le a tatou lagonaina 
le fiafia tele, ma o le a sili atu ona mama 
o tatou mafaufau. O le a faateleina lo 

tatou alolofa i isi. O le a tele atu lo tatou 
naunau e faagalo atu ma faasalalau atu 
le fiafia i e o siomia ai i tatou..

O le a tatou lagonaina le lotofaafetai 
e vaai atu o agaigai i luma isi, ma o le 
a tatou sailia foi mea lelei i isi.

O la’u tatalo ia tatou maua le olioli 
lea e maua mai le taumafai e ola i le 
amiotonu ma ia tatou tausisia le mafu-
taga ma le Agaga Paia i o tatou olaga e 
ala i le salamo pea lava pea ma le loto 
faamaoni. O le a avea i tatou ma tagata 
sili atu ona lelei, ma o le a manuia o 
tatou aiga. Ou te molimau atu i nei 
mataupu faavae i le suafa paia o Iesu 
Keriso, amene. ◼

San Pedro, Belize

uiga o le fuaitau faagataifale “ia to’a le 
tai ma sitaili faa-Bristol.” Sa i ai se taimi 
na avea ai Bristol ma uafu aupito sili 
ona pisi i Malo Tuufaatasi. I le sua tutu’i 
o le tai e 43 futu (13 m), o le lona lua 
aupito maualuga i le lalolagi. I le pe 
o le tai pe a maui atu le sami, e tuta’ia 
vaa tuai ma mafuli, ma afai e le lelei 
le fausaga o vaa, o le a faatamaia. E le 
gata i lea o mea uma e le teuesea faale-
lei pe noanoaina o le a felafoai solo i se 
faiga gaogaosa ma faaleagaina ai.5 Ina 
ua ou malamalama i le uiga o lena fasi-
fuaitau, sa manino na ta’u mai e lena 
taitai ia i matou, o faifeautalai e tatau 
ona amiotonu, mulimuli i tulafono, ma 
sauniuni mo tulaga faigata.

E fetaui lelei foi lenei lu’i ia i tatou 
taitoatasi. Ou te fia faamalamalama i 
le fasifuaitau o le “to’a le tai ma sitaili 
faa-Bristol” o le “agavaa mo le malu-
malu”—I taimi lelei ma taimi leaga.

E ui o fesuisuiaiga o le tai i le Vai-
fanua o Bristol e foliga e mafai na muai 
iloa ma mafai ona tapenapena i ai, ae o 
afa ma faaosoosoga o lenei olaga e tele 
ina le mafai ona muai iloa. A e o le mea 
lenei ua tatou iloa: o le a oo mai! Ina ia 
faatoilaloina luitau ma faaosoosoga ua 
tofu feagai ma i tatou, o le a manaomia 
ai tapenaga amiotonu ma le faaaoga-
ina o puipuiga ua saunia mai le lagi. E 
tatau ona tatou fuafua ia agavaa mo le 
malumalu tusa lava po o a mea tatou te 
fetaiai. Afai tatou te saunia, o le a tatou 
le matatau ai lava.6

O le fiafia i lenei olaga ma le fiafia i 
le olaga a sau e faafesootaia e le amio-
tonu. E oo lava i le vaitau i le va o le 
oti ma le Toetu, “o agaga o i latou o e 
amiotonu e talia i se nofoaga o le fiafia, 
lea ua ta’ua o le parataiso, o se nofoaga 
e malolo ai, o se nofoaga o le filemu.” 7

I le amataga o le galuega a le Faaola 
i le lalolagi i Isaraelu ma mulimuli ane 
ia sa Nifae, sa talanoaina ai e le Faaola 
le mataupu o le fiafia i le olaga lenei 

eria muamua o le galuega o le vaega 
lea sa le Itumalo o Bristol i le taimi lea. 
Sa faamamafa e se tasi o taitai o le Eka-
lesia i le lotoifale faapea, o faifeautalai 
sa galulue i le eria lea e tatau ona “to’a 
le tai ma sitaili faa-Bristol.”

O le taimi muamua ou te lei mala-
malama i le uiga o lana tala. E lei pine 
ae ou aoao i le talafaasolopito ma le 

Sauia e Elder Quentin L. Cook
O Le Korama a Apostolo e Toasefululua

Na ta’u mai e le perofeta o Liae, 
“Afai e leai se amiotonu e leai 
se faifia.” 1

Ua faamanuiaina le fili i le totoina 
o se talafatu sese i mafaufauga o le toa-
tele o tagata. O loo tau mai e ia ma ana 
avefeau faapea o le filifiliga moni ua ia i 
tatou o le va lea o le fiafia ma le faama-
lieina nei i le olaga nei ma le fiafia i se 
olaga a sau (lea e fai mai le fili e ono 
leai se mea). O lea talafatu o se filifiliga 
pepelo, ae e ese le faatosinaloto.2

O le faamoemoega tamalii taualuga 
o le fuafuaga o le fiafia a le Atua e mo 
soo amiotonu ma aiga o le feagaiga ia 
tuufaatasia i le alofa, ogatusa, ma filemu 
i lenei olaga 3 ma maua le mamalu 
selesitila i le faavavau faatasi ma le Atua 
le Tama, lo tatou Foafoa; ma Lona Alo 
Pele, o Iesu Keriso, lo tatou Faaola.4

A o avea au o se faifeautalai talavou 
na tofi i le Misiona a Peretaia, o la’u 

To’a le Tai ma Sitaili 
Faa-Bristol: Ia Agavaa 
mo le Malumalu—i Taimi 
Lelei ma Taimi Leaga
O le usitai i mataupu faavae paia o le talalelei o le a mafai ai e i tatou 
ona agavaa mo le malumalu, maua le fiafia i lenei olaga, ma toe taitai atu 
ai i tatou i lo tatou aiga faalelagi.

ma i le faavavau. Sa Ia faamamafaina 
sauniga, ae sa Ia tuu foi se faamamafa 
tele i amioga mama. Mo se faataitaiga, 
o le a faamanuiaina le au soo pe afai 
latou te fia aai ma fia feinu i le amio-
tonu, ia alofa mutimutivale, ia loto 
mama, ia avea ma e faatupu le filemu, 
ma mulimuli i isi mataupu faavae 
autu mama. Sa manino i le avea ai ma 
se savali autu faaleaoaoga faavae, sa 
faamamafaina ai e lo tatou Alii o Iesu 
Keriso uiga amiotonu ma le amio i le 
olaga i aso faisoo. O Ana aoaoga sa 
le gata ina suia ai ma maualuga atu i 
elemene o le tulafono a Mose 8 ae o se 
teena foi o filosofia pepelo o tagata.

I le tele o seneturi sa i ai talitonuga 
musuia o le talalelei a Iesu Keriso ma sa 
faatuina ai tulaga faatonuina o le amio e 
tusa ai ma le amiotonu, manaomia, ma 
lelei e taunuu i le fiafia, faamalieina, ma 

le olioli. Peitai, o muai mataupu faavae 
ma le ola mama na aoao mai e le Faa-
ola ua osofaia i le lalolagi i ona po nei. 
Ua osofaia le faa-Kerisiano. Ua toatele 
ua talitonu faapea o mea sa muai avea 
ma mea mama ua suia nei.9

Ua tatou ola i taimi faigata. Ua faate-
leina le lolo atu e “ta’u le leaga o le lelei 
ae ta’u le lelei o le leaga.” 10 O se lalolagi 
o le saili atu i le faateleina o le taua 
po o le malosi o le tagata lava ia ma le 
faalelalolagi o se mafuaaga lea e popole 
tele ai. Na faaupu e se tasi tusitala lau-
iloa, e le auai i la tatou tapuaiga, faapea: 
“Paga lea e itiiti lava se faamaoniga ua 
ou vaaia faapea ua sili atu le fiafia o 
tagata i le vaitau ua tatou ulu atu nei i ai, 
pe faapea ua sili atu ona tulelei a latou 
fanau, pe faapea ua tautuaina lelei le 
faamoemoe o le faamasinotonu faaaga-
fesootai, pe o le tuuitiitia o faaipoipoga 

ua faaitiitia ai aiga . . . ua folafola mai ai 
se mea, sei vagana ai le faateleina o le 
tuulafoaiina mo le toatele, ma i se tulaga 
lautele e le o i ai se alualu i luma.” 11

I le avea ai o ni soo o le Faaola, 
ua faamoemoeina i tatou e fuafua ma 
sauniuni. I le fuafuaga o le fiafia, o 
le faitalia e filifili tonu o se mataupu 
faavae tutotonu lea ua faatulagaina ma 
e taua a tatou filifiliga.12 Sa faamamafa 
mai e le Faaola i Lana galuega atoa, e 
aofia ai Ana faataoto i taupou valea ma 

taleni.13 I nei faataoto taitasi, sa fautua-
ina ai e le Alii le sauniuni ma le galue 
ae tausalaina le faatuutuu ma le paie.

Ua ou iloa faapea, e ui lava i le fiafia 
lofituina o loo i ai i le fuafuaga paia a le 
Atua, o nisi taimi e mafai ona manatu e 
mamao lava ma ua motusia mai o tatou 
tulaga i le taimi nei. E ono manatu ua 
le oo i ai lo tatou malosi o ni soo o loo 
tauivi. Mai la tatou vaaiga utiuti, e mafai 
ona vaaia faaosoosoga ma faalavefau o 
le taimi nei faapea e mananaia. O taui 
o le teenaina o na faaosoosoga, i se isi 
itu, e mafai ona manatu e mamao ma 
e le mafai ona maua. Ae o se malama-
lama moni i le fuafuaga a le Tama ua 
faaalia mai ai o loo maua ia taui o le 
amiotonu i le taimi nei lava. O le amio-
leaga, e pei o le amio le mama, e le o 

Luga: E faapei o vaa tuai i le Uafu o Bristol, o le a i ai taimi e pe atu ai le tai ma e foliga mai ua 
mou uma atu mea e mafai ona tatou faaopeopea ai i lenei lalolagi. I le lotolotoi o na tofotofoga, 
ou te folafola atu ia te outou o le ola ma tausisia ni olaga e agavaa mo le malumalu, o le a maopo 
ai mea uma e taua. Taumatau: O le faaaogaina lea o le amio pulea ma le ola amiotonu e faamalo-
losia ai lo tatou tomai e teena ia faaosoosoga.



41NOVEMA 2015

se vaega lea o le tali. Na ta’u manino 
atu e Alema i lona atalii o Korianetona: 
“Faauta, ou te fai atu ia te oe, o le 
amioleaga e le o le fiafia lea.” 14

O loo manino ona faaupu mai le 
tatou aoaoga faavae e Amoleka i le 
Alema 34:32: “Aua faauta, o le olaga 
lenei o le taimi lea mo tagata e saunia 
ai e feiloai ma le Atua; ioe, faauta o 
le aso o le olaga lenei o le aso lea mo 
tagata e fai ai a latou galuega.”

E faapefea la ona tatou saunia i se 
taimi ua matua faigata tele? E le gata 
i le agavaa mo le malumalu, ae e tele 
mataupu faavae e saofaga i le amio-
tonu. O le a ou faamamafa atu le tolu:

Muamua: Pulea o Oe Lava  
i le Amiotonu ma le Amio

Ou te talitonu o nisi taimi atonu e 
silasila mai lo tatou Tama Faalelagi i 
le fiafia tatou te lagonaina pe a tatou 
matamata i a tatou fanau laiti a o latou 
aoao ma tuputupu ae. Tatou te tau-
tevateva uma lava ma pauu a o tatou 
mauaina le poto masani.

Sa ou talisapaia le saunoaga i le 
konafesi a Peresitene Dieter F. Uchtdorf 
i le 2010 15 e uiga i le suesuega na faia 
i mesimelo e le Iunivesite o Stanford 
i le 1960. O le a outou manatuaina 
na tuu atu i tamaiti ta’i fa tausaga le 
matutua se mesimelo. Afai e mafai ona 
latou faatalitali mo le 15 pe 20 minute 
e aunoa ma le ‘aia, o le a toe maua atu 
se isi mesimelo lona lua. Sa faaalia ni 
vitio ma faaalia ai foliga na faaaoga e le 
toatele o tamaiti e aloese ai mai le ‘aia 
o le mesimelo. Sa lei faamanuiaina isi.16

O le tausaga na tea nei na tusia ai e 
le polofesa o Dr. Walter Mischel o le na 
faatautaia le uluai suesuega, lea na ia 
fai mai ai o se tasi o mafuaaga na faia 
ai le suesuega o lona popolega e uiga 
i le amio pulea o le tagata lava ia ma 
lona lava avea o le ulaula ma vaisu. Sa 
sili ona popole o ia i le lipoti lautele a 

Fomai Tipitipi Sinia o le Iunaite Setete 
o le 1964 lea na faaiu ai faapea o le 
ulaula tapaa e afua ai le kanesa o le 
mama.17 E fua i tausaga o le suesuega, 
sa lipotia mai e se tasi o ana paaga 
faapolofesa e faapea “o le amio pulea 
o le tagata lava ia e pei o se uaua: o le 
tele ona e faaaogaina, o le malosi tele 
foi lena. O le aloese faatasi mai se mea 
taufaaosooso o le a fesoasoani e te 
atinaeina ai le tomai e tetee atu ai i isi 
faaosoosoga i le lumanai.” 18

O se mataupu faavae o le alualu i 
luma e faavavau, o le faaaogaina lea 
o le amio pulea ma le ola amiotonu e 
faamalolosia ai lo tatou tomai e teena 
ia faaosoosoga. E moni lenei mea i mea 
faaleagaga ma mataupu faaletino.

O o tatou faifeautalai o se faataitaiga 
silisili lea. Latou te atinae uiga faa-Keriso 
ma faamamafaina le usiusitai ma le 
faaleagaga. Ua faamoemoeina i latou e 
mulimuli i se faasologa maua’i o mea e 
fai ma faaalu o latou aso e auauna atu ai 
i isi. O o latou foliga e tauagafau, e aga-
maualalo ae le o uiga faasamasamanoa 
o lavalava pe le tauagafau ua masani 
ai aso nei. O a latou amio ma foliga e 
avatu ai se savali tonu, ma le taua.19

Pe tusa ma le 230,000 o tatou tagata 
talavou o loo galulue nei o ni faifeau-
talai, pe ua taliu mai le galuega faa-
faifeautalai i le lima tausaga talu ai. Sa 
latou atinaeina se malosi matagofie faa-
leagaga ma le amio pulea lea e manao-
mia ona faaaoga pea lava pea, a leai 
o le a vaivai nei uiga auaumama e pei 
lava o uaua e le faaaogaina. E manao-
mia e i tatou uma ona atinae ma faatino 
mai le amio ma foliga e ta’u atu ai o i 
tatou o ni soo moni o Keriso. O i latou 
o e lafoaia le amiotonu po o se foliga 
lelei, ma le tausaafia ua latou faaaliali 
atu i latou lava i tifiga o le olaga e leai 
se olioli po o se fiafia e maua mai ai.

Ua tuuina mai e le talalelei toefuatai-
ina ia i tatou le taiala o le fuafuaga o le 

fiafia ma se mafuaaga ia malamalama 
ai ma faaaoga le amio pulea ma aloese 
mai faaosoosoga. O loo aoao mai ai foi 
i tatou i le ala e salamo ai pe a tulai mai 
ni solitulafono.

Lua: O Le Faamamaluina o le Sapati  
o le a Faateleina ai le Amiotonu ma  
Avea o se Puipuiga mo le Aiga

Na suia e le Ekalesia Kerisiano 
anamua le tausiga o le Sapati mai le 
Aso Toonai i le Aso Sa e faamanatu ai 
le Toetu mai o le Faaola. O isi faamoe-
moega paia o le Sapati sa tumau e lei 
suia. I tagata Iutaia ma le au Kerisiano, 
o le Sapati e faatusa i galuega silisiliese 
a le Atua.20

O a’u ma lo’u toalua, ma a ma paaga 
e toalua ma o la faletua, sa matou auai 
atu i se Sapati FaaIutaia ona o le vala-
aulia a se uo pele, o Robert Abrams ma 
lona faletua o, Diane, i lo la aiga i Niu 
Ioka.21 Na amata i le amataga o le Sapati 
faa-Iutaia i le afiafi o se Aso Faraile. Na 
taulai i le faamamaluina o le Atua o le 
Foafoa. Na amata i le faamanuiaina o le 
aiga ma se viiga o le Sapati.22 Sa matou 
auai faatasi i le sauniga mulumulu o 
lima, o le faamanuiaina o le falaoa, 
o tatalo, o le tausamiga aloaia, o le 
faitauina o mau, ma le lagiina o pese o 
le Sapati i se lagona faafiafia. Sa matou 
faalogologo i upu Eperu, ma mulimuli 
i le faaliliuga faa-Peretania. O mau sa 
sili ona faamomoiloto na faitauina mai 
le Feagaiga Tuai, ia foi e pele ia i tatou, 
sa aumai i le Isaia, e ta’u mai ai o le 
Sapati o se aso fiafia,23 ma le Esekielu, 
e faapea o le Sapati “e fai ma faailoga ia 
te au ma outou, ia iloa ai e outou o a’u 
lava o Ieova lo outou Atua.” 24

O le lagona lofituina mai lena afiafi 
matagofie o le alofa faaleaiga, tapuai, 
ma le tali atu i le Atua. Ina ua ou mafau-
fau i lenei mea, sa ou toe manatua ai le 
sauaga maoae na feagai ma tagata Iutaia 
i le tele o seneturi. E manino lava, o le 

faamamaluina o le Sapati sa avea o se 
“feagaiga e faavavau,” e faapolopolo ai 
ma faamanuia tagata Iutaia e faataunuu-
ina ai le mau.25 Na saofaga ai foi i le olaga 
faaleaiga tulaga ese ma le fiafia o loo 
iloagofie i olaga o le tele o tagata Iutaia.26

Mo tagata o Le Ekalesia a Iesu 
Keriso o le Au Paia o Aso e Gata Ai, 
o le faamamaluina o le Sapati o se faa-
iloga o le amiotonu lea o le a manuia ai 
ma faamalolosia aiga, e faafesootai atu 
ai i tatou i lo tatou Foafoa, ma faateleina 
ai le fiafia. E mafai ona fesoasoani le 
Sapati e tavavaeese ai i tatou mai mea 
faavalevale, e le talafeagai pe le mama. 
E mafai ai ona tatou i ai i le lalolagi ae 
le o ni o le lalolagi.

I le ono masina ua mavae atu, sa 
tulai mai ai se suiga ofoofogia i le Eka-
lesia. O le tali atu lea a tagata i le faa-
mamafaga ua toe faafou i le Sapati na 
tuuina mai e le Au Peresitene Sili ma le 
Korama a le Toasefululua ma i le lu’i a 
Peresitene Russell M. Nelson ia avea le 
Sapati o se aso fiafia.27 E toatele tagata 
o le ekalesia ua malamalama o le tausia 
moni o le aso Sapati o se sulufaiga lea 
mai afa o lenei olaga. O se faailoga foi 
o lo tatou tuuto atu i lo tatou Tama oi 
le Lagi ma se malamalama ua faateleina 
i le paia o le sauniga faamanatuga. Ae 
o loo tele pea mea e tatau ona tatou 
faaleleia atili, ae ua matagofie le ama-
taga. Ou te tuu atu se lu’i ia i tatou uma 
ina ia talia lenei fautuaga ma faaleleia 
atili la tatou tapuaiga i le Sapati.

Tolu: E Saunia Puipuiga Mai Le  
Lagi Pe a Tatou Amiotonu

E avea ai o se vaega o le fuafuaga 
paia a le Atua, ua faamanuiaina i tatou 
i le meaalofa o le Agaga Paia. O lenei 
meaalofa “o le aia tatau tatou te maua, 
i soo se taimi e agavaa ai se tagata, mo 
le mafutaga ma le Agaga Paia.” 28 O 
lenei sui o le Aigaatua ua avea o se sui 
faamama pe afai e muamua le talalelei 

i o tatou olaga. O Ia foi o se siufofoga 
o le lapataiga mai mea leaga ma o 
se siufofoga o le puipuiga mai mea 
matautia. A o tatou tauasaina vasa o le 
olaga, e taua le mulimuli i uunaiga a le 
Agaga Paia. O le a fesoasoani le Agaga 
Paia ia i tatou e taumamao ai mai mea 
matautia, ma taitai lelei atu ai i tatou e 
ui atu i luitau. “O fua o le Agaga o le 
alofa, olioli, filemu, onosai, agamalu, 
agalelei, faatuatua.” 29

O le usitai i mataupu faavae paia o 
le talalelei o le a mafai ai e i tatou ona 
agavaa mo le malumalu, maua le fiafia 
i lenei olaga, ma toe taitai atu ai i tatou 
i lo tatou aiga faalelagi.

O’u uso e ma tuafafine pele, e le 
faigofie le olaga, e lei faamoemoe foi 
o le a faigofie. O se taimi e suesue ai 
i tatou ma tofotofoina. E faapei o vaa 
tuai i le Uafu o Bristol, o le a i ai taimi 
e pe atu ai le tai ma e foliga mai ua 
mou uma atu mea e mafai ona tatou 
faaopeopea ai i lenei lalolagi. Tatou te 
pa’ulia ma faasisipa atu ai i autafa. I le 
lotolotoi o na tofotofoga, ou te folafola 
atu ia te outou o le ola ma tausisia ni 
olaga e agavaa mo le malumalu, o le a 
maopo ai mea uma e taua. O faama-
nuiaga matagofie o le filemu, fiafia, ma 
le olioli, faatasi ai ma faamanuiaga o le 
ola e faavavau ma le mamalu selesitila 
faatasi ma lo tatou Tama Faalelagi ma 
Lona Alo, o Iesu Keriso, o le a mau-
tinoa. Ou te molimau atu ai i le suafa 
o Iesu Keriso, amene. ◼

Faatasi ai ma o latou valaauga e 
auauna atu o ni uso o le Korama a le 
Toasefululua, ua tuuina atu nei ia faama-
loloina mai Ronald A. Rasband o se tasi 
o le Au Peresitene o Fitugafulu ma Elder 
Rasband ma Elder Dale G. Renlund o ni 
uso o le Korama Muamua o Fitugafulu.

O e fia au faatasi i le tuuina atu o le 
lotofaafetai ia faailoa mai.

E tuuina atu ina ia tatou faamaloloina 
mai ma le agaga faafetai mo la latou au-
aunaga tuuto ia Elder Don R. Clarke o se 
uso o le Korama Muamua a Fitugafulu 
ma Elders Koichi Aoyagi ma Bruce A. 
Carlson o ni uso o le Korama Lona Lua 
a Fitugafulu ma tofia i latou o ni Pulega 
Aoao ua malolo ma le mamalu.

O e fia au faatasi ma i matou e faailoa 
atu le lotofaafetai mo la latou tautua 
matavela, faamolemole faailoa mai.

E tuuina atu ia tatou lagolagoina  
ia fesoasoani i le Au Peresitene Sili ma 
Aposetolo e Toasefululua o ni perofeta, 
tagatavaai, ma talifaaaliga.

O e uma e finagalo i ai, faailoa mai.
O e faatuiese, pe afai o i ai, i le faa-

iloga lava lea.
Ua faamauina le palota.

Fofogaina e Peresitene Henry B. Eyring
Fesoasoani Muamua i le Au Peresitene Sili

Uso e ma tuafafine, ua faatonuina 
au e Peresitene Monson ia ou 
tuuina atu nei ia te outou le Au 

Pulega Aoao, Fitugafulu Eria, ma au 
peresitene aoao o ausilali o le Ekalesia 
mo la outou palota lagolago.

E tuuina atu ina ia tatou lagolagoina 
Thomas Spencer Monson o se pero-
feta, tagatavaai, ma talifaaaliga ma o le 
Peresitene o Le Ekalesia a Iesu Keriso 
o le Au Paia o Aso e Gata Ai; Henry 
Bennion Eyring o le Fesoasoani Mua-
mua i le Au Peresitene Sili; ma Dieter 
Friedrich Uchtdorf o le Fesoasoani Lua 
i le Au Peresitene Sili.

O e finagalo i ai ia faailoa mai.
O i latou e au ese ai pe afai e i ai, 

faailoa mai.
Ua faamauina le palota.
E tuuina atu ia tatou lagolagoina 

Russell M. Nelson o le Peresitene o le 
Korama a Aposetolo e Toasefululua 
ma uso nei o lena korama: Russell M. 
Nelson, Dallin H. Oaks, M. Russell 
Ballard, Robert D. Hales, Jeffrey R. 
Holland, David A. Bednar, Quentin L. 
Cook, D. Todd Christofferson, Neil L. 
Andersen, ma, o uso fou nei o le 
Korama a le Toasefululua, Ronald A. 
Rasband, Gary E. Stevenson, ma 
Dale G. Renlund.

O e finagalo i ai, faamolemole ia 
faailoa mai i le siitia o le aao.

A i ai se faatuiese ia faailoa mai.
Ua faamauina le palota.

O Le Lagolagoina  
o Taitai o le Ekalesia

talanoa manino mai, ou te fia talanoa faa-
pitoa atu ai i le autalavou—le autalavou 
tautupu—ma talavou matutua tautupu, 
aua “e fiafia lo’u agaga i le tautala manino 
atu . . . ina ia mafai ona [tatou] aoao.” 2

O loo outou ola i se taimi taua tele 
o o outou olaga. O filifiliga o outou 
faia—o le misiona, a’oga, faaipoipoga, 
galuega, ma auaunaga i le Ekalesia—o 
le a mamanuina o outou taunuuga e 
faavavau. O lona uiga e tatau lava ona e 
taulai atu i luma—tagai atu i le lumanai.

I le avea ai ma se pailate i le Ea Fosi, 
sa ou aoao ai lenei mataupu faavae: 
aua nei e lele atu ma le loto i ai i se 
afā. (Ou te le tau atua pe na faapefea 
ona ou iloaina lena mea.) Ae, ia lele 
faataamilo ai, ui i se isi auala, pe faatali 
sei tea le afā ona tulaueleele lea.

Uso e ma tuafafine talavou matutua 
pele, ou te fia fesoasoani atu ina ia 
outou “felelei sa’o” atu i afā o faigata 
o aso amuli. O oe o le pailate. O lou 
tiutetauave o le mafaufau i taunuuga 
o filifiliga uma e te faia. Fesili ia te oe 
lava: “A ou faia lenei filifiliga, o le a se 
mea sili ona leaga e tupu mai ai?” O au 
filifiliga amiotonu o le a taofia oe mai le 
se ese mai le ala.

Saunia e Elder Robert D. Hales
O Le Korama a Aposetolo e Toasefululua

Ua tele mea ua tusia ma talanoaina 
e uiga i le augatupulaga o talavou 
matutua o lenei vaitaimi. Ua 

faaalia e suesuega e faapea e toatele ua 
teenaina tapuaiga faalelotu faatulaga-
ina. E toatele o loo nonofo aitalafu ma 
e leai ni galuega. O le toatele e fiafia i 
le manatu o le faaipoipoga, ae toatele 
foi e mumusu e faia lena laasaga. O se 
fuainumera faateleina e le mananao i 
ni fanau. A aunoa ma le talalelei ma 
taitaiga musuia, ua fesesetai le toatele 
i ala ese ma leiloa lo latou auala.

O le mea e lelei ai, o le faateleina 
o nei suiga faigata e le o maualuga 
tele mo le autalavou nofofua matutua 
a le Ekalesia, o le mafuaaga ona ua 
faamanuiaina i tatou i le fuafuaga o le 
talalelei. O lena fuafuaga e aofia ai le 
pipiimau i le āi uamea—pipii atu i le 
afioga a le Atua ma upu a Ana perofeta. 
Ua manaomia ona tatou matua pipi-
imau i le āi uamea lea e taitai atu ai i 
tatou e toefoi atu ia te Ia. O le taimi nei 
o le “aso o le filifilia” 1 mo i tatou uma.

A o ou tamaitiiti, a faapea o le a ou 
faia se filifiliga le lelei, e fai mai lo’u tama 
i nisi taimi, “Ropati, faasa’o i luga ma 
lele sa’o!” Sa e i ai iina. I le agaga o lana 

Fetaiai ma Luitau o le 
Lalolagi i Lenei Vaitaimi
O filifiliga o outou faia—o le misiona, a’oga, faaipoipoga, galuega, ma 
auaunaga i le Ekalesia—o le a mamanuina o outou taunuuga e faavavau. 
O lona uiga e tatau lava ona e taulai atu i luma.

E fia faamalolo mai foi ia Serhii A. 
Kovalov o se Fitugafulu Eria.

O e fia au faatasi ma i matou e 
faailoa atu le lotofaafetai mo lana au-
aunaga, faamolemole faailoa mai.

I lenei taimi, matou te faailoa atu 
le faamalologa o Brother John S. 
Tanner o le fesoasoani muamua i 
le au peresitene aoao o le Aoga Sa 
ma Brother Devin G. Durrant o le 
fesoasoani lua i le au peresitene 
aoao o le Aoga Sa. E pei ona faasila-
sila muamua atu, o Brother Tanner 
ua tofia e avea ma peresitene o le 
BYU–Hawaii.

O e fia au faatasi ma i matou e 
faailoa atu le lotofaafetai i nei uso mo 
la laua auaunaga ma le tuuto, faamole-
mole faailoa mai.

Ua valaauina nei Uso Devin G. 
Durrant e auauna atu o le fesoasoani 
muamua i le au peresitene aoao o le 
Aoga Sa ma Uso Brian K. Ashton e 
auauna atu o le fesoasoani lua i le au 
peresitene aoao o le Aoga Sa.

O e uma e lagolagoina, ia faailoa mai.
O e faatuiese, pe afai e i ai.
Ua fautuaina mai tatou te lagolago-

ina isi Au Pulega Aoao, Fitugafulu Eria, 
ma au peresitene aoao o ausilali e pei 
ona i ai nei.

O i latou uma e lagolagoina, faa-
molemole ia faailoa mai.

O e faatuiese, pe afai e i ai.
Ua faamauina le palota. Matou te 

valaaulia i latou o e na faatuiese i soo 
se tofiga ia faafesootai tou peresitene 
o siteki.

Uso e ma tuafafine, matou te talisa-
paia lo outou faatuatua ma tatalo mo 
taitai o le Ekalesia.

Matou te talosaga atu nei i uso fou 
o le Korama a Aposetolo e Toasefu-
lulua ina ia nofoia o outou alalafaga 
i luga o le tulaga. O le a latou maua 
le avanoa e lauga atu ai i le taeao a 
taeao. ◼

Mafaufau i ai: afai e te filifili e te le 
inu pia, o le a le avea oe ma se tagata 
inupia! Afai e te filifili e te le nofo aita-
lafu, o le a e aloese mai le tulaga o le 
leai o se tupe!

O se tasi o faamoemoega o tusi-
tusiga paia o le faaali mai ia i tatou o 
le ala na tali atu ai tagata amiotonu i 
faaosoosoga ma le amioleaga. I se faa-
puupuuga, sa latou aloese mai ai! Na 

tamoe ese Iosefa mai le ava a Potifara.3 
Sa ave e Liae lona aiga ma tuua Ierusa-
lema.4 Sa sosola atu Maria ma Iosefa i 
Aikupito ina ia sao mai taupulepulega 
amioleaga a Herota.5 I soo se tulaga 
lava, na lapataia e le Tama Faalelagi 
nei tagata talitonu. E fesoasoani foi o 
Ia ia i tatou ia iloa pe tau, sosolaese, pe 
tali tulaga fesuisuia’i ua tatou oo i ai. 
O le a Ia fetalai mai ia i tatou e ala i le 
tatalo, ma pe a tatou tatalo, o le a tatou 
maua le Agaga Paia, e taitaiina i tatou. 
Ua tatou maua tusitusiga paia, aoaoga 
a perofeta soifua, faamanuiaga faape-
teriaka, fautuaga a matua musuia, taitai 
perisitua ma ausilali, ma le mea e sili 
atu, o le leo itiiti o le Agaga.

O le a tausia pea e le Alii Lana folafo-
laga: “O le a Ou taitaia outou.” 6 Pau lava 
le fesili, pe o le a tatou tuu atu ea i tatou 

ina ia taitaiina? Pe o le a tatou faalogo ea 
i Lona siufofoga ma leo o Ana auauna?

Ou te molimau atu afai e te i ai iina 
mo le Alii, o le a i ai o Ia iina mo oe.7 
Afai e te alofa ia te Ia ma tausi Ana polo-
aiga, o le a e maua Lona Agaga e faatasi 
ma oe ma taitaia oe. “Tuu lou faalago-
lago i le Agaga lena lea na te taitai ia fai 
mea lelei. . . . Pe o le a e iloa i lenei mea 
. . . ua faatatau i mea o le amiotonu.” 8

Faatasi ai ma le avea o na mataupu 
faavae ma se faavae mautu, ou te fia 
tuuina atu ai ni fautuaga mautu?

O le toatele o la outou tupulaga o 
loo feagai ma aitalafu soonafai. A o 
ou avea ma se talavou matua, o la’u 
peresitene o le siteki o se tagata tomai 
i le faasoasoaga o tupe i le Wall Street. 
Sa ia aoaoina a’u, “O oe o se mauoa pe 
afai e mafai ona e ola fiafia i mea ua 
e maua.” E faapefea ona e faia? Totogi 
muamua lau sefuluai ona sefe lea! A 
tele atu tupe e te maua, ia sefe ni tupe 
se tele atu. Aua e te fia faatautavā ma 
isi ina ia maua ni meataalo taugata. Aua 
e te faatauina se mea e te le gafatia.

O le toatele o talavou matutua i le 
lalolagi ua ola i aitalafu ina ia maua se 
aoaoga, ae iloa mulimuli ane ua taugata 

atu le tau o le a’oga nai lo mea e mafai 
ona totogiina. Saili ni sikolasipi ma ni 
foai faameaalofa. Ia faigaluega faavai-
taimi pe a mafai ai, e fesoasoani ia te 
oe lava ia. O le a manaomia e lenei 
mea sina ositaulaga, ae o le a fesoa-
soani ia te oe ina ia faamanuiaina.

O le aoga e sauniaina oe mo avanoa 
faigaluega lelei atu. E tuu oe i se nofo-
aga sili ona lelei e auauna atu ai ma 
faamanuia i latou o siomiaina oe. O le 
a tuuina oe i le ala o le aoaoina mo le 
olaga atoa. O le a faamalosia oe e tetee 
atu i le valea ma mea sese. E pei ona 
aoao mai e Iosefa Samita: “O le atamai 
e aveeseina ai le pouliuli, le le mautonu 
ma le masalosalo; aua e le mafai ona i 
ai nei mea i le mea e i ai le atamai. . . . 
I le atamai o loo i ai le mana.” 9 “E lelei 
le aoaoina pe afai latou te faalogologo 
i fautuaga a le Atua.” 10 O le aoga o le a 
saunia oe mo mea o loo i luma atu, e 
aofia ai le faaipoipoga.

O lenei foi, e mafai ona ou tautala 
atu ma le sao? O le auala e tau atu i 
le faaipoipoga e pasi atu i nofoaga ua 
ta’ua o le tafao faamasani! O le tafao 
faamasani o le avanoa lea mo ni tala-
noaga uumi. A e tafao faamasani, aoao 

Drammen, Nouei

uma mea e te mafaia e uiga i le tasi ma 
le isi. Ia faamasani atu i aiga o le tasi 
ma le isi pe a mafai ai. Pe e tutusa a 
oulua sini? Pe tutusa o oulua lagona e 
uiga i poloaiga, le Faaola, le perisitua, 
le malumalu, tulaga faamatua, valaauga 
i le Ekalesia, ma le auauna atu i isi? Na 
lua matauina le tasi ma le isi i taimi o 
le atuatuvale, tali atu i tulaga manuia ma 
toilalo, tetee atu i le ita, ma le taulimaina 
o faafitauli? Pe o le tagata o lua tafafao 
faamasani e faaleaga tagata pe faamalo-
siau? Pe o ona uiga, gagana, ma amio, 
o le ituaiga tagata lea e te fia mafuta ai 
i aso uma?

E leai se tasi o i tatou e faaipoipo 
i se tasi ua atoatoa; tatou te faaipoipo 
i se tasi ua i ai le gafatia. O le faaipo-
ipoga sa’o e le faatatau i mea ou te 
manao i ai na o a’u; e faatatau foi i mea 
e manao i ai o ia—o le o le a avea ma 
a’u soa—ma manao ia ou avea ai.

I le tautala manino atu, faamolemole 
aua e te tafao faamasani i lou vaitau 
atoa o le 20 ina ia “tau lava ia fiafia,” ma 
tolopo ai se faaipoipoga ona o isi mea 
faafiafia ma gaoioiga. Aisea? Ona o le 
tafao faamasani ma le faaipoipoga e le 
o ni taunuuga faaiu ia. O faitotoa ia i le 
nofoaga faaiu e te fia alu i ai. “O le mea 
lea e tuua ai e le tane lona tama ma 
lona tina a e faatasi ma lava ava.” 11

O lou tiutetauave i le taimi nei 
o le agavaa lea mo le tagata e te fia 
faaipoipo i ai. Afai e te fia faaipoipo i 
se tagata lelei, aulelei, faamaoni, fiafia, 
galue malosi, faaleagaga, ia avea ma 

lena ituaiga o tagata. Afai e faapena 
lou tagata ma e te lei faaipoipo lava, 
ia onosai. Ou te molimau atu e silafia 
e le Alii ou manaoga ma e alofa ia te 
oe mo lou tuuto faamaoni atu ia te Ia. 
E i ai Sana fuafuaga mo oe, pe i lenei 
olaga po o le isi. Faalogo i Lona Agaga. 
“Aua tou te saili e fautuaina le Alii, a ia 
outou talia fautuaga mai Lona aao.” 12 O 
le a faataunuuina Ana folafolaga i lenei 
olaga po o le isi. “Afai ua outou saunia 
o le a outou le matatau.” 13

Afai e le tele ni mea e te maua, aua 
e te popole. Talu ai nei sa fai mai ai 
se tagata agalelei o le Ekalesia ia te au 
faapea, “Ou te lei tausia la’u fanau i 
tupe; sa ou tausia i latou i le faatuatua.” 
E maoae le moni o lena mea. Ia amata 
faatino lou faatuatua i soo se vaega 
o lou olaga. Afai e te le faia, o le a e 
mafatia i le mea ua ta’ua o le “vaivai o 
le faatuatua.” O le malosi lea e manao-
mia e faatino ai lou faatuatua o le a faa-
itiitia. O lea ia faatino lou faatuatua i aso 
uma, ma o le a “malolosi ma malolosi 
atili ai . . . ma mausali ma atili mausali 
ai i le faatuatua ia Keriso.” 14

Ina ia saunia mo se faaipoipoga, 
ia mautinoa ua e agavaa e ‘ai ma inu 
i le faamanatuga ma ia umia se pepa 
faataga o le malumalu. Ia alu soo i le 
malumalu. Auauna atu i le Ekalesia. 
E le gata i valaauga o le Ekalesia, muli-
muli i faataitaiga a le Faaola, o le “sa 
femaliuai ma agalelei.” 15

Ua i ai nei ni au fesili faamaoni e 
uiga i filifiliga o i luma atu. I o’u tausaga 

o le talavou matua, sa ou sailia fau-
tuaga mai o’u matua ma mai faufautua 
faamaoni, ma faatuatuaina. O se tasi o 
se taitai perisitua; o le isi o se faiaoga na 
talitonu ia te a’u. Sa fai mai uma i laua ia 
te au, “Afai e te manao i la’u fautuaga, ia 
saunia e faaaoga.” Sa ou malamalama i 
le uiga o lena mea. Ia saili ma le agaga 
tatalo ni faufautua o e popole i lou 
tulaga faaleagaga. Ia faaeteete i le maua-
ina o ni fautuaga mai lau tupulaga. Afai 
e te manao i nisi mea e sili atu, aapa atu 
i luga, ae le o autafa! 16

Ia manatua, e leai se tasi e mafai 
ona aapa atu i luga mo oe. Ua na o lou 
faatuatua ma tatalo o le a mafai ai ona 
e siitia oe lava ia ma maua se liuga tele 
o le loto. Ua na o lau filifiliga ia usiusi-
tai e suia ai lou olaga. Ona o le taulaga 
togiola a le Faaola mo oe, ua i ai ai le 
mana i totonu ia te oe.17 Ua ia te oe lou 
faitalia, ua ia te oe se molimau malosi, 
ma e mafai ona e mulimuli i le Agaga 
lea e taitaiina oe.

Talu ai nei, sa fai mai ai se talavou 
matua fai atatifaga, sa ia lagona sa 
avea o ia ma se vaega o se “tupulaga 
o faamaumau oa”—o se tupulaga “o 
saili mo le faamoemoe ma le olioli ma 
le faamalieina, ae o loo saili i nofoaga 
sese uma ma i auala sese.” 18

I le faataoto a le Faaola i le atalii 
faamaumau oa, sa tele faamanuiaga 
sa faatalitali mai mo le atalii, ae a o lei 
mafai ona ia mauaina, sa tatau ona ia 
tagai totoa i lona olaga, o ana filifiliga, 
ma ona tulaga. O le vavega na sosoo 
ai o loo faamatalaina i le mau i se fasi-
fuaitau faigofie lava: “Ona atamai ai 
lea o ia.” 19 Sei ou uunaia outou ina ia 
outou iloaina outou lava? I le Ekalesia, 
afai e tatau ona faia ni filifiliga taua, 
e masani ona faia ni fonotaga a le 
aufono. E tutusa lelei lava ma faamoe-
moega mo fonataga a aiga. Atonu e 
te manao e taitaia le mea o le a ou 
ta’ua o se “fonotaga patino.” A uma 

a mou atu le malosi, taitai saogalemu 
atu i tatou i le aiga pe a foliga mai ua 
matua faigata lava ona maua se saoga-
lemu. “Na auina mai au e lo’u Tama,” sa 
Ia fetalai ai, “ina ia sii ae au i luga o le 
satauro; . . . ina ia pei ona sii ae o au i 
luga . . . ia faapea foi ona sii ae i luga o 
tagata . . . [ia] . . . [te a’u].” 5

Ae mafai ona e faalogoina i lenei 
gagana se isi vaaiga o taumafaiga faa-
letagata lea tatou te faaaoga ai foi upu 
e pei o le onosaia ma le amo, tauave 
ma le siitia, galue ma le laveai ? E pei 
ona fetalai atu Iesu ia Ioane a o i ai i le 
lotolotoi o le Togiola, ua faapea foi ona 
Ia fetalai mai ia i tatou uma, “Faauta o 
lou tina!” 6

Saunia e Elder Jeffrey R. Holland
O Le Korama a Aposetolo e Toasefululua

Ou te fia auai faatasi ma  
outou e faafeiloai atu ia Elder 
Ronald A. Rasband, Elder Gary E. 

Stevenson, ma Elder Dale G. Renlund  
ma o latou faletua i se fegalegaleaiga 
matagofie e mafai ona latou mafaufauina.

I le valoiaina ai o le Togiola a le Faa-
ola, sa tusia ai e Isaia, “Ua na tauave o 
tatou tiga, ma na tauave o tatou faanoa-
noa.” 1 Sa faamamafa mai e se faaaliga 
mamalu o aso e gata ai e faapea “Na 
afio mai [Iesu] i le lalolagi . . . ma tau-
ave agasala a le lalolagi.” 2 O loo moli-
mau mai uma tusitusiga paia anamua 
ma aso nei e faapea “na ia togiolaina 
ai i latou, ma amo ai i latou, ma tauave 
ai i latou i aso uma anamua.” 3 Tatou 
te augani faatasi ma se viiga fiafia ia 
faalogo “i le leo o lou Matai!” 4

Onosaia, amo, tauave, laveai. O upu 
faale-Mesia nei e mamana ma faalaeiau. 
O loo faailoa mai ai le fesoasoani ma 
le faamoemoe mo le fesiitaiga saoga-
lemu mai le mea o tatou i ai i le mea e 
manaomia ona tatou i ai—ae e le mafai 
ona oo i ai e aunoa ma le fesoasoaniga. 
O nei upu o loo i ai foi se uiga o le 
avega, tauiviga, ma le vaivai—o upu ua 
matua sili ona talafeagai i le faamata-
laina o le misiona a Ia, o lē, i tulaga le 
mafaamatalaina, e siitiaina i tatou i luga, 
pe a tatou pauu, tauave tatou i luma pe 

Faauta o Lou Tina
E leai se alofa i le olaga faaletino e latalata atu pe faatusalia i le  
alofa le pona o Iesu Keriso nai lo le alofa le manatu faapito e i ai  
i se tina mo sana tama.

se tatalo, faaalu atili se taimi na o oe. 
Mafaufau i mea o i luma atu. Fesili 
ifo ia te oe lava: “O a vaega o lo’u 
olaga ou te manao e faamalosia ina 
ia mafai ona ou faamalosia isi? O fea 
ou te manao ou te i ai i se tausaga 
mai le taimi nei? lua tausaga mai le 
taimi nei? O a filifiliga e tatau ona 
ou faia ina ia taunuu atu ai iina?” Ia 
manatua, o oe o le pailate, ma o oe 
e te pule. Ou te molimau atu pe a e 
iloaina oe lava, o le a afio lou Tama 
Faalelagi i totonu ia te oe. E ala i aao 
faamafanafana o Lona Agaga Paia, o 
le a Ia taitaiina oe.

Ou te molimau atu o loo soifua le 
Atua. Ou te tuuina atu lau molimau 
faapitoa e alofa le Faaola ia te outou. 
“Tatou te le ō ai pea ea i [Lana] savali 
sili? O atu i luma ae le o le solo-
muli.” 20 A o outou mulimuli ia te Ia, 
o le a Ia faamalosia ma lagolagoina 
outou. O le a Ia avatua oe i lou aiga 
aupito sili ona maualuga. I le suafa 
o Iesu Keriso, amene. ◼

O le asō, ou te tautino atu ai mai 
lenei pulelaa mea na tau atu foi iinei 
muamua: e leai se alofa i le olaga faale-
tino e latalata atu pe faatusalia i le alofa 
le pona o Iesu Keriso nai lo le alofa le 
manatu faapito e i ai i se tina mo sana 
tama. Ina ua saunoa Isaia e uiga i le 
Mesia ma manao e faailoa atu le alofa o 
Ieova, na ia faaaogaina le ata o le tuuto 
o se tina. “E galo ea i le fafine lana tama 
ua susu?” na ia fesili ai. Sa ia fautua 
mai e faavalevalea lea manatu, e ui e le 
faavalevalea tele e pei o le manatu o le 
a faagalo e Keriso i tatou.7

O lea ituaiga alofa mausali “e loa ona 
tali-tiga, ma e agalelei, . . . e le sailia e ia 
ana lava [mea], . . . ae . . . onosaia mea 
uma, e talia mea uma, e faamoemoe i 
mea uma, e onosai i mea uma.” 8 Ae o 
le mea sili ona faamalosiau o mea uma, 
o sea faamaoni aiai “e le uma.” 9 “Ona 
o le a o ese mauga ma sii ese maupue-
pue,” sa fetalai ai Ieova, “ae o le a le alu 
ese lava lou agalelei mai ia te oe.” 10 Ua 
faapena foi tala a o tatou tina.

Tou te silafia, e le gata na latou 
tauaveina i tatou [a o maitaga], ae latou 
te faaauau pea ona tauaveina faatasi 
ma i tatou [a tatou avega]. Ua le gata o 
le taimi na tauave ai i le maitaga ae o le 
tauaveina i le olaga atoa lea e avea ai le 
tulaga faatina ma se galuega lofituina. 
Ioe, e i ai taimi e nutimomoia ai le loto, 
ae o le toatele lava o tina ua otometi 
lava ona iloaina o se faatuatuaga paia 
lenei o le faatulagaga sili ona maua-
luga. O le mamafatu o le iloaina i lena 
tiute, aemaise lava i nai tina talavou, 
e mafai ona faavaivailoto.

Talu ai nei sa tusi mai ai se tina 
talavou lelei ia te au: “Aisea ua matua 
loloto ai le alofa o se tagata soifua i se 
tamaitiiti lea ua ia loto ai e lafoai ese se 
vaega tele o lona saolotoga mo [lena 
alofa]? Ua mafai faapefea ona matua 
malosi le alofa faaletino lea ua e ofofua 
atu ai oe lava ia noatia i tiutetauave, 

vaivai, atuatuvale, ma le lototiga ma 
saga manao ai e saga fai pea lea lava 
mea e tasi? O le a sea ituaiga o alofa 
faaletino na te faaosofia ou lagona, i le 
taimi lava e te maua ai se tamaitiiti, o 
le a le toe avea ai lou lava olaga mo na 
o oe lava? O le alofa faatina e ao ona 
faalelagi. E le o i ai se isi lava faama-
lamalamaga mo lea mea. O le mea o 
loo faia e tina o se elemene taua o le 
galuega a Keriso. O le iloaina o lena 
mea, ua tatau ona lava e tau mai ai ia 
i tatou le aafiaga o sea alofa o le a le 
lavātia i nisi taimi ma tulagaese foi i nisi 
taimi, ma e tupu pea, seia oo ina saoga-
lemu tamaiti uma o le lalolagi ma maua 
le faaolataga, ona mafai lea ona tatou 
faapea atu faatasi ma Iesu, ‘[Tama!] Ua 
ou faaumaina le galuega na e tuuina 
mai ia te au, ou te faia.’ 11”

Faatasi ai ma le tamalii o lena tusi 
o loo tatagi pea i o tatou mafaufau, sei 
ou faasoa atu ai ni aafiaga se tolu o loo 
atagia ai le aafiaga mamalu o tina ua ou 
molimauina i lau galuega i nai vaiaso 
ua tea:

O lau tala muamua o se lapataiga, 
ua faamanatu mai ai ia i tatou e faapea 
e le o taumafaiga uma faatina e i ai 
se faaiuga o se talafatu, ma e le vave 
maua. O lena faamanatu e mapuna 
mai le ma talanoaga ma se uo pele ua 
50 tausaga o ma faauo o le ua talioti 
mai lenei Ekalesia na ia iloa i lona loto 
e moni. Po o a lava au taumafaiga na 

ou faamafanafana ai ia te ia, sa foliga 
mai na ou le mafai ona avatu ia te ia 
le filemu. Mulimuli ane, sa ia maua le 
to’a. “Jeff,” na ia faapea mai ai, “po o le 
a lava le tiga o le a oo i ai le tu i luma 
o le Atua, ae e le mafai ona ou lavātia 
tatali le manatu o le tu i luma o lo’u 
tina. O le talalelei ma lana fanau, pau ia 
o mea sa taua ia te ia. Ou te iloa ua ou 
nutimomoia lona fatu, ma ua nutimo-
moia ai foi ma lo’u fatu.”

Ua ou mautinoa lelei i le taimi o 
lona maliu, na talia ai e lona tina la’u 
uo ma opomau i ona aao alofa; o le 
mea lena e faia e matua. Ae o le vaega 
faalapataiga o lenei tala, e mafai e 
fanau ona nutimomoia loto o o latou 
tina. O i foi, ua tatou vaaia ai se isi 
faatusatusaga ma le lagi. Ou te le tau 
faamanatu atua na maliu Iesu ma se 
lotonutimomoia, o se loto na vaivai 
ma masofa mai le amoina o agasala a 
le lalolagi. O lea la i soo se taimi lava 
o tofotofoga, sei o tatou “[vaai atu i o 
tatou] tina” faapea ai foi ma lo tatou 
Faaola ma faasao mai i laua uma mai 
le faanoanoa ona o a tatou agasala.

Lona lua, ou te talanoa atu e uiga i se 
alii talavou na ulu atu ma le agavaa i le 

misiona, ae ona o ana lava filifiliga sa 
toe vave faafoi ai i le fale ona o le tosina 
atu i le itupa e tasi ma nisi o faafitauli na 
oo i ai i lena lava tulaga. Sa agavaa pea 
o ia, ae sa matua lamatiaina lona faatua-
tua, sa faateleina le mamafa o ana avega 
faalelagona, ma sa atili matuitui ai le tiga 
faaleagaga. Sa fesuisuiai ona lagona i le 
tiga, le mautonu, ita, ma le faiesea.

Sa faaalu e lona peresitene o le 
misiona, peresitene o le siteki, ma lona 
epikopo le tele o itula e sailiili ai ma 
fetagisi ma faamanuia ia te ia a o latou 
fesoasoani atu ia te ia, ae o le tele o 
ona manua sa patino tele ia te ia sa le 
mafai ai ona ia faaali atu uma ia te i 
latou. O le tamā pele i lenei tala sa ia 
sasaa atu atoa lona loto e fesoasoani i 
lenei atalii, ae ona o le pisi tele o lana 
galuega sa tele ai ina feagai na o lenei 
tamaitiiti ma lona tina ma faigata o 
luitau faaleagaga. O aso ma po, sosoo 
ma vaiaso, ona sosoo lea ma masina ia 
na sosoo ma tausaga, sa la sailia faatasi 
pea le faamalologa. E ala i taimi o le 
lototiga (e tele lava o ia ae o nisi taimi 
o lona tina) ma le fefe lē muta (e tele 
lava o lona tina ae o nisi taimi o ia), 
sa ia tauave—ia lea foi ua toe ta’ua le 
upu matagofie ma le mamafa—ma tuu 
atu i lana tama lana molimau e uiga 
i le mana o le Atua, o Lana Ekalesia 
aemaise lava o Lona alofa mo lenei 
tamaitiiti. I lea lava taimi e tasi, sa ia 
molimau atu foi e uiga i lona lava 
alofa le fetuutuunaia, le masuia, ma 
lē faaitiitia mo ia. Ina ia aumai faatasi 
na poutu matua taua lava e lua e uiga 
i lona lava olaga—o le talalelei a Iesu 
Keriso ma lona aiga—sa ia sasaa atu 
ai lona loto i tatalo faifai pea. Sa ia 
anapogi ma tagi, tagi ma anapogi, ona 
faalogo lea ma saga faalogo pea a o 
toe faamatala atu e lana tama ia te ia 
le mea na nutimomoia ai lona loto. O 
lea sa ia—toe—tauaveina ai foi o ia, ae 
o lenei la taimi ua le mo le iva masina. 

O lea taimi sa ia manatu ai o le faatiga 
ai e ala i tofotofoga ogaoga o lana tama 
o le a faavavau ai.

Ae faatasi ai ma le alofa tunoa o le 
Atua, ma lona lava naunautaiga mau-
sali, ma le fesoasoaniga a le anoanoai o 
taitai o le Ekalesia, uo, tagata o le aiga, 
ma faufautua faapolofesa, sa vaaia ai 
e lea tina lotofaatauanau lana tama ua 
toe amata ona foi mai i le aiga i le nuu 
folafolaina. Paga lea, tatou te iloa foi 
o se faamanuiaga e le oo mai i matua 
uma o e tiga ona o tulaga eseese uma 
o a latou fanau, ma o lagona faale-
feusuaiga o lenei atalii sa lei suia i se 
vavega—ma e leai se tasi e manatu o 
le a suia vave. Ae o sina mea itiiti i lea 
taimi ma lea taimi na suia ai lona loto.

Sa amata ona toefoi mai le lotu. Sa 
ia filifili e taumafa i le faamanatuga ma 
le naunautai ma le agavaa. Sa ia toe 
maua foi se pepa faataga o le malu-
malu ma taliaina se valaauga e auauna 
atu o se faiaoga seminare i le vaveao, 
lea sa matua faamanuiaina ai o ia. Ma 
o lenei, i le mavae ai o le lima tausaga, 

ma i lana lava talosaga faatasi ai ma le 
fesoasoaniga iloga a le Ekalesia, ua ia 
toe ulufale atu ai i le misiona e faamaea 
lana auaunaga i le Alii. Sa ou tagi ona o 
le lototele, amiosa’o, ma le naunautaiga 
o lenei alii talavou ia taulimaina ona 
faafitauli ma faatumauina lona faatua-
tua. Ua ia iloaina e tele mea o loo ia 
nofoaitalafu ai i le toatele o tagata, ae 
ua ia iloa e tele atu mea ua ia nofoai-
talafu ai i tagata e toalua pei ni Mesia i 
lona olaga, le toalua ia na onosaia o ia 
ma tauaveina o ia, faatiga faatasi ma ia 
ma laveaiina o ia—o lona Faaola, le Alii 
o Iesu Keriso, ma lona tina, naunautai, 
togiolaina ma paia atoatoa.

Aafiaga mulimuli, e mai le toefaapa-
iaga o le Malumalu o le Aai o Mekisiko 
i le tolu vaiaso talu ai. O iina faatasi ai 
ma Peresitene Henry B. Eyring sa ma 
vaaia ai le ma uo faapelepele o Pisa 
Tuttle Pieper o loo tu i lena sauniga 
musuia o le faapaiaga. Ae sa tu ma 
ni faafitauli ona o le tasi lima sa ia 
siiina lana tama teine faapelepele e 
le atoatoa le malosi, o Dora, a o le isi 

le tala fiafia o le, sa silafia e le Atua o le 
tulaga lea o le a i ai, ma sa Ia saunia ia 
fautuaga i tusitusiga paia tatou te iloa ai 
le ala e fesoasoani ai ia tatou fanau ma 
fanau a fanau.

I le Tusi a Mamona, sa faaali atu le 
Faaola i tagata sa Nifae. Sa Ia faapoto-
poto mai a latou tamaiti ia te Ia. Sa Ia 
faamanuia ia te i latou, sa tatalo mo i 
latou, ma sa tutulu ona o i latou.3 Ona 
Ia fetalai atu lea i matua, “Faauta i o 
outou tama iti.” 4

Saunia e Elder Bradley D. Foster
O Le Fitugafulu

Uso e ma tuafafine, o loo tatou fea-
gai ma se taua ma le lalolagi. I aso 
ua mavae, sa tauva mai le lalolagi 

mo le malosi ma le taimi o a tatou fanau. 
O le asō, o loo tau mo lo latou faasino-
maga ma o latou mafaufau. E tele leo 
malomaloā ma le lauiloa o loo taumafai 
e faamatalatala po o ai a tatou fanau ma 
pe o a mea e tatau ona talitonu ai. E le 
mafai ona tatou tuu atu i tagata e faato-
sina o tatou aiga i le lalolagi. E tatau ona 
tatou manumalo i le taua. E faalagolago 
mea uma i lena mea.

E usuina e fanau a le Ekalesia se 
pese e aoao ai i latou e uiga i lo latou 
faasinomaga moni: “O au se atalii o le 
Atua. . . . Ua na auina mai a’u nei, ia 
ou nofo ai i lenei lalolagi ma matua 
agalelei.” Ona sosoo lea ma le augani 
mai a le fanau ia i tatou: “Ta’ita’i au, 
faasino mai, le ala e ui ai. . . . Ta’u mai 
ae lei tuai.” 1

Na aoao i tatou e Peresitene Rus-
sell M. Nelson i le tatou konafesi aoao 
talu ai e faapea, amata atu nei, ua tatau 
ona tatou punouai i ‘tiute faamatua ma 
le faautauta.” 2 O aso faigata nei. Ae o 

E Leai se Taimi ua Vave 
Tele ma E Leai Foi se 
Taimi ua Tuai Tele
E leai se taimi ua vave tele ma e leai foi se taimi ua tuai tele e taitai, 
faasino, ma savali ai i autafa o a tatou fanau, aua e faavavau aiga.

lima sa taumafai ai e faaminoi le lima 
taumatau pē o Dora ina ia mafai ai e 
lenei afafine luitauina, ae o se afafine 
faapelepele e faavavau o le Atua ona 
talotalo atu se solosolo paepae ma tau 
memumemu atu ma le poto ia te ia  
lava le alaga, “Osana, osana, osana i  
le Atua ma le Tamai Mamoe.” 12

I o tatou tina uma i soo se mea, 
tuanai, taimi nei, po o le lumanai, 
ou te faapea atu, “Faafetai mo le 
fanauina o fanau, mo le mamanuina 
o agaga, mo le mamanuina o amio-
aga ma uiga, ma mo le faailoaina o 
le alofa le pona o Keriso.” I le Tina 
o Eva, ia Sarai, Repeka, ma Rasela, 
ia Maria o Nasareta, ma i se Tina i 
le Lagi, ou te faapea atu, “Faafetai 
atu mo la outou matafaioi taua i le 
faataunuuina o faamoemoega o le 
faavavau.” I tina uma i soo se tulaga 
o i ai, e aofia ai i latou o loo tauivi—
ma i latou uma—ou te faapea atu, 
“Ia toafilemu. Talitonu i le Atua ma 
oe lava ia. O loo outou lelei e sili atu 
i lo le mea o loo outou mafaufau o 
loo outou i ai. O le mea moni, o outou 
o faaola i luga o le Mauga o Siona,13 
ma e pei o le Matai o loo outou muli-
muli ai, o lo outou alofa ‘e le uma.’ 14” 
Ou te le mafai ona faamamalu tele 
atu i se isi tagata i lo outou. I le suafa 
o Iesu Keriso, amene. ◼

O le upu faauta o lona uiga ia vaai 
ma iloa. O le a le mea na finagalo Iesu 
i matua e iloa i a latou fanau iti? Pe na 
finagalo o Ia latou te puea sina vaaiga 
o le gafatia paia o a latou fanau?

A o tatou vaavaai atu ia tatou fanau 
ma fanau a fanau i le aso, o le a se mea 
o finagalo le Faaola ia tatou iloa ia i 
latou? Pe o tatou iloaina ea o a tatou 
fanau o le vaega aupito tele lea o tagata 
sailiili i le Ekalesia? O le a se mea e tatau 
ona tatou fai ina ia latou liua tumau ai?

I le tusi a Mataio, o loo aoao mai 
ai e le Faaola i tatou e uiga i le liua 
tumau. Sa faapotopoto atu se vaega 
toatele o tagata e lata i le Sami o Kali-
laia e faalogologo a o Ia aoao atu.

O le taimi lea, sa faamatala ai e Iesu 
se tala e uiga i le luluina o fatu—o le 
faataoto i le tagata lulu saito.5 I le faa-
malamalamaina o lenei mea i Ona soo, 
ma ua faaiu mai ia i tatou, na Ia fetalai, 
“A faalogo se tasi i upu o le malo, ae le 
lagona, ona alu ane ai lea o le ua leaga, 
ua fao le mea sa luluina i lona loto.” 6 E 
manino lava le savali mo matua: e i ai se 
eseesega i le va o le faalogo ma le mala-
malama. Afai e na ona faalogo a tatou 
fanau ae le malamalama i le talalelei, 
ona matala lea o le faitotoa mo Satani 
e aveesea ai upumoni mai o latou loto.

Peitai, afai e mafai ona tatou fesoa-
soani ia i latou e faatutupu ia a’a o le 
liliuga loloto, a oo la i le vevela o le la, 
pe a oo ina faigata le olaga—ma o le 
a faigata—e mafai e le talalelei a Iesu 
Keriso ona avatu ia i latou se mea i 
totonu lea e le mafai ona aafia i faato-
sinaga mai fafo. E mafai faapefea ona 
tatou mautinoa o nei upumoni mamana 
e le na ona alu atu i le tasi taliga ma alu 
atu i fafo o le isi? Atonu e le lava  
le faalogo i upu.

Ua tatou iloa uma lava atinae malie 
upu. O nisi taimi o upu tatou te fai 
atu ai, e le malamalama ai. Atonu e te 
fai atu i lau fanau laiti, “Pei oe ua ou 

faalogo i se lipine ua maosiosia.” Atonu 
e tali atu, “Tama, o le a le lipine?”

E finagalo lo tatou Tama Faalelagi 
ia tatou manuia aua o le mea moni, o 
i latou o Ana fanau a o lei avea ma a 
tatou fanau. I le avea ai o ni matua i 
Siona, ua outou mauaina le meaalofa o 
le Agaga Paia. A o outou tatalo mo se 
taitaiga, “o le a faaali atu ia te outou mea 
uma e tatau ona outou faia” 7 i le aoao-
ina o a outou fanau. A o outou atinaeina 
le faagasologa o le aoao, “e molioo e le 
mana o le Agaga paia i loto o le fanau.” 8

Ou te le iloa se faataitaiga e sili 
atu o le fesoasoani i se tasi ia maua 
le malamalama nai lo le tala ia Helen 
Keller. Sa tauaso ma tutuli o ia ma sa 
nofo i se lalolagi pogisa ma gugu. Sa 
sau se faiaoga e igoa ia Anne Sullivan 
e fesoasoani ia te ia. E mafai faapefea 
ona e aoao se tamaitiiti e le mafai ona 
vaai e le mafai foi ona lagona oe?

Mo se taimi umi, sa tauivi Anne e 
fesootai atu ia Helen. I se tasi aso pe o 
le aoauli, sa ia aveina ai o ia i le pamu 
vai. Sa ia tuuina le tasi lima o Helen 
i lalo o le augutu vai ma amata ona 
pamu le vai. Ona sipela lea e Anne o le 
upu V-A-I i luga o le isi lima o Helen. E 
leai se mea na tupu. Ona toe taumafai 
foi lea. V-A-I. Sa oomi e Helen le lima o 
Anne aua ua amata ona ia malamalama. 
E oo ane i le po, ua 30 upu ua ia aoao-
ina. I totonu o ni masina, ua ia aoaoina 
upu e 600, ma sa mafai ona ia faitau-
ina le faa-Peraile [gagana a tauaso]. Sa 
oo ina maua e Helen sona faailoga i 
le kolisi ma sa fesoasoani o ia e suia 
le lalolagi mo tagata sa le mafai ona 

pupula pe faalogo.9 Sa o se vavega, ma 
o lona faiaoga o le tufuga faivavega, e 
pei foi o le a avea ai outou, o ni matua.

Sa ou vaaia ia taunuuga o se isi 
faiaoga maoae a o avea o se peresitene 
o se siteki a talavou nofofua matutua i 
le BYU-Idaho. O lena aafiaga na suia ai 
lo’u olaga. I se afiafi faapitoa o se Aso 
Lua, sa ou faatalanoaina ai se alii tala-
vou e igoa ia Pablo, mai le Aai o Meki-
siko, o le sa manao e auauna atu i se 
misiona. Sa ou fesili atu ia te ia e uiga i 
lana molimau ma lona manao e auauna 
atu. O ana tali i a’u fesili sa atoatoa lelei. 
Ona ou fesili lea e uiga i lona agavaa. 
Sa tonu ana tali. O le mea moni, sa 
matua lelei tele, ma sa ou tau mafaufau 
ai, “Atonu e le o malamalama o ia i mea 
la ou te fesili atu ai ia te ia.” O lea sa ou 
toe faaupuina ai ia fesili ma le naunau 
faapea na ia iloa lelei le uiga o a’u fesili 
ma sa matuai faamaoni atoatoa.

Sa matua faagaeetia au i lenei alii 
talavou ma sa ou fesili atu ia te ia, 
“Pablo, o ai na fesoasoani ia te oe ua  
e oo mai ai i lenei taimi o lou olaga o  
e matua amiotonu i luma o le Alii?”

Sa ia fai mai, “O lo’u tama.”
Sa ou fai atu, “Pablo, faamatala mai 

ia te au lou talaaga.”
Sa faaauau le tala a Pablo: “Ina ua 

iva o’u tausaga, sa ave a’u ma fai mai, 
‘Pablo, sa iva foi o’u tausaga. O nisi nei 
o mea atonu o le a oulua fetaiai. O le a 
e vaai i tagata o kopi i le aoga. Atonu o 
le a e i ai faatasi ma tagata e fai upusa. 
Atonu o le a i ai aso e te le fia alu ai i 
le lotu. Ia, afai e tutupu mai nei mea—
pe i ai foi se mea e faalavelaveina ai 

oe—ou te manao ia e sau ma talanoa 
mai ia te au, ona ou fesoasoani lea ia te 
oe i le foiaina. Ona ou ta’u atu lea ia te 
oe o le isi mea e sosoo mai ai.’”

“O lea la Pablo, o le a le mea sa ia 
ta’u atu ia te oe ina ua 10 ou tausaga?”

“Ia, sa ia lapataia au e uiga i 
ponokalafi ma tausuaga eleelea.”

“Aea ina ua e 11?” Sa ou fesili ai.
“Sa ia lapataia au e uiga i mea e mafai 

ona avea ma vaisu ma sa faamanatu mai 
ia te au le faaaogaina o la’u faitalia.”

O lea tama, o lea tausaga ma lea 
tausaga, “o lea fuaiupu ma lea fuai-
upu; o si mea itiiti i i ma si mea itiiti 
iina,” 10 o le sa fesoasoani i lona atalii 
e le gata ia faalogo ae ia malamalama 
foi. Sa iloa e le tama o Pablo e aoao 
le fanau pe a ua saunia e aoao, ae le 
na o le taimi tatou te saunia ai e aoao 
atu i latou. Sa ou mitamita ia Pablo ina 
ua ma auina atu lana talosaga faafai-
feautalai i lena po, ae sa sili atu ona 
ou mitamita i le tama o Pablo.

Ina ua ou tietie atu i le fale i lena 
po, sa ou fesili ifo ia te au lava, “O le 
a le ituaiga tama o le a i ai Pablo?” Ma 
sa matuai manino lelei le tali: o le a 
pei lava o lona tama. Na fetalai Iesu, 
“E le mafai e le Atalii ona fai o se mea, 
na o ia lava; a o mea na te vaai atu i 
le Tama o faia.” 11 O le mamanu lea 
o le ala e faamanuiaina ai e le Tama 

Faalelagi Ana fanau mai lea tupulaga  
i lea tupulaga.

A o faaauau pea ona ou mafaufau  
i lo’u aafiaga ma Pablo, sa ou lagona le 
faanoanoa aua ua matutua o’u afafine 
e toafa ma a latou fanau e toaiva sa i ai 
i lena taimi, sa lei nonofo latalata mai. 
Ona ou mafaufau ai lea, “E mafai faa-
pefea ona ou fesoasoani ia i latou e pei 
ona sa fesoasoani ai le tama o Pablo 
ia te ia? Pe ua mavae atu ea se taimi 
tele?” A o ou tuuina atu se tatalo i lo’u 
loto, sa musumusu mai le Agaga i lenei 
upumoni maoae: “E leai se taimi ua 
vave tele ma e leai foi se taimi ua tuai 
tele e amata ai lenei faagasologa taua.” 
Sa vave ona ou iloa le uiga o lena 
mea. Sa tau le mafai ona ou faatali sei 
taunuu i le fale. Sa ou fai i lo’u toalua 
o Sharol e telefoni le ma fanau uma 
ma fai i ai ua tatau ona matou talanoa; 
e i ai se mea taua lava e fia ta’u atu ia i 
latou. O lo’u faanatinati atu na fai ai si 
o latou tau popole.

Sa ma amata i le ma afafine ulumatua 
ma lona toalua. Sa ou fai atu: “Ua ma 
mananao ma le tou tina ia outou iloa 
sa ma pei foi o oulua. Sa tai 31 o ma 
tausaga, ma se aiga toalaiti. Ua ma iloa 
le mea e te lua ono fetaiai. Atonu o se 
luitau faaletupe pe faalesoifuamalolo-
ina. Atonu o se faafitauli o le faatuatua. 
Atonu foi e lofituina oulua i le olaga. A 
oo ina tutupu na mea, ou te manao ia 
oulua talanoa mai ia ma’ua. O le a ma 
fesoasoani atu e foia. Ia, ma te le mana-
nao ma te faalavelave i a oulua mea fai 
i taimi uma, ae ma te mananao ia oulua 
iloa o le a ma lagolagoina oulua i taimi 
uma. A o tatou faatasi ai, ou te fia tau 
atu e uiga i se faatalanoaga sa faatoa ou 
faia ma se alii talavou e igoa ia Pablo.”

Ina ua uma le tala sa ou fai atu, 
“Ma te le mananao lua te misia le 
fesoasoani atu i la oulua fanau ma ia 
malamalama fanau a le ma fanau i nei 
upumoni taua.”

Uso e ma tuafafine, ua ou iloa 
nei i se ala e sili ona anoa le mea ua 
faamoemoe mai ai le Alii ia te au i la’u 
matafaioi o se tama ma se tamamatua 
i le faavaeina o se faiga e fesoasoani ai 
i lo’u aiga ia le gata ina faalogo ae ia 
malamalama foi.

A o gasolo ina ou toeaina, ou te 
mafaufau pea lava i nei upu:

E le taimi e, e le taimi e, toe foi vave  
i tua,

Ma ia toe avea tasi lava i latou ma a’u 
fanau iti mo se po lava e tasi! 12

Ua ou iloa e le mafai ona ou toe 
faafoi i tua le taimi, ae o le mea lea ua 
ou iloa nei—e leai se taimi ua vave tele 
ma e leai foi se taimi ua tuai tele e taitai 
ai, faasino, ma savali i autafa o a tatou 
fanau aua e faavavau aiga.

O la’u molimau sa matuai alofa 
tele lo tatou Tama Faalelagi ia tatou o 
lea na Ia auina mai ai Lona Alo Pele e 
Toatasi e soifua i le olaga o se tagata 
ina ia mafai ai e Iesu ona faapea mai 
ia i tatou, “Sa ou i ai i le mea ua outou 
i ai nei, ua ou iloa le mea e sosoo mai, 
ma o le a ou fesoasoani ia te outou e 
foia.” Ou te iloa o le a Ia faia. I le suafa 
o Iesu Keriso, amene. ◼

o se vaega o o tatou tiute o ni matua, 
toalua, po o tagata o le aiga—pe na o 
o se vaega foi lava o le aiga o le Atua.

O le a ou faapupulaina atu ni auala 
se fa e faamamaina ai a tatou avega a 
o tatou fesoasoani atu i le tasi ma le isi.

1. Na fetalai le Faaola, “Ai se tauanau 
mai lua te o ma ia i le maila e tasi, ina 
o ia oulua ma ia i maila e lua.” 3 O se 
faataitaiga, ua talosagaina i tatou e o e 
le aunoa i le malumalu, pe a faatagaina 
ai i o tatou tulaga. O le auai atu i le 
malumalu e manaomia ai le ositaulaga 
i taimi ma punaoa, aemaise mo i latou e 
mamao se mea e malaga ai. Ae ui o lea, 
o lenei osigataulaga e mafai ona mafau-
fau i ai o se vaega o le maila muamua.

Tatou te amata ona savavali i le 
maila e lua pe a tatou malamalama 
i upu “Sue, ave, ma aoao atu,” 4 pe a 
tatou saili atu ma saunia igoa mo o 
tatou tuaa mo sauniga o le malumalu, 
pe a tatou fesoasoani i le faia o faasi-
noupu o igoa, pe a tatou galulue o ni 
tagata faigaluega i le malumalu, ma pe 
a tatou vaavaai mo ni auala e fesoa-
soani ai i isi ia maua ni aafiaga anoa 
i le malumalu.

Alema, “Ona ua outou mananao e o 
mai i le lafu a le Atua, ma ta’ua o ona 
tagata, ma outou loto e tauave avega a 
le tasi, ina ia mama.” 2 Ua ta’u mai i nei 
upu ua ia i tatou le tiutetauave e fesoa-
soani ai le tasi i le isi. O lena tiutetauave 
e mafai ona oo mai mai se valaauga i le 
Ekalesia, o se tofiga, o se faauooga, po 

Saunia e Elder Hugo Montoya
O Le Fitugafulu

I le gasologa o le olaga, e feagai i tatou 
ma faigata ma tofotofoga. Tatou te 
maua foi le avanoa e faaaoga ai lo 

tatou faitalia ma fesoasoani ai le tasi i le 
isi. O nei upumoni o se vaega o le fua-
fuaga atoatoa ma matagofie a lo tatou 
Tama Faalelagi.

Na aoao mai Peresitene Ioane Teila: 
“Sa ou faalogo i le Perofeta o Iosefa o 
fai mai, a o talanoa atu i le Toasefululua 
i se tasi taimi: ‘O le a outou feagai ma 
ituaiga uma o tofotofoga e ui atu ai. Ma 
e tatau lava foi ona tofotofoina outou e 
faapei foi o Aperaamo ma isi tamalii o 
le Atua, ma (fai mai a ia) o le a tofo-
tofoina outou e le Atua, ma o le a Ia 
tofotofo outou seia oo i le mea e gata 
mai ai lo outou mafai.’” 1

O le taimi lava tatou te oo ai i le 
tausaga e tali atu ai mo i tatou lava, o 
tofotofoga ma faaosoosoga o le a taa-
tele. O nisi taimi e mafai ona avea o ni 
avega mamafa, ae e aumaia ai foi ia i 
tatou le malosi tatou te tuputupu ae ai 
pe a tatou faatoilaloina ma le manuia.

O le mea e lelei ai, o nei avega e 
le tauaveina na o i tatou. Na aoao mai 

Tofotofoina ma 
Faaosoosoina—ae o le  
a Maua le Fesoasoani
E mafai ona tatou fesoasoani le tasi i le isi o ni fanau a lo tatou  
Tama Faalelagi i o tatou mafatiaga ma tofotofoga.

A o avea au o se Fitugafulu Eria, 
sa faia e se tasi o siteki i la’u aufono 
faamaopoopo se malaga tele i le malu-
malu. O le malumalu na ō i ai tagata 
e laitiiti, ae paga lea, sa i ai ni tagata o 
e e ui ina sa latou faia se malaga umi e 
12-itula, ae sa le mafai ona ulu atu i le 
malumalu ona ua silia ma le avanoa e 
gafatia e le malumalu.

I nai aso ina ua mavae lea malaga, 
sa ou asiasi atu ai i le siteki ma fesili i 
le peresitene pe mafai ona ou talanoa 
i nisi o tagata sa lei mafai ona ulu atu 
i le malumalu i lena aso. Na fai mai 
se tasi o uso na ou talanoa i ai: “Elder, 
aua e te popole. Sa ou i ai i le maota 
o le Alii. Sa ou saofai i luga o se nofoa 
i le togalaau ma mafaufau loloto ai i 
sauniga. Ona tuu mai lea o se avanoa 
ou te ulu atu ai, ae nai lo lo’u alu sa 
ou tuu le avanoa i se tasi o uso e alu ai 
ona o le taimi muamua lea na sau ai i 
le malumalu e faamau ai i lona toalua. 
Ona la maua ai lea o le avanoa e o ai i 
sauniga e lua i lena aso. Ua silafia au e 
le Alii, ma ua Ia faamanuiaina au, ma 
o loo manuia matou.”

2. Ataata. O si nei taga itiiti e mafai 
ona fesoasoani ia i latou o e lofituina 
pe o feagai ma avega mamafa. I le taimi 
o le sauniga perisitua i le konafesi aoao 
o Aperila na mavae atu nei, sa ou nofo 
ai i luga o le tulaga faatasi ai ma le Au 
Pulega Aoao fou faatoa tofia. Sa matou 

nonofo i le mea lea ua alaala atu ai 
tuafafine o au pulega aoao o ausilali. 
Sa ou lagonaina le gatete ma le lofitu-
ina i lo’u valaauga fou.

A o matou lagiina le pese vailauga, 
sa ou lagonaina se uunaiga malosi 
faapea o loo i ai se tagata o loo mata’i 
maia au. Sa ou mafaufau ifo ia te au 
lava: “E silia ma le 20,000 tagata o i 
lenei fale, ma o le toatele lava o i latou 
la e faasasaga mai. Ioe, e i ai se tagata 
o loo mata’ia oe.”

A o ou pese pea, sa ou toe lago-
naina foi le uunaiga malosi o loo i 
ai se tagata o loo matā’ia au. Sa ou 
tilotilo atu i laina sa i ai Aposetolo e 
Toasefululua ma iloa atu ai Peresitene 
Russell M. Nelson ua matua faliu mai 
lava lona nofoa, ma tilotilo mai i le mea 
sa matou nonofo ai. Sa ou maua atu 
ona fofoga, ma sa ia tuu maia se ataata 
lapoa. O lena ataata na aumaia ai le 
filemu i lo’u loto ua lofituina.

Ina ua mavae Lona Toetu, sa asiasi 
atu Iesu Keriso i isi o Ana mamoe. Sa 
Ia tofia ma faauuina soo e toasefululua, 
ma faatasi ai ma lena pule, sa latou 
auauna atu ai i tagata. O le Alii lava ia 
o Iesu Keriso na tu atu ia te i latou. Na 
faatonu atu e le Alii ia latou tootutuli 
ma tatalo. Ou te le o mautinoa pe na 
lofituina ia soo e toasefululua sa faatoa 
tofia ma faauuina i o latou valaauga, ae 
fai mai le mau, “Sa oo ina faamanuiaina 

i latou e Iesu a o latou tatalo atu ia te 
ia; ma sa susulu mai le malamalama o 
ona fofoga i luga o i latou.” 5 I le taimi 
o le konafesi aoao talu ai, sa faamama-
ina e se ataata la’u avega i se ala vave 
tulagaese.

3. Faaali lagona o le agaalofa i isi. 
Afai o oe o se e umia le perisitua, 
faamolemole faaaoga lou mana mo le 
fanau a le Atua, avatu ia i latou faama-
nuiaga. Ta’u atu upu o le faamaisega 
ma le faamafanafana i tagata o loo 
mafatia pe o feagai ma puapuaga.

4. O le maatulimanu o le fuafuaga 
a le Atua o le Togiola a le Alii o Iesu 
Keriso. Ia le itiiti ifo i le taitasi i le 
vaiaso, e tatau ai ona tatou mafaufau 
loloto e pei ona sa faia e Peresitene 
Iosefa F. Samita i le “alofa tele ma le 
matagofie na faaalia e le Tama ma 
le Alo i le afio mai o le Togiola i la 
lalolagi.” 6 O le valaaulia o isi e omai i 
le lotu e aai ma feinu ma le agavaa i le 
faamanatuga o le a mafai ai ona salamo 
atili. Manatua na afio ifo i lalo le Alo o 
le Silisili Ese o mea uma, ma tauave i 
Ona lava luga faatausuai, agasala, soli-
tulafono, o ma’i, tiga, mafatiaga ma le 
tuuatoatasi. Ua aoao mai e le mau, “O 
ia o le na afio ae i luga, e pei foi ona 
afio ifo o ia i lalo o mea uma, lea na 
malamalama ai o ia i mea uma.” 7

E le afaina po o a o tatou tauiviga 
patino o i ai—pe o se faama’i po o se 
tuuatoatasi faaumiumi po o se mafati-
aga mai tofotofoga ma faaosoosoga a 
le fili—o loo i ai iina le Leoleo Mamoe 
Lelei. E valaau mai e ia i tatou i o tatou 
igoa ma faapea mai, “Ia outou o mai ia 
te au, o outou uma o e tigaina ma mafa-
tia i avega, o au foi e malolo ai outou.” 8

Ou te fia aoteleina atu ni itu se fa:
Muamua—o i maila e lua.
Lua—faamolemole ataata. O le a 

fesoasoani lau ataata i isi.
Tolu—faaali atu le agaalofa.
Fa—valaaulia isi e o mai i le lotu.

Sa ma iloaina o le a aofia i le ma tie-
tiega i le ala ‘alo matagofie e 15-maila 
(24 km) ia alalaupapa o nofoaafi e ui 
atu i vanu vaapiapi tifato ma ana uumi 
e tipi atu i atumauga lafulafua. O lea sa 
ma tapenaina ai i ma’ua lava ma moli 
sa fusi i o ma pulou ma uila.

Sa lapataia i maua e i latou na mua-
mua ia i ma’ua e pogisa ia ana ma sa 
manaomia ni moli matua malolosi lava. 
A o matou faapotopoto i luma o le faito-
toa maa tele o le Taft Tunnel, sa faamala-
malama mai e se tausifanua ia nisi o mea 
matautia i le ala ‘alo, e aofia ai ni ‘autu i 
autafa, o ni puipui talatala, ma le matua 
pogisa lava. I le le onosai, sa ma agai atu 
i le ana. I nai minute talu ona vili atu a 
ma uila, sa ufitia i ma’ua e le pogisa na 
muai faailoa mai. O moli na ou aumaia 
sa mautinoa le le taitai ona lava, ma e lei 
pine ae soloatoa i le pogisa. Na faafuasei 
ona ou lagonaina le popole, le mautonu, 
ma ua le mau manatu.

Sa ou maasiasi e faailoa lo’u atu-
atuvale i a’u uo ma le aiga. E ui o au 
o se tietie uila ua i ai le poto masani, 
ae o lea ua ou lagonaina nei e pei ou 
te lei tietie lava i se uila. Sa ou tauivi 
e tumau ai a o faateleina lo’u feme-
meai. Mulimuli ane, ina ua uma ona 
ou faailoa atu lo’u faaletonu i e na i ou 
autafa, sa mafai loa ona faalatalata atu 

Saunia e Elder Vern P. Stanfill
O Le Fitugafulu

E lei leva tele atu, sa tonu ai ia i 
ma’ua ma lo’u toalua o le a ma 
matua asaina atoa le matagofie 

o se eria e latalata i lo matou fale i sisifo 
i matu o Monatana. Sa tonu ia i maua 
e vili a ma uila i le Alasopo o Hiawatha, 
o se auala nofoaafi na suia e avea ma ala 
‘alo mo uila lea e sopoia ai Atumauga 
Papa matagofie i le va o Monatana ma 
Idaho. Sa ma faamoemoe mo se aso 
fiafia e mafuta ai ma uo lelei, ma olioli 
i le matagofie faalenatura o le eria.

Filifili le Malamalama
E tatau ona tatou filifili e gauai atu i fautuaga faaperofeta, ia iloa ma 
faatino uunaiga faaleagaga, ia usiusitai i poloaiga a le Atua, ma ia saili 
atu i faaaliga faaleatagata lava ia.

Ou te tuu atu la’u molimau e uiga i 
le Faaola. O Iesu o le Keriso, o le Alo o 
le Atua soifua, ma o loo soifua o Ia. Ou 
te iloa Na te lagolagoina i Lona malosi 
uma ma le mana, le fuafuaga a le Tama. 
Ou te iloa o Peresitene Thomas S. 
Monson o se perofeta soifua. O loo 
ia umia ki uma e tauaveina ai ma le 
manuia le galuega a le Atua i le lalolagi. 
Ou te iloa e mafai ona tatou fesoasoani 
le tasi i le isi o ni fanau a lo tatou Tama 
Faalelagi i o tatou mafatiaga ma tofoto-
foga. I le suafa o Iesu Keriso, amene. ◼

FAAMATALAGA
	 1.	John Taylor, i Aoaoga a Peresitene o le 

Ekalesia: Iosefa Samita (2007), 231.
	 2.	Mosaea 18:8.
	 3.	Mataio 5:41.
	 4.	Tagai Quentin L. Cook, “Our Father’s 

Plan Is about Families” (address 
given at RootsTech 2015 family 
history conference, Feb. 14, 2015), 
lds.​org/​topics/​family​-history/​fdd/​
plan​-about​-families​-full ; tagai foi lds.​org/​
media​-library/​video/​2015–07–01​-find​-

	 5.	3 Nifae 19:25; faaopoopo le faamamafa.
	 6.	Mataupu Faavae ma Feagaiga 138:3.
	 7.	Mataupu Faavae ma Feagaiga 88:6.
	 8.	Mataio 11:28.

i se malamalama e sili atu ona malosi 
a se uo. O lo’u faalatalata atu ia te ia 
ma faalagolago i ai mo se taimi i lana 
sulu, ma le malamalama tuufaatasi a le 
matou vaega, sa matou agai atu ai i le 
loloto o le pogisa o le ana.

Ina ua mavae se taimi sa foliga mai 
ua umi tele, sa ou vaaia sina mata o 
le malamalama. Toetoe o le taimi lava 
lea, sa amata ai ona ou lagonaina le toe 
faamautinoaina o le a lelei mea uma. Sa 
faaauau pea ona ou agai atu i luma, ua 
faalagolago i le malamalama a a’u uo 
ma le mata o le malamalama ua faatu-
pulaia. Sa faifai malie ona toe foi mai 
lo’u talitonu mautinoa a o faateleina le 
malamalama. A o lei taitai ona tau i le 
iuga o le ana, sa ou le toe moomia le 
fesoasoani a a’u uo. Sa mou atu le atu-
atuvale uma a o matou vili faatopetope 
atu i le malamalama. Sa ou lagonaina 
le toafilemu ma toe faamautinoa ai ae 
matou te lei oo atu i le atoaga o le ma-
fanafana ma le matagofie o le taeao.

Ua tatou ola i se lalolagi o le a tatou 
feagai ai ma luitau o lo tatou faatuatua. 
Atonu tatou te lagonaina le talitonu 
mautinoa faapea ua tatou saunia e fea-
gai ma na luitau—ae iloa ane e lei lava a 
tatou tapenapenaga. Ma e pei foi ona sa 
lapataia ai au e la’u uo e uiga i le pogisa, 
ua lapataia ai foi tatou i le taimi nei. Ua 
uunaia i tatou e siufofoga faaAposetolo 

e saunia i tatou lava i le malamalama 
mamana o le malosiaga faaleagaga.

E faapena foi, atonu tatou te lago-
naina le maasiasi, le toafilemu, pe 
fememeai faaleagaga pe a tatou fetaiai 
ma se luitau o lo tatou faatuatua. O le 
masani lava, o le loloto ma le malolosi 
o nei lagona o le a faalagolago i lo 
tatou tali atu i ai. Afai tatou te le faia se 
mea, masalosalo, faamaualuluga, ma iu 
ina ono tata’iese i tatou e le liliuese mai 
le malamalama.

Sa ou aoaoina mai ni nai lesona taua 
mai lo’u aafiaga i le ana. O le a ou faa-
soa atu ni nai mea.

Muamua, po o le a lava le loloto 
o le pogisa o le masalosalo, tatou 
te filifili po o le a le umi ma pe o 
le a le tele tatou te faatagaina ai e 
faatosinaina i tatou. E tatau ona tatou 
manatua le tele o le alofa o lo tatou 
Tama Faalelagi ma Lona Alo ia i tatou. 
O le a La le tuulafoaiina lava i tatou, pe 
La te faatagaina foi i tatou ia toilalo pe 
afai tatou te sailia la La’ua fesoasoani. 
Manatua le mea na oo ia Peteru i galu 
matamataita o le Sami o Kalilaia. A o 
lagona e Peteru le pogisa malulu o 
siomia ai o ia, sa vave ona ia faailoa 
lona mafatia ma sa filifili ai i lena lava 
taimi e valaau atu mo se fesoasoani. E 
lei fesiligia e ia le mana o le Faaola e 
laveai ai o ia; sa na ona ia valaau atu 
lava, “Le Alii e, faaola ia te au.” 1

I o tatou olaga, o le aao faaloaloa 
o le Faaola atonu e aumai i se fesoa-
soani a se uo faatuatuaina, taitai, po o 
se matua alofa. E ui ina tatou tauivi i le 
pogisa, ae e leai se mea e sese ai le faa-
lagolago mo sina taimi i le malamalama 
o i latou o e alolofa ia i tatou ma mana-
nao faamaoni e fesoasoani ia i tatou.

A tatou mafaufau totoa i ai, aisea o 
le a tatou faalogo atu ai i leo e leai ni 
foliga, o le au faitio o e o i le fale tele 
ma le ateatea o o tatou taimi ma faa-
tuatuanai ai i aioiga a i latou e alolofa 

moni ia i tatou? O nei tagata masalo-
salo e sili ia i latou le faataumaoia o i 
tatou nai lo le siitia ae ma faamaasiasia 
i tatou nai lo le faagaeetia. O a latou 
upu amuamu e mafai ona elieli i o tatou 
olaga, e tele lava ina ala mai femilosaiga 
faaeletonika pupuu ma mo sina taimi 
ma pala mo’i ai ma faaumatia ai lo tatou 
faatuatua. Pe o se atamai ea le tuu o lo 
tatou soifua manuia faaleagaga i lima o 
ni tagata e le masani ai? Pe atamai ea le 
maua mai o se malamalamaaga mai i e 
e leai se malamalama e foai atu po o e 
foi e nanaina a latou mataupu mai ia i 
tatou? O nei tagata taitoatasi faalilolilo, 
pe ana fai e o mai ma le faamaoni ia 
i tatou, semanu e le tuuina atu lava i 
ai se minute o o tatou taimi, ae talu ai 
ua latou faaaogaina faaimamago ala o 
faasalalauga faaagafesootai, ma natia ai 
mai le suesueina, ua latou maua ai se 
pule e talitonuina ae le tatau ai.

O la tatou filifiliga e gauai atu ia i 
latou o e ulagia mea paia o le a tuu-
eseesea ai i tatou mai le malamalama 
laveai e maua ai le ola mai le Faaola. 
Na tusia e Ioane: “Ona toe fetalai atu 
lea o Iesu ia te i latou, ua faapea atu, 
O a’u nei o le malamalama o le lalolagi; 
o le mulimuli mai ia te au, e le savali 
o ia i le pouliuli, ae ia te ia le mala-
malama o le ola.” 2 Manatua, o i latou 
e alolofa moni ia i tatou e mafai ona 
fesoasoani ia atinae lo tatou faatuatua.

E pei lava ina ou maasiasi i le ana, 
tatou te ono maasiasi foi e fesili atu 
mo se fesoasoani pe a tatou masalo-
salo. Atonu e tasi i tatou ma isi o e ua 
vaavaai atu mo se malosiaga, ma o lea 
ua tatou moomia nei se fesoasoani. Pe 
a tatou iloaina lena malamalama ma le 
toafilemu e mafai e le Faaola ona tuu 
mai ia i tatou e matua taua tele ona 
galoma atu ona o le faamaualuga, o lea 
e mafai ona fesoasoani ai taitai musuia 
o le Ekalesia, matua, ma uo faatuatua-
ina. Ua latou saunia e fesoasoani ia i 

tatou mo le mauaina o faamautinoaga 
faaleagaga o le a puipuia ai i tatou mai 
luitau o le faatuatua.

Lona lua, e tatau ona tatou 
faalagolago i le Alii ina ia atinae 
le malosiaga faaleagaga i totonu 
o i tatou lava. E le mafai ona tatou 
faalagolago i le malamalama o isi e 
faavavau. Sa ou iloaina o le pogisa i 
le ana o le a le tumau ai pe afai ou te 
vilivili pea i autafa o la’u uo ma faatasi 
ai ma le saogalemu o le vaega. Ae o 
lo’u faamoemoega o le mafai lea ona 
ou agai atu pea o a’u lava ia i le taimi 
ou te vaaia ai le malamalama. Ua aoao 
mai i tatou e le Alii, “Faalatalata mai ia 
te au ma o le a Ou faalatalata atu ai ia te 
outou; saili mai ia te au ma le filiga ma 
o le a outou maua ai au; ole mai, ma o 
le a outou maua ai; tuitui mai, ma o le 
a tatala atu ai ia te outou.” 3 E tatau ona 
tatou galulue, ma le faamoemoe o le a 
faataunuu e le Alii Lana folafolaga e sii 
ae i tatou mai le pogisa pe afai tatou te 
faalatalata atu ia te Ia. Peitai, o le fili, o 
le a taumafai e faatalitonu i tatou faapea 
tatou te lei lagonaina lava le faatosinaga 
a le Agaga ma o le a sili atu ona faigofie 
pe a tau a ina tuu le taumafai.

Ua fautuaina i tatou e Peresitene 
Dieter F. Uchtdorf “ia muamua masalo-
salo i ou masalosaloga ae e te lei masa-
losalo i lou faatuatua.” 4 I la’u uarota, sa 
fai mai talu ai nei se alii talavou, “E i ai 
mea sa ou lagonaina e le mafai ona faa-
matalaina i se isi lava ala vagana ai e a 
le Atua.” O se amiosa’o faaleagaga lea.

Pe a feagai ma ni fesili pe faaoso-
osoina ia masalosalo, e tatau ona tatou 
manatua ia faamanuiaga faaleagaga ma 
lagona sa tuia ai o tatou loto ma olaga 
i aso ua mavae, ma tuu atu lo tatou 
faatuatuaga i le Tama Faalelagi ma 
Lona Alo o Iesu Keriso. Ua faamanatu 
mai ia te au le fautuaga na tuuina mai i 
se viiga e masani ai: “Ua le o i ai o sou 
pona, Ua matou iloa lou lelei.” 5 O le 

faatuatuanai ma faagalogalo ia aafiaga 
faaleagaga ua mavae, o le a vavaeese ai 
i tatou mai le Atua.

O la tatou tulimataiga o le malama-
lama o le a faateleina e lo tatou naunau 
e faailoa pe a susulu mai i o tatou olaga. 
O loo faamalamalama mai e tusi paia 
o ona po nei le malamalama ma ua 
aumaia ai se folafolaga ia i latou o e 
taliaina: “O le mea e mai i le Atua o le 
malamalama lea; ma o ia o le e maua-
ina le malamalama, ma tumau pea i le 
Atua, e mauaina le malamalama atili; ma 
o lena malamalama o le a tupu susulu 
malamalama tele pea lava pea seia oo i 
le aso e atoatoa ai.” 6 E faapei lava ina sa 
matou vilivili atu pea agai i le malama-
lama, o le tele o lo tatou naunau atu, 
o le atili ai foi lena ona malamalama 
Lona tosinaga i o tatou olaga. E pei o le 
malamalama i le iuga o le ana, o Lana 
tosinaga o le a aumaia ai ia i tatou le 
talitonu mautinoa, naunautaiga, mafana-
fana, ma—o le mea e sili ona taua—o 
le mana e iloa ai o loo soifua o Ia.

Lona tolu, e leai se pogisa e 
matuai mafiafia tele, matuai taufaa-
matau, pe matuai faigata faapea e 
le mafai ona faatoilalo e le malama-
lama. Na aoao mai talu ai nei e Elder 
Neil L. Andersen: “A o faateleina le 
leaga i le lalolagi, o loo i ai se mana faa-
leagaga e faapaleni ai mo e amiotonu. 

A o see ese atu le lalolagi mai ona taula 
faaleagaga, ua saunia e le Alii le ala mo 
i latou o e saili atu ia te Ia, ma ofo atu ai 
se faamautinoaga sili atu, faamautuuga 
sili atu, ma se talitonuga maumaututu 
sili atu i le itu faaleagaga o loo latou 
faimalaga ai. O le meaalofa o le Agaga 
Paia ua avea ma se malamalama susulu 
atili i le tafa o ata ua fotu mai.” 7

Uso e ma tuafafine, e lei tuulafoaiina 
lava i tatou ina ia faatosinaina e manatu 
ma suiga uma i uiga o le lalolagi, ae ua 
ia i tatou le mana e filifili ai le talito-
nuga i lo le masalosalo. Ina ia tatou 
maua le mana faaleagaga folafolaina 
e faapaleni ai, e tatau ona tatou filifili 
e gauai atu i fautuaga faaperofeta, ia 
iloa ma faatino uunaiga faaleagaga, 
ia usiusitai i poloaiga a le Atua, ma ia 
saili atu i faaaliga faaleatagata lava ia. 
E tatau ona tatou filifili. Tau ina tatou 
filifili ia le malamalama o le Faaola. I 
le suafa o Iesu Keriso, amene. ◼

FAAMATALAGA
	 1.	Tagai Mataio 14:25–31.
	 2.	Ioane 8:12.
	 3.	Mataupu Faavae ma Feagaiga 88:63.

ma i Matou,” Liahona, Nov. 2013, 23.
	 5.	“Ia Viia Oe le Atua,” Viiga, nu. 10.
	 6.	Mataupu Faavae ma Feagaiga 50:24.
	 7.	Neil L. Andersen, “A Compensatory Spiritual 

Power for the Righteous” (Brigham Young 
University Education Week devotional, 
Aug. 18, 2015), speeches.​byu.​edu.​

faataitaiga, ia Lamana ma Lemuelu. E pei 
o Nifae, sa “fanaua [i laua] e matua lelei” 
ma na aoaoina “i le poto uma o [lo latou] 
tama.” 2 Ae sa la muimui ona o lo latou 
tama o se tama tali faaaliga. Mai lo la 
manatu, o ana faaiuga na feteenai ma le 
faautautaga, aua la te le’i iloaina mea a le 
Atua ma, o lea, la te lei talitonu lava.3

E mata’ina le matauina e faapea o a 
la filifiliga na mafai ona faatagaina ai i 
laua e mauaina ni aafiaga faatupu faa-
tuatua. Sa la tuua lo latou fale ma a latou 
oa. Sa laua pagatia i le latou faigamalaga 
i le vao. Sa iu lava ina laua fesoasoani i 
le fauina o le va’a, ma sa laua malilie e 
faimalaga atu i se laueleele e le mailoa.

Na oo foi Nifae i nei aafiaga e tasi. 
Ae pe na fausia e nei amioga lo latou 
faatuatua? Sa faamalosia atili le faatua-
tua o Nifae, ae o Lamana ma Lemuelu 
sa atili ona faatauemu ma feitai. Na 
oo foi ina vāai ma faalogo nei uso i se 
agelu, ae paga lea, sa laua faaauau pea 
ona masalosalo.4

E le faigofie le olaga faaletino mo soo 
se tasi o i tatou. Ua tuu mai i tatou i le 

ni manatu e mafai ai ona fesoasoani ia 
te oe e maua ai tali po o le fesoasoani 
o loo e sailia. E amata le faagasologa i 
le liuaina i le talalelei a Iesu Keriso.

O Le Mauaina o Faaaliga e Faalagolago  
i le Tulaga ma le Manatu o o Tatou Loto

Sa ou mafaufau e uiga i tala o ni nai 
tagata o loo i tusitusiga paia. E fai ma 

Saunia e Elder James B. Martino
O Le Fitugafulu

A o avea o se tama talavou, na auai 
ou matua i Le Ekalesia a Iesu 
Keriso o le Au Paia o Aso e Gata 

Ai. Sa matou iloaina sa aoaoina i laua 
e faifeautalai, ae sa na o o’u matua na 
faia la lesona e faifeautalai.

Ina ua maea lenei faasilasilaga na 
faateia ai [matou], sa amata foi e o’u 
uso ma a’u ona faalogo i faifeautalai, 
ma sa latou taufai maua uma le savali 
o le Toefuataiga ma le fiafia. E ui sa 
ou fiailoa e uiga i le talalelei, ae lei i 
ai so’u manao e suia lo’u olaga. Peitai, 
sa ou talia le lu’i e tatalo pe o le Tusi a 
Mamona o le afioga a le Atua, ae sa ou 
le’i mauaina se tali.

Atonu e te fesili pe aisea na le tali 
ai e le Tama Faalelagi lena tatalo; sa 
ou tuu fesili moni lava. Ua ou iloa talu 
mai lena taimi o lena folafolaga na faia 
e Moronae e sa’o lelei. E tali lava e le 
Atua a tatou tatalo e uiga i le moni o 
le talalelei, ae Na te taliina [tatalo] pe 
a tatou maua “le loto faamaoni” ma 
le “manatu moni i ai.” 1 E le tali mai o Ia 
ina ia tau lava o se tali i lo tatou fiailoa.

Masalo o i ai se mea i lou olaga o 
loo e fia fesili ai. Atonu o loo i ai se faa-
fitauli e te le o iloaina tonu pe faapefea 
ona taliina. Ou te fia faasoa atu i le asō 

Liliu Atu ia te Ia ma  
o Le a E Mauaina Tali
Ia usiusitai, manatua taimi na outou lagona ai le Agaga i le taimi  
ua tuanai, ma ole atu i le faatuatua. O le a o’o mai a outou tali.

lalolagi ina ia tofotofoina ma suesueina. 
O a tatou tali i aafiaga o le olaga o le 
a tele ina matua faatosinaina ai a tatou 
molimau. Mafaufau i nisi o tali a Lamana 
ma Lemuelu: Sa la muimui ina ua fai atu 
lo la tama ina ia faia ni mea faigata.5 Sa 
la taumafai e maua papatusi apamemea, 
ae ina ua le faamanuiaina, sa laua faa-
vaivai. O o la uiga nei “Sa ma taumafai, 
o a nisi mea e mafai ona ma faia?” 6

Sa i ai foi se taimi sa laua faanoanoa 
ai mo le faia o mea sese ma ole atu mo 
le faamagaloga.7 Sa laua tatalo ma sa 
faamagaloina. Ae ua faamaumauina i 
tusitusiga paia na mulimuli ane la toe 
foi i le faitio ma sa la mumusu e tatalo. 
Sa laua o atu ia Nifae ma faapea atu ua 
“le mafai ona malamalama i upu [na] fai 
mai ai lo [latou] tama.” 8 Sa fai atu Nifae 
ia i laua pe na la “ole atu ea i le Alii.” 9 
Matau a laua tali: “Matou te lei ole atu; 
ona e le faailoa maia e le Alii ia te i 
matou se mea faapena.” 10

O Le Usiusitai Faifai Pea e Faataga  
ai i Tatou ina ia Maua Tali

O le tali a Nifae i ona uso o se mata-
upu faavae taua mo i tatou i le mauaina 
o tali faifai pea i le tatalo:

“E faapefea ona outou lē tausia o 
poloaiga a le Alii? E faapefea ona outou 
fano, ona o le maaa o o outou loto?

“Tou te le manatua ea mea na fetalai 
mai ai le Alii?—Afai tou te le faamaaa 
o outou loto, ma ole mai ia te a’u i le 
faatuatua, ma le talitonu o le a outou 
maua, faatasi ma le filiga i le tausiga o 
a’u poloaiga, e moni [o le a] faailoa mai 
nei mea ia te outou.” 11

Ou te iloa nisi o faifeautalai ua maea 
mai misiona sa mauaina ni aafiaga 
faaleagaga le mafaafitia, ae o le leai o 
ni mausa faapitoa faaleagaga na foliga 
mai ai ua latou faagalo ni taimi na feta-
lai atu ai le Atua ia i latou. I na faifeau-
talai ua maea mai misiona ma i tatou 
uma, afai ua outou “fia pepese i le pese 

o le alofa togiola, ou te fia fesili atu, e 
mafai ea ona outou lagonaina nei?” 12 
Afai tou te le lagonaina nei, e mafai 
ona outou toe lagonaina, ae mafau-
fau i le fautuaga a Nifae. Ia usiusitai, 
manatua taimi na outou lagona ai le 
Agaga i le taimi ua tuanai, ma ole atu i 
le faatuatua. O le a o’o mai a outou tali, 
ma o le a outou lagonaina le alofa ma 
le filemu e sau mai le Faaola. Atonu e 
le oo mai i le vave po o i le mamanu 
tou te mananao i ai, ae o le a oo mai 
le tali. Aua le fiu! Aua lava nei fiu!

Sei o tatou faatusatusa Lamana ma 
Lemuelu i atalii o Mosaea. O nei vaega 
uma o alii sa tausia e ni aiga amiotonu, 
peitai na o ese uma mai le talalelei. Sa 
valaauina uma i latou e le agelu ina 
ia salamo, ae o le a le mea na ese ai 
e uiga i le aafiaga o atalii o Mosaea?

O Le a Fausia e Tofotofoga  
lo Tatou Faatuatua

O lo latou manuia faafaifeautalai sa 
le mafaagaloina. E faitau afe sa faaliliu-
ina i ala o le Alii. Ae peitai, e tele ina 
galo ia i tatou a o amata le latou misi-
ona, sa “vaivai o [latou] loto, ma toetoe 
a [latou] toe foi i tua, [ae] sa faamafana-
fanaina i [latou] e le Alii.” Sa fautuaina i 
latou e le Alii e “tauave ma le onosai o 
[latou] puapuaga.” 13

O Le Suesueina o Tusitusiga Paia e Ta’u 
Mai ai ia i Tatou le Finagalo o le Atua

Aisea na faamalosia ai e tofotofoga 
o nei atalii o Mosaea lo latou faatuatua 
ma tautinoga nai lo le faamatuā’ia ai 
o i latou e muimui pe masalosalo? O 
le mea taua sa “latou matua malolosi 
i le malamalama o le upumoni; ona 
o i latou o ni alii mafaufau lelei ma 
sa latou suesue i tusitusiga paia ma 
le filiga, ina ia latou iloa le afioga a le 
Atua.” 14 O le a tatou feagai uma ma 
tofotofoga ma i ai ni fesili, ae ia mana-
tua e tatau ona tatou “piimau pea i le ai 
u’amea.” 15 “O afioga a Keriso o le a ta’u 
mai ai ia [i tatou] mea uma e tatau ona 
[tatou] faia.” 16 E tatau ona tatou faia le 
suesueina o tusitusiga paia o se vaega 
o o tatou olaga i aso uma, ma o le a 
tatalaina e lenei mea faitotoa o faaaliga.

O le Tatalo, Tuufaatasi ma le Anapogi,  
e Valaaulia ai Faaaliga

Mo atalii o Mosaea, “sa le ona pau 
lea; sa latou tuu atu i latou lava i le 
tatalo tele, ma le anapogi; o lea na i ai 
ai ia i latou le agaga o valoaga, ma le 
agaga o faaaliga.” 17 O le a faataga i tatou 
e le tatalo ma le anapogi ina ia taliaina 
musumusuga faaleagaga. O le fesoo-
taiga ma le Tama Faalelagi a o aloese 
mai meaai ma vaiinu, e faataga ai i tatou 

e “tatalaina fusi na faia i le amio leaga 
[ma] tatala fusi o le amo.” 18 O le tatalo, 
tuufaatasi ma le anapogi, o le a maua ai, 
lea afai tatou te “valaau [atu], . . . e tali 
mai Ieova; . . . [ma pe a tatou] alaga atu, 
. . . e fetalai mai o ia, O a’u lenei.” 19

Liliu Atu ia te Ia
O nei mausa patino faalelotu— 

usiusitai, suesueina o tusitusiga paia,  
tatalo, ma le anapogi—na faamalosia ai 
atalii o Mosaea. O le leai o nei mausa 
patino faalelotu o se mafuaaga tele lea 
na tuua ai Lamana ma Lemuelu e vaivai 
tele i le faaosoosoga e muimui ma 
masalosalo.

Afai sa faaosooso oe ia muimui, afai 
sa ia te oe ni masalosaloga na taitai atu 
ai i le lē talitonu, afai ua foliga mai ua sili 
atu tofotofoga nai lo mea e mafai ona e 
onosaia, liliu atu ia te Ia. Afai o oe na liliu 
ese pe na faamaoniaina lau oe amio, liliu 
atu ia te Ia. E mafai ona e manatuaina se 
taimi na Ia “tautala atu [ai] le filemu i lou 
mafaufau . . . ? O le a se molimau sili atu 
e mafai ona e maua nai lo le molimau 
mai le Atua?” 20 Fesili ifo ia te oe lava, “O 
ou ola latalata ea i le soifuaga faaKeriso  
i le taimi nei e pei ona ou ola ai mua-
mua?” Faamolemole, liliu atu ia te Ia.

Sei ou toe foi atu lava i lau tala 
patino. Na iu lava, na amata ona ou faa-
maoni. Ou te manatuaina ina ua fesili 
mai le faifeautalai sa aoaoina au pe ua 
ou sauni e papatiso. Na ou tali atu sa 
ia te au pea ni fesili. Sa tau mai e lenei 
faifeautalai poto ia te au e mafai ona ia 
taliina ae e tatau ona ou taliina muamua 
lana fesili. Sa ia fesili mai ia te au pe 
moni le Tusi a Mamona ma pe o Iosefa 
Samita o se perofeta. Sa ou tau atu ia te 
ia ou te le iloa, ae sa ou manao ia iloa.

O au fesili na taitai atu i le faateleina 
o le faatuatua. Mo au, sa le i oo mai le 
tali i se mea se tasi na tupu ae i se faa-
gasologa. Sa ou matauina a o ou “tofo-
tofo i [le] upu” ma amata ona “faaaoga 

sina vaega itiiti o le faatuatua,” na avea 
le Tusi a Mamona ma mea “suamalie 
ia te au” ma na “faamalamalamaina ai 
lo’u malamalama” ma e moni lava na 
“faalauteleina ai lo’u agaga.” Na iu lava 
ina ou maua lena aafiaga ua faamata-
laina e tusitusiga paia o se “malena ae 
i totonu o lou fatafata.” 21 O le taimi lea 
sa ou manao ai e papatiso ma tuuto atu 
lou ola ia Iesu Keriso.

Ou te iloa moni lava o le Tusi a 
Mamona o le afioga a le Atua. Ou te 
iloa o Iosefa Samita sa avea o se pero-
feta. E moni, o loo i ai pea ni mea ou 
te le malamalama ai, ae o lau molimau 
i upumoni ua atili ai ona ou latalata i le 
Faaola ma fausia lou faatuatua.

Uso e ma tuafafine, manatua Nifae 
ma atalii o Mosaea, o e na i ai aafiaga 
faaleagaga ma galulue i le faatuatua ina 
ia oo mai tali ma na faatupulaia ai lo 
latou faatuatua. Faatusatusa lenei mea 
ia Lamana ma Lemuelu, o e na masalo-
salo ma muimui. E ui lava o nisi taimi 
sa latou amio ai i ni auala lelei, ae e 
mate lava le faatuatua e aunoa ma galu-
ega. E tatau ona ia i tatou le faatuatua 
ma galuega ina ia maua ai tali.

Ou te faamoemoe a o outou 
faafofoga i lenei taeao ua fesootai 
atu e le Agaga i o outou mafaufau 
ma loto se mea e mafai ona outou 
faia ina ia taliina ai a outou fesili pe 
mauaina foi se vaifofo musuia i se 
faafitauli o loo fetaiai ma outou. Ou 
te tuuina atu se molimau paia o Iesu 
o le Keriso. Liliu atu ia te Ia ma o le 
a taliina a outou tatalo. I le suafa o 
Iesu Keriso, amene. ◼

ma faaletino ua iloa e tagata—na Ia oo 
uma i ai.” 1

Aisea na Ia mafatia ai i nei faigata 
faaletino “o ituaiga eseese uma”? Sa 
faamalamalama mai e Alema, “Ma o le a 
ia ave i ona luga o latou vaivaiga, ina ia 
mafai ona faatumuina ona loto i le alofa 
mutimutivale; e tusa ai ma la le tino, ina 
ia mafai ona ia silafia e tusa ai ma la le 
tino, le ala e fesoasoani ai i ona tagata, 
e tusa ma o latou vaivaiga” (Alema 7:12).

Mo se faataitaiga, sa tautino mai e 
le Aposetolo o Paulo e faapea ona o le 
Faaola “na tigaina . . . ina o tofotofoina, 
o le mea lea ua mafai ai o ia ona fesoa-
soani i e ua tofotofoina” (Eperu 2:18). 
Sa faapena foi ona aoao mai Peresitene 
James E. Faust taught, “Talu ai sa mafatia 
le Faaola i soo se mea ma mea uma e 
mafai ona tatou lagonaina pe oo i ai, 
o lea ua mafai ai ona Ia fesoasoani i e 
vaivai ia toe malolosi.”2

Sa mafatia ma oo lo tatou Faaola i 
le atoaga o luitau uma faaletino “e tusa 
ai ma la le tino” ina ia mafai ai ona Ia 
silafia “e tusa ai ma la le tino” le auala e 
“fesoasoani atu ai [lona uiga o le tuu atu 
o le toomaga po o le fesoasoani i] ona 
tagata e tusa ai ma o latou vaivaiga.” O 
le mea lea ua Ia silafia ai o tatou faigata, 

le upu ua fai mai, o le a ia avea i ona 
luga tuga ma ma’i o ona tagata” (Alema 
7:11; tagai foi 2 Nifae 9:21).

Mafaufau i ai! I le Togiola a le 
Faaola, na Ia mafatia i “tiga ma mafa-
tiaga ma faaosoosoga o ituaiga eseese 
uma.” E pei ona faamalamalama mai 
e Peresitene Boyd K. Packer: “Sa leai 
sana aitalafu e totogi. Sa leai se sese 
na ia faia. Ae peitai, o le tuufaatasiga 
o ta’usalaga uma, le faavauvau ma le 
faanoanoa, le tiga ma le faalumaina, o 
sauaga uma faalemafaufau, faalelagona, 

Saunia e Elder Dallin H. Oaks
O Le Korama a Aposetolo e Toasefululua

I le olaga faaletino tatou te maua ai le 
faamautinoaga o le oti ma le avega 
mamafa o le agasala. O le Togiola a 

Iesu Keriso e faaitiitia ai aafiaga o nei 
mea mautinoa e lua o le olaga faaletino. 
Ae e ese mai la i le oti ma le agasala, ua 
tele isi mau luitau a o tatou tauivi ai i le 
olaga faaletino. Ona o lena lava Togiola 
e tasi, ua mafai ai e le Faaola ona tuuina 
mai ia i tatou le malosi tatou te manao-
miaina e faatoilalo ai nei luitau faale-
tino. O la’u mataupu lena i le asō.

I.
O le tele o tala faatusitusiga paia e 

uiga i le Togiola e faatatau i le motu-
siaina e le Faaola o noataga o le oti ma 
mafatiaga mai a tatou agasala. I lana 
lauga o loo tusia i le Tusi a Mamona, sa 
aoao atu ai e Alema nei mea faavae. Ae 
sa ia tuuina atu foi ni faamautinoaga sili 
ona manino faatusitusiga paia e faapea 
na lagona foi e le Faaola ia tiga ma ma’i 
ma vaivaiga o Ona tagata.

Sa faamatalaina e Alema le vaega 
lenei o le Togiola a le Faaola: “Ma o 
le a afio atu o ia, ma mafatia i tiga ma 
puapuaga ma faaosoosoga o ituaiga 
eseese uma; ma o le a oo ia te ia nei 
mea, ina ia mafai ona faataunuuina o  

Faamalosia e ala i le 
Togiola a Iesu Keriso
Ona o Lana Togiola, ua i ai ai i le Faaola le mana e lagolago  
ai—e fesoasoani ai—i tiga ma mafatiaga uma faaletino.

o tatou lototiga, o tatou faaosoosoga, ma 
o tatou mafatiaga, aua na Ia loto e oo i 
ai i na mea uma e fai ma vaega taua o 
Lana Togiola. Ma ona o lenei mea, ua Ia 
maua ai le mana o Lana Togiola e fesoa-
soani mai ai ia i tatou—e tuu mai ia i 
tatou le malosi e onosaia ai ia mea uma.

II.
E ui o le aoaoga a Alema i le mata-

upu e fitu o le vaega aupito sili lea ona 
manino i mau uma e uiga i lenei mana 
taua o le Togiola, ae o loo aoaoina foi i 
tusitusiga paia uma.

I le amataga o Lana galuega, sa 
faamalamalama atu ai e Iesu na auina 
mai o Ia “e faamalolo i e loto momomo” 
(Luka 4:18). E tele lava ina faamatala 
mai e le Tusi Paia ia i tatou e uiga i 
Lona faamaloloina o tagata i “o latou 
ma’i” (Luka 5:15; 7:21). O loo tusia i 
le Tusi a Mamona Lona faamaloloina 

o i latou “na puapuagatia i soo se ala” 
(3 Nifae 17:9). Ua faamalamalama mai 
e le Talalelei a Mataio na faamaloloina 
e Iesu tagata ina ia “taunuu ai o le upu 
a le perofeta o Isaia, ua faapea mai, O 
ia lava na aveina o tatou vaivai, ma na 
tauave o tatou ma’i” (Mataio 8:17).

Sa aoao mai Isaia o le a tauave e 
le Mesia o tatou “tiga” ma o tatou “faa-
noanoa” (Isaia 53:4). Sa aoao mai foi 
Isaia e uiga i Lona faamalosia o i tatou: 
“Aua e te fefe, aua ou te ia te oe; aua le 
fetepatepai, aua o au o lou Atua; ou te 
faamalosia oe; e moni ou te fesoasoani 
ia te oe” (Isaia 41:10).

O lea, tatou te pepese ai:

Ia aua le fefe, ou te i ai ia te oe,
O a’u lou Atua e fesoasoani pea.
Ou te faamalosi, faamanuia oe, . . .
I lo’u aao ua amiotonu, mamana 

naua.3

I le talanoa ai e uiga i nisi o ona lava 
luitau faaletino, sa tusia ai e le Apose-
tolo o Paulo, “Ou te mafaia mea uma 
lava i le faamalosi mai o Keriso ia te au” 
(Filipi 4:13).

Ma o lea ua tatou vaaia ai lena mea 
ona o Lana Togiola, o loo i ai i le Faaola 
le mana e lagolago ai—e fesoasoani ai— 
i tiga ma mafatiaga uma faaletino. O nisi 
taimi e faamaloloina ai e Lona mana se 
vaivaiga, ae ua aoao mai tusitusiga paia 
ma o tatou aafiaga e faapea o nisi taimi e 
lagolago pe fesoasoani mai o Ia e ala i le 
tuuina mai ia i tatou o le malosi po o le 
onosai e onosaia ai o tatou vaivaiga.4

III.
O a ia tiga ma mafatiaga ma vai-

vaiga faaletino na oo i ai le Faaola ma 
mafatia ai?

Ua tofu i tatou ma tiga ma mafatiaga 
ma vaivaiga i lea taimi ma lea taimi. E 

Tatou te mafatia uma ma faavauvau  
i se fesootaiga ma le oti o se e pele ia  
i tatou.

O le faailogalanu faaleaganuu ma faaleituaiga 
e tupu mai ai isi feteenaiga tiga mo talavou ma 
tagata matutua.

O loo i ai i le Faaola le mana e lagolago ai—e fesoasoani ai—i tiga ma mafatiaga uma faaletino.  
E lagolago pe fesoasoani mai o Ia e ala i le tuuina mai ia i tatou o le malosi po o le onosai e onosaia ai o tatou vaivaiga.

Mo le toatele, o vaivaiga o le faanoanoa  
e tiga tele pe tumau foi i le le fia faia o  
se mea.

ese mai mea tatou te oo i ai ona o a 
tatou agasala, ua faatumulia le olaga 
faaletino i faigata, lototiga ma mafatiaga 
e tutupu soo.

O i tatou ma ē tatou te alolofa i ai  
e mafatia foi i ma’i. I nisi taimi e oo  
ai  tatou taitoatasi i tiga mai manuaga 
tuga pe mai isi faigata faaletino ma 
faalemafaufau. Tatou te mafatia uma 
ma faavauvau i se fesootaiga ma le oti o 
sē e pele ia i tatou. Tatou te oo uma i le 
toilalo i o tatou lava tiutetauave faaleta-
gata lava ia, a tatou mafutaga faaleaiga, 
po o a tatou galuega.

A teenaina e se toalua po o se tama-
itiiti le mea ua tatou iloa e moni ma 
aluese mai ma le auala o le amiotonu, 
tatou te oo patino lava i le tiga matuitui, 
e pei lava o le tamā o le atalii faamau-
mau oa i le faataoto lemafaagaloina a 
Iesu (tagai Luka 15:11–32).

E pei ona tautino mai e le Fai-Salamo, 
“E tele lava mea leaga e oo i le ua amio-
tonu; a e laveaiina o ia e Ieova ai ia mea 
uma” (Salamo 34:19).

O lea, o loo i ai i a tatou viiga lenei 
faamautinoaga moni: “E leai se faanoa-
noa i le lalolagi e le mafai e le lagi ona 
faamaloloina.” 5 O lē na te faamalolo-
ina i tatou o lo tatou Faaola ma Lana 
Togiola.

E patino lava le tiga mo le autalavou 
o le lagona o le teenaina, pe a foliga 
mai ua i ai a latou uo i ni mafutaga 
ma ni gaoioiga fiafia ae faatuatuanai i 
latou ma le loto i ai. O le faailogalanu 
faaleaganuu ma faaleituaiga e tupu 
mai ai isi feteenaiga tiga mo talavou 
ma tagata matutua. E tele isi luitau o le 
olaga, e pei o le leai o ni galuega po o 
isi feteenaiga i a tatou fuafuaga.

O loo ou talanoa atu pea i vaivaiga 
faaletino e le o mafua mai ona o a tatou 
agasala. O nisi ua fananau mai ma ni 
le atoatoa faaletino pe faalemafaufau 
ia e mafua ai mafatiaga faaletagata mo 
i latou ma luitauina ai i latou e alolofa 
ma popole mo i latou. Mo le toatele, o 
vaivaiga o le faanoanoa e tiga tele pe 
tumau foi i le le fia faia o se mea. O le 
isi mafatiaga tiga tele o le tulaga o le 
tuuatoatasi. O i latou e mafatia i lenei 
tulaga e tatau ona manatua na oo foi lo 
tatou Faaola i lenei ituaiga o tiga ma, e 
ala i Lana Togiola, ua Ia ofo mai ai le 
malosi e onosaia ai.

O ni nai le atoatoa e sili atu ona 
faatamaia ai o tatou olaga faaletino pe 
faaleagaga nai lo vaisu. O nisi o nei 
mea, e pei o vaisu o ponokalafi po o 
fualaau faasaina, ua mafua mai ona 
o amioga agasala. E tusa lava pe ua 

salamoina, e mafai lava ona tumau le 
vaisu. O lena uu matagataga e mafai 
foi ona faamaloloina e le malosi mau-
sali e maua mai le Faaola. E faapena 
foi i luitau ogaoga e oo i ai i latou o e 
auina atu i le falepuipui ona o solitu-
lafono. Ua molimau mai se tusi talu ai 
nei i le malosiaga e mafai ona oo mai 
i se tasi o loo i ai i lena tulaga: “Ou te 
iloa o loo feafioa’i lo tatou Faaola i nei 
fale, ma e masani ona ou lagonaina le 
alofa o Keriso i totonu o nei puipui o 
le toese.” 6

Ou te fiafia i le molimau a le tatou 
tusisolo ma le uo ia Emma Lou Thayne. 
I upu ua tatou usuina nei o se viiga,  
sa ia tusia:

Fea ou te maua ai
Le filemu?
Pe a leai se mea e mapu ai?
Ma pe a ou tiga, ita, pe saua,
Ma suesue,
O lo’u loto nei?

A tele lo’u tiga,
A ou vaivai,
A ou fia mautinoa, fea [e] tapa i ai?
O fea o le aao e to’a ai lo’u ātu?
E tasi lava Ia,
E silafia. 7



64 SAUNIGA I LE AFIAFI O LE ASO TOONAI | 3 OKETOPA, 2015

IV.
O ai e mafai ona fesoasoani i ai 

ma faamalosia e ala i le Togiola a Iesu 
Keriso? Sa aoao mai Alema e tauave e le 
Faaola i Ona luga “tiga ma ma’i o ona 
tagata” ma “fesoasoani i ona tagata” 
(Alema 7:11, 12; faaopoopo le faama-
mafa). O ai “ona tagata” i lenei folafo-
laga? Pe o tagata ola uma ea—tagata 
uma e olioli i le moni o le toetu e ala i 
le Togiola? Pe ua na o auauna filifilia ua 
agavaa e ala i sauniga ma feagaiga?

O le upu tagata e tele ona uiga i 
tusitusiga paia. O le uiga e sili ona tala-
feagai mo le aoaoga o le a fesoasoani 
le Faaola i “ona tagata”, o le uiga lea na 
faaaoga e Amona ina ua ia aoao mai e 
faapea “e manatu mai le Atua i tagata 
uma, i soo se laueleele atonu ua latou 
i ai” (Alema 26:37). O le mea foi lena 
na faatatau i ai fetalaiga a agelu ina ua 
latou faasilasila mai le soifua mai o le 
Keriso: “[O] le tala lelei e olioli tele ai 
. . . nuu uma” (Luka 2:10).

Ona o Lona aafiaga togiolaina i la le 
tino, ua mafai ai e lo tatou Faaola ona 
faamafanafana, faamalolo, ma faama-
losia alii ma tamaitai uma i soo se mea, 
ae ou te talitonu ua na o i latou lava o 
ē e saili atu ia te Ia ma ole atu mo Lana 
fesoasoani, na te faia i ai. Sa aoao mai 
le Aposetolo o Iakopo: “Ina faamaulalo 
ia i luma o le Alii, ona faamaualugaina 
lea o outou e ia” (Iakopo 4:10). Tatou 
te agavaa mo lena faamanuiaga pe a 
tatou talitonu ia te Ia ma tatalo mo Lana 
fesoasoani.

E faitau miliona tagata e matatau i le 
Atua o loo tatalo i le Atua ina ia aveese 
atu o latou mafatiaga. Ua faaali mai e 
lo tatou Faaola o Ia na “afio ifo i lalo o 
mea uma” (MF&F 88:6). E pei ona aoao 
mai Elder Neal A. Maxwell, “I le ‘afio ifo 
ai i lalo o mea uma,’ ua Ia malamalama 
ai, atoatoa ma patino lava, i soo se au-
ala o le a mafatia ai le tagata.” 8 E mafai 
ona tatou faapea o le afio ifo ai i lalo 
o mea uma, ua tu ai o Ia ma le atoatoa 
e siitia i tatou ma tuu mai ia i tatou le 
malosi tatou te manaomia e onosaia ai 
o tatou mafatiaga. Pau lava le mea o lo 
tatou ole atu.

E tele taimi i faaaliga o aso nei, ua 
tautino mai ai le Alii, “O lea, afai tou te 
ole mai ia te a’u o le a outou mauaina; 
afai tou te tuitui mai o le a tatala atu ia 
te outou” (mo se faataitaiga, MF&F 6:5; 
11:5; tagai foi Mataio 7:7). O le mea 
moni, ona o lo La alolofa i tagata uma, e 
faafofogaina ai e lo tatou Tama Faalelagi 
ma Lona Alo Pele, o Iesu Keriso, ma 
tali mai ma le talafeagai i tatalo a tagata 
uma e saili atu ia i Laua i le faatuatua. 
E pei ona tusia e le Aposetolo o Paulo, 
“Tatou te faamoemoe i le Atua soifua, o 
ia o le Faaola o tagata uma, a e sili lava 
o e ua faatuatua” (1 Timoteo 4:10).

Ou te iloa e moni nei mea. O le 
Togiola a le Faaola ua sili atu nai lo le 
faamautinoaina mai ia i tatou o le tino 
ola pea, e ala i se toetu mo le lalolagi 
uma ma saunia le avanoa mo i tatou 
ina ia faamamaina ai mai agasala e ala 
i le salamo ma le papatisoga. O Lana 

Togiola foi ua tatou maua ai le avanoa 
e valaau atu ai ia te Ia o lē ua oo i o 
tatou vaivaiga uma faaletino ina ia faa-
maloloina i tatou ma tuu mai ia i tatou 
le malosi e lavātia ai avega o le olaga 
faaletino. Na te silafia o tatou tiga, ma 
o loo i ai o Ia iina mo i tatou. E pei foi 
o le Samaria agalelei, a Ia mauaina i 
tatou o manunua i tafatafā ala, o le a Ia 
fusifusi i o tatou manua ma tausi i tatou 
(tagai Luka 10:34). O le mana faama-
lolo ma le faamalosiau o le Togiola a 
Iesu Keriso e mo i tatou uma o e o le 
a ole atu. Ou te molimau atu ai i lena 
mea ma molimau atu foi i lo tatou Faa-
ola, o le ua mafai ai mea uma.

E i ai se aso o le a mavae atu ai nei 
avega uma faaletino ma o le a le toe i 
ai se tiga (tagai Faaaliga 21:4). Ou te 
tatalo ina ia tatou malamalama uma 
i le faamoemoe ma le malosiaga o le 
Togiola a lo tatou Faaola: le faamauti-
noaga o le tino ola pea, le avanoa mo 
le ola e faavavau, ma le malosi faifai 
pea e mafai ona tatou maua pe afai e 
tau lava o lo tatou ole atu, i le suafa o 
Iesu Keriso, amene. ◼

e talitonu 7 ma pe a tatou sailia ma 
pipiimau i ai. O lou faatuatua a le o le 
tuputupu malosi ae po o le oo ina vai-
vai. O le faatuatua o se mataupu faavae 
o le mana, e taua e le gata i lenei olaga, 
ae i lo tatou alualu i luma pe a mavae 
le oti.8 E ala i le alofa tunoa o Keriso, o 
le a i ai se aso e faasaoina ai i tatou e 
ala i le faatuatua i Lona suafa.9 O le tele 
o lou faatuatua e maua i le lumanai e le 
tupu faafuasei ae e ala i filifiliga.

Saunia e Elder Neil L. Andersen
O Le Korama a Aposetolo e Toasefululua

Sa silafia e le Faaola le malosiaga 
po o le vaivaiga o le faatuatua o i 
latou sa vagavagaia o Ia. Sa Ia feta-

lai atu i se tasi ma le faamalieina, “Ua 
tele lou faatuatua.” 1 Na Ia sa’i i se tasi, 
“Oe na le faatuatua itiiti.” 2 Na Ia fesiligia 
isi, “O fea o i ai lo outou faatuatua?” 3 
Ae na faasino maoti foi Iesu i se isi e 
faapea, “Ou te lei iloa ia [Isaraelu lava] 
se faatuatua e faapena ona tele.” 4

Ou te fesili ifo ia te au lava, “Pe o 
faapefea ona silasila mai le Faaola i lo’u 
faatuatua?” Ma o le po nei ou te fesili 
atu ia te outou, “Pe o faapefea ona sila-
sila mai le faaola i lou faatuatua?”

O le faatuatua i le Alii o Iesu Keriso 
e le o se mea e mamasagia, e faa-
opeopea i le ea. O le faatuatua e le 
faafuasei ona oo mai i o tatou luga, e 
le tumau foi ia i tatou ona o se tofituu-
faasolo. E pei ona fai mai le mau, o le 
faatuatua “o le mautinoa . . . o mea e le 
o vaaia.” 5 E faasusulu mai e le faatuatua 
le malamalama faaleagaga, ma o lena 
malamalama e iloagofie.6 O le faatua-
tua ia Iesu Keriso o se meaalofa mai 
le lagi lea e oo mai, pe a tatou filifili 

O Le Faatuatua  
E Le Tupu Faafuasei,  
ae e ala i Filifiliga
O le faatuatua ia Iesu Keriso o se meaalofa mai le lagi lea e oo mai  
pe a tatou filifili e talitonu ma pe a tatou sailia ma pipiimau i ai.

O Le Faatuatua o se Pasila Talavou
I se masina talu ai i Pasila, sa ou 

feiloai ai ia Aroldo Cavalcante. Sa papa-
tisoina o ia i le 21 o ona tausaga, o le 
tagata muamua o lona aiga ua auai i le 
Ekalesia. Sa mumu tele lona faatuatua, 
ma sa vave amata ona tapena o ia e 
faamisiona. O le mea e faanoanoa ai, 
na ta’u ane ua maua le tina o Aroldo i 
le kanesa. E tolu masina mulimuli ane, 
i ni nai aso a o lei maliu o ia, sa ia tala-
noa atu ia Aroldo i le mea sa sili ona 
popole ai: Sa leai nisi o le aiga e fesoa-
soani atu. E tatau ia Aroldo ona vaaia 
ona tuafafine laiti e toalua ma lona uso 
laitiiti. Sa ia faia ma le faamaoni lenei 
folafolaga i lona tina o le a maliu.

O le ao sa ia faigaluega ai i le fale-
tupe, a o le po sa a’oga ai i le iunivesite. 
Sa tumau lona tausia o ana feagaiga o le 
papatisoga, ae ua mou atu ona faamoe-
moega mo se misiona. O lana misiona 
o le tausia lea o lona aiga.

I ni masina mulimuli ane, a o saunia 
se lauga mo le sauniga faamanatuga, sa 
suesue ai e Aroldo ia upu a Samuelu sa 
aoa’i atu ai i le Tupu o Saulo: “O le usi-
tai,” sa ia faitau ai, “e sili i [lo] taulaga.” 10 
Sa maua e Aroldo se uunaiga e tatau 
ona ia usitai i le valaau a le perofeta 
tusa lava pe foliga mai e le mafai, ia 
faamisiona. Sa lei faaluafesasia e mea 
sa tutu mai i ona luma, ae sa ia agai atu 
loa i luma ma le faatuatua tele naua.

Sa sefeina e Aroldo tupe Pasila uma 
sa mafai ona ia teuina. Ina ua 23 ona 
tausaga, sa ia maua lona valaauga o le 
misiona. Sa ia tau atu i lona uso le telē 
o le tupe e tala i tua i masina taitasi mai 
lana teugatupe mo le aiga. Sa lei lava 
se tupe a Aroldo e totogi atoa ai le tau 
o lana misiona ma tupe faaalu e ola ai 
lona uso ma ona tuafafine, ae faatasi ai 
ma le faatuatua sa ia ulufale atu ai i le 
NAF. O le vaiaso na sosoo ai, na ia maua 
ai le uluai faamanuiaga o le mau faama-
nuiaga. O le faletupe na faafaigaluegaina 

ia Elder Cavalcante sa faaluaina e aunoa 
ma se iloa le tupe sa tatau ona ia maua 
ina ua faaiuina lana galuega. O lenei 
vavega, faatasi ai ma isi, sa saunia ai le 
tupe maua sa moomia mo lana misiona 
ma lona aiga a o toesea.

Luasefulu tausaga mulimuli ane, ua 
avea nei Brother Cavalcante ma pere-
sitene o le Siteki a Recife Brazil Boa 
Viagem. I le toe tilotilo ai i tua, na ia 
ta’ua ai na aso, “A o ou taumafai e ola 
amiotonu, sa ou lagonaina le alofa ma 
le taitaiga a le Faaola. Na tuputupu lo’u 
faatuatua, lea na mafai ai ona ou faatoi-
laloina le tele o luitau.” 11 O le faatuatua 
o Aroldo sa lei faafuasei ona maua, ae 
na ala i ana filifiliga.

E toatele alii ma tamaitai Kerisiano e 
loloto lo latou faatuatua i le Alii o Iesu 
Keriso, ma e tatou te faamamaluina ma 
faaaloalogia i latou.

E Le o Toe Tutu Faavaeluatai
Peitai uso e, e i ai se isi mea e 

sili atu ua tuuina mai ia i tatou: o le 

perisitua a le Atua, o le mana o le Atua 
na toefuatai mai i le lalolagi e agelu 
paia. O le mea lea ua ese ai outou. Tou 
te le o toe tutu faavaeluatai. O le a le 
tuputupu ae faafuasei lo outou faatua-
tua, ae e ala i a outou filifiliga.

O le ala tatou te ola ai i o tatou 
olaga e faateleina ai pe faaitiitia ai foi 
lo tatou faatuatua. O le tatalo, usiusitai, 
faamaoni, mama a’ia’i o mafaufuaga ma 
galuega, ma le le manatu faapito e faa-
teleina ai le faatuatua. A aunoa ma uiga 
nei, o le a faaitiitia lo tatou faatuatua. Ai-
sea na fetalai atu ai le Faaola ia Peteru, 
“Ua ou faatoga mo oe, ina ne’i mavae 
lou faatuatua”? 12 Ona o loo i ai se fili ua 
fiafia e faaumatia lo tatou faatuatua! Ia 
tinoū i le puipuia o lou faatuatua.

Fesili Faamaoni
O le taulimaina o fesili faamaoni o se 

vaega taua o le atinaeina o le faatuatua, 
ma e tatou te faaaogaina uma lo tatou 
atamai ma o tatou lagona. Na fetalai 
le Alii, “O le a ou tau atu ia te oe i lou 
mafaufau ma lou loto.” 13 E le o tali uma 
o le a vave ona oo mai, ae o le tele o 
fesili e mafai ona foia e ala i le suesue 
ma le loto ma saili atu i tali mai le Atua. 
O le faaaogaina o o tatou mafaufau e au-
noa ma o tatou loto o le a le maua ai ni 
tali faaleagaga. “E le iloa e se tasi mea a 
le Atua, ae [e ala] i le Agaga o le Atua.” 14 
Ma ina ia fesoasoani ia i tatou, ua folafola 
mai Iesu ia i tatou se “isi Fesoasoani, . . . 
o le Agaga o le upumoni.” 15

E le faamalosia lava e le faatuatua se 
tali i fesili uma ae saili e le faatuatua le 
faamautinoaga ma le lototele e agai atu 

ai i luma, ma le iloaina i nisi taimi, “Ou 
te le iloaina mea uma, ae ua lava lo’u 
iloa e agaigai atu ai pea i le ala o le 
avea ai ma soo.” 16

O le faatofuina o oe lava i le le mau-
tonu faifai pea, lea e fafagaina e tali mai 
le au le faatuatua ma le au le faamaoni, e 
faavaivaia ai le faatuatua o se tasi ia Iesu 
Keriso ma le Toefuataiga.17 “Ae le talia e 
le tagata faaletino o mea a le Agaga o le 
Atua: aua o mea valea ia ia te ia.” 18

Mo se faataitaiga, o fesili e faatatau 
i le Perofeta o Iosefa Samita e le o ni 
mea fou. Na tau’aia ai o ia e le aufaitio 
talu ona amata lana galuega. I a i latou 
e faatuatua o e o vaavaai atu i tioata 
lanu o le seneturi e 21, ma fesiligia 
faamaoni mea na tutupu po o sauno-
aga a le Perofeta o Iosefa mai le toetoe 
200 tausaga talu ai, sei ou faasoa atua 
ni fautuaga faaleuo: Mo le taimi nei, 
tuu ia lo tatou faamasinosino ia Uso 
Iosefa! I se aso i le lumanai, o le a 
faaselauina faamatalaga e te mauaina 
i lo mea e te mauaina i mea uma i aso 
nei i masini sailiili faaInitoneti, ma o 
le a faatuatuaina lelei.19 Mafaufau i le 
aotelega o lona soifua—na fanau mai 
e mativa ma e itiiti lava lona a’otau-
ina, ae sa faaliliu e Iosefa le Tusi a 
Mamona i lalo ifo o le 90 aso.20 E fiase-
fulu o afe alii ma tamaitai faamaoni, 
tuuto i le galuega o le Toefuataiga. I le 
38 tausaga sa faamaufaailogaina ai e 
Iosefa lana molimau i lona toto. Ou te 
molimau atu o Iosefa Samita sa avea 
ma perofeta a le Atua. Faamautu la’ia 
o le mea lea i lou mafaufau, ma agai 
i luma!

O Aroldo Cavalcante (agavale) faatasi ma ona 
tuafafine ma lona uso. O le ata o lo latou tina 
o loo tautau i luga o le puipui. 

O Meaalofa e Faateleina  
lo Tatou Faatuatua

Ua aumai uma e le Tusi Paia ma le 
Tusi a Mamona ia i tatou le faamauti-
noaga matagofie e faapea o Iesu o le 
Keriso, o le Alo o le Atua. O loo ou 
umia se kopi o le uluai lomiga o le Tusi 
a Mamona i le faa-Farani, ma lolomi-
ina e Ioane Teila, ina ua ia amataina le 
galuega i Farani i le 1852. O se vaega po 
o le Tusi atoa a Mamona ua i ai i le 110 
gagana i le salafa o le lalolagi. Ua avatu 
ai se molimau faaleagaga ma le tino mai 
o le moni o le Toefuataiga. O anafea na 
gata ai lou faitauina o le Tusi a Mamona 
mai le tasi faavaa i le isi? Toe faitau i ai. 
O le a faateleina ai lou faatuatua.21

O se tasi meaalofa mai le Atua e 
faalauteleina ai lo tatou faatuatua o le 
taitaiga a le Au Peresitene Sili ma le 
Korama a le Toasefululua. O le aso ua 
tatou lagolagoina ai ni uso fou e toatolu 
o le Toasefululua, ma ou te faafeiloai 
atu ia i latou. Sa fai mai Paulo:

“Na Ia [valaauina] aposetolo; ma . . . 
perofeta; . . .

“Ina ia faaatoatoaina ai le au 
paia . . . :

“Seia tatou oo atu o i tatou uma lava 
ma le lotogatasi i le faatuatua ma le iloa 
lelei o le Alo o le Atua . . . :

“Ina ia . . . le toe . . . felafoaiina 
i tatou e pei o peau ma feaveaiina i 

matagi uma lava o mataupu, i le . . . 
pepelo [o i latou o e] faitogafiti leaga 
ua saunia e faasese ai.” 22

O le taitaiga a le Au Peresitene Sili 
ma le Toasefululua ua fesoasoani e 
puipui lou faatuatua.

E ui o le amataga o lou faatuatua na 
o sina aloiafi, ae o filifiliga amiotonu e 
aumaia ai le talitonuga maumaututu tele 
atu i le Atua, ma e tuputupu ae ai lou 
faatuatua. E agi faasaga mai ia te oe fai-
gata o le olaga, ma e faatalitali mai au a 
le tiapolo i le pogisa ma le faamoemoe 
e faaumatia lou faatuatua. Ae a faaauau 
pea ona e faia filifiliga lelei, faalagolago 
i le Atua, ma mulimuli i Lona Alo, o le a 
auina mai e le Alii le malamalama ma le 
poto faateleina, ma oo ai ina mautu ma 
lē maluelue lou faatuatua. Sa saunoa 
mai Peresitene Thomas S. Monson: “Aua 
le fefe. . . . E susulu le lumanai e pei o 
lou faatuatua.” 23

Porter, Zane, ma Max Openshaw
E ofoofogia le faatuatua o alii  

talavou o lenei Ekalesia!
I le aso 12 o Iuni i le tausaga nei,  

sa ou maua ai se imeli na ta’u mai ai sa 
maliliu se epikopo mai le uarota a Iuta, 
o lona faletua, ma le la fanau e toalua 
i se faalavelave na tupu i se vaalele. O 
Epikopo Mark Openshaw sa faafoeina 
le vaalele a o tuua se malaevaalele 
laitiiti, sa faafuasei ona leai se eletise 
ma tifato ifo ai i le eleele ma pa. O 
Epikopo Openshaw, o lona faletua o 
Amy, ma le la fanau o Tanner ma Ellie 
sa maliliu uma ai i le faalavelave. O le 
la tama e lima tausaga le matua, o Max, 
na faavavega ona ato ese mai le vaalele 
i lona nofoa, ma ola ai sa na o ni nai 
ponaivi na gaui.

Sa ta’u mai ia te au o lo la atalii o 
Elder Porter Openshaw sa faamisiona 
i le Misona a Marshall Islands Majuro a 
o le la atalii e 17 tausaga o Zane, sa i ai 
i se polokalama faafesuiai i Siamani.

Sa ou vili atu ia Elder Openshaw i le 
Motu o Kerisimasi. E ui i le lotonutimo-
moia i le maliliu faafuasei o lona tina, 
tama, uso, ma le tuafafine, ae sa vave 
ona popole ia Elder Openshaw i ona 
uso laiti e toalua.

Mulimuli ane, na tonu ia Elder 
Openshaw ma lona uso o Zane e mafai 
e isi ona fesoasoani i le fale ae nofo ai 
Porter i le misiona. Sa la iloaina o le 
mea lena e mananao ai o la’ua matua.

A o ma talanoa ma Elder Openshaw, 
sa ou lagonaina lona faanoanoa ae 
faapea foi le mumu o lona faatuatua. 
“Ua i ai so’u talitonuga maumaututu,” 
na ia fai mai ai ia te au, “ma ua ou iloa 
e aunoa ma so’u masalosalo o le a ou 
toe vaai i lo’u aiga. . . . O le malosiaga 
i o tatou tofotofoga e maua e le aunoa 
i . . . lo tatou Alii, o Iesu Keriso. . . . sa 
manino le i ai o le aao silisiliese o le 
Atua e fesoasoani ai ia [te au] faapea 
o’u uso i [lenei] luitau matuia.” 24

Sa ma feiloai ma Zane mo le taimi  
muamua i le falelauasiga. A o ou tilotilo  

E ui o le amataga o lou faatuatua na o sina 
aloiafi, ae o filifiliga amiotonu e aumaia ai le 
talitonuga maumaututu tele atu i le Atua, ma 
e tuputupu ae ai lou faatuatua.

O Elder Porter Openshawo loo auauna atu i le 
Misiona o le Atu Maresala Majuro.

atu i pusa maliu e fa sa i o matou  
luma i totonu o le falesa, sa ou maofa  
i le faatuatua o lenei 17-tausaga a o ia  
lauga i le potopotoga. “O le asō,” na  
ia fai mai ai, “ua tatou potopoto faatasi 
ma ni lotomaualalo ma agaga ua vai-
vai, ia manatua olaga o lo’u tina, tama, 
Tanner, ma Ellie. . . . Sa tatou talanoa 
faatasi, fetagisi faatasi, manatua faa-
tasi, ma lagonaina faatasi le aao o le 
Atua. . . .

“O le asō ina ua uma ona ou faalogo 
i le tala i le faalavelave, sa ou maua ai 
se tusi i la’u ato mai lo’u tina. I le tusi 
sa ia tusi mai ai: ‘Zane, manatua lou 
faasinomaga ma le mea na e sau ai. 
O le a matou tatalo mo oe ma ua misia 
lava oe.” Sa faaauau le tala a Zane: “E 
leai nisi upu mulimuli e sili ona fetaui 
mai lo’u tina. Ou te iloa o ia, faatasi ai 
ma Tanner, ma Ellie, ma lo’u tama o 
loo . . . tatalo mo [o’u uso] ma au. Ou 

te iloa . . . latou te tatalo ia ou manatua 
pe o ai au . . . aua o a’u, faapei foi o 
outou, o se atalii o le Atua, ma sa Ia 
auina mai au iinei. Ou te molimau atu 
. . . po o le a lava so tatou lagona ua 
tuuatoatasi, o le a le tuulafoaiina lava 
i tatou e le Atua.” 25

Au uo pele, o lo outou faatuatua e 
lei amataina ina ua fananau mai, ma o 
le a le muta foi i le oti. O le faatuatua 
o se filifiliga. Ia faamalosia lo outou 
faatuatua ma ia outou soifua ina ia 
onomea mo outou upu faamautu a le 
Faaola: “Ua matua tele lou faatuatua.” 
A outou faia, ou te molimau atu o lou 
faatuatua e ala i le alofa tunoa o Iesu 
Keriso, o le a i ai se aso, e mafai ai ona 
e tu atu faatasi ma i latou o e pele ia te 
oe, ua mama a’ia’i i le afioaga o le Atua, 
i le suafa o Iesu Keriso, amene. ◼

Tatou mafaufau faatasi i ni mataupu 
faavae se tolu o le a fesoasoani ia i 
tatou i la tatou malaga e toefoi atu i lo 
tatou Tama Faalelagi.

Saunia e Elder Randall K. Bennett
O Le Fitugafulu

Ua ootia lou loto i se fonotaga talu 
ai nei ma le Au Paia o Aso e Gata 
Ai lelei. Sa faia le fesili, “O ai e 

manao e toe mafuta faatasi ma le Tama 
Faalelagi?” Sa sii uma i luga lima. O le 
isi fesili na sosoo ai: “O ai e talitonu 
o le a faamanuiaina?” Paga lea, sa tele 
lima na tuu i lalo.

A tatou vaaia se avanoa i le va o 
tagata ua tatou i ai nei ma tagata tatou 
te mananao ia avea ai i tatou, e faaoso-
osoina le toatele ia filifili e lafoai ese le 
faatuatua ma le faamoemoe.1

Ona “e leai se mea lē mama e 
mafai ona mau faatasi ma le Atua,” 2 
ina ia mafai ai ona toe mafuta faa-
tasi ma Ia, o lea e manaomia ai ona 
faamamaina i tatou mai agasala 3 ma 
faapaiaina.4 Afai e ao ona tatou faia 
na o i tatou, lenei mea, e leai ma se 
tasi o i tatou o le a oo i ai. Ae e le o 
tuua na o i tatou. O le mea moni, e le 
o tuua na o i tatou.

Ua ia i tatou le fesoasoaniga a 
le Lagi ona o Iesu Keriso ma Lana 
Togiola.5 Sa fetalai le Faaola, “Afai tou 
te faatuatua mai ia te au o le a outou 
maua le mana e fai ai soo se mea e 
tatau ai ia te au.” 6 A faatino le faatuatua, 
o le a faateleina foi le faatuatua.

O Lau Laa i  
Le Isi Laasaga
O lou Tama Faalelagi agaalofa ma Lona Alo, o Iesu Keriso, ua valaaulia 
oe e laa i le isi laasaga agai atu ia i Laua. Aua le faatali. Laa nei loa.

Avea ma se Tamaitiiti
O le atalii a se tasi o le ma fanau sa 

faaalia le mataupu faavae muamua. Ina 
ua ia iloa totolo ona sosoo ai lea ma le 
tu i luga, sa ia taumafai e savali. I ana 
uluai taumafaiga laiti, sa ia pa’u ai, tagi, 
ma pupula mai e faapea, “O le a ou 
le—toe—taumafai lava!”

Ina ua ia tautevateva, sa lei lagona-
ina e ona matua ua leai sona faamoe-
moe pe o le a ia le toe savali lava. Ae sa 
la faaloaloa atu o la lima a o valaau atu 
ia te ia, ma faatasi ai ma lona faataupu-
pula atu ia i laua, sa ia toe taumafai ai 
e laa atu i luma i le la opo agaalofa.

O matua agaalofa e saunia i taimi uma 
ma o la lima e faaloaloa mai e fusi atu e 
oo lava i nai laa aupito itiiti i le itu sa’o. 
Latou te iloaina o lo tatou naunautaiga e 
taumafai ma saga taumafai pea, o le a tai-
tai atu ai i le alualu i luma ma le manuia.

Sa aoao mai le Faaola ina ia maua le 
malo o le Atua, e tatau ona avea i tatou 
e faapei o se tamaitiiti.7 O lona itu faa-
leagaga la, o le uluai mataupu faavae 
e faapea, tatou te manaomia ona faia 
mea sa tatou faia a o tatou tamaiti.8

Faatasi ai ma le lotomaualalo ma 
le naunau faatamaitiiti e taulai atu i 
lo tatou Tama Faalelagi ma lo tatou 
Faaola, tatou te faia ai ni nai laa e agai 
atu ia i Laua, aua lava nei faavaivai i 
le faamoemoe, e tusa lava pe tatou te 
pauu. E olioli lo tatou Tama Faalelagi i 
laasaga taitasi o le faatuatua, ma a tatou 
pauu, e olioli o Ia i taumafaiga taitasi e 
toe tulai ai i luga ma toe taumafai foi.

Faatino i le Faatuatua
O le mataupu faavae lona lua ua 

faaalia e ni tagata faamaoni se toalua o le 
Au Paia, e taufai mananao uma i laua ma 
le naunautai e saili se soa e faavavau. Sa 
tofu faia e i laua uma i le agaga tatalo ni 
laasaga na faatumulia i le faatuatua.

O Iuli, o se tasi o le Au Paia o Aso e 
Gata Ai i Rusia, na ositaulaga e faia se 
malaga umi i le malumalu. I luga o le 
nofoaafi sa ia matauina ai se tamaitai 
lalelei faatasi ai ma ona foliga na susulu 
mai, ma sa ia lagonaina e tatau ona ia 
faasoa atu i ai le talalelei. Sa amata ona 
ia faitauina le Tusi a Mamona, ma le 
faamoemoe na te matauina mai.

Sa lei iloaina e Iuli o le tamaitai lea, 
o Maria, o se tasi o le Ekalesia. Ma lona 

leiloaina foi o [Iuli] o se tasi o le Ekale-
sia, ma mulimuli foi le uunaiga e faasoa 
atu le talalelei ia te ia, o lea sa amata ai 
ona faitau foi e Maria le Tusi a Mamona, 
ma le faamoemoe e fesili atu Iuli.

Ina ua la taufai ea a’e i luga, sa ofo 
ia Iuli ma Mariya i le vaai atu i le Tusi a 
Mamona i lima o le tasi ma le isi—ae, 
ina ua alolofa faamamai i la’ua sa faa-
mauina i la’ua i le malumalu. O le asō, 
ua tele le sao o Iuli ma Mariya Kutepov, 
o se soa e faavavau, i le Ekalesia i Rusia.

O le faamamafa i i e le na o le nau-
nau o le ulugalii e faatino i le faatuatua. 
E faatatau foi i le mataupu faavae lona 
lua—e sili atu i le na ona faafetauia e le 
Alii o lo tatou naunautaiga e faatino i le 
faatuatua. O lo tatou naunau e laa e le 
na ona faafetaiaia—e matua sili atu—e 
ala i Ana faamanuiaga folafolaina.

Ua naunau lo tatou Tama Faalelagi 
ma lo tatou Faaola e faamanuia i tatou. 
O le mea moni, e na o le tasi vaesefulu 
le mea ua poloai mai ai mai mea ua La 
faamanuia ai i tatou ona folafola mai 
lea o le a tatala mai pupuni o le lagi! 9

Soo se taimi tatou te faatino ai ma 
le naunautai le faatuatua ia Iesu Keriso, 
ma faia se isi la’a aemaise i se laa e le  
lagolelei e manaomia ai le suiga po o  
le salamo, e faamanuiaina lava i tatou 
i le malosi.10

Ou te molimau atu o le a taiala i 
tatou e le Alii—ma e ala—i a tatou laa 
e sosoo ai. O le a Ia le na ona faafetaui 

o a tatou taumafaiga ma Lona mana 
pe afai tatou te naunau e taumafai pea, 
salamo, ma agai i luma ma le faatuatua 
i lo tatou Tama Faalelagi ma Lona Alo, 
o Iesu Keriso.

Ua folafola mai meaalofa faaleagaga 
e le na o i latou o e alolofa i le Atua ma 
tausi Ana poloaiga uma, ae faafetai foi 
ia i latou o e “[saili] e faia.” 11 E tuuiina 
mai le malosi ia i latou o e saili pea i ai.

O pou faailoga e lua e tatau ai i vai-
aso taitasi lea e maka ai la tatou malaga 
i lo tatou Tama Faalelagi o le feagaiga 
faifai pea lea o sauniga o le faama-
natuga ma lo tatou tausia o le Sapati. 
Na aoao mai e Peresitene Russell M. 
Nelson i le konafesi aoao talu ai faapea 
o le Sapati o le meaalofa lea a le Alii ia 
i tatou. O lo tatou tausia faalevaiaso o 
le Sapati o la tatou faailoga lea i le Alii 
tatou te alolofa ia te Ia.12

O aso Sapati taitasi tatou te moli-
mauina ai ua tatou “naunau e tauave i o 
[tatou lava luga Lona suafa], ia manatua 
pea o ia, ma tausi Ana poloaiga.” 13 O le 
taui mo o tatou loto salamo ma a tatou 
tautinoga, e faafouina e le Alii le faa-
magaloga na folafola mai o agasala ma 
mafai ai ona tatou “maua lona Agaga 
e faatasi ma i [tatou].” 14 E faaleleia atili, 
faamalosia, aoao mai, ma taialaina i 
tatou e le faatosinaga a le Agaga Paia.

Afai o le manatuaina o Ia, e liliu atu 
ai o tatou loto i le Faaola e ala i nei pou 
faailoga e lua, o a tatou taumafaiga ua 
le na ona fetaui ma Ana faamanuiaga 
folafolaina. Ua folafola mai, faatasi ai 
ma le tuuto atu e tausia faamaoni le aso 
Sapati, o le a avea le atoaga o le lalolagi 
ma a tatou.15

O le ala e toe foi ai i le Tama Faale-
lagi e tau atu i le maota o le Alii, lea e 
faamanuiaina ai i tatou e maua ai sau-
niga faaola mo i tatou lava ma o tatou 
aiga ua maliliu. Na aoao mai e Peresi-
tene Boyd K. Packer faapea o “sauniga 
ma feagaiga e avea ma o tatou tusipasi 

Ata mai le agavale pito i 
luga i le taumatau o tagata 
o le Ekalesia ma faifeautalai 
i Drammen, Nouei; Arica, 
Chile; Aai o Belize, Belize; 
Atenai, Georgia, ISA; Cavite 
Aai, Cavite, Filipaina; Itumalo 
o Orange, Kalefonia, ISA; 
Kiev, Ukraine; ma Bermejillo, 
Durango, Mekisiko.

i le afioaga o le Atua.” 16 Ou te tatalo o 
le a tatou agavaa pea lava ma faaaoga 
o tatou pepa faataga o le malumalu e 
auauna atu ai e le aunoa.

Faatoilalo le Tagata Natura
O se mataupu faavae lona tolu o 

lenei: e tatau ona tatou faafetaiaia le 
faamoemoega a le tagata o le lalolagi 
e faatuutuu pe lafoai loa.17

A o tatou alualu i luma i le ala o 
le feagaiga, o le a tatou faia ni mea 
sese, o nisi e faatele ona fai. O nisi o 
i tatou e tauivi ma amioga poo vaisu 
ia tatou te manatu ua leai se malosi 
e faatoilalo ai. Ae o le faatuatua i le 
Tama Faalelagi ma Iesu keriso o se 
mataupu faavae o le faatinoga ma le 
mana.18 Afai tatou te naunau e faatino, 
o le a tuuina mai ia i tatou le malosi e 
salamo ai ma suia.

Tatou te toilalo pe afai tatou te le  
la’a i luma i se isi laa faamaoni. O le  
a tatou le toilalo pe afai tatou te tau-
amo ma le faamaoni ma le Faaola o le 
lalolagi—O Ia o le e le toilalo lava ma 
o le a le tuulafoaiina lava i tatou.

Faamanuiaga Folafolaina
Ou te folafola atu o laa taitasi ua 

tumu i le faatuatua, o le a taunuu i le 
fesoasoani mai le lagi. E maua mai 
le taitaiga a o tatou tatalo i lo tatou 
Tama Faalelagi ma faalogo atu i le 
Agaga Paia. E maua le malosi ona 
o le taulaga togiola a Iesu Keriso.19 
E maua le faamalologa ma le faa-
magaloga ona o le alofa tunoa o le 
Atua.20 E maua le poto ma le onosai 
i le faalagolago i le taimi a le Alii. E 
maua le puipuiga i le mulimuli i le 
perofeta soifua a le Atua, o Peresitene 
Thomas S. Monson.

Na foafoaina outou “ina ia outou 
maua le olioli,” 21 o le olioli o le a outou 
lagonaina pe a outou toe foi agavaa atu 
i lo outou Tama Faalelagi ma le Faaola 
ma laa atu ai i la La’ua opo mafanafana.

Ou te molimau atu i nei upumoni 
a’ia’i O loo soifua lo outou Tama alofa i 
le Lagi ma Lona Alo o Iesu Keriso. Ou te 
iloa e alolofa i la’ua ia te outou. O loo la 
valaaulia outou ma le alolofa ia laa i le 
isi laasaga. Aua le faatali. Laa nei loa. I 
le suafa o Iesu Keriso, amene. ◼

Sa tausi ae Tanielu o se tasi e muli-
muli ia Ieova. Sa ia talitonu ma tapuai 
i le Atua o Aperaamo, Isaako, ma 
Iakopo. Sa ia suesueina upu a perofeta, 
ma sa ia iloaina fegalegaleaiga a le Atua 
ma tagata.

A o lenei la, i le talavou tele, ua 
avea o ia ma se tamaitiiti aoga pagota i 
Papelonia. Masalo o se avega ina matua 
mamafa ia te ia le lafoaia o ona talito-
nuga tuai ma talia talitonuga a Papelo-
nia. Ae sa ia tumau i lona faatuatua—i 
upu ma galuega.

E toatele outou ua iloaina le lagona 
o le puipuia o se upumoni inosia. I le 
gagana FaaInitoneti o aso nei, tatou 
te talanoa ai i le “mu i le afi” po o le 
ita atu i faitioga a i latou e le fiafia ia 
i tatou. Ae sa le na o le lamatiaina o 
Tanielu i tauemuga a tagata lautele. I 
Papelonia, o ē lu’iina taitai faalelotu ua 
malamalama lelei i lona uiga—faafaa-
tusa ma le mea moni—o le “mu i le afi.” 
Ia fesili ifo i uo a Tanielu o Sataraka, 
Mesako, ma Apeteniko.2

Ou te le iloa pe sa faigofie mo Tani-
elu le talitonu i sea ituaiga o siosiomaga. 
O nisi tagata ua faamanuiaina i se loto e 
talitonu gofie—mo i latou, e foliga mai e 
oo mai le faatuatua o se meaalofa mai le 
lagi. Ae ou te mafaufau faapea o Tanielu 
sa pei o le toatele o i tatou e ao ona 
galue mo a tatou molimau. Ou te tali-
tonu e tele ni itula sa faaalu e Tanielu e 
tootuli ai e tatalo, ma faataatia ana fesili 
ma popolega i luga o le fata faitaulaga o 
le faatuatua, ma faatalitali i le Alii mo le 
malamalama ma le poto.

Ma sa faamanuia e le Alii ia Tanielu. 
E ui sa luitauina lona faatuatua ma tau-
emuina, ae sa ia tumau ma le faamaoni 
i mea na ia iloa i ona lava aafiaga e sa’o.

Sa talitonu Tanielu. Sa lei masalosalo 
Tanielu.

Ona oo lea i se tasi po, sa faia ai e le 
Tupu o Nepukanesa se faalepo na atu-
atuvale ai. Sa ia faapotopoto mai lana 

tulafono, tapuaiga, ma le faasaienisi  
o mea faalelalolagi a Papelonia.

E mafai ona outou mafaufauina pe 
faape’i ni lagona o le aveese faamalosi 
mai tou aiga, ma savavali i le 500 maila 
(800km) i se nuu ese, ma aoao ai i 
mataupu sese i le tapuaiga a ou fili?

Saunia e Peresitene Dieter F. Uchtdorf
Fesoasoani Lua i le Au Peresitene Sili

Papelonia ma Tanielu
Lua afe ono selau tausaga talu ai, 

sa avea ai Papelonia ma malo sili ona 
malosi i le lalolagi. Sa faamatala e se 
tasi o tusitalafaasolopito anamua, o 
puipui o Papelonia na siomia ai le aai 
sa silia ma le 300 futu (90 m) le maua-
luga ae 80 futu (25 m) le mafiafia. “I le 
ofoofogia tele,” sa ia tusia ai, “sa leai ma 
se isi aai na latalata . . . i ai.” 1

I ona aso, o Papelonia o le laumua 
lea o le lalolagi mo aoaoga, tulafono, 
ma filosofia. Sa lei mafaatusaliaina 
lona malosi faafitafita. Na olopalaina le 
malosi o Aikupito. Sa osofaia, faauma-
tia, ma veteina le laumua o Asuria, o 
Nineva. Sa meafua lona faatoilaloina 
o Ierusalema ma avefaapagota fanau 
sili ona lelei ma atamamai o Isaraelu i 
Papelonia e fai ma auauna a le Tupu 
o Nepukanesa.

O se tasi o ia pologa o se alii tala-
vou e igoa ia Tanielu. E toatele le au 
atamamai e talitonu o Tanielu sa i le va 
o le 12–17 tausaga le matua i lea taimi. 
Mafaufau i ai, ou uso pele talavou o le 
Perisitua Arona: Sa pei lava Tanielu o le 
tou matutua ina ua avatu o ia i le maota 
o le tupu ina ia aoaoina i le gagana, 

Aua le Mata’u,  
Tau Lava Ina [Talitonu]
A tatou filifili e talitonu, faatino le faatuatua e oo i le salamo,  
ma mulimuli i lo tatou Faaola, o Iesu Keriso, ua tatou tatalaina o tatou  
mata faaleagaga i mea ofoofogia e seasea ona tatou mafaufauina.

vaega o tagata atamamai ma faufautua 
ma poloaiina latou te faamatala atu le 
faalepo ia te ia ma faaali atu foi ia te ia 
lona uiga.

Ioe, sa latou le mafai. “E leai ma 
se tasi e mafai ona faia le mea ua e 
fai mai ai,” sa latou aioi atu ai. Ae sa 
tupu tele ai le ita o Nepukanesa, ma 
ia poloaiina ai ia fasiotia uma tagata 
popoto, taulaitu, tagata vaai ma fau-
fautua—e aofia ai ma Tanielu ma isi 
tamaiti aoga laiti mai Isaraelu.

O oe ua masani i le tusi a Tanielu 
ua e iloaina le mea na sosoo ai. Sa ole 
atu Tanielu ia Nepukanesa mo se isi 
taimi faaopoopo, ma o atu ai loa o ia 
ma ana soa faatuatua i le puna o lo 
latou faatuatua ma le malosi tonu. Sa 
latou tatalo i le Atua ma ole atu mo le 
fesoasoaniga a le lagi i lea taimi taua 
tele. “Ona faaali mai ai lea i le faaaliga 
. . . ia Tanielu o le mea sa lilo.” 3

O Tanielu, le taulealea mai se malo 
na faatoilaloina—sa amusiaina ma 
sauaina ona o le talitonu i lana tapu-
aiga ese—sa alu atu i luma o le tupu 
ma faailoa atu ia te ia le faalepo ma 
lona faauigaga.

Mai lena lava aso, ona o se tau-
nuuga tonu o lona faatuatua i le Atua, 
na avea ai Tanielu ma se faufautua 
faatuatuaina a le tupu, na lauiloa i lona 
atamai i Papelonia atoa.

O le taulealea na talitonu ma ola i 
lona faatuatua ua avea nei ma se tagata 
o le Atua. O se perofeta. O se aloalii 
o le amiotonu.4

O Tatou pei ea o Tanielu?
Ia i tatou uma o loo umiaina le 

perisitua paia a le Atua ou te fesili atu, 
o tatou pei ea o Tanielu?

O tatou tumau ea ma le faamaoni  
i le Atua?

O tatou ola ea i mea o tatou talai 
atu, pe o tatou ua na o ni Kerisiano  
i le Aso Sa?

O atagia manino atu ea i a tatou 
amioga o aso uma mea ua tatou tali-
tonu i ai?

O tatou fesoasoani atu ea i “e  
matitiva ma lē tagolima, o e mamai  
ma mafatia”? 5

Pe o tau na ona tatou tautatala ai,  
pe o tatou savavali ma le naunautai ea  
i na mea sa’o?

Uso e, ua tele mea ua aumai ia i 
tatou. Ua aoaoina i tatou i upumoni 
paia o le talalelei toefuataiina a Iesu 
Keriso. Ua faatuatuaina i tatou i le pule 
o le perisitua e fesoasoani ai i o tatou 
uso a tagata ma fausia ai le malo o 
le Atua i le lalolagi. O loo tatou ola i 
se taimi o le liligi tele mai o le mana 

faaleagaga. Ua ia i tatou le atoaga o le 
upumoni. Ua ia i tatou ki o le perisitua 
e faamau ai mea i le lalolagi ma i le lagi. 
Ua maua tusitusiga paia ma aoaoga paia 
a perofeta soifua ma aposetolo e lei 
maua i se isi lava taimi muamua.

Au uo pele, aua nei o tatou manatu 
faatauvaa i mea nei. Faatasi ai ma nei 
faamanuiaga ma avanoa e oo mai ai 
tiutetauave ma matafaioi tetele. Sei o 
tatou tutulai ma tali atu i na tiute.

O le aai anamua o Papelonia ua 
faatafunaina. Ua leva ona leai sona 
matagofie. Ae o loo ola pea mea 
faalelalolagi ma amioleaga a Papelo-
nia. O lo tatou tiute la le ola ai o ni 
tagata talitonu i se lalolagi lē talitonu. 

O la tatou lu’i o le faatinoina i aso 
taitasi o mataupu faavae o le talalelei 
a Iesu Keriso ma ola ma le faamaoni 
i poloaiga a le Atua. E ao ona tatou 
toafimalie i taimi o faatosinaga a uo, 
aua nei faafiafiaina i sitaili a le lalo-
lagi po o perofeta pepelo, ia lafoai le 
faatauemu i le amioatua, ma tetee atu 
i faaosoosoga a le tiapolo e toatasi, ma 
faatoilalo lo tatou lava paie.

Sei mafaufau i ai. Semanu e matua 
faigofie tele mo Tanielu le tau na ona 
mulimuli ai i ala o Papelonia? Sa ono 
mafai lava ona ia faataatia ese tulaga 
faatonuina o le amio na tuu atu e le 
Atua i le fanauga a Isaraelu. Sa mafai 
lava ona ia ai i meaai na saunia e le 
tupu ma gauai atu ai i fiafiaga faalela-
lolagi o le tagata natura. Semanu na te 
alofia le tauemuina. Semanu e taliaina 
o ia e tagata maualuluga o Papelonia 
ma maua viiga ma faamamaluga a uo, 
faiaoga, ma le malo o Papelonia.

Semanu e lauiloa o ia.
Semanu e taliagofie o ia.
O lona ala semanu e le faigata tele.
Ioe, o le mea lena sa tupu seia oo i 

le aso na poloaiina ai e le tupu se faali-
liuga o lana faalepo. Ma semanu e pei 
ai Tanielu o isi uma “tagata popoto” o 
Papelonia, e motusiaina lana fesootaiga 

ma le puna moni o le malamalama ma 
le atamai.

Sa pasi le suega a Tanielu. Ae o loo 
faaauau pea [le tatou suega].

O Le Lototele e Talitonu ai
O Satani, lo tatou fili e manao ia 

tatou toilalo. Na te faasalalauina pepelo 
o se vaega o ana taumafaiga e faauma-
tia lo tatou talitonuga. Na te fautua 
mai ma le poto e faapea o le tagata 
masalosalo, lē talitonu, ma lē mautonu 
e sili ma atamai, a o latou e faatuatua i 
le Atua ma Ana vavega e vālea, tauaso, 
ma faaseseina. O le a ia taufaasese mai 
e lelei le masalosalo i meaalofa faale-
agaga ma aoaoga a perofeta moni.

Maimau pe ana mafai ona ou 
fesoasoani i tagata uma ia malamalama 
i lenei mea moni faigofie: Tatou te tali-
tonu i le Atua ona o mea ua tatou iloa 
i o tatou loto ma mafaufau, ae le ona 
o mea tatou te le o iloaina. O o tatou 
aafiaga faaleagaga o nisi taimi e fefefe 
tele ai e faamatala i faaupuga faalelalo-
lagi, ae e le faapea ai e le moni.

Ua sauniaina e le Tama Faalelagi mo 
Ana fanau se tausamiga faaleagaga, ua 
ofo mai ai ituaiga uma o meaai manogi 
e mafaufauina—ae i lo le fiafia ai i nei 
meaalofa faaleagaga, o le au lē talitonu 

e faamalieina i latou lava i le matau mai 
se mea mamao, ma inu mai latou ipu 
o le le mautonu, masalosalo, ma le le 
faaaloalo.

Aisea e savali ai se tasi i lona olaga ua 
faamalieina i sina malamalama itiiti mai 
le moligao o lona lava tamai malama-
lama, a o lea e mafai, e ala i le aapa atu 
i lo tatou Tama Faalelagi, ona mauaina le 
susulu tele o le la o le malamalama faale-
agaga lea e mafai ona faalauteleina ai o 
latou mafaufau i le atamai ma faatumu-
ina ai o latou agaga i le olioli?

Pe a tatou talanoa atu i tagata e uiga 
i le faatuatua ma le talitonu, tatou te le 
faalogo soo ea faapea, “Maimau pe a 
na ou talitonu i le ala e te talitonu ai.”

I le malamalama ai i sea faamata-
laga o se isi taufaasese lea a Satani: e 
faapea e maua e nisi tagata le talitonu, 
ae le maua e isi. Ae e le o se maneta 
e maua ai le talitonu. O le manao ia 
talitonu o le laasaga taua muamua lea! 
E le faailoga tagata le Atua.6 O Ia o lou 
Tama. E finagalo o Ia e fetalai atu ia te 
oe. Peitai, e manaomia ai sina fiailoa 
maoti—se faataitaiga o le afioga a le 
Atua—ma le faatinoga o se “vaega o 
le faatuatua.” 7 E manaomia ai foi sina 
lotomaualalo. Ma e manaomia ai se 
loto matala ma se mafaufau matala. 
E manaomia ai se sailiga, i le uiga atoa 
o le upu. Ma e masalo o le mea sili ona 
faigata o mea uma, e manaomia ai le 
onosai ma le faatalitali i le Alii.

Afai tatou te le faia se taumafaiga 
e talitonu ai, e pei lava la i tatou o 
le tagata na te seieseina le uaea o le 
molīsulu ona tuuaia lea o le molī i le  
le faasusulu maia o se malamalama.

Talu ai nei sa faateia ai au ma faa-
noanoa i le iloaina o se alii Perisitua 
Arona sa foliga mai na faamaualuga i 
lona manatu moni ua ia faataumamao 
o ia mai le Atua. Fai mai o ia, “Afai e 
faaali mai e le Atua o Ia lava ia te au, 
ona ou talitonu lea. Ae o le taimi nei, 



79NOVEMA 2015

o le a ou sailia le upumoni i lou lava 
malamalama ma le atamai e faamala-
malama ai le ala i ou luma atu.”

Ou te le iloaina patino lenei alii tala-
vou, ma ou te le iloa foi lona loto, ae 
ua le mafai lou lagonaina o le faanoa-
noa tele mo ia. Oka se faigofie ona ia 
teenaina o meaalofa a le Alii sa ofoina 
atu ia te ia. Ua seiese e lea alii talavou 
le molīsulu ma foliga mai ua faamalie-
ina o ia i lana lava matauga atamai i le 
leai o se malamalama o susulu mai.

O le mea e leaga ai, o lenei uiga e 
foliga mai ua fai lava si taatele i nei aso. 
Afai tatou te tuu atu i le Atua e faaali 
mai upumoni nai lo lo tatou sailia, ou 
te manatu e mafai ona tatou faia ni alo-
faga mai le manatu mamafa i poloaiga 
a le Atua ma mai le faia o tiutetauave 
mo la tatou sootaga ma lo tatou Tama 
Faalelagi.

Uso e, sei ou faamanino atu: e 
leai se mea mamalu pe faagaeetia i le 
masalosalo. O le le talitonu e faigofie 
lava—soo se tasi e mafai ona oo i ai. 
O le olaga faatuatua e manaomia le 
malosi tonu, tuuto, ma le lototele.  

O i latou e pipiimau i le faatuatua e 
sili atu ona faagaeetia nai lo i latou e 
gauai atu i le masalosalo pe a aliae mai 
ni fesili po o ni atugaluga fenumiai.

Ae e le tatau ona faateia i tatou i le 
le faatauaina o le faatuatua e malo. Ua i 
ai i le lalolagi se talafaasolopito umi o le 
teenaina o le faatuatua lea e le malama-
lama i ai. Ma e i ai se faafitauli patino 
i le malamalama i mea e le vaaia. Ae e 
le faapea tatou te le mafai ona vaaia se 
mea i o tatou mata faaletino ona faapea 
ai lea e le o i ai. O le mea moni, “e ano-
anoai mea i le lagi ma le lalolagi . . . i lo 
mea o moemiti ai i tusia’oga, apitalaaga 
faasaienisi, ma filosofia faalelalolagi.8 
Ua faatumulia le atulaulau i mea ofo-
ofogia e oooo ma maofa ai—o mea e 
na o mata faaleagaga lava e mafai ona 
malamalama i ai.

O Le Folafolaga o le Talitonu
A tatou filifili e talitonu, faatino le 

faatuatua e oo i le salamo, ma mulimuli 
i lo tatou Faaola, o Iesu Keriso, ua tatou 
tatalaina o tatou mata faaleagaga i mea 
ofoofogia e seasea tatou mafaufauina. 

O le mea lea o le a faatupulaia malosi 
atili ai lo tatou talitonu ma le faatuatua, 
ma o le a tele atu mea tatou te vaaia.9

Uso e, ou te molimau atu e oo lava i 
taimi sili ona faigata, o le a fetalai atu le 
Faaola ia te oe e pei ona Ia fetalai atu 
ai i se tamā popole i se ala tumutumu 
i Kalilaia, “Aua e te mata’u, tau lava ina 
e [talitonu].” 10

E mafai ona tatou filifili e talitonu.
Aua o le talitonu, tatou te maua ai  

le malamalama.
O le a tatou mauaina upumoni.11

O le a tatou maua le filemu.12

Ona o lo tatou talitonu, o le a tatou 
le matelaina ai, pe galala.13 O meaalofa 
o le alofa tunoa o le Atua o le a tatou 
mafai ai ona tatou faamaoni i lo tatou 
faatuatua ma o le a faatumulia ai o 
tatou agaga i le “vaipuna e puna i luga 
i le ola e faavavau.” 14 O le a tatou lago-
naina le olioli moni ma le tumau.15

O le mea lea, au uo pele, ou uso 
pele i le perisitua a le Atua:

Ia lototetele e talitonu.
Aua le matata’u, tau lava ina talitonu.
Tutu faatasi ma Tanielu.
Ou te tatalo mo i tatou uma taitoatasi 

—talavou ma matutua—o le a maua se 
malosi faafouina, lototele, ma le manao 
e talitonu. I le suafa o Iesu Keriso, 
amene. ◼

ma popo le ulu o le tiakono, ma fai atu 
leotele, “Se, faafetai lava!”

Sa na ona faia e lena tiakono lona 
tiute faaleperisitua. Ae, sa faateleina e 
le Alii faatinoga a le tiakono. Sa manino 
lava na manatua e le tamaitai le Faaola 
a o ia faailoa atu le lotofaafetai faama-
oni mo le auaunaga a se tiakono. Sa 
faamautinoa atu ia te ia a o ia avatu le 
faamanatuga ia te ia, o le a ia maua le 
Agaga e faatasi ma ia. Sa le i tuua na 
o ia i lena aso i le nofoaga autu o le 
tausiga. E faapena foi le tiakono i lana 
auaunaga.

Atonu e le lagonaina e se aoao 
talavou o le Perisitua Arona, a o alu atu 
e aoao se aiga, o loo paga o ia ma le 
Alii i Lana galuega. Ou te manatua pea 
le molimau faigofie a se soa talavou o 
faiaoga o aiga, sa o atu i lo matou fale. 
Sa faamautu mai e le Agaga ana upu. 
Atonu na te le o manatuaina lena aso, 
ae ou te manatuaina.

O le a toe faalauteleina e le Alii 
taumafaiga a se alii talavou pe a vala-
auina o ia e avea ma se ositaulaga. O 
le papatisoga muamua na ia faatinoina, 
atonu o se talavou na te le iloa. Atonu e 
popole pe o le a sa’o lona ta’uga o upu 
ma sa’o le faatinoga o le sauniga.

Ae o le Alii lea e auauna i ai o ia, 
o le a faalauteleina lana taulaga. O 
le tagata na te papatisoina na filifili e 
agai atu i le ala i le ola e faavavau. O 
le a faia e le Alii Lana vaega e sili atu. 
Na Ia faia mo au i se tasi taimi, ina ua 
musumusu mai i lo’u taliga le tamaitiiti 
na ou papatisoina, ma loimata na tafe 
ifo i ona alafau, “Ua ou mama. Ua ou 
mama.”

A o e agai atu mai le tasi auaunaga 
faaleperisitua i le isi, o le a e vaaia ai le 
i ai o le Alii faatasi ma oe i le galuega. 
Sa ou aoaoina lenei mea mai le ma 
feiloaiga ma se peresitene o le korama 
a toeaina i se konafesi faalesiteki i 
tausaga ua mavae. I le konafesi, sa silia 

e moni lena mea, ma o le a ia aoao 
pea i le olaga atoa.

O se tasi o atalii o la’u fanau o loo 
iinei i le po nei i lana uluai sauniga 
perisitua. Sa faauuina o ia o se tiakono 
i le ono aso talu ai. Atonu ua ia faa-
moemoeina o lana faatinoga muamua 
lava o se tiute faaleperisitua o le tufaina 
o le faamanatuga i le Aso Sa a sau. Ou 
te tatalo o le a ia vaaia lena taimi e pei 
ona i ai moni lava.

Atonu e manatu o ia na o le pau 
lena o lana galuega mo le Alii o le tufa 
atu lea o le fata faamanatuga i tagata o 
loo alala i le sauniga faamanatuga. Ae o 
le faamoemoega o le Alii e le na o le o 
mai o tagata e taumamafa i le areto ma 
le vai. O le tuu atu lea ia i latou ia tausi 
se feagaiga o le a tuleia ai i latou i luga 
o le ala i le ola e faavavau. Ma ina ia 
tupu lena mea, e tatau i le Alii ona tuu 
atu se aafiaga faaleagaga i le tagata lea 
e tuu atu i ai e le tiakono le fata.

Na ou vaai i lena mea o tupu i se 
nofoaga mo tagata matutua, ina ua 
punou atu se tiakono e pasi atu le fata 
i se olomatua ao sinasina. Sa tilotilo atu 
o ia i le falaoa e faapei o se mea taua. 
E lei galo lava ia te au lana ataata a o 
ia taumafaina ona aapa ae lea i luga 

Saunia e Peresitene Henry B. Eyring
Fesoasoani Muamua i le Au Peresitene Sili

Uso e, ua tatou fiafia lava ua vala-
auina e le Alii Elder Ronald A. 
Rasband, Elder Gary E. Stevenson, 

ma Elder Dale G. Renlund o ni Apo-
setolo a le Alii o Iesu Keriso. Tatou te 
lagolagoina i latou i o tatou loto, a tatou 
tatalo, ma lo tatou faatuatua.

Ua tatou iloaina lo latou gafatia.  
Ae, o le a latou manaomia le faamau-
tinoaga i o latou valaauga, e pei ona 
tatou manaomia uma, faapea o loo  
i ai le Alii ma i latou i Lana galuega. 
E manaomia e se tiakono fou lava se 
talitonuga mautu, e faapena foi i se  
faitaulaga sili e tele sona potomasani  
e mauaina se valaauga fou.

O lena talitonuga maumaututu e 
tuputupu ae a o oo ina e iloaina na 
Ia valaauina oe e ala i Ana auauna. O 
lau faamalosiauga o le fesoasoani lea 
ia te oe ia e iloaina, a e faia lau vaega, 
e faaopoopo e le Alii Lona mana i au 
taumafaiga.

Soo se valaauga tatou te mauaina 
i le malo o le Alii e manaomia ai se 
mea e sili atu i lo se atamai faaleta-
gata po o le malosi faaletagata. O na 
valaauga e manaomia ai le fesoasoani 
mai le Alii, ia o le a oo mai lava. E oo 
foi lava i le tiakono fou o le a iloaina 

E Le o Tuua Na  
o Outou i le Galuega
A o e see mai le tasi auaunaga faaleperisitua i le isi, o le a e vaaia  
le Alii i le galuega o faatasi ma oe.



81NOVEMA 2015

ma le 40 igoa na tuuina mai o alii mo 
le mauaina o le Perisitua Mekisateko.

Sa faalagolago mai le peresitene o 
le siteki ma musmusu mai ia te au, “O 
alii uma la sa lei toaaga mai a ua tatau 
ona avea ma toeaina.” I lo’u ofo tele, sa 
ou fesili i le peresitene po o le a lana 
polokalama sa laveai mai ai nei tagata.

Sa ia tusi atu i se alii talavou sa i le 
pito i tua o le falesa. Sa ia fai mai, “O 
ia le la. O le toatele o nei alii na toe 
aumaia ona o le peresitene le la o le  
au toeaina.” Sa nofo o ia i le pito i tua, 
sa fai ona ofu e masani ai, sa faaloloa 
ona vae ma ona seevae ua masaesae i 
ona luma.

Sa talosaga i le peresitene o le siteki 
e faafeiloai atu au i ai pe a uma le sau-
niga. Ina ua ma feiloai, sa ou ta’u atu i 
le taulealea ua ou maofa lava i le mea 
sa ia faia ma sa ou fesili atu i ai pe na 
faapefea ona ia faia. Sa faamimigi ona 
tauau. Sa iloagofie na ia manatu e le 
onomea se viiga mo ia.

Ona ia fai mai lemu lea, “Ou te 
iloaina le aualii uma o le nuu lenei ua 
le toe toaaga mai. O le toatele lava o 
i latou e i ai a latou taavale pikiapu. 
E i ai foi la’u loli. Ou te fufuluina la’u 
pikiapu i le mea e fufulu ai a latou 
taavale. Na oo ina avea i latou uma 
ma a’u uo.

“Ona ou faatalitali lea i se taimi e 
sese ai se mea i o latou olaga. E tupu 
pea lava. Latou te faamatala maia ia 
te au. Ou te faalogologo ma ou te le 
vaavaai masei lava. A oo la ina latou fai 
mai, “E i ai se mea o sese i lo’u olaga. 
E tatau lava ona i ai se mea e sili atu i 

lo lenei.’ Ou te ta’u atu i ai le mea o loo 
misi ma le mea e mafai ona latou maua 
ai. O nisi taimi latou te talitonu ia te au, 
ma a oo ina talitonu, ona ou alu lea ma 
ave matou te o.”

Ua outou silafia la le mafuaaga na 
tauagafau ai o ia. Aua sa ia iloa sa ia 
faia si ana vaega itiiti ma sa faia e le Alii 
mea na totoe. O le Alii na pa’i atu i loto 
o na alii i o latou faafitauli. O le Alii na 
tuu atu ia i latou le lagona e tatau lava 
ona i ai se mea e sili atu ma se faamoe-
moe o le a mafai ona latou maua.

O le taulealea—pei o outou—o 
se auauna a le Alii, sa na ona talitonu 
afai na te faia lana vaega itiiti, o le a 
fesoasoani le Alii i na alii i luga o le ala 
agai i le aiga, ma le fiafia lea e na o Ia 
e mafai ona tuuina atu ia i latou. Sa iloa 
foi e lenei taulealea, na tofia o ia e le 
Alii e avea ma peresitene o le korama 
a toeaina aua o le a ia faia lana vaega.

O le a i ai taimi i lau auaunaga o le 
a e le maua ai le vaaiga ma le ofoofogia 
o le faamanuiaina e pei o lena peresi-
tene o le korama a toeaina. O le taimi 

lena o le a e manaomia ai le talitonu 
mautinoa, o le Alii, ua silafia o le a e 
faia lau vaega i le galuega, na Ia tofia 
oe e ala i Ana auauna ua faamaonia. O 
le faatuatua i le valaauga mai le auauna 
a le Alii sa taua i le galuega faafai-
feautalai a le tama o lo’u tamamatua 
o Henry Eyring.

Na papatiso o ia i le aso 11 , o Mati, 
1855, i St. Louis, Misuri. E lei pine ae 
faauuina o ia e Erastus Snow i le tofi o 
se ositaulaga. O le peresitene o le Siteki 
a St. Louis, o John H. Hart, sa tofia o 
ia e faamisiona i Cherokee Nation i le 
aso 6 o Oketopa.1 Sa faauuina o ia o se 
toeaina i le aso 11 o Oketopa. Na tietie 
atu o ia i se solofanua mo le Misiona a 
Cherokee i le aso 24 o Oketopa. Sa 20 
ona tausaga ma na o le fitu masina talu 
ona liliu mai i le taimi lea.

Afai e i ai se tasi ua umia le perisi-
tua e i ai se mafuaaga e lagona ai le 
le agavaa po o le lei saunia, o Henry 
Eyring. Na pau le mafuaaga sa ia maua 
ai le lototoa e alu ai, sa ia iloa i lona 
loto na valaauina o ia e le Atua e ala i 

Oslo, Nouei

Ana auauna faatagaina. O le punavai 
lea o lona lototele. Atonu o le punavai 
lea o lo tatou lototele onosai ai, po o le 
a lava o tatou valaauga i le perisitua.

Ina ua uma ona auauna atu Elder 
Eyring mo ni tausaga faigata se tolu 
faapea ai ma le maliu o le peresitene 
o le misiona, sa filifilia ia Henry ma 
lagolagoina e avea ma peresitene o 
le misiona i se sauniga sa faia i le aso 
6 o Oketopa, 1858. Sa faate’ia o ia ma 
sa pei o le faate’ia o se tiakono fou. Na 
ia tusia, “Sa fai lava si o’u faateia ina ua 
tofia i lena tofi peitai ona o le finagalo 
o le usoga, sa ou talia fiafia ai, ma le 
lagona i lena lava taimi o lo’u vaivai 
tele ma le leai o se poto masani.” 2

Ua femalagaai nei Peresitene Eyring 
i Nuu o Cherokee, Creek, ma Choctaw 
i le 1859. Na auala mai i ana tauma-
faiga, na faaopoopo ai e le Alii e pei 
ona tusia e Henry, “se aofaiga i le 
ekalesia.” Sa ia faatulagaina ni paranesi 
se lua ae sa matauina “e toaitiiti lava sa 
tulimataia ma lagolagoina le galuega.” 3

I le tausaga mulimuli ane, sa feagai 
Henry ma se faigata moni lava lea sa 
faasaina ai e taitai faalemalo o tagata 
na ia auauna i ai ia faifeautalai o le 
Au Paia o Aso e Gata Ai ona toe faia a 
latou galuega. A o ia mafaufau loloto 
po o le a se mea e tatau ona ia faia, sa 
ia manatua le faatonuga mai lana pere-
sitene o le misiona na i ai muamua, lea 

na faailoa atu i ai o le a faaumiumi atu 
lana misiona seia oo i le 1859.4

Ia Oketopa o lena tausaga, sa tusi 
atu Henry ia Peresitene Polika Iaga 
mo se taitaiga, ae na te lei maua se 
tali i lana fesili. Sa tusia e Henry, “O le 
le mafai ona maua o se tala mai le Au 
Peresitene o le Ekalesia, sa ou valaau 
atu ai i le Alii i le tatalo, ma ole atu ia 
te ia e faailoa mai ia te au lona mafau-
fau ma lona finagalo e tusa ai ma  
lo’u toe nofo ai pea po o le malaga 
atu i Siona.”

Sa ia faaauau: “O le miti lea na 
tuuina mai ia te au e tali a’i la’u tatalo. 
Sa ou miti na ou taunuu i le Aai o [Sate 
Leki] ma ou alu loa lava i le ofisa o 
[Peresitene Polika] Iaga, lea na ou maua 
atu i ai o ia. Sa ou fai atu ia te ia: ‘[Pere-
sitene] Iaga, ua ou tuua la’u misiona, ua 
ou sau i lo’u lava loto, ae afai e i ai lava 
se mea ua sese ai lena mea, ua ou fiafia 
e toe foi e faauma la’u misiona.’ [I le 
miti sa tali mai ai le perofeta]: ‘Ua lava 
le umi na e nofo ai, e le afaina.’

Sa tusia e Henry i lana apitalaaga, 
“O le i ai o miti muamua ia na faatau-
nuuina moni lava, sa ia te au le faatua-
tua e talitonu ai, o le mea lea o le a i’u  
i ai ma amata ai loa lava ona sauniuni 
ou te malaga.”

Na taunuu o ia i le Aai o Sate Leki 
i le aso 29 o Aokuso, 1860, ma sa tele 
ina savali i le malaga atoa. O le aso na 

sosoo ai, sa ia savali atu ai i le ofisa 
o Peresitene Polika Iaga.5

O upu nei na faamatala ai e Henry 
le mea na tupu: “Sa [ou] talanoa atu ia 
[Peresitene] Iaga, o le sa taliaina [a’u] 
ma le agalelei tele. Sa ou fai atu ia te 
ia, ‘[Peresitene] Iaga ua ou sau e aunoa 
ma ma se upu faapea ou te sau, ae afai 
ua ou sese, ua ou fiafia e toe foi ma 
faauma la’u misiona.’ Sa tali mai [Polika 
Iaga]: ‘Ua lelei, o loo matou faatalitali 
atu i lou foi mai.”

Sa faamatala e Henry lona olioli, ma 
faapea mai, “O lea la na taunuu moni ai 
lava la’u miti.” 6

Na maua lona olioli i se faamau-
tuuga faapea na la galulue faatasi ma 
le Alii ma vaavaaia o Ia. Sa ia aoaoina 
le mea e moni mo i tatou uma—faapea  
e musuia auauna a le Alii ia iloa le 
finagalo o le Alii. Ma sa faamautuina e 
Henry Eyring, le mea foi ua ou iloaina, 
faapea o le perofeta, i le avea ai ma 
peresitene o le perisitua, e musuia  
e le Atua e vaavaai ma tausia auauna 
a le Alii.

Po o le a lava lou valaauga i le 
perisitua, atonu e i ai taimi e te manatu 
ai e le o silafia oe e le Tama Faalelagi. 
E mafai ona e tatalo ia e iloa Lona fina-
galo, ma faatasi ai ma se manaoga faa-
maoni e faia soo se mea Na te poloaiina 
oe e fai, o le a e maua lava se tali.

O le a faatagaina oe e le Tama Faa-
lelagi e te lagonaina o loo Ia silafia oe, 
Na te talisapaia lau auaunaga, ma ua 
oo ina e agavaa mo le faafeiloaiga mai 
le Alii lea e te matua manao e faalogo 
i ai: “Le auauna lelei e ma le faamaoni; 
ua e faamaoni i nai mea iti, ou te tofia 
oe e pule i mea e tele: ulufale maia i le 
fiafia o lou Alii.” 7

Ou te tatalo mo i latou uma o e 
umia le perisitua ia aapa atu ma le 
faatuatua e laveai mai agaga uma ua 
tuu atu ai ia te ia le tiutetauave. O le 
a faaopoopo atu e le Atua Lona mana 

i taumafaiga a Ana auauna. O le a 
ootia loto o tagata e faia filifiliga o le 
a aumaia i latou i le ala o le talalelei e 
agai atu i le fiafia ma aveesea ai [latou] 
mai le faanoanoa.

Ou te tatalo foi ia lagona e i latou 
uma e umia le perisitua le alofa ma le 
tausiga mata’itu a le Tama Faalelagi, 
a le Faaola, ma le perofeta a le Atua 
i lona valaauga.

Ou te tuuina atu ia te outou la’u 
molimau faapitoa o loo tatou i ai 
uma i le galuega a le Alii toetu o 
Iesu Keriso. Ou te molimau atu ua Ia 
valaauina oe ma au i Lana galuega ma 
le iloaina lelei o le fesoasoaniga o le 
a tatou manaomia. O le a Ia faama-
nuiaina a tatou taumafaiga i talaatu o 
o tatou faamoemoega faamama’i, pe 
a tatou tuu atu o tatou tagata uma i 
Lana galuega. Ou te molimau atu o 
le perofeta a le Atua, o le peresitene 
o le au perisitua uma i le lalolagi, e 
musuia e le Atua.

E tumu au i le faafetai mo faataita-
iga a le au perisitua faamaoni i soo se 
mea. Ua tumu foi le Tama Faalelagi 
ma le Faaola i le faafetai i lou faia o 
lau vaega. La te silafia outou ma e 
alolofa ia te outou. I le suafa o Iesu 
Keriso, amene. ◼

faigofie atu ona onosaia o tatou luitau 
ma faafitauli, ma o le a tatou mauaina 
Ana faamanuiaga folafolaina. Ae e ui ua 
Ia tuuina mai ia i tatou ia tulafono ma 
poloaiga, ae ua Ia faatagaina foi i tatou 
e filifili pe talia pe teenaina. O a tatou 
faaiuga i lenei tulaga o le a iloa ai lo 
tatou taunuuga.

Ua ou talitonu aiai ua i ai ia i tatou 
taitoatasi lana lava sini tupito o le ola 
e faavavai i le afioaga a lo tatou Tama 
Faalealgi ma Lona Alo, o Iesu Keriso. O 
le mea lea, e taua tele mo i tatou le faia o 
filifiliga i o tatou olaga atoa ia o le a taitai 
atu ai i tatou i lenei sini. Peitai, ua tatou 

Saunia e Peresitene Thomas S. Monson

Ou uso pele, ua matagofie lava 
le toe faatasi ai ma outou. Ua 
musuia i tatou i lenei afiafi i upu 

ua tatou falaogo i ai. Ou te tatalo ina ia 
taialaina foi au i mea ou te tau atu.

O lau savali ia te outou i le po nei 
e tuusao lava. O le savali lenei: tausi i 
poloaiga.

E le i aumaia poloaiga a le Atua ina 
ia faamamafa ai ia i tatou pe avea ai ma 
ni faafitauli i lo tatou fiafia. Ae o le faa-
feagai o lea mea, e moni. O Le na foa-
foaina i tatou ma alofa ia i tatou ma le 
atoatoa e silafia le auala tatou te manao-
mia ona ola ai i olaga ina ia maua le 
fiafiaga silisili e mafai ona maua. Ua Ia 
saunia ni taiala mo i tatou ia, afai tatou 
te mulimuli ai, o le a taitai atua i tatou 
ma le saogalemu i lenei malafa faaletino 
e tele ina lamatia. Tatou te manatuaina 
upu o se viiga masani: “Tausi Piloaiga! 
I lenei mea o loo i ai le saogalemu; i 
lenei mea o loo i ai le filemu.” 1

Ua lava le alofa o lo tatou Tama Faa-
lelagi ia i tatou ua fetalai mai ai: Aua e 
te molimau pepelo; aua e te gaoi; aua 
e te mulilua; ia e alofa atu i lou tuaoi 
e pei o oe lava ia te oe; ma isi mea faa-
pena.2 Ua tatou iloa poloaiga. E mala-
malama o Ia a tatou tausia poloaiga, o 
le a fiafia atu o tatou olaga, faamalieina 
atili, ma faaitiitia le lavelave. O Le a 

Tausi i Poloaiga
O Le na foafoaina i tatou ma alofa ia i tatou ma le atoatoa e silafia le 
auala tatou te manaomia ona ola ai i olaga ina ia maua le fiafiaga silisili 
e mafai ona maua.

iloa ua tuuto foi Satani ia ia faatoilaloina 
i tatou. Ua matua tinou o ia ma ana au i 
a latou taumafaiga ia faalavelave i o tatou 
manaoga amiotonu. Ua fai i latou faatusa 
o taufaamatau ogaoga ma le faifai pea i 
lo tatou faaolataga e faavavau sei vagana 
ua tatou tinou foi i lo tatou naunautaiga 
ma taumafaiga ia ausia la tatou sini. Na 
lapatai mai le Aposetolo o Peteru ia i 
tatou, “Ia outou faautauta, ia outou mata-
ala, ona o le ua fai outou mona fili, o le 
tiapolo lea, o loo fealuai o ia e pei o se 
leona tagi, ua saili se tasi e aina e ia.” 3

E ui e le o i ai se taimi i o tatou olaga 
e tuusaunoa ai mai faaosoosoga, ae o 
outou alii talavou ua i ai i se vaitau e 
ono patino ai ona outou vaivai. O tau-
saga o le talavou e tele lava o tausaga o 
le le mautonu, e uiga i lagona e peiseai 
e te le o ausia mea ua faamoemoeina 
mai ia te oe, o le taumafai e taliaina faa-
tasi ma uo, ma le taumafai e fia lauiloa. 
Atonu e faaosoosoina oe ia tuu i lalo ou 
tulaga faatonuina ma ō faatasi ai ma le 
isi toatele o tagata ina ia mafai ona talia-
ina e i latou e te manao e fai ma au uo. 
Faamolemole ia lototele, ma ia nofouta i 
soo se mea o le a faoa ou faamanuiaga e 
faavavau. O filifiliga tou te faia iinei ma 
le taimi nei e matua taua e faavavau.

Tatou te faitau i le 1 Korinito: “Atonu 
e . . . tele lava [ituaiga] leo i le lalolagi.” 4 
O loo siomia i tatou e leo faatosina, 
leo taufaasese, leo faalumaluma, leo 
faaonapo nei, ma leo fenumiai. Ou te 
faaopoopo atu o nei leo o leo malo-
maloā. Ou te apoapoai atu ia tuutuu i 
lalo le leotele ae ia faatosinaina e lena 

leo filemu ma le itiiti lea o le a taialaina 
oe i le saogalemu. Manatua sa tuu e 
se tasi e i ai le pule ona lima i luga o 
lou ao ina ua uma ona e papatiso, ma 
faamauina oe o se tagata o le Ekalesia 
ma faapea atu, “Talia le Agaga Paia.” 5 
Tatala o outou loto,, e oo lava i o outou 
agaga, i leo o lena siufofoga faapitoa 
lea e molimau mai i le upumoni. E pei 
ona folafola mai e le perofeta o Isaia, 
“E faalogo foi o outou taliga i le upu 
. . . , e faapea mai, O le ala lava lenei, 
ia outou savavali ai.” 6 Tau ina ia tatou 
faalogo, ina ia tatou lagona lenei leo 
faamafanafana ma taiala lea o le a faa-
tumauina i tatou i le saogalemu.

O le lafoaia o poloaiga e matala ai 
le ala o le mea ua ou manatu i ai o le 
mala o o tatou aso. E aofia ai le mala 
o le faasausili, le mala o ponokalafi, le 
mala o fualaau faasaina, le mala o le 
ola le mama, ma le mala o le faapa’u 
pepe, ua taua na o ni nai mea. Ua tau 
mai e tusitusiga paia ia i tatou o le 
tiapolo “o le faavae o ia mea uma.” 7 Ua 
tatou iloa o ia “o le tama o pepelo uma, 
e faasese ma faatauaso tagata.” 8

Ou te aioi atu ia te outou ia aloese 
mai soo se mea o le a faoa maia ia te oe 
lou fiafia iinei i le olaga faaletino ma le 
ola e faavavau i le lalolagi a sau. I ana 
mea taufaasese ma pepelo, o le a taitai 
ai e le tiapolo oe i lalo i tifato maseesee 
i lou faafanoga pe afai e te faatagaina 
oe ia faia lea mea. O le a e i ai i lena 
tifato maseesee ae a o lei e iloaina e 
le o i ai se auala e tu ai. Ua e faalogo i 
feau a le tiapolo. Na te valaau mai ma le 

poto: Na o le tasi lava e le afaina; o loo 
faia foi e tagata uma; aua e te faatoe-
toeaina; ua suia taimi; e le afaina ai 
lava se tasi; e pule lava oe i lou olaga. E 
iloa e le tiapolo i tatou, ma na te iloaina 
faaosoosoga ia o le a faigata mo i tatou 
ona faaleano i ai. E matuai taua mo 
tatou le matua faautauta i taimi uma ina 
ia mafai ona aloese mai le lolo atu i ia 
pepelo ma faaosoosoga.

O le a manaomia le lototele aiai a o 
tatou tumau faamaoni ma le faatuatua i 
le lotolotoi o le faateteleina pea o uuna-
iga ma faatosinaga taufaasese ia o loo 
siomia ai tatou ma faasese ai upumoni, 
olopalaina ai mea lelei ma matagofie, 
ma taumafai ia suitulaga i ai filosofia 
faaletagata o le lalolagi. A na faapea na 
tusia e tagata ia poloaiga, ona suia lea e 
ala i mea e loto i ai pe faia faaletulafono 
pe i soo se auala lava o le a faamalieina 
ai le tagata. Peitai, o poloaiga, na aumai 
mai le Atua. O le faaaogaina o lo tatou 
faitalia, e mafai ai ona tatou faataatia 
ese poloaiga. Peitai, e le mafai ona tatou 
suia e pei lava o lo tatou le mafaia ona 
suia taunuuga e oo mai i le le usitaia 
ma le soliga o poloaiga.

Tau ina ia tatou iloaina o lo tatou 
fiafiaga silisili i lenei olaga o le a oo 
mai pe a tatou mulimuli i poloaiga a 
le Atua ma usitai i Ana tulafono! Ou 
te fiafia i upu o loo maua i le Isaia 
mataupu 32, fuaiupu 17: “O le [galuega 
a] le amiotonu, o le manuia lea; e tupu 
mai foi i le amiotonu le filemu ma le 
saogalemu e faavavau.” O lea filemu, o 
lea saogalemu ua na o le amiotonu lava 
e mafai ona oo mai ai.

E le mafai ona tatou faatagaina i 
tatou lava e faia sina fetuunaiga itiiti 
lava i le taulimaina o le agasala. E le 
mafai ona tatou faatagaina i tatou lava 
ia talitonu e mafai ona tatou auai “tau 
lava o sina” lē usiusitai i poloaiga a le 
Atua, aua e mafai e le agasala ona pule 
ia i tatou lea e matua tiga matuitui ai le 

tau faasaolotoina mai ai o i tatou. O nei 
vaisu e sau mai fualaau faasaina, o mea 
inu malolosi, o ponokalafi, ma le aga-
sala e moni ma e toetoe lava a le mafai 
ona gauia e aunoa ma se taumafaiga 
maoae ma se fesoasoani tele.

Afai e i ai se tasi o outou o tau pule 
ai le agasala i le olaga, ou te faamau-
tinoa atu ia te oe o loo i ai se auala e 
toefoi mai ai. O lea auala ua ta’ua o le 
salamo. E ui e faigata le ala, ae o lou 
faaolataga e faavavau o loo faalagolago 
i ai. O a nisi mea e sili ona taua atu i lo 
au taumafaiga? Ou te aioi atu ia te oe  
ia fuafua loa iinei i le taimi nei lava e  
faia laasaga talafeagai e salamo atoatoa 
ai. O le vave o lou faia o lea mea, o  
le vave foi lena o le a mafai ai ona e  
lagonaina le manuia ma le filemu ma  
le saogalemu lea na tautala i ai Isaia.

I sina taimi e lei mamao atu sa ou faa-
logo ai i le molimau a se tamaitai, o lona 
toalua sa aluese mai le ala o le saoga-
lemu, soli poloaiga ma, i le faagasologa, 

sa toeiititi lava a malepe ai lo la aiga. Ina 
ua iu ina la taufai iloa uma le taufasese 
o vaisu ma iloa ai le le fiafia ua oo i ai o 
laua olaga, atoa ai ma lo la faamanualia-
ina o e pele ia i laua, o lea sa amata ai 
ona la sui. Sa telegese le faagasologa o 
le salamo ma sa i ai taimi na tiga ai, ae 
faatasi ai ma le fesoasoaniga a taitai peri-
situa, atoa ai ma le fesoasoaniga mai aiga 
ma uo faamaoni, sa la toefoi mai ai.

Ou te faasoa atu ia te outou se vaega 
o le molimau a lenei tuafafine e uiga 
i le mana faamalolo o le salamo: “E 
faapefea e se tagata ona sau mai le avea 
ma se mamoe na leiloa ma saisaitia i 
le [agasala], ona oo i lenei filemu ma le 
fiafia ua ma lagonaina nei? E faapefea 
ona tupu lena mea? O le tali . . . ona 
o se talalelei atoatoa, o se Alo atoatoa 
ma Lana taulaga mo a’u. . . . I le mea sa 
pogisa, ua i ai nei malamalama. I le mea 
sa i ai le faanoanoa ma le tiga, ua i ai 
nei le olioli ma le faamoemoe. Ua matua 
lemafuatia le faamanuiaina o i maua i le 

suiga lea e na o le salamo lava na mafai 
ai e ala i le Togiola a Iesu Keriso.”

Na maliu lo tatou Faaola ina ia maua 
e oe ma au lena meaalofa faamanuia-
ina. E ui lava i le mea moni e faapea e 
faigata le ala, ae o le folafolaga e moni. 
Na fetalai le Alii ia i latou o e salamo:

“E ui lava ina pei o ofu mumu a outou 
agasala, e sisina ia e pei o le kiona.” 9

“Ma ou le toe manatua a latou 
agasala.” 10

I o tatou olaga atoa o le a tatou 
manaomia ai ona faafailele ni molimau 
malolosi e ala i le suesue i tusitusiga 
paia ma e ala i le tatalo ma le mafaufau 
loloto i upumoni o le talalelei a Iesu 
Keriso. A toto ma le mausali, o a tatou 
molimau o le talalelei, e uiga i le Faa-
ola, ma lo tatou Tama Faalelagi o le a 
faatosinaina mea uma tatou te faia.

Ou te molimau atu o i tatou uma 
o atalii faapelepele a lo tatou Tama 
Faalelagi, na auina mai i le lalolagi i nei 
aso ma le taimi mo se faamoemoega, 
ma tuuina mai le perisitua a le Atua ina 
ia mafai ai ona tatou auauna atu i isi 
ma faatino le galuega a le Atua iinei i le 
lalolagi. Ua poloaiina i tatou ia ola i o 
tatou olaga ina ia faatumauina le agavaa 
e umia ai lena perisitua.

Ou uso e, tau ina ia tatou tausia 
poloaiga! O loo faapolopoloina mea 
ofoofogia ma le mamalu mo i tatou pe 
afai tatou te faia. Ia avea lenei mea ma 
o tatou faamanuiaga, ou te tatalo ai i le 
suafa o Iesu Keriso, lo tatou Faaola ma 
le Togiola, amene. ◼

FAAMATALAGA
	 1. “Tausi Poloaiga,” Viiga, nu. 186.
	 2. Tagai Esoto 20:1–17; Mataio 22:39.
	 3. 1 Peteru 5:8.
	 4. 1 Korinito 14:10.
	 5. Tagai Tusitaulima 2: Taitaiina  

o le Ekalesia [2010], 20.3.10.
	 6. Isaia 30:21.
	 7. 2 Nifae 26:22.
	 8. Mose 4:4.
	 9. Isaia 1:18.
	10. Ieremia 31:34.

e mafai ona siitia ma musuia, pe mafai 
foi ona faatiga ma faalumaina. I le 
lalolagi i le asō ua matua faateteleina 
le gagana masoa lea e foliga mai o 
loo siomia ai tatou i soo se vaipanoa. 
Ua faigata le aloese mai le faalogo 
atu i suafa o le Atua o loo faaaogaina 
faasamasamanoa ma le le mafaufau. 
O gagana masoa ua avea ma gagana 
masani i luga o televise, atatifaga, tusi-
faitau, ma musika. O ia talanoaga faa-
samasamanoa ua aofia ai faamatalaga 
faatiga ma gagana ita. Tatou talanoa 

atu i isi i le alofa ma le faaaloalo, ma ia 
tausia le mama o a tatou gagana i taimi 
uma. Ma aloese mai upu po o faamata-
laga e faamanua pe faatiga [ai isi]. Tau 
lava o le tatou mulimuli i le faataitaiga 
a le Faaola, lea na fetalai ma le faapale-
pale ma le agalelei i Lana galuega atoa.

O le isi uiga paia na taua e Paulo o 
le alofa mama, lea e faamatalaina “o le 
alofa le pona o Keriso.” 3 Ou te talitonu 
o loo i ai i latou i totonu o le lio o o 
tatou faatosinaga o e ua tuuatoatasi, i 
latou o loo mama’i, ma i latou ua lago-
naina le faavaivai. O lo tatou avanoa 
lenei e fesoasoani ai ia i latou ma siitia 
o latou agaga. Na aumai e le Faaola 
le faamoemoe i ē na leai se faamoe-
moe, ma le malosi i ē na vaivai. Sa Ia 

ou manatuaina a o ou mafaufau loloto 
i le uiga o le mau muamua. E maua i le 
Tusi a le Aposetolo o Paulo ia Timoteo: 
“Ia fai oe ma faaa’oa’o i e ua faatuatua, 
i le upu, ma le amio, ma le alofa, ma le 
loto, ma le faatuatua, ma le le gaoia.” 2

Ou te talitonu o le mau lona lua o loo 
faamatala mai ai i se vaega tele, le auala 
e mafai ai ona tatou faataunuuina le mau 
muamua. E avea i tatou ma faataitaiga o 
e talitonu [pe faatuatua] e ala i le ola i le 
talalelei a Iesu Keriso i upu, i amioga, i 
le alofa, i le loto, i le faatuatua, ma i le le 
gaoia. A tatou ola ai, o le a susulu atu lo 
tatou malamalama mo isi e vāai i ai.

Sa tatou o mai uma i le lalolagi ua 
tuuina i ai le Malamalama o Keriso. A 
tatou mulimuli i le faataitaiga a le Faaola 
ma ola e pei ona sa Ia soifua ai ma e pei 
ona sa Ia aoao mai, o le a mumu mai 
lena malamalama i totonu o i tatou ma 
o le a faamalamalama ai le ala mo isi.

Sa lisi mai e le Aposetolo o Paulo 
uiga paia e ono o se tagata talitonu, 
o uiga paia o le a faatagaina ai lo tatou 
malamalama ia susulu atu. Sei o tatou 
tagai i uiga paia uma taitasi.

Ou te taua faatasi uiga paia muamua 
e lua—o le avea ma faataitaiga i upu 
ma le amio. O upu tatou te faaaogaina 

Saunia e Peresitene Thomas S. Monson

Uso e ma tuafafine, ua matagofie 
lava le toe faatasi ai foi ma outou. 
E pei ona outou silafia, talu mai 

le tatou faatasiga ia Aperila, ua tatou 
faanoanoa lava i le tuumalo ai o a tatou 
Aposetolo pele e toatolu: Peresitene 
Boyd K. Packer, Elder L. Tom Perry, 
ma Elder Richard G. Scott. Ua toefoi 
atu i latou i lo latou aiga faalelagi. Ua 
tatou misia lava i latou. Tatou te faafetai 
tele mo a latou faataitaiga o le alofa 
FaaKeriso atoa ai ma aoaoga musuia ua 
latou tuua ia i tatou uma.

Tatou te faafeiloai fiafia atu i a 
tatou Aposetolo fou, Elder Ronald A. 
Rasband, Elder Gary E. Stevenson, ma 
Elder Dale G. Renlund. O nei tamalii 
ua tuuto atu i le galuega a le Alii. Ua 
matua agavaa lelei i latou e faatumu ia 
avanoa taua ia ua valaauina i ai i latou.

Talu ai nei, a o ou faitauina ma 
mafaufau loloto i tusitusiga paia, na 
ou mafaufau ai lava i ni fuaitau patino 
se lua. Tatou te masani uma ai. O le 
mau muamua e mai le Lauga i luga o 
le Mauga: “Ia faapea ona pupula atu o 
lo outou malamalama i luma o tagata, 
ina ia latou iloa la outou amio lelei, 
latou te vivii atu ai i lo outou Tama o i 
le lagi.” 1 O le mau lona lua o le mau na 

Sauniga i le Taeao o le Aso Sa | 4 Oketopa, 2015

Avea ma se Faataitaiga 
ma se Malamalama
A tatou mulimuli i le faataitaiga a le Faaola, o lo tatou avanoa  
lea e avea ai ma se malamalama i olaga o isi.

Bermejillo, Durango, Mekisiko

faamalolo i ē mamai; sa Ia faasavavali 
ē na pipili, o tauaso na pupula, o ē lo-
gonoa na toe lagona. Sa Ia toefaatu mai 
foi ē na maliliu i le ola. I Lana galuega 
atoa sa Ia aapa atu ai i le alofa mama i 
soo se tasi na mafatia. A tatou mulimuli 
i Lana faataitaiga, o le a tatou faamanu-
iaina olaga, e aofia ai o tatou lava olaga.

O le isi, e ao ona avea i tatou ma se 
faataitaiga i le loto. Ia te au o lona uiga 
tatou te tauivi ia maua i o tatou olaga 
le agalelei, lotofaafetai, lotofaamagalo, 
ma le lotolelei. O nei uiga mama o le a 
tatou maua ai se agaga o le a pa’i atu i 
olaga o i latou o vagaia i tatou. Ua ou 
maua sea avanoa i le tele o tausaga e 
fegalegaleai ai ma le anoanoai o tagata 
o loo i ai lea agaga. Tatou te lagonaina 
se lagona faapitoa pe a tatou faatasi ma 
i latou, o se lagona e faaosofia ai i tatou 
e fegalegaleai ma i latou ma mulimuli i a 
latou faataitaiga. Latou te faasusulu maia 
le Malamalama o Keriso ma fesoasoani 
ia tatou lagonaina Lona alofa mo i tatou.

Ina ia faaali atu le malamalama e sau 
mai se loto mama ma le agaalofa lea 
e iloaina e isi, ou te fia faasoa atua se 
aafiaga o le tele o tausaga ua tea.

I lena taimi, sa feiloai ai taitai o le 
Ekalesia ma taitai i Ierusalema ina ia 
faagaoioi se maliliega o se lisi mo se 
fanua e fausia ai le Nofoaga Autu o le 
Ekalesia i Ierusalema. Ina ia maua la le 
faatagaga o loo manaomia, sa ao ai i le 
Ekalesia ona ioe e leai ni tala’iga e faia 
e o tatou tagata ia o le a nonofo i le 
nofoaga autu. Ina ua maea ona sainia le 
maliliega, o se tasi o taitai Isaraelu, o le 
sa masani lelei ma le Ekalesia ma ona 
tagata, sa saunoa e faapea, sa ia iloaina 
lava o le a faamamaluina e le Ekalesia 
le maliliega o le leai o se tala’iga. “Ae,” 
sa ia saunoa e faatatau i tamaiti aoga 
o le a aooga iina, “o le a se mea o le 
a tatou faia i le malamalama o loo i o 
latou mata?” 4 Ia susulu mai pea lena 
malamalama faapitoa i taimi uma mai 

ia i tatou, ina ia iloaina ma talisapaia 
e isi.

Ina ia avea ma se faataitaiga o le faa-
tuatua o lona uiga tatou te faalagolago i 
le Alii ma Lana afioga. O lona uiga tatou 
te umia ma faafaileleina talitonuga ia o 
le a taialaina o tatou mafaufauga ma a 
tatou amioga. O lo tatou faatuatua i le 
Alii o Iesu Keriso ma i lo tatou Tama 
Faalelagi o le a faatosinaina mea uma 
tatou te faia. I le lotolotoi o fenumi-
aiga o lo tatou olaga, o feteenaiga o le 
amiosa’o, ma le vāvāō o le olaga o aso 
uma, o se faatuatua tumau e avea ma 
se taula i o tatou olaga. Manatua o le 
faatuatua ma le masalosalo e le mafai 
ona i ai faatasi i le mafaufau e tasi i le 
taimi e tasi, aua o le a tuliese e le tasi le 
isi. Ou te faamamafa atu mea ua tau soo 
mai ia i tatou—ina ia maua ma faatu-
mauina le faatuatua tatou te manaomia, 
e taua lo tatou faitauina ma suesueina 
ma le mafaufau loloto ia tusitusiga paia. 
O fesootaiga ma lo tatou Tama Faalelagi 
e ala i le tatalo e taua tele. E le mafai 
ona tatou lafoaia nei mea, aua o loo 
saili mai ma le tinoū le fili ma ana au 
mo o tatou vaivaiga, e faavaivaia ai lo 

tatou faatuatua. Na fetalai mai le Alii, 
“Saili ma le filiga, tatalo e le aunoa, ma 
ia talitonu, ma o le a galue faatasi mea 
uma mo lo outou lelei.” 5

Ma le mea mulimuli, e ao ona tatou 
mama, o lona uiga e ao ona tatou 
mama i le tino, mafaufau, ma le loto. Ua 
tatou iloa o o tatou tino o se malumalu, 
e ao ona taulimaina ma le migao ma le 
faaaloalo. O o tatou mafaufau e tatau 
ona faatumuina i mafaufauga musuia 
ma mamalu, ma ia saoloto mai mea 
na o le a faaleagaina ai. Ina ia maua le 
Agaga Paia e fai ma a tatou soa tumau, 
e tatau ona tatou agavaa. Uso e ma 
tuafafine, o le mama o le a aumaia ia 
i tatou le filemu o le mafaufau ma o le 
a tatou agavaa ai e maua ia folafolaga 
a le Faaola. Sa Ia fetalai, “Amuia e loto 
mama: aua latou te iloa atu le Atua.” 6

A tatou faamaonia i tatou e fai ma 
[faataitaiga] o e faatuatua i upu, le amio, 
i le alofa, i le loto, i le faatuatua, ma le 
[mama], o le a tatou agavaa e avea ma 
malamalama o le lalolagi.

Ou te fia faapea atu ia te outou uma, 
ae patino lava ia te outou le au talavou, 
a o agai ese pea ma le mamao le lalolagi 

mai mataupu faavae ma taiala na tuuina 
mai ia i tatou e se Tama Faalelagi alofa, 
o le a tatou tumatilatila mai le motu o 
tagata ona e ese ai lava i tatou. O le 
a tatou tumatilatila ona e tauagafau o 
tatou ofu. O le a ese ai i tatou ona tatou 
te le tautatala i upumasoa ma ona tatou 
te le faaoagaina vailaau oona e faata-
maia ai o tatou tino. O le a ese i tatou 
ona tatou te aloese mai tausuaga eleelea 
ma faamatalaga faalumaluma. O le a ese 
i tatou pe a tatou filifili e lē faatumuina 
o tatou mafaufau i ata mataga ma faa-
taumaoi ma mea o le a tuliesea le agaga 
mai o tatou aiga ma o tatou olaga. O le 
a tatou tutumatilatila ma le mautinoa pe 
a tatou faia ni filifiliga e faatatau i le ola 
mama—filifiliga e tausisia mataupu faa-
vae ma tulaga faatonuina o le talalelei. 
O mea ia e faia i tatou ia ese ai mai le 
toatele o le lalolagi, tatou te maua ai foi 
lena malamalama ma lena agaga lea o 
le a susulu atu i se lalolagi ua faateleina 
le pogisa.

E tele lava ina faigata le avea ma se 
tasi e ese ai ma tu ai na o ia i le motu o 
tagata. O se lagona masani le fefe i mea 
e manatu pe talanoa ai isi. E mafanafana 
lava upu a le Fai Salamo: “O Ieova o lo’u 
malamalma ia, ma lo’u olataga: o ai ea se 
ou te fefe ai? O Ieova o le malosi ia o lo’u 
ola; ou te mata’u ea ia te ai?” 7 A tatou faa-
totonugalemuina Keriso i o tatou olaga, 

o le a aveesea e le lototele o o tatou 
talitonuga maumaututu lo tatou fefe.

E leai ma se tasi o i tatou e atoatoa 
le olaga, ma i taimi o luitau ma faigata 
tatou te feagai ai, atonu e oo ina lofitu-
ina, ma mafua ai ona tau le susulu atu 
lo tatou malamalama. Peitai, faatasi ai 
ma le fesoasoaniga mai lo tatou Tama 
Faalelagi, ua vaavaalua ma le lago-
lagosua mai isi, e mafai ai ona tatou  
toe mauaina lena malamalama lea o le 
a toe faamalamalamaina ai lo tatou lava 
ala ma saunia ai le malamalama atonu 
o loo manaomia e isi.

Mo se faataitaiga, ou te faasoa atu 
upu ootia a se tusisolo ou te fiafia lava 
i ai, sa ou muai faitauina i le tele o 
tausaga ua tea:

Sa ou fetaui i se tagata ese i le po
O lana lamepa ua mate.
Sa ou tu ina ia ona tutu
Lana lamepa mai la’u lamepa.

Sa to faata’uta’u mai se matagi
Ma lulu ai le eleele i lana agi.
Ma ina ua mou atu le matagi
Na mate la’u lamepa!

Ae na toe foi mai le tagata ese —
O loo mumu pea lana lamepa!
Sa ia uu i luga lea afi faapelepele
Ma faamumu ai la’u lamepa pele! 8

Ou uso e ma tuafafine, o o tatou ava-
noa e faasusulu atu [ai le malamalama] 
ua siomia ai tatou i aso uma, po o a lava 
tulaga tatou te i ai. A tatou mulimuli i le 
faataitaiga a le Faaola, o lo tatou avanoa 
lenei e avea ai ma se malamalama i olaga 
o isi, pe o i latou o tagata o lo tatou lava 
aiga ma uo, tagata i falefaigaluega, pe na 
ona masani, po o ni tagata ese.

Ia te outou taitoatasi ou te faapea 
atu o oe o se atalii po o se afafine o lo 
tatou Tama Faalelagi. Na outou o mai 
mai Lona afioaga ia ola i lenei lalolagi 
mo se vaitau, ma ia avea ma faataitaiga 
o le alofa ma aoaoga a le Faaola ma ia 
faasusulu atu ma le lototoa tou mala-
malama mo tagata uma ia vāai i ai. A 
faamutaina lena vaitau i le lalolagi, afai 
na e faia lau vaega, o lou faamanuiaga 
la o le a matua mamalu i le toefoi atu 
e mau faatasi ma Ia e faavavau.

E maeu le faamautinoaga o le feta-
laiga a le Faaola: “O au nei o le mala-
malama o le lalolagi: o le mulimuli mai 
ia te au e le savali o ia i le pouliuli, a e 
ia te ia le malamalama o le ola.” 9 Ou te 
molimau atu ai ia te Ia. O Ia o lo tatou 
Faaola ma le Togiola, lo tatou Fautua 
i le Tama. O Ia o lo tatou Faataitaiga 
ma lo tatou malosi. O Ia “o le malama-
lama e susulu i le pouliuli.” 10 Tau ina ia 
tautino atu e i tatou uma ua lagona mai 
lou leo ina ia mulimuli ia te Ia, ma avea 
ai ma se malamalama susulu i le lalo-
lagi, o lau tatalo lea i Lona suafa paia, 
le suafa o Iesu Keriso le Alii, amene. ◼

FAAMATALAGA
	 1.	Mataio 5:16.
	 2.	1 Timoteo 4:12.
	 3.	Moronae 7:47.
	 4.	Tagai James E. Faust, “O Le Malamalma  

i o Latou Mata,” Liahona, Nov. 2005, 20.
	 5.	Mataupu Faavae ma Feagaiga 90:24.
	 6.	Mataio 5:8.
	 7.	Salamo 27:1.
	 8.	Lon Woodrum, “Lamps,” The Lighted 

Pathway, Oct. 1940, 17.
	 9.	Ioane 8:12.
	10.	Mataupu Faavae ma Feagaiga 6:21.

lē manatu faapito, o Melanie. I le 
gasologa o tausaga, sa ia fesoasoani ai 
e mamanu au ia avea ma se soo lelei 
atili o Iesu Keriso. O lona alofa ma le 
lagolago, faapea ai ma le ma fanau e 
toa 5, o latou taitoalua, ma le ma fanau 
a fanau e 24, ua faamalosia ai au. I lo’u 
aiga pele, ou te alofa ia te outou.

E pei o Nifae anamua, sa ou fanau 
mai i ni matua lelei i le talalelei ma o 
o’u tuaa o ni matua lelei i le ono tupu-
laga ua mavae. O o’u uluai tuaa na auai 
i le Ekalesia na ō mai mai Egelani ma 
Tenimaka. O nei paionia anamua na 
ofo atu a latou mea uma i le talalelei a 
Iesu Keriso ma tuua ai se talatuu mo a 
latou fanau e mulimuli ai. Ou te faafetai 
tele mo se aiga o le Au Paia o Aso e 
Gata ai o augatupulaga e tele, ma ou te 
iloa o se sini taua lea mo i tatou uma e 
tauivi i ai.

E anoanoai isi na saofagā i le saunia-
ina o lo’u olaga mo lenei valaauga fou. 
E aofia ai a’u uo a o ou laitiiti ma aiga, 
uluai taitai o le ekalesia, faiaoga, ma 
faufautua i le olaga atoa. E tatau ona ou 
faaaofia ai i latou mai la’u uluai misiona 
i setete i sasae ma a tatou faifeautalai 
faapelepele mai le Misiona a Niu Ioka, 

Alii ma outou i lo’u loto atoa, manatu, 
mafaufau, ma le malosi atoa.

E maeu foi lo’u alofa mo Peresitene 
Boyd K. Packer, Elder L. Tom Perry ma 
Elder Richard G. Scott. Ua ou misia tele 
i latou. Ua faamanuiaina au i le aoaoina 
patino e nei Uso pele. E lagona lo’u 
lē agavaa e see i o latou seevae, ae 
ua faamamaluina au i le valaauina ai i 
valaauga na latou i ai ma faaauau ai le 
galuega a le Alii.

A ou mafaufau ia i latou na fesoa-
soani ia te au ia avea ma tagata ua ou 
i ai nei, ou te mafaufau muamua lava 
i la’u manamea ma la’u soa e faavavau 

Saunia e Ronald A. Rasband
O Le Korama a Aposetolo e Toasefululua

Ou uso e ma tuafafine pele i le 
lalolagi atoa, ou te faafetai lava i 
le Au Peresitene Sili mo le vala-

auliaina o au ia faasoa atu la’u molimau 
faamaualalo i lenei aso Sapati. O upu 
o se viiga masani a le Au Paia o Aso 
e Gata Ai ua faamatala ai o’u lagona 
i lenei taimi:

Ou te tu ma ofo i le alofa o Iesu,
Ma lē iloa le ala ua alofa ai ia te a’u. . . .
Ou te ofo i lona afio mai i luga,
E laveai a’u sē ua faalogogatā,
Ma ua Ia alofa i sē ua pei o a’u nei,
Ua lava Ia na te faaola ma faapaia. . . .
E, maeu lava, maeu na’ua! 1

I nai aso talu ai sa ou maua ai le 
avanoa sili e feiloai ai ma le Au Pere-
sitene Sili ma maua lenei valaauga 
mai lo tatou perofeta pele, Peresitene 
Thomas S. Monson. Ou te fia molimau 
atu ia te outou uma e uiga i le malosi 
ma le alofa o Peresitene Monson ina ua 
ia saunoa mai ia te au, “O lenei vala-
auga e sau mai le Alii o Iesu Keriso.”

Ua lofituina lava a’u ma gatete tele 
lo’u tino pe a ou mafaufau i le taua ma 
le aafiaga o na upu na saunoa i ai ma 
le agamalu lo tatou perofeta agaalofa. 
Peresitene Monson, Peresitene Eyring, 
Peresitene Uchtdorf, ou te alofa ia te 
outou ma o le a ou auauna atu i le 

Ou te Tu ma Ofo
O la’u molimau ia Iesu Keriso na fausia mai le tele o aafiaga faapitoa 
lea na ou iloaina ai Lona alofa tele mo i tatou uma taitoatasi.

Niu Ioka i Matu. Mo le toatele na faato-
sinaina ma mamanuina lo’u olaga, ou 
te matua faafetai atu.

Ou te faamemelo lava i le au-
auna faatasi ai ma la’u Usoga o le 
Au Fitugafulu. Mo le 15 tausaga sa 
ou i ai i se tasi o korama silisili ma le 
usoga agaalofa i le Ekalesia. Faafetai 
atu, o’u uso a auauna pele. O le taimi 
nei ua ou tulimatai atu i le auai ai i 
se korama fou. Peresitene Russell M. 
Nelson, e loloto lou alofa mo oe ma 
uso taitasi o le Korama a Aposetolo 
e Toasefululua.

Ua faamanuiaina lava ma’ua ma 
Sister Rasband e asiasi atu i au paia i 
taimi o le tele o tofiga i faalapotopo-
toga ma misiona i le lalolagi atoa. Ma 
te alolofa i le Au Paia o Aso e Gata Ai 
i soo se mea! Ua faateleina e lo outou 
faatuatua lo ma faatuatua; ua faaopo-
opo mai la outou molimau i le ma 
molimau.

Ia, afai ou te tuua se savali itiiti 
lava se tasi ia te outou i le asō, o le 
savali lenei: ua fetalai mai le Alii, “Ia 
outou fealofani; faapei ona ou alofa 
atu ia te outou.” 2 Ou te talitonu e leai 
ma se filifiliga, agasala, po o se mea 
sese e mafai ona e faia pe faia foi e 
se isi e ono suia ai Lona alofa mo 
oe po o latou. E le faapea ai la Na te 
tuusaunoaina pe faataga ni amioga 
agasala—ou te mautinoa Na te le 
faatagaina—ae o lona uiga e ao ona 
tatou aapa atu i o tatou uso a tagata 
i le alofa ma valaaulia, faatauanau, au-
auna atu, ma ia laveai mai. E le afaina 
ia Iesu Keriso po o a ituaiga tagata, 
mamalu, ma tulaga ina ia aoao ai i 
latou i lenei upumoni loloto.

E tele taimi na fesiligia ai au pe o 
anafea na ou mauaina ai la’u molimau.

Ou te le manatuaina se lē talitonu i 
le Tama Faalelagi ma Iesu Keriso. Na 

ou alofa lava ia i Laua talu mai le taimi 
na ou iloaina ai i Laua a o ou tootuli i 
talaane o lo’u tina pei se agelu, faitau 
tusitusiga paia ma tala o le talalelei. O 
lena uluai talitonuga ua tuputupu ae i 
se iloa ma se molimau e uiga i se Tama 
Faalelagi alofa, o Lē e faafofoga ma tali 
mai i a tatou tatalo. O lau molimau ia 
Iesu Keriso na fausia mai le tele o aa-
fiaga faapitoa lea na ou iloaina ai Lona 
alofa tele mo i tatou uma taitoatasi.

Ou te faafetai mo le Togiola a lo 
tatou Faaola ma fia pei ai o Alema e 
alaga atu ma le pu a le Atua.3 Ou te 
iloa o Iosefa Samita o se perofeta o le 
Toefuataiga a le Atua ma o le Tusi a 
Mamona o le afioga a le Atua. Ma ou 
te iloa o Peresitene Thomas S. Monson 
o le auauna ma le perofeta moni a le 
Atua i le lalolagi i aso nei.

A tatou mulimuli i lo tatou perofeta, 
ou te tatalo ina ia i ai le alofa mama i o 
tatou loto i isi ma ia avea i tatou ma ni 
molimau ola ma tatou “tu [ai] ma ofo i 
le alofa o Iesu” [mo i tatou]. E, tau ina 
ia “maeu lava, maeu na’ua [ia te oe ma 
a’u.” I le suafa o Iesu Keriso, amene. ◼

FAAMATALAGA
	 1.	“Ou te Tu ma Ofo,” Viiga, nu. 107.
	 2.	Ioane 13:34.
	 3.	Tagai Alema 29:1.

atu ai ma le mautinoa. Ma a o lei mafai 
ona ou faaleo atua se galulolo o lagona 
lemafaamatalaina, o le tele lava o lagona 
o le le agavaa, sa aapa mai Peresitene 
Monson ma le agalelei ia te au, ma 
faamatala mai le valaauina o ia i le tele 
o tausaga ua mavae o se Aposetolo e 
Peresitene Tavita O. MaKei, i lena foi 
taimi sa ia lagonaina ai le le agavaa. Sa ia 
faatonuina ma le toafimalie au, “Epikopo 
Stevenson, o le a faaagavaaina e le Alii i 
latou Na te valaauina.” O nei upu mālū 
a se perofeta ua avea ma se puna o le 
filemu, se toafimalie i se taimi o suesue-
ina ai ma le tiga a’u lava ia, ma lagona 
agamalu i itula o tiga ua pasia nei le ao 
ma le po talu ona tuu mai le valaauga.

Sa ou faamatalaina le mea lea faatoa 
uma ona faamatala atu ia te outou i la’u 
manamea o Lesa, mulimuli ane i lena 
aso, a o ma nofonofo ai i se tulimanu 
filemu i le Lotoa o le Malumalu, faatasi 
ai ma se vaaiga toafilemu o le malu-
malu ma le Tapeneko logologoa i ō 
ma luma atu. A o ma taumafai e iloa 
ma malamalama i mea na tutupu o le 
aso, sa ma iloa ai o le ma taula, o lo 
ma faatuatua lea ia Iesu Keriso ma lo 

o lo’u matua, sa ia saunoa mai ai ua fai 
si ou talavou ma ua ou foliga laitiiti ifo 
i lo lo’u matua.

Ona sosoo ai lea i ni nai minute, sa 
faamatala mai e Peresitene Monson, ona 
o le faatinoina o le finagalo o le Alii, ua 
tuuina mai ai se valaauga i le Korama 
a le Toasefululua ia te au. Sa ia fesili 
mai pe ou te taliaina lenei valaauga, i 
le te’a ai o le mea sa ou mautinoa o se 
tau mapuea i le faateia tele, sa ou tali 

Saunia e Elder Gary E. Stevenson
O Le Korama a Aposetolo e Toasefululua

Uso e ma tuafafine pele, ua tele tau-
saga talu ona faataunuu konafesi 
aoao, sa lei nonofo ai Peresitene 

Boyd K. Packer, ma Elder L. Tom Perry 
ma Elder Richard G. Scott i tua tonu o 
le pulelaa ma saunoa ai i se tasi o nei 
sauniga. E ootia mea tatou te manatua-
ina ai i latou, ma ou te faamamalu foi ia 
i latou, e tulagaese i latou taitoatasi ae 
sa lotogatasi uma i a latou tautinoga ma 
molimau ia Iesu Keriso ma Lana Togiola.

Ma le isi, o au e pei foi o outou, 
e mauaina le malosi ma lagolagoina 
Peresitene Thomas S. Monson o le 
perofeta, tagatavaai, ma talifaaaliga, ma 
ou te maofa i lana auaunaga faamaoni 
ma le usiusitai faaaposetolo ua silia nei 
ma le 50 tausaga ofoofogia.

Ma o le taeao o le Aso Lua o lenei 
vaiaso, i le tea laitiiti o le 9, a o amatalia 
se fonotaga a le Au Epikopo ma le Au 
Peresitene o le Eria a Asia o loo iinei 
mo le konafesi, sa valaau mai ai au ia 
feiloai ma Peresitene Monson, faatasi 
ma ona fesoasoani. I sina taimi muli-
muli ane, a o ou savali atu i le potufono 
e sosoo ma lona ofisa, masalo sa ou 
popole a o nofo ai i le isi pito o le lau-
lau, a o ia saunoa mai ma le agalelei e 
faatoafilemu lo’u popole. I le matauina 

O Upumoni  
Manino ma Taua
O le taui lotoalofa a le Tama Faalelagi mo le ola ai i taimi faigata,  
o lo tatou ola lea i le atoaga o taimi.

ma malamalama i le fuafuaga sili o le 
fiafia. O i na taitai atu ai i se faailoaga 
o lo’u alofa loloto tele mo Lesa. O ia o 
le lasusulu i lo’u olaga, ma o se afafine 
ofoofogia o le Atua. O lona olaga ua 
faailogaina i auaunaga le manatu faa-
pito ma le alofa le faatuaoia mo tagata 
uma. O le a ou tauivi ia faatumauina 
le agavaa mo faamanuiaga o le ma 
faaipoipoga e faavavau.

Ou te faailoa atu lou alofa loloto 
i o ma atalii e toafa ma o la aiga, o le 
toatolu o loo i ai iinei ma o la taitoalua 
lalelei, o tina o le ma fanau a fanau e 
toaono; o le lona fa, o se faifeautalai, 
ua faia se faatagaga faapitoa e soli ai 
le sā a faifeautalai ma maimoa mai i 
nei taualumaga tuusao faatasi ma lona 
peresitene o le misiona ma lona faletua 
mai lo latou misiona i Taiuani. Ou te 
alofa ia i latou uma ma ou te fiafia i le 
auala latou te alolofa ai i le Faaola ma 
le talalelei.

Ou te faailoa atu lo’u alofa i tagata 
taitasi o lo’u aiga: i lo’u tina pele ma lo’u 
tama, na maliliu i le tausaga ua tea, o e 
na faamaua’aina se molimau ia te au lea 
na foliga mai na mauaa ia te au mai lava 
i lo’u laitiiti. Ou te faafetai atu foi i lo’u 
uso, o tuafāfine, ma o latou taitoalua faa-
pea ai foi aiga o Lesa, o le toatele o loo 

iinei i le asō. Ou te lafo atu foi lenei 
upega o le lotofaafetai i le anoanoai o 
aiga lautele, uo, faifeautalai, taitai, ma 
faiaoga ua ou iloaina i lou olaga.

Ua faamanuiaina au i se mafutaga 
vavalalata ma uso o le Au Peresitene Sili, 
le Toasefululua, le Au Fitugafulu, ma au 
peresitene aoao o ausilali. Ou te faailoa 
atu lou alofa ma le faaaloalo ia te outou 
taitoatasi o tuafafine ma uso ma o le a 
taumafai lava ina ia agavaa mo la outou 
mafutaga faifai pea. O loo olioli foi le Au 
Epikopo Pulefaamalumalu i se lotogatasi 
toetoe lava a faalelagi. O le a ou misia 
a matou fegalegaleaiga i aso taitasi ma 
Bishop Gerald Caussé, Bishop Dean M. 
Davies, ma le aufaigaluega.

Ou te tu atu i o outou luma o se 
faamaoniga o le fetalaiga a le Alii na 
tusia i le vaega muamua o le Mataupu 
Faavae ma Feagaiga: “Ina ia mafai ona 
folafola atu le atoatoaga o la’u talalelei 
i e e vaivai ma e faatauvaa i tuluiga o 
le lalolagi, ma i luma o tupu ma pule.” 1 
O nei upu na mulimuli mai i le tauti-
noga a le Alii lea e faaalia ai le alofa o 
se Tama mo Lana fanau: “O le mea lea, 
o A’u o le Alii, ona ua Ou iloa le malaia 
o le a oo mai i luga o e o nonofo i le 
lalolagi, na Ou valaau atu ai i luga o 
la’u auauna o Iosefa Samita, Laitiiti, 

ma tautala atu ia te ia mai le lagi, ma 
tuu atu ia te ia poloaiga.” 2

O lo tatou Tama Faalelagi ma Lona 
Alo, o Ieova, faatasi ai ma se malama-
lama e uiga i le taunuuga mai lava i 
le amataga,3 na tatalaina le lagi ma se 
tisipenisione fou e faafetaia’ia ai malaia 
ua La silafia o le a oo mai. Sa faamata-
laina e le Aposetolo o Paulo malaia o 
le a oo mai o ni “taimi faigata.” 4 Mo au 
lava, ua fautua mai i lenei mea o le taui 
lotoalofa a le Tama Faalelagi mo le ola 
ai i taimi faigata, o lo tatou ola lea i le 
atoaga o taimi.

A o ou mafatia ai i o’u le agavaa i 
lenei vaiaso, sa ou maua se uunaiga 
manino lea sa aoaiina ma faamafana-
fanaina ai au: aua le taulai atu i mea e 
le mafai ona fai ae ia taulai atu i mea e 
mafai ona fai. Ou te molimau atu i upu-
moni manino ma le taua o le talalelei.

O upu nei e faafia selau ona ou 
faasoaina atu ia i latou uma e auai i le 
Ekalesia ma le toatele e le o ni tagata o 
le ekalesia: “O le Atua o lo tatou Tama 
Faalelagi [agaalofa]. O i tatou o Ana 
fanau. . . . E tutulu o Ia faatasi ma i tatou 
pe a tatou mafatia, ma olioli pe a tatou 
faia le mea sa’o. E finagalo o Ia tatou te 
fesootai, ma e mafai ona tatou fesootai 
ma Ia e ala i le tatalo faamaoni. . . .

“Ua saunia e le Tama Faalelagi mo 
i tatou, o Lana fanau, se ala e . . . toefoi 
atu ai e mau i Lona afioaga. E totonu-
galemu i le fuafuaga a lo tatou Tama 
[Faalelagi] le Togiola a Iesu Keriso.” 5

Na auina mai e le Tama Faalelagi 
Lona Alo i le lalolagi e togiola agasala 
a tagata uma. O nei upumoni manino 
ma taua ou te molimau atu ai i le suafa 
o Iesu Keriso, amene. ◼

FAAMATALAGA
	 1.	Mataupu Faavae ma Feagaiga 1:23.
	 2.	Mataupu Faavae ma Feagaiga 1:17.
	 3.	Tagai Aperaamo 2:8.
	 4.	2 Timoteo 3:1.
	 5.	Talai La’u Talalelei: O Se Taiala i le 

Galuega Faafaifeautalai (2004), 31–32.

o se mea ua e faia. I lou tulaga, atonu e 
le afaina po o le a se mea na e faia. Ua 
valaauina oe mo le mea ua Ia manaomia 
ona faia e ala mai ia te oe, ma e na o le 
pau le mea e tupu ai lena mea pe afai 
lea e te faia i Lana lava ala.” Ou te iloa o 
lenei atamai mai se uso matua ua sili atu 
ona faatatau i le asō.

E tupu se mea ofoofogia i se auau-
naga a se faifeautalai pe a ia iloaina o 
le valaauga e le o faatatau ia te ia; ae, 
e faatatau i le Alii, ma Lana galuega, 
ma le fanau a le Tama Faalelagi. Ou te 
lagona le moni o lena mea mo se Apo-
setolo. O lenei valaauga e le faatatau ia 
te au. E faatatau i le Alii, Lana galuega, 
ma le fanau a le Tama Faalelagi. E le 
afaina po o le a se tofiga po o se vala-
auga i le Ekalesia, ina ia auauna atu ma 
le gafatia, e tatau i se tasi ona auauna 
atu ma le iloaina o tagata uma tatou 
te auauna atu i ai “o se atalii po o se 
afafine faapelepele a ni matua faalelagi, 
ma, i lena tulaga, . . . ua i ai se natura 
paia ma se taunuuga.” 2

I la’u matata ua mavae atu, sa avea ai 
au ma se fomai o le fatu e faapitoa i faa-
letonu o fatu ma taotoga o fatu, faatasi 
ai ma le tele o tagata mama’i sa matua 
tigaina lava. Sa talasua mai lo’u toalua e 
faapea o se faailoga leaga tele le avea o 
ia ma a’u ma’i. Ae le o se talaula la lo’u 
vaaia ai o le toatele o tagata e maliliu, 
ma sa ou atiaeina ai se ituaiga o faalo-
goga o le taumamao mai lagona ootia 
pe a oo ina tigaina tele a’u ma’i. I lena 
auala, sa mafai ai ona taulimaina lagona 
o le faanoanoa ma le le fiafia.

I le 1986, sa atiae ai e se alii talavou e 
igoa ia Chad se faaletonu i lona fatu ma 
sa manaomia ai se taotoga. Sa matua 
ola lelei o ia mo le sefulu lima tausaga. 
Sa faia e Chad mea uma na te mafaia 
e ola maloloina ai ma ola i se olaga 
masani e mafai ai. Sa ia auauna atu i 
se misiona, faigaluega, ma o se atalii 
usitai tele i ona matua. Peitai, o tausaga 

le Alii i le popofou o lenei tisipenisione: 
“Ina ia mafai ona folafola atu le atoato-
aga o la’u talalelei e e vaivai ma e faatau-
vaa i tuluiga o le lalolagi.” 1 O au o se tasi 
o i latou e vaivai ma faatauvaa. I le tele o 
tausaga ua mavae, ina ua valaauina au e 
avea ma se epikopo i se uarota i le itu i 
sasae o le Iunaite Setete, sa telefoni mai 
lo’u uso, e fai si matua teisi ia te au ma 
atamai atu i lo au. Fai mai o ia, “E ao ina 
e iloaina e lei valaauina oe e le Alii ona 

Saunia e Elder Dale G. Renlund
O Le Korama a Aposetolo e Toasefululua

Ou uso e ma tuafafine pele, faafe-
tai atu mo le tou lagolagoina o 
au ananafi o se uso o le Korama 

a Aposetolo e Toasefululua. E faigata 
ona faailoa atu le tele o le uiga o lena 
mea ia te au. Sa ou faafetai lava mo le 
palota lagolago o ni tamaitai tulagese se 
toalua i lo’u olaga: o lo’u toalua, o Ruta, 
ma si o’u afafine, sili ona pele, o Ashley.

Ua maua i lo’u valaauga se faama-
oniga tele o le moni aiai o le fetalaiga a 

E Ala Mai i Fofoga  
o le Atua
O le auauna atu ma le mataalia i isi, e tatau lava ona tatou vaai  
atu ia i latou mai se vaaiga faamatua, e ala atu i se vaaiga mai  
fofoga o le Tama Faalelagi.

Faatagata o Peresitene o le Ekalesia i le Maota Autu mo Konafesi 

mulimuli ane o lona olaga, sa luitauina, 
ma sa taofia soo o ia i le falemai.

I se tasi afiafi, sa aumai ai o ia i le 
potu tigaina o le falemai ona ua nofo 
le fatu. Sa matou galulue ma a’u paaga 
mo se taimi umi ina ia toefuatai mai 
lona ola. Mulimuli ane, na iu lava ina 
manino mai ua le toe ola lava Chad. 
Sa taofi a matou taumafaiga lē aoga, 
ma ou tautinoina ai lona maliu. E ui 
sa faanoanoa ma lē fiafia, ae sa ou 
faatumauina o’u uiga faapolofesa. Sa 
ou mafaufau ifo ia te au lava, “Sa tausia 
lelei Chad. Sa tele lava ni tausaga o 
lona ola sa faaopoopo i lo tausaga 
semanu na te mauaina.” O lena tau-
mamao mai lagona ootia sa lei pine ae 
nutimomoia, ina ua o mai ona matua 
i totonu o le potu tigaina ma vaaia 
ai lo la atalii ua maliu o loo taoto i le 
moega. I lena taimi, sa ou vaaia ai Chad 
i mata o lona tina ma lona tama. Sa ou 
vaaia le faamoemoe tele ma mea sa la 
faamoemoeina mo ia, lo la manao sei 
ona toe ola umi teisi lava ma sina lelei 
teisi atu. I le iloaina o lea mea, sa amata 
ai ona ou tagi. Sa tupu se mea sa le 
tatau ona tupu, ona i se faatinoga o le 
agalelei o le a le galo lava ia te au, sa 
faamafanafana ai a’u e matua o Chad.

Ua ou iloaina nei i le Ekalesia, o le 
auauna atu ma le mataalia i isi, e tatau 
lava ona tatou vaai atu ia i latou mai se 
vaaiga faamatua, e ala atu i se vaaiga 
mai fofoga o le Tama Faalelagi. Ona 
faatoa mafai lea ona tatou amata ona 
malamalama i le taua moni o se agaga. 
Ona faatoa mafai lea ona tatou lagona-
ina le alofa o loo i ai i le Tama Faalelagi 
mo Ana fanau uma. Ona faatoa mafai 
lea ona tatou lagonaina le popole tele 
o le Faaola mo i latou. E le mafai ona 
tatou faataunuuina atoatoa a tatou 
matafaioi o le feagaiga e faanoanoa 
faatasi ma ē faanoanoa ma faamafana-
fana i ē o loo manaomia ona faamafa-
nafanaina, sei vagana ua tatou vaai atu 

ia i latou e ala i fofoga o le Atua.3 O 
lenei vaaiga lautele e matala ai o tatou 
loto i le le fiafia, fefe ma le lototiga o 
isi tagata. Ae o le a fesoasoani mai le 
Tama Faalelagi ma faamafanafana i 
tatou, e pei ona faamafanafanaina a’u 
e matua o Chad i tausaga ua mavae. E 
manaomia ona i ai ni o tatou mata e 
vaai, taliga e faalogo, ma loto e iloa ma 
lagonaina pe afai e ao ona tatou faatau-
nuuina le laveaiga ua uunaia soo mai e 
Peresitene Thomas S. Monson.4

Seiloga lava tatou te vaai atu e ala i 
fofoga o le Tama Faalelagi ona faatoa 
mafai lea ona faatumuina i tatou “i le 
alofa le pona o Keriso.” 5 O aso uma e 
tatau ona tatou aioi atu ai i le Atua mo 
lenei alofa. Sa apoapoai mai Mamona, “O 
le mea lea, ou uso pele e, ia outou tatalo 
atu i le Tama ma le malosi atoa o le loto, 
ina ia faatumulia outou i lenei alofa, lea 
ua ia faaee mai i luga o i latou uma o e 
o soo moni o Lona Alo o Iesu Keriso.” 6

Ma lo’u loto atoa, ou te manao ai ia 
avea a’u ma se soo moni o Iesu Keriso.7 
Ou te alofa ia te Ia. Ou te faapelepele 
ia te Ia. Ou te molimau atu o loo soifua 
moni o Ia. Ou te molimau atu o Ia o 
Le ua Faauuina, le Mesia. O au o se 
molimau i Lona alofa mutimutivale, 
agaalofa, ma le alofa le mafaatusaliaina. 

Ou te faaopoopo atu la’u molimau i 
molimau a na Aposetolo o e na saunoa 
i le tausaga e 2000, “o Iesu o le Keriso 
Soifua, le Alo o le Atua tino ola pea. 
. . . O Ia o le malamalama, le ola, ma le 
faamoemoe o le lalolagi.” 8

Ou te molimau atu, i se aso i le 1820 
i se togavao i le setete o Niu Ioka, sa 
faaali atu ai le Alii toetu, faatasi ma le 
Atua, lo tatou Tama Faalelagi, i le Pero-
feta o Iosefa Samita, e pei lava ona faa-
matalaina e Iosefa Samita lo Laua faaali 
mai. Ua i ai ki o le Perisitua i le lalolagi i 
aso nei ua mafai ai ona faia sauniga faa-
ola ma le faaeaina. Ou te iloa e moni. 
I le suafa o Iesu Keriso, amene. ◼

FAAMATALAGA
	 1.	Mataupu Faavae ma Feagaiga 1:23.
	 2.	“O Le Aiga: O Se Folafolaga i le Lalolagi,” 

Liahona, Nov. 2010, 129; sa faitauina e 
Peresitene Gordon B. Hinckley o se vaega 
o lana savali i le sauniga aoao a le Aualofa 
i le aso 23 Setema, 1995, i le Aai o Sate 
Leki, Iuta.

	 3.	Tagai Mosaea 18:8–10.
	 4.	Tagai, mo se faataitaiga, Thomas S. 

Monson, “To the Rescue,” Liahona, Iulai 
2001, 57–60; “O Lo Tatou Tiute o le Laveai 
Mai,” Liahona, Oke. 2013, 4–5. Sa toe ta’ua 

“Ma o le Toasefululua o le a avea mo o’u 

o le a mananao latou te ave i o latou luga 

“Ma afai latou te mananao latou te ave i o 
latou luga lo’u igoa ma le faamoemoe atoa o 
le loto, ua valaaulia i latou e o atu i le lalolagi 
atoa ma talai atu la’u talalelei i tagata uma.”

	 8.	“O Le Keriso Soifua: O Le Molimau 
a Aposetolo,” Liahona, Ape. 2000, 3. 
I le ta’ua ai o le upusii lea ii, ua ou 
faaopoopo faafaatusa i ai ma la’u saini i 
le pepa o faamatalaga, i le molimauina o 
le molimau lava lea e tasi na tuuina mai  
e na Aposetolo.

ua faafuasei lava ona mou atu nei uo faa-
pelepele e toatolu, nei auauna ofoofogia 
a le Alii. Ua ou matua misia lava i latou e 
le mafai e a’u upu ona faamatala.

A o ou manatunatu i nei mea e lei 
faamoemoeina, o se tasi o mea sa ou 
matauina o se mea lea na ou vaaia i 
nei faletua o loo soifua pea. E le mafai 
ona galo ia te au le toafilemu o fofoga 
o Sister Donna Smith Packer ma Sister 
Barbara Dayton Perry a o saofafai ai i 
autafa o tofaaga o o la’ua alii, sa taufai 
tutumu nei tamaitai i le alofa, upumoni, 
ma le faatuatua mama a’ia’i.

A o saofai Sister Packer i autafa o 
lona alii i nai ona toe itula, sa ia faasu-
suluina mai lena filemu e silisili i mea 
uma e manatu i ai.1 E ui sa ia silafia e 
le o toe mamao ona tuua lea e lana soa 
pele ua toeitiiti atoa le 70 tausaga, ae 
sa ia faaalia lava le filemu o se tamaitai 
ua tumu i le faatuatua. Sa foliga mai o 
se agelu, pei lava ona i ai i lo la ata lea 
i le faapaiaga o le Malumalu o Brigham 
City Iuta.

Sa ou vaaia foi lena lava ituaiga 
alofa ma le faatuatua o susulu mai ia 
Sister Perry. O lona tuuto atu i lana 

te mafaufau i le molimau mamana e 
uiga i le Faaola na ia saunoa ai i le tele 
o konafesi ua mavae. Ma i le na o le 12 
aso talu ai, ua valaauina ai Elder Scott 
e toefoi atu i le aiga ma toe faatasia ma 
lana pele ia Jeanene.

Sa ou maua le avanoa e mafuta ai ma 
nei Uso uma i o latou toe taimi, e aofia ai 
ma le faatasi atu ma tagata o aiga o Pere-
sitene Packer ma Elder Scott a o lei tuu-
malo. Sa faigata ia te au ona talitonuina 

Saunia e Peresitene Russell M. Nelson
Peresitene o le Korama a Aposetolo e Toasefululua

Uso Pele Rasband, Stevenson, ma 
Renlund, o i matou, o outou Uso, 
e faafeiloai atu ia te outou i le 

Korama a Aposetolo e Toasefululua. 
Tatou te faafetai i le Atua mo faaaliga 
ua Ia tuuina atu i Lana perofeta, o Pere-
sitene Thomas S. Monson.

Uso e ma tuafafine, ina ua tatou 
feiloai i le konafesi aoao i le ono masina 
talu ai, sa leai se tasi o i tatou na mafau-
fau i suiga ua oo mai o le a matuai aafia 
loloto ai lagona o le Ekalesia atoa. Sa 
tuuina atu e Elder L. Tom Perry se savali 
mamana e uiga i le matafaioi e le masuia 
lea e saofai ai le faaipoipoga ma le aiga 
i le fuafuaga a le Alii. Sa matua faateia 
i matou i na o nai aso mulimuli ane, sa 
matou iloa ai e le o toe mamao ae toesea 
lea o ia mai ia i matou ona o le kanesa.

E ui ina sa fai ifo le soifua malo-
loina o Peresitene Boyd K. Packer ae 
“sa faaauau pea ona galue malosi” i le 
galuega a le Alii. Sa augavaivai o ia ia 
Aperila talu ai, ae sa naunau lava e tuu 
atu lana molimau po o le a lava le umi 
e soifua ai. Ona, na o le 34 aso talu ona 
tuumalo Elder Perry, ae fai i lagi foi le 
folauga a Peresitene Packer.

Sa tatou misia Elder Richard G. Scott 
i la tatou konafesi aoao talu ai, ae tatou 

O Se Talosaga  
i O’u Tuafafine
Matou te manaomia lo outou malosi, lo outou liua, lo outou talitonuga 
maumaututu, lo outou tomai e taitai, lo outou atamai, ma o outou leo.

tane ma le Alii sa iloagofie, ma sa 
matuai tuia ai lava lo’u loto.

Na ala mai i toe taimi o a laua tane, 
ma e oo mai lava i le taimi nei, ua faa-
alia ai e nei tamaitai mausali le malo-
siaga ma le lotototoa lea e faaalia pea e 
tamaitai tausi feagaiga.2 Na ala mai i toe 
taimi o a laua tane, ma e oo mai lava i 
le taimi nei, ua faaalia ai e nei tamaitai 
mausali le malosiaga ma le lotototoa lea 
e faaalia pea e tamaitai tausi feagaiga. 
O le a le mafai ona fua le faatosinaga a 
nei tamaitai faapea, e le gata i aiga ae 
faapea i le Ekalesia a le Alii, o ni ava, 
tina, ma tinamatutua; o ni tuafafine ma 
ni aunts; o ni faiaoga ma taitai; aemaise 
ai o ni faataitaiga aupito silisili ma ē pui-
puia ma le faamaoni le faatuatuaga.3

Na moni lenei mea i tisipenisone uma 
talu mai ona po o Atamu ma Eva. Ae o 
tamaitai o lenei tisipenisione e tulaga 
ese mai isi lava tamaitai aua e tulaga ese 
lenei tisipenisione mai se isi lava [tisipe-
nisione].4 O lea tulaga ese ua aumaia ai 
avanoa e le laumaua ma tiutetauave.

O le tolusefulu-ono tausaga talu ai, i 
le 1979, na fofogaina mai ai e Peresitene 
Spencer W. Kimball se valoaga maoae e 
uiga i le aafiaga o le a i ai tamaitai tausi 
feagaiga i le lumanai o le Ekalesia a le 
Alii. Sa ia valoia, “O le tele o le faatupu-
laia ua oo mai i le Ekalesia i nei aso e 
gata ai, o le a oo mai ona o le toatele o 
tamaitai lelei o le lalolagi . . . o le a tosina 
mai i le Ekalesia i ni vaega toatele. O le 
a tupu lenei mea i se maualuga e faapea 
ona atagia mai ai i tamaitai o le Ekalesia 
le amiotonu ma le tulaga lelei i o latou 
olaga, atoa foi ma le maualuga o loo 
vaaia ai tamaitai o le Ekalesia o ni tamai-
tai iloga ma le tulaga ese—i ni tulaga 
fiafia—mai tamaitai o le lalolagi.” 5

Ou tuafafine pele, o outou o e o a 
matou paaga taua i lenei toe taimi, o 
le aso na valoia e Peresitene Kimball 
o le taimi nei. O outou o tamaitai na 
muai vaai i ai! O lo outou amioatua, 

malamalama, alofa, poto, lotototoa, 
uiga, faatuatua, ma olaga amiotonu 
o le a tosina mai ai tamaitai lelei o le 
lalolagi faatasi ai ma o latou aiga, i le 
Ekalesia i ni aofaiga e le mafaitaulia! 6

O i matou, o o outou tuagane, e 
manaomia lo outou malosi, lo outou 
liua, lo outou talitonuga maumaututu, 
lo outou tomai e taitai ai, lo outou 
atamai, ma o outou leo. E le mafai ona 
atoa le malo o le Atua ma e le mafai 
lava ona atoa e aunoa ma tamaitai o 
e osia feagaiga paia ona tausia lea, o 
tamaitai o e e mafai ona tautatala atu 
ma le mana ma le pule a le Atua! 7

Na tautino mai e Peresitene Packer:
“Matou te manaomia tamaitai o e ua 

faatulagaina lelei ma tamaitai e mafai 
ona faatulagaina [ni mea]. Matou te 
manaomia tamaitai e i ai tomai faapitoa 
o e e mafai ona fuafuaina ma faatonu-
tonu ma faatautaia; o tamaitai e mafai 
ona faiaoga, o tamaitai e mafai ona 
tautatala atu ma le le fefefe. . . .

“Matou te manaomia tamaitai e i ai 
le meaalofa o le iloatino o e e mafai ona 
iloa taualumaga i le lalolagi ma iloaina i 
latou o e e le faavaea i upumoni pe lama-
tia foi, e tusa po o le a le lauiloa i fea.” 8

O le asō, sei ou faaopoopo atu 
faapea matou te manaomia ni tamai-
tai o e iloa le ala e faia ai mea taua ia 
tutupu e ala i lo latou faatuatua, ma e 
e puipuia ma le lotototoa le ola mama 
ma aiga i se lalolagi ua tumu i le aga-
sala. Matou te manaomia ni tamaitai 
o e o tuuto atu i le taialaina o fanau a 
le Atua i le ala o feagaiga agai atu i le 
faaeaga; o tamaitai e iloa le ala e maua 
ai faaaliga patino, o e malamalama i le 
mana ma le filemu o faaeega paia o le 
malumalu; o tamaitai o e iloa pe faa-
pefea ona valaau atu i mana o le lagi e 
puipui ma faamalolosia fanau ma aiga; 
o tamaitai o e aoao atu ma le le fefefe.

I lo’u olaga atoa, sa faamanuia-
ina au e ia ituaiga o tamaitai. O lo’u 

toalua ua maliu, o Dantzel sa o se 
tamaitai faapena. O le a tumu pea au i 
le faafetai mo lana faatosinaga na suia 
ai lo’u olaga i vaega uma o lo’u olaga, 
e aofia ai ma a’u taumafaiga e atinae 
ni faiga fou e faatino ai taotoga o fatu.

Limasefulu-valu tausaga talu ai, sa 
talosagaina ai au ou te faia se taotoga 
o se teineitiiti, sa matuai ma’i tigaina i 
se ma’i fatu na fanau mai ma ia. O lona 
tuagane matua na maliu muamua atu i 
se tulaga foi faapena. Sa augani mai ona 
matua mo se fesoasoani. Sa lei i ai so’u 
faamoemoe o le a aoga lena taotoga, ae 
sa ou tautino atu e faia mea uma ou te 
mafaia e laveai ai lona ola. E ui i a’u tau-
mafaiga silisili, ae sa maliu le teineitiiti. 
Mulimuli ane, na toe aumai foi e matua 
lava nei se isi afafine ia te au, i lena taimi 
faatoa 16 masina le matua, sa fanau mai 
foi ma se faaletonu o le fatu. I le la toe 
talosagaina o a’u, sa ou toe faia foi le 
taotoga. Sa maliu foi lenei tamaitiiti. O 
lenei maliu lona tolu faamomoiloto i le 
aiga lava e tasi, na matuai lofituina ai au 
i le lotonutimomoia.

Na ou alu i le fale ua matua tumu i 
le faanoanoa. Sa ou faapau ifo i le fola 
o lo matou potu malolo ma tagi ai i 
le po atoa. Sa nofonofo Dantzel i o’u 

Sister Barbara Perry ma Elder L. Tom Perry 

autafa, ma faalogologo a o ou tautino 
atu faafia o le a ou le toe faia lava se 
isi taotoga o se fatu. Ona oo lea pe 
tusa ua ta le 5:00 i le taeao, sa tilotilo 
mai Dantzel ia te au ma fesili mai ma 
le alofa, “Ua uma lou tagi? Alu la’ia e 
fai ou lavalava. Ma toe foi i le falemai. 
Alu e faigaluega! E manaomia ona e toe 
saga aoao atili. Afai e te faamaamulu 
nei, o le a aoaoina e isi ma le tiga le 
mea ua uma ona e iloa.”

Oka, sou manaomia o le vaaiga 
mamao a lo’u toalua, o le mausali, ma 

le alofa! Sa ou toe foi e faigaluega ma 
aoao atili ai. Pe ana leai le faamalosiauga 
musuia a Dantzel, semanu ou te le maua 
le tomai e faia ai taotoga o fatu ma 
semanu ou te le saunia e faia le taotoga 
i le 1972 lea na faasaoina ai le soifua o 
Peresitene Spencer W. Kimball.9

Tuafafine, o outou silafia le lautele 
o le aafiaga o a outou faatosinaga pe a 
outou tautala atu i na mea e oo atu i o 
outou loto ma mafaufau a o faatonu-
tonuina ai e le Agaga? Sa ta’u mai e se 
peresitene maoae o se siteki i se fono-
taga a le aufono a le siteki lea sa latou 
tauivi ai ma se luitau faigata. I se tasi 
taimi, sa ia matauina ai e lei saunoa lava 

le peresitene o le Peraimeri, o lea na ia 
fesili ai pe na i ai ni ona manatu e fia 
faasoa. “Ia, o le mea moni lava, e i ai,” sa 
ia fai atu ai ona faaauau lea ona ia faa-
soa atu o se manatu na suia ai le itu na 
agai i ai le fonotaga atoa. Sa toe saunoa 
mai le peresitene o le siteki, “A o saunoa 
o ia, sa molimau le Agaga ia te au o la 
sa tautala mai o ia i se leo o le faaaliga 
lea sa matou tau sailia o se aufono.”

Ou tuafafine pele, po o le a lava 
lou valaauga, po o a lava ou tulaga, e 
manaomia ou manatu, o lou silafia, ma 
au musumusuga. Matou te manaomia 
oe e te saunoa mai i aufono a uarota 
ma siteki. Matou te manaomia tuafafine 
taitoatasi ua faaipoipo e saunoa mai “o 
se soa e saofaga ma atoa” 10 a o oulua 
tutu faatasi ma lau tane i le puleaina o 
lo oulua aiga. Pe faaipoipo pe nofofua, 
ua ia te outou tuafafine ni gafatia iloga 
ma uunaiga faapitoa ua outou mauaina 
o ni meaalofa mai le Atua. E le mafai e 
i matou o le itupa o alii ona suitulaga i 
la outou faatosinaga tulaga ese.

Ua tatou iloa e faapea o le galuega 
faaiu ma le silisili o le foafoaga uma, o 
le foafoaina lea o le fafine! 11 Matou te 
manaomia lo outou malosi!

O le a faateleina osofaiga e faasaga 
i le Ekalesia, o ona aoaoga faavae, ma 
le ala o loo tatou ola ai. Ona o lena 
mea, tatou te manaomia ai tamaitai o e 
ua i ai se malamalama mausali i aoaoga 
faavae a Keriso ma o le a faaaogaina 
lena malamalama e aoao atu ai ma 
fesoasoani e atinae se tupulaga e mafai 
ona tetee atu i le agasala.12 Tatou te 
manaomia tamaitai o e e mafai ona iloa 
le taufaasese i ona foliga uma. Tatou te 
manaomia tamaitai o e ua iloa le ala e 
maua ai le mana ua faaavanoa mai e le 
Atua i e tausia feagaiga ma e e faaalia 
o latou talitonuga ma le talitonuga 
maumaututu ma le alofa moni. Tatou te 
manaomia tamaitai o e lotototoa ma i ai 
le vaaiga mamao a lo tatou Tina o Eva.

Ou tuafafine pele, e leai se isi mea e 
sili ona taua i lou ola e faavavau nai lou 
lava liua. O tamaitai ua liua ma tausi-
feagaiga—tamaitai e pei o lou toalua 
pele o Wendy—o o latou soifua amio-
tonu o le a tu matilatila atili i se lalolagi 
ua fai ifo, ma o le a vaaia e iloga lava 
ma e ese foi i auala e sili ona fiafia.

O lea la, o le asō, ou te augani atu 
ai i o’u tuafafine o Le Ekalesia a Iesu 
Keriso o le Au Paia o Aso e Gata Ai 
e laa i luma! Tu i lou tulaga tonu ma 
le manaomia i lou aiga, i lou nuu, ma 
i le malo o le Atua—ia sili atu nai lo 
le mea sa i ai muamua. Ou te augani 
atu ia outou faataunuuina le valoaga a 
Peresitene Kimball. Ma, ou te folafola 
atu ia te outou, i le suafa o Iesu Keriso, 
a outou faia lena mea, o le a faateleina 
e le Agaga Paia lau faatosinaga i se ala 
e matua sili atu nai lo le mea sa i ai!

Ou te molimau atu i le moni o le Alii 
o Iesu Keriso ma Lona mana togiola, 
faaola, ma faapaiaina. Ma, i le avea ai 
o se tasi o Ana Aposetolo, ou te faafetai 
atu ia te outou, o’u tuafafine pele, ma 
faamanuia atu ia te outou ia outou 
tulai ae ia ausia lo outou gafatia atoa, 
ina ia faataunuu ai le fuataga atoa o 
lou foafoaga, a o tatou savavali soosoo 
tauau ai i lenei galuega paia. Tatou tutu 
faatasi, e fesoasoani i le tapenaina o le 
lalolagi mo le Afio Mai Faalua o le Alii. 
Ou te molimau atu ai i nei mea, i le 
suafa o Iesu Keriso, amene. ◼

FAAMATALAGA
	 1.	Tagai Filipi 4:7.
	 2.	E aofia ai ii ia loimata—i le tausiga o le 

poloaiga ia fetagisi mo i latou e pele ia 
i tatou pe a latou tuua lenei olaga (tagai 
Mataupu Faavae ma Feagaiga 42:45).

	 3.	Tagai i le uunaiga a Repeka ia Isaako ma le 
la tama o Iakopo i le Kenese 27:46; 28:1–4.

	 4.	Tagai Joseph Fielding Smith, Answers to 
Gospel Questions, comp. Joseph Fielding 
Smith Jr., 5 vols. (1957–66), 4:166. 
Faaaliga: O tisipenisione uma muamua sa 
faatapulaaina i se vaega itiiti o le lalolagi 
ma sa faamutaina e ala i le liliuese. I se 
faatusatusaga, o le a le faatapulaaina 

Peresitene Boyd K. Packer ma Sister  
Donna S. Packer

faapena le sololelei o le fati a o agai 
atu mai le tasi nota i le isi.

Sa ma talie faatasi a o toe taumafai 
ma toe taumafai o ia. Sa faateleina 
le oomo o ona alafau i le ataata a o 
amata ona oso mai le leo masani mai 
mea sa avea muamua o se seti o leo 
avaavau. Na oo ina manino le savali: 
“O au o se atalii o le Atua, ua na auina 
mai au nei.” 1 Sa ou fesili ia Andrew pe 
ua mafai ona ia lagonaina le eseesega 
i le sāvali. Sa ia tali mai, “Ioe Papa, ua 
mafai ona ou lagonaina!”

Ua aoao mai i tatou e le Aposetolo 
o Paulo e uiga i le faatusaina o fesoo-
taiga i mea faimusika ina ua ia tusi atu 
i Korinito:

Saunia e Elder Gregory A. Schwitzer
O Le Fitugafulu

I le taumafanafana na tuanai atu nei, sa 
matou nonofo ai ma lo’u toalua ma le 
fanau tama laiti e toalua a lo’u afafine, 

a o auai atu o la matua i se gaoioiga 
sopo faapaionia a le latou siteki. Sa 
manao lo ma afafine ia mautinoa e 
aoao le tapiano a tamaiti a o toesea i 
la’ua. Sa ia iloaina o nai aso i o la matua 
matutua o le a faigofie teisi ai ona galo 
ona tata. I se tasi aoauli sa tonu ia te au 
ma te nonofo ma le alii o Andrew e 13 
tausaga ma faalogologo a o ia tata.

O lenei tamaitiiti e ese le tiotio ma 
e fiafia i mea e fai i fafo. E faigofie lava 
ona ia faaaluina atoa lona taimi e tuli-
manu ma fagota. A o tata le piano, sa 
ou iloaina e sili ia te ia le alu e fagota i 
se vaitafe lata ane. Sa ou faalogologo a 
o ia soona oomiina ki taitasi o se pese 
masani. O nota uma lava sa ia taina, sa 
tutusa le faamamafa ma le pā’ō, ma fai-
gata ai ona iloa tonu le fati. Sa ou soafai 
i luga o se nofoa umi i ona autafa ma 
faamatala atu le taua o le faaaogaina o 
si oomi laitiiti i luga o ki ma itiiti teisi 
i luga o na nota e aumaia ai le leo. Sa 
ma talanoa e uiga i le piano ua na o 
se vavega faaalofilima. E mafai ona 
avea o se faalautelega o lona lava leo 
ma lagona ma avea ai o se tufugaaao 
matagofie o fesootaiga. E pei lava ona 
tautala o se tagata ma agaigai malie atu 
mai lea upu i lea upu, e tatau foi ona 

Ia Ili Leotele le Pu
E moomia e le lalolagi ni soo o Keriso o e e mafai ona fesootai  
maia le savali o le talalelei ma le manino ma mai le loto.

lenei tisipenisione i se nofoaga po o le 
taimi. O le a faatumuliaina le lalolagi ma 
tuufaatasia ma le Afio Mai Faalua o le Alii.

	 5.	Aoaoga a Peresitene o le Ekalesia:  
Spencer W. Kimball (2006), 249.

	 6.	Ina ua ou fanau, sa itiiti ifo ma le 600,000 
tagata o le Ekalesia, I le aso ua silia ma 
le 15 miliona. O le a faaauau pea ona 
faateleina lena fuainumera.

	 7.	Sa tau atu e Peresitene Iosefa Filitia 
Samita i tuafafine o le Aualofa, “E mafai 
ona outou tautatala atu i le pule, ona 
ua tuu atu e le Alii le pule ia te outou.” 
Sa ia saunoa foi faapea “ua tuu atu [i 
le Aualofa] le mana ma le pule e faia 
ai le tele o mea silisili. O le galuega 
o loo latou faia o loo faia i le pule 
faalelagi” (“Relief Society—an Aid to the 
Priesthood,” Relief Society Magazine, 
Jan. 1959, 4, 5). Sa toe siiina mai e Elder 
Dallin H. Oaks nei upusii i se lauga o le 
konafesi, “O Ki ma le Pule o le Perisitua,” 
Liahona, Me 2014, 51.

	 8.	Boyd K. Packer, “The Relief Society,” 
Ensign, Nov. 1978, 8; tagai foi M. Russell 
Ballard, Counseling with Our Councils: 
Learning to Minister Together in the 
Church and in the Family (1997), 93.

	 9.	Tagai Spencer J. Condie, Russell M. 
Nelson: Father, Surgeon, Apostle (2003), 
146, 153–56. Faaaliga: I le 1964 sa vaetofia 
a’u e Peresitene Kimball o se peresitene 
o se siteki ma faamanuia a’u faapea o 
a’u taumafaiga fou i le taotoina o uaua 
o le fatu o le a faaitiitia ai le fuainumera 
o tagata maliliu. E leai se tasi o i ma’ua 
na iloaina o le valu tausaga mulimuli 
ane, o le a ou faia se taotoga a Peresitene 
Kimball lea na aofia ai le suiga o nisi o 
uaua ua le aoga o lona fatu.

	10.	“When we speak of marriage as a 
partnership, let us speak of marriage as a 
full partnership. We do not want our LDS 
women to be silent partners or limited 
partners in that eternal assignment! 
Please be a contributing and full partner” 
(Spencer W. Kimball, “Privileges and 
Responsibilities of Sisters,” Ensign, Nov. 
1978, 106).

	11.	“O faamoemoega uma o le lalolagi ma 
mea uma ua i ai i le lalolagi o le a avea 
ma meanoa pe a leai le tamaitai—o se 
maa autu i le mamanu faaofuofu o le 
perisitua” (Russell M. Nelson, “O Lesona 
mai ia Eva,” Ensign, Nov. 1987, 87). “Ona 
avea ai lea o Eva ma foafoaga faai’u, le 
taualuga o le galuega ofoofogia uma sa 
faia muamua” (Gordon B. Hinckley, “O 
Tamaitai i o Tatou Olaga,” Liahona, Nov. 
2004, 83).

	12.	Tagai Russell M. Nelson, “Children of the 
Covenant,” Ensign, May 1995, 33.

“O mea foi e le ola ua taalili mai leo, 
po o le fagufagu, po o le kitara, a le 
fefatifatiai leo, e iloa ea faapefea le mea 
ua ilia mai, po o le mea ua taia mai?

“Aua foi a faaletonu le leo o le pu, 
o ai ea se na te sauni e tau?” 2

Afai na i ai se taimi e moomia ai e 
le lalolagi ni soo o Keriso o e e mafai 
ona fesootai maia le savali o le talalelei 
ma le manino ma mai le loto, o le taimi 
lenei. Tatou te manaomia le leo manino 
o le pu.

O Keriso o lo tatou faataitaiga sili 
moni lea. Sa Ia faatinoina pea lava pea 
le lototoa e tu atu ai mo le mea tonu. O 
Ana upu o loo lagonaina pea i augatu-
pulaga a o Ia valaaulia i tatou ia mana-
tua e alolofa i le Atua ma o tatou uso a 
tagata, ia tausi i poloaiga uma a le Atua 
ma ola o ni malamalama o le lalolagi. 
Sa lei fefe o Ia e fetalai faasagatau i 
mana po o pule o Ona aso, e oo lava 
i le taimi na tetee ai i Lana misiona na 
tuu atu ia te Ia e Lona Tama Faalelagi. 
O Ana upu e lei mamanuina e faafeme-
meai ai, ae ia tuia ai loto o tagata. Sa Ia 
silafia manino le finagalo o Lona Tama 
i mea uma sa Ia fetalai ai ma faia.

Ou te fiafia foi i le faataitaiga a 
Peteru, o le sa faafetaia’ia tagata o le 
lalolagi i le lototoa ma le manino i le 
aso Penetekoso. I lena aso, sa faapo-
topoto ai tagata mai le tele o atunuu 
ma faitio i le Au Paia anamua, ona sa 
latou faalogo ua latou fetautalatalaai i 
gagana ma sa latou manatu ua onana 
i latou. Na tulai Peteru, na i ai le 
Agaga ma puipuia le Ekalesia ma ona 
tagata. Sa ia molimau atu i upu nei: 
“Sema e, o outou Iutaia e, atoa foi ma 
e ua nonofo i Ierusalema uma lava, ia 
iloa e outou lenei mea, ma ia faafo-
foga mai i a’u upu.” 3

Ona ia sii atu lea mai tusi paia o i ai 
valoaga ia Keriso ma tuuina atu le moli-
mau tuusao lenei: “O lenei foi, ia matua 
iloa e le aiga uma o Isaraelu, o Iesu 

lava lena na faasatauroina e outou, ua 
faia lea e le Atua ma Alii ma Keriso.” 4

E toatele sa faalogo i ana upu, sa 
lagonaina le Agaga, ma e 3,000 tagata 
na auai atu i le uluai Ekalesia. O se 
faamaoniga mamana lea o le mafai e 
se alii po o se tamaitai e toatasi, o le e 
naunau e molimau atu a o foliga mai 
ua agai atu le lalolagi i le itu faafeagai, 
ona faia o se eseesega.

A tatou faia o ni tagata o le 
ekalesia le faaiuga e tutu atu ma le 
mamana e molimau atu i le mataupu 
a le Atua ma Lana Ekalesia, e i ai se 
mea ua suia i totonu o i tatou. Ua 
tatou tauaveina Ona foliga i o tatou 
luga. Tatou te latalata atili i Lona 
Agaga. O le a muamua o Ia ia i tatou 
“i [o tatou] itu taumatau ma i [o tatou] 
tauagavale ma o [Lona[ Agaga o le a i 
ai i o [tatou] loto, ma o [ana] agelu foi 
e sapasapai i [tatou] i luga.” 5

O soo moni o Keriso e le vaavaai e 
faia ni alofaga mo le mataupu, pe a le 
fetaui ma manatu faavae o le lalolagi 
i le taimi nei. O Paulo o le isi lea soo 
lototoa na folafola atu ma le le fefe o 

ia sa “lei ma i le talalelei a Keriso: aua  
o le mana o le Atua lea i le faaolataga 
mo tagata uma o e talitonu.” 6 O soo 
moni ua avea ma sui o le Alii i le taimi 
atonu e le faigofie ona faia. O soo moni 
e mananao e musuia loto o tagata, ae 
le na o le uunaia o i latou.

E tele taimi e le faigofie ai pe 
toafimalie le tu atu mo Keriso. Ou te 
talitonu o le tulaga lena sa i ai Paulo 
ina ua aami atu e tu i luma o le Tupu 
o Akeripa ma sa fesiligia ai e faamaonia 
atu ia lava ma faamatala atu lana tala. 
E aunoa ma se faatuatuai, sa folafola 
atu e Paulo lona talitonuga ma le mana 
tele, o lea na ta’u sao atu ai lenei tupu 
ua matamuli e faapea, “toeitiiti” lava a 
ia faaliliuina o ia e fai ma Kerisiano.

O le tali a Paulo na molimauina 
ai lona manao ia malamalama a’ia’i 
tagata i le mea sa ia fai atu ai. Sa ia ta’u 
atu i le Tupu o Akeripa o lona manao 
o i latou uma sa faalogo ia te ia o le a 
le “toetoe: ina avea ma Kerisiano, ae “o 
tagata uma” ia avea ma soo o Keriso.7 
O i latou e tautala atu ma le manino e 
mafai ona latou faataunuuina.

I le tele o tausaga sa ou suesue-
ina ai le tala i le miti a Liae i le Tusi a 
Mamona,8 sa ou mafaufau pea lava i le 
fale tele ma le ateatea faapea o se nofo-
aga e na o tagata fouvale e nonofo ai. Sa 
faatumulia le fale i tagata, sa tauemu ma 
tusitusilima i e faamaoni o e sa pipiimau 
pea i le ai uamea, e faatusa i le afioga 
a le Atua, ma sa latou agai atu i le laau 
o le ola, e faatusa i le alofa o le Atua. 
O nisi sa le mafai ona onosaia ona o le 
uunai atu a tagata sa tauemuina i latou 
ma o ese atu ai. O isi na filifili e au-
faatasi atu ma le au tauemu sa i ai i lea 
fale. Pe latou te lei maua ea le lototele 
e tautatala atu ai ma le totoa e faasaga 
i faitioga po o savali a le lalolagi?

A o ou matamata i le lalolagi o i 
ai nei a o agai ese mai le Atua, ou te 
mafaufau i lenei fale ua faatupulaia le 
tele. E toatele ua iloa i latou lava ua 
savavali i alasavali o le fale tele ma le 
ateatea ma le le iloaina ua avea moni 
i latou o se vaega o ana aganuu. E tele 
ina latou gauai atu i faaosoosoga ma 
ana sāvali. E iu ina tatou maua i latou 

o tauemu pe ua tagitagi faatasi ma 
i latou o e faitio pe tauemu.

E tele tausaga sa ou mafaufau ai o 
i latou sa tauemu, sa ulagia le ala o ola 
ai e faamaoni, ae o leo mai le fale o le 
taimi nei ua suia la latou fati ma le faiga. 
O i latou o e tauemu e tele ina taumafai 
e lelemo le sāvali faigofie o le talalelei 
e ala i le osofaia o ni nai vaega o le 
talafaasolopito o le Ekalesia pe tuuina 
mai se faitioga patino i se perofeta po 
o isi taitai. O loo latou osofaia foi le fatu 
tonu o la tatou aoaoga faavae ma tula-
fono a le Atua, na tuuina mai talu mai 
le Foafoaga o le lalolagi. O i tatou, o ni 
soo o Iesu Keriso ma tagata o Lana Eka-
lesia, e le tatau ona tatou faamaamulu le 
ai uamea. E tatau ona tatou iliina leotele 
lena pu mai o tatou agaga.

O le savali faigofie, o le Atua o lo 
tatou Tama Faalelagi alofa ma o Iesu 
Keriso o Lona Alo. O le talalelei ua toe-
fuatai mai i nei aso e gata ai e ala mai i 
perofeta soifua ma o le faamaoniga o le 
Tusi a Mamona. O le ala i le fiafia e ala 
mai lea i le iunite faavae o le aiga, e pei 

ona muai faatulagaina ai ma faaalia 
mai e lo tatou Tama Faalelagi. O le fati 
masani lea o le savali lea e mafai e le 
toatele ona iloa ona sa latou faalogo ai 
i le muai olaga.

I le avea ai ma Au Paia o Aso e Gata 
Ai, ua oo i le taimi tatou te tutu atu ai 
ma molimau atu. Ua oo i le taimi mo 
nota o fati o le talalelei e tulai ae ai i 
luga atu o leo o le lalolagi. Ou te faa-
opoopo atu la’u molimau i le savali a 
le Faaola ma le Togiola o le lalolagi. O 
loo soifua o Ia! Ua toefuatai mai Lana 
talalelei ma e mafai ona faamautinoa ia 
faamanuiaga o le fiafia ma le filemu i 
lenei olaga i le ola ai lea i Ana poloaiga 
ma savavali i Ona ala. O la’u molimau 
lea i le suafa o Iesu Keriso, amene. ◼

FAAMATALAGA
	 1. “O Le Atua Lo’u Tama,” Viiga, nu. 184.
	 2. 1 Korinito 14:7–8.
	 3. Galuega 2:14.
	 4. Galuega 2:36.
	 5. Mataupu Faavae ma Feagaiga 84:88.
	 6. Roma 1:16.
	 7. Tagai Galuega 26:26–30.
	 8. Tagai 1 Nifae 8.

•	Ina ua Ia afio atu faatasi ma le 
au soo i luga o le ala i Emau ma 
faapupula lo laua malamalama i 
tusitusiga paia.5

•	Ina ua Ia faaali mai i tagata iinei i 
Amerika ma tau atu ia i latou e o 
mai ia te Ia ma tuu atu o latou lima 
i Lona itu ma tagotago i tulaga o fao 
i Ona lima ma Ona vae, ina ia latou 
silafia o Ia o “le Atua o Isaraelu, ma 
le Atua o le lalolagi uma, ma [sa] 
fasiotia mo agasala a le lalolagi.” 6

Ou te fiafia e iloa o loo i ai matua 
o e o loo faamatalaina tala e uiga ia 
Keriso i a latou fanau. Ou te matauina 
lenei mea a o ou matauina fanau i le 
Ekalesia, i polokalama a le Peraimeri, 
ma isi gaoioiga.

Ou te faafetai i o’u matua mo le 
aoaoina o a’u e uiga ia Keriso. O loo 
faaauau pea ona ou vaaia le ala o loo 
fesoasoani ai faataitaiga a le Faaola i 
lo’u toalua pele ma a’u a o ma aoaoina 
le ma fanau.

E faatumulia lou loto i le olioli pe a 
ou vaaia lau fanau o faamatalaina tala 
e uiga ia Keriso ia latou fanau,. E faa-
manatu mai ai ia te au se tasi o a’u mau 
ou te fiafia i ai, o loo maua i le 3 Ioane, 
mataupu 1, fuaiupu e 4, lea e faitauina, 
“E leai so’u fiafia e sili i lenei, pe a ou 
faalogo ua savavali la’u fanau i le upu 
moni.” Ma aisea e le faapena ai ma o 
tatou fanau a fanau?

Ou te faafetai mo o tatou taitai o e 
o loo aoao pea i tatou e uiga ia Keriso, 
e uiga i le tausiaina o le paia o le aso 
Sapati, ma e uiga i le aai ma le feinu 
i le faamanatuga i Aso Sa taitasi e 
fa’amamalu ai le Faaola.

O le Sapati ma le faamanatuga e 
matua olioli atili ai pe a tatou suesueina 
ia tala e uiga ia Keriso. I le faia o lea 
mea, tatou te fatuina ai ni tumasani e 
fausia ai lo tatou faatuatua ma le moli-
mau ma puipuia ai foi o tatou aiga.

•	Ina ua Ia feanu i le eleele ma, i le 
faia o le palapala i feanuga, ua nini 
ai mata o le alii tauaso ma faapea 
atu ia te ia, “Alu ia, ina mulumulu 
i le taelega i Seloa.” Ma sa usitai le 
tagata, “ma mulumulu, ma toe foi 
mai ua vaai.” 2

•	Ina ua Ia faamaloloina se fafine sa i 
ai se faaletonu o le toto ma pa’i i le 
tuupao o Lona ofu, ma le talitonu e 
tau lava o le pa’i atu ia te Ia o le a 
faamalolo ai o ia.3

•	Ina ua Ia faaali atu i Ona au soo,  
a o savali i luga o le sami.4

Saunia e Elder Claudio R. M. Costa
O Le Fitugafulu

Ou te fiafia i le pese  
Peraimeri e faapea: 

Tau mai tala ia Iesu e fiafia ai,
Mea na fai ou te fesili ai i a te Ia.
Ala na ui ai, tala i le vasa,
Tau maia nei, tala ia Iesu.1

Ou te talitonu o le amataina o  
se tumasani o le faamatalaina o tala  
e uiga ia Iesu i a tatou fanau ma o  
tatou aiga o se auala faapitoa tele lea  
e tausia ai le aso Sapati ia paia i o 
tatou aiga.

O le a aumaia moni e lenei mea se 
lagona taua i o tatou aiga ma sauniaina 
o tatou aiga faatasi ma ni faataitaiga 
mai lo tatou Faaola Lava Ia.

Ou te fiafia e suesue ma mafaufau 
loloto i le soifuaga o Ia o Le na foai maia 
mea uma mo a’u ma mo i tatou uma.

Ou te fiafia e faitau mau o tusitusiga 
paia e uiga i Lona soifuaga e aunoa ma 
se agasala, ma pe a maea ona faitauina 
mau ia e faamatala ai mea na tutupu na 
Ia oo i ai, e moeiini ou mata ma tauma-
fai e vaai faalemafaufau i nei taimi paia 
lea e aoao ai a’u ma faamalosia ai a’u 
faaleagaga.

O taimi e pei o:

Latou Te Manatua  
Pea o Ia
Ou te fiafia e suesue ma mafaufau loloto i le soifuaga  
o Ia o Le na foai maia mea uma mo a’u ma mo i tatou uma.

I ni nai vaiaso ua tuanai, a o toe sue-
sueina le savali a Peresitene Russell M. 
Nelson na tuuina atu i le konafesi talu 
ai, ma a o mafaufau e uiga i le aso 
Sapati, sa ou lagona se faafetai loloto 
mo faamanuiaga ma le avanoa o le 
mafai ona ai ma inu i le faamanatuga. 
Mo a’u, o le faamanatuga o se taimi sili 
ona mamalu, paia, ma faaleagaga. Ou 
te fiafia tele i le sauniga faamanatuga.

A o mafaufau loloto ai, sa ou suesue-
ina ma le faaeteete le faamanuiaga o le 
areto ma le vai. Na ou faitau ma mana-
tunatu loloto i tatalo ma le sauniga o le 
faamanatuga. Na amata ona faasolosolo 
i ai o’u mafaufauga ma i lou loto mea 
na tutupu e fesootai ma le faamanatuga.

I se agaga o le manatunatu loloto, 
sa ou mafaufau ai e uiga i lena aso, le 
uluai aso o le tausamaaga o le areto 
e le’i faafefeteina, ina ua tali atu Iesu i 
le fesili a Ona soo e uiga i le nofoaga 
e saunia mo le Paseka, sa fetalai atu 
ia i latou, “Ina o atu ia i le aai i le tasi 
tagata, ma fai atu ia te ia, Ua fai mai Le 
A’oa’o, ua latalata o’u aso; matou te fai 
ai le paseka ma o’u soo i lou fale.” 7

Sa ou taumafai e vaai faalemafaufau 
i le au soo o loo faatauina ni meaai 
ma sauniaina ma le faaeteete le laoai 

e talisua ai ma Ia i lena aso faapitoa: 
O se laoai mo ni tagata e toa 13, o Ia 
ma Ona soo e 12, o ē e alofa i ai o Ia.

Sa ou tagi a o ou vaai faalemafaufau 
ia Keriso o talisua faatasi ma i latou, ina 
ua Ia tautino atu, “E moni, ou te fai atu 
ia te outou, e faalataina a’u e so outou.” 8

Sa ou mafaufau e uiga i soo faa-
noanoa o fesili atu ia te Ia, “Le Alii e, 
o a’u ea?” 9

Ma ina ua fai atu e Iuta lea fesili e tasi, 
sa Ia tali mai ma le filemu, “O lena lava.” 10

Sa mafai ona ou vaai faalemafaufau i 
na aao na faamaloloina, faamafanafana, 
aoaoina, ma faamanuiaina, ua tofitofi-
ina le areto, ma Iesu o loo tuuina atu ia 
i latou ma faapea atu, “Ina tago ia, ina 
aai; o lo’u tino lenei.” 11

Ona Ia avane lea o se ipu e tumu i le 
uaina ma faafetai ma tuuina atu le ipu ia 
i latou, ma faapea atu, “Ina inu ia outou 
uma i ai; auā o lo’u toto lenei, o le toto 
o le feagaiga fou, ua faamaligiina mo 
tagata e toatele e faamagaloa’i agasala.” 12

I lo’u mafaufau, sa ou tepa atu i 
le au soo taitoatasi, ma iloa i o latou 
fofoga lo latou atugalu mo le Matai, lea 
sa latou alolofa tele i ai. Sa pei lava sa 
ou nofo ai iina ma i latou, ma mata-
mata i mea uma. Sa ou lagona se tiga 

matuitui i lou loto, ua faatumuina i le 
tiga ma le faanoanoa mo le mea o le 
a oo i ai o Ia mo a’u.

Sa faatumulia lou agaga e ala i se 
manao faagaeetia ina ia avea ma se 
tagata sili atu ona lelei. I le salamo ma 
le faanoanoa, sa ou moomoo ma le 
naunautai ina ia mafai ona taofi ma alo-
ese mai le faamasaaina o ni mataua o 
Lona toto sa faamaligiina i Ketesemane.

Ona ou mafaufau loloto lea i le faa-
manatuga o loo tatou aai ma feinu ai i 
vaiaso taitasi e manatua ai o Ia. A o faia 
lea mea, sa ou manatunatu loloto i upu 
taitasi o le faamanuiaga o le areto ma le 
vai. Sa ou mafaufau loloto e uiga i upu 
“ma manatua pea o ia” i le faamanuiaga 
o le areto, ma le “latou te manatua pea 
o ia” i le faamanuiaga o le vai.13

Sa ou mafaufau i le uiga o le ia 
manatua pea o Ia.

Ia te a’u o lona uiga:

•	Ina ia manatua ai Lona muai olaga, 
ina ua fausia lenei paneta matago-
fie e Ia.14

• Ina ia manatua ai Lona soifua mai 
maualalo i se faatanoa vao, i Petele-
ema i Iutaia.15

•	Ma i le taimi a o avea ma se taulea-
lea e 12-tausaga le matua, sa Ia aoao 
ma talai atu i a’oa’o i le malumalu.16

•	Ina ia manatua ai le taimi na Ia alu 
atu ai na o Ia i se nofoaga tuufua e 
sauniuni mo Lana galuega faaletino.17

•	Ma ina ua Ia liua i luma o Ona soo.18

•	Ina ia manatua ai le taimi na Ia faa-
vae ai le faamanatuga i le Talisuaga 
Mulimuli ma i latou.19

•	Ma afio atu i le Faatoaga o  
Ketesemane ma mafatia tele  
ai mo o tatou agasala, tiga, le  
fiafia, faama’i lea na Ia afu toto 
ai mai pu afu uma.20

•	Ina ia manatua ai le taimi, ina ua 
mavae le tele o mafatiaga ma tiga 
matuitui, e oo lava i Ketesemane, 

sa faalataina o Ia i se kisi a se tasi 
o le au soo o lē na Ia valaauina o 
se uo.21

•	Ina ia manatua ai le taimi na ave 
ai o Ia ia Pilato ma Herota mo le 
faamasinoina.22

•	Ina ia manatua ai le taimi na faa-
maasiasia, fetogia, tuufeanu i ai, ma 
sasaina o Ia i se sasa sa mavaevae 
ai Lona tino.23

•	Ina ia manatua ai le taimi na tuuina 
ai se pale tuitui ma le le alofa i luga 
o Lona ao.24

•	Ina ia manatua ai sa ao ona Ia amo-
ina Lana lava satauro i Kolokota ma 
sa tutu’iina o Ia i le satauro iina, ma 
mafatia ai i tiga uma faaletino ma 
faaleagaga.25

•	Ma i le satauro, ma Lona loto na 
faatumulia i le alofa mama, sa Ia 
silasila ia i latou sa faasatauroina o 
Ia ma silasila a’e ona fofoga i le lagi, 
ma augani atu, “Lo’u Tama e, ia e 
faamagaloina atu ia te i latou; auā ua 
latou le iloa le mea ua latou faia.” 26

•	Ina ia manatua ai ina ua Ia, iloaina 
sa Ia faataunuuina Lana misiona o le 
faaolaina o tagata uma, na auina atu 
Lona agaga i aao o Lona Tama, lo 
tatou Tama.27

•	Ina ia manatua ai Lona Toetu, lea e 
faamautinoa ai lo tatou lava toetutu 
ma le avanoa e nonofo ai i Ona au-
tafa mo le faavavau atoa, e faalago-
lago lea i a tatou filifiliga.28

E le gata i lea, o le manatunatu 
loloto i le tatalo o le faamanatuga ma 
le taua tele ma le anoa o upu o le 
tatalo, e maeu tele le mauaina o le fola-
folaga, i le taimi o le faamanuiaina o le 
faamanatuga, e faapea a tatou manatua 
pea o Ia, o le a tatou maua pea Lona 
Agaga e faatasi mai i tatou.29

Ou te talitonu e i ai i le Alii Lana 
lava taimi i le taimi e aumai ai faa-
aliga ia i tatou. Sa manino tele lo’u 

malamalama i lenei mea a o suesueina 
le Failauga 3:1, 6, lea e faitauina:

“O le mea ma lona tausaga i mea 
uma, ma ona lava po i mea uma lava 
i lalo o le lagi: . . .

“O ona po e saili ai, ma ona po e 
tuu ai ua le iloa; o ona po e tausi ai, 
ma ona po e lafoai ai.”

O le faamanatuga o se taimi foi mo 
le Tama Faalelagi e aoao ai i tatou e 
uiga i le Togiola a Lona Alo Pele—lo 
tatou Faaola, o Iesu Keriso—ma mo i 
tatou ina ia mauaina faaaliga e uiga i ai. 
O se taimi lea e “ole atu [ai], ona foaiina 
mai ai lea ia te outou,” 30 e talosaga 
ma ia mauaina lenei malamalama. O 
le taimi mo i tatou e ole atu ai ma le 
migao i le Atua mo lenei malamalama. 
Ma a tatou faia, e leai so’u masalosalo 
o le a tatou maua lenei malamalama, 
lea o le a faamanuiaina ai o tatou olaga 
le mafuatiaina.

Ou te fiafia i le Sapati, le faamana-
tuga, ma lona faauigaga. Ou te alofa i 
le Faaola ma lou agaga atoa. I le suafa 
o Iesu Keriso, amene. ◼

i aso taitasi. Mo se faataitaiga, e mafai 
ona lapataiina e le Agaga i tatou ia tetee 
atu i faaosoosoga o le faia o le leaga.

Mo lena mafuaaga e tasi, e faigo-
fie lava le vaaia o auauna a le Alii o 
taumafai e faateleina lo tatou manao 
e tapuai atu i le Atua i a tatou sauniga 
faamanatuga. Afai tatou te taumamafa 
i le faamanatuga i le faatuatua, o le a 
mafai la e le Agaga Paia ona puipuia i 
tatou ma i latou tatou te alolofa i ai mai 
faaosoosoga e oo mai ma le malolosi 
tele ma le faisoo.

O le mafutaga a le Agaga Paia e 
faia mea lelei ia sili ona faatosina ae 
faaitiitia le faatauanau o faaosoosoga. 
E tatau ona lava lea mafuaaga ia tatou 
naunau ai e agavaa mo le Agaga ina ia 
faatasi pea ma i tatou.

E pei lava ona faamalosia i tatou  
e le Agaga e tetee atu i le leaga, Na  
te aumaia foi ia i tatou le mana e iloa-
tino ai le mea moni mai le mea sese. 
O le upumoni e sili ona taua ua na o 
faaaliga mai le Atua e faamaonia ai. O 
a tatou mafuaaga faaletagata ma le faa-
aogaina o o tatou lagona faaletino o le 
a le lava lea. Ua tatou ola i se taimi e 

latou te loto ina ave i o latou luga le 
suafa o lou Alo, ma manatua pea o ia 
ma tausi i ana poloaiga ua ia tuuina 
mai ia te i latou.”

Ona oo mai lea o le folafolaga: “Ina 
ia latou maua pea lona Agaga e faatasi 
ma i latou” (MF&F 20:77; faaopoopo le 
faamamafa).

O le i ai pea o le Agaga e faatasi 
ma i tatou, o le i ai lea o le taiala ma le 
taitaiga a le Agaga Paia i o tatou olaga 

Saunia e Peresitene Henry B. Eyring
Fesoasoani Muamua i le Au Peresitene Sili

Ou uso e ma tuafafine pele, ou 
te faafetai lava i le faatasi ai 
ma outou i lenei aso Sapati i 

le konafesi aoao a le Ekalesia a le Alii. 
Ua ou lagonaina e pei foi o outou, le 
Agaga, o le Agaga Paia, o molimau mai 
i le moni o upu ua tatou faalogo o tau-
talagiaina ma lagiina.

O lo’u faamoemoega i le asō o le faa-
teleina lea o lou manao ma lou naunau-
taiga ia maua le meaalofa na folafolaina 
mai ia i tatou ina ua uma ona papatiso-
ina i tatou. I le taimi na faamau ai i tatou 
na tatou faalogo atu ai i upu nei: “Talia 
le Agaga Paia.” 1 Mai lena taimi, na suia 
ai o tatou olaga e faavavau.

E mafai ona tatou maua faamanu-
iaga a le Agaga e faatasi ma i tatou, pe 
afai tatou te ola agavaa, e le gata mai 
lea taimi i lea taimi, ae o taimi uma. 
E te iloaina mai upu o le tatalo o le 
faamanatuga le auala e faataunuuina 
ai lena folafolaga: “Le Atua e, le Tama 
Faavavau, matou te ole atu ia te oe i 
le suafa o lou Alo o Iesu Keriso, ia e 
faamanuiaina ma faapaiaina lenei areto 
i agaga o i latou uma o e e fetagofi i ai, 
ina ia latou taumamafa i le faamanatu-
ina o le tino o lou Alo, ma molimau atu 
ia te oe, Le Atua e, le Tama Faavavau, 

O Le Agaga Paia  
e fai ma Au Soa
E mafai ona tatou maua faamanuiaga a le Agaga e faatasi ma i tatou, pe 
afai tatou te ola agavaa, e le gata mai lea taimi i lea taimi, ae o taimi uma.

oo lava foi i tagata sili ona atamamai e 
matua faigata lava ona iloa le eseesega 
i le va o le mea moni mai togafiti poto.

Sa aoao e le Alii Lana Aposetolo o 
Toma, sa manao i se faamaoniga faa-
letino o le Toetu o le Faaola e ala i le 
tagotago i Ona manua, o lena faaaliga 
o se faamaoniga saogalemu atu: “Ua 
fetalai atu Iesu ia te ia, Toma e, ua e 
talitonu, aua ua e vaai mai ia te au. 
Amuia o e le vaai mai, a e talitonu mai 
pea” (Ioane 20:29).

O upumoni o loo faailoga ai le ala 
i le aiga i le Atua ua faamaonia e le 
Agaga Paia. E le mafai ona tatou o i 
le togavao ma vaai ai i le Tama ma le 
Alo o fetalai atu i le taulealea o Iosefa 
Samita. E leai se faamaoniga faaletino 
po o se finauga talafeauga e mafai 
ona faamautu ai na sau Elia e pei ona 
folafolaina e faaee mai ki o le perisi-
tua ia ua umia nei ma faaaogaina e se 
perofeta soifua, o Thomas S. Monson.

O le faamaoniga o le upumoni e oo 
mai i se atalii po o se afafine o le Atua 
o le ua mauaina le aia tatau e maua ai 
le Agaga Paia. Talu ai atonu e ono tuu 
mai ia i tatou mea sese ma pepelo i soo 
se taimi, tatou te manaomia ai se faato-
sinaga tumau a le Agaga o le Upumoni 
e faasāo ai tatou mai le masalosalo.

A o avea ma se uso o le Korama a 
Aposetolo e Toasefululua, sa uunaia 
ai i tatou e George Q. Cannon ina ia 
tatou tauivi pea mo le Agaga ia faatasi 
ma i tatou. Sa ia folafola mai, ma ou 
te folafola atu foi, afai tatou te tauivi 
i le ala lena, “o le a le papa’u lava lo 
[tatou] iloa” o le upumoni, “o le a le 
masalosalo lava pe faapogisaina,” ma 
o lo tatou “faatuatua o le a malosi, [o 
lo tatou] olioli e . . . tumu.” 2

Tatou te manaomiaina lena fesoa-
soani faifai pea mai le mafutaga a 
le Agaga Paia mo se isi foi mafua-
aga. O le maliu o sē pele atonu e lei 
faamoemoeina. O le molimau mai le 

Agaga Paia e uiga i le moni o se Tama 
Faalelagi alofa ma se Faaola toetu lea 
tatou te maua ai le faamoemoe ma le 
mafanafana i le maliu ai o sē pele. O 
lena molimau e tatau ona ia i tatou pe 
a tupu mai se maliu.

O lea la mo le tele o mafuaaga, 
tatou te manaomia le mafutaga a le 
Agaga Paia. Tatou te mananao i ai, ae 
ua tatou iloa mai aafiaga e le faigofie 
ona faatumauina. Tatou te taufai mafau-
fau, tautatala, ma faia mea i o tatou 
olaga i aso taitasi e mafai ona faatiga ai 
i le Agaga. Sa aoao i tatou e le Alii o le 
Agaga Paia o le a avea ma a tatou soa 
tumau pe afai o o tatou loto e tumu i le 
alofa mama ma pe a leoleoina o tatou 
mafaufauga i le mama e le aunoa (tagai 
MF&F 121:45).

Mo i latou o loo tauivi ma tulaga 
faatonuina maualuluga e manaomia 
ona agavaa mo le meaalofa o le mafu-
taga a le Agaga, ou te ofo atua lenei 
faamalosiauga. Sa i ai ni ou taimi na e 
lagonaina ai le faatosinaga a le Agaga 
Paia? Atonu e ono tupu i le asō.

E mafai ona e taulimaina na taimi 
o musumusuga e pei o le fatu o le 

faatuatua na faamatalaina e Alema (tagai 
Alema 32:28). Toto fatu taitasi. E mafai 
ona e faia lena mea e ala i le faatinoina 
o uunaiga e te lagonaina. O le musumu-
suga sili ona taua o lou silafia lea o le 
finagalo o le Atua mo oe. Afai o le toto-
giina o le sefuluai po o le asiasi atu i se 
uo mafatia, e tatau ona e faia. Po o le a 
lava le mea e fai, ia fai. A e faaalia lou 
naunautaiga ia usiusitai, o le a auina mai 
e le Agaga nisi uunaiga tele atu ia te oe 
o mea e finagalo le Atua e te faia mo Ia.

A e usitai, o le a atili ona aumai 
soo ia uunaiga mai le Agaga, ma saga 
latalata atu ai pea i le mafutaga faifai 
pea. O le a faateleina lou mana e filifili 
ai le mea sa’o.

E mafai ona e iloaina pe o na uunaiga 
e faatino mo Ia e sau mai le Agaga ae 
le mai i ou lava manaoga. A paleni lelei 
uunaiga ma mea ua fetalaia e le Faaola 
ma Ana perofeta soifua ma aposetolo, 
e mafai ona e filifili e usitai ma le talito-
nuga maumaututu. Ona auina atu lea e 
le Alii Lona Agaga e au faatasi ma oe.

Mo se faataitaiga, afai e te mauaina 
se uunaiga faaleagaga e faamamalu 
le aso Sapati, aemaise lava pe a foliga 



106 SAUNIGA I LE TAEAO O LE ASO SA | 4 OKETOPA, 2015

mai e faigata, o le a auina atu e le Atua 
Lona Agaga e fesoasoani atu.

Na oo mai lena fesoasoani i lo’u 
tama i tausaga ua mavae ina ua malaga 
i Ausetalia mo lana galuega. Sa tuua 
na o ia i se Aso Sa, ma sa ia manao e 
ai ma inu i le faamanatuga. Sa le mafai 
ona ia maua se faamatalaga e uiga i 
sauniga a le Au Paia o Aso e Gata Ai. 
O lea sa amata ai ona ia savali. Sa ia 
tatalo i magaala uma ia iloa po o fea le 
itu e liliu i ai. I le mavae ai o se savaliga 
ma afega mo se itula, sa ia tu ma toe 
tatalo. Sa ia lagonaina se uunaiga ia 
liliu atu i se aualatele patino. Sa lei pine 
ae ia faalogoina ni pesega o sau mai le 
fogafale a lalo o se fale mautotogi lata 
ane. Sa ia autilo atu i le faamalama ma 
vaaia ni nai tagata o nonofo latalata i se 
laulau o ufitai i se ie paepae ma ni fata 
faamanatuga.

Ia, atonu e le o se mea tele lena ia te 
oe, ae o se mea ofoofogia ia te ia. Sa ia 
iloaina ua faataunuuina le folafolaga o 
le tatalo o le faamanatuga: “Ia manatua 
pea o ia ma tausi i ana poloaiga ua 
ia tuuina mai ia te i latou; ina ia latou 
maua pea lona Agaga e faatasi ma i 
latou” (MF&F 20:77).

Ua na o se faataitaiga lena e tasi 
o se taimi na ia tatalo ai ma faia le 

mea na tau atu e le Agaga ia te ia na 
finagalo le Atua ia ona faia. Sa ia faia 
pea lena mea i le aluga o tausaga, e 
pei ona tatou faia foi. Na te lei talanoa 
lava e uiga i lona tulaga faaleagaga. E 
na o lona faia pea o mea iti mo le Alii 
na uunaia ai o ia ia faia.

Soo se taimi lava e fesiligia ai o ia 
e ni vaega o le Au Paia o Aso e Gata 
Ai e lauga atu ia i latou, sa ia faia lava. 
Sa le afaina pe 10 tagata pe 50 pe sa lē 
lavā foi o ia. Sa ia tuu atu lana molimau 
e uiga i le Tama, le Alo, ma le Agaga 
Paia, atoa ai ma perofeta i soo se taimi 
lava na uunaia ai o ia e le Agaga e fai.

O ona tofiga maualuluga i le Eka-
lesia o le fautua maualuga i le Siteki 
a Bonneville, lea sa ia velevao ai i le 
faatoaga a le siteki, ma sa faiaoga i se 
vasega o le Aoga Sa. I le aluga o tau-
saga, pe a ia manaomiaina, sa i ai lava 
le Agaga Paia iina e fai ma ana soa.

Sa ou tu i talaane o lo’u tama i se 
potu o le falemai. O lo’u tina, lana ava 
mo le 41 tausaga, sa taoto i luga o le 
moega. Sa ma vaavaai atu ia te ia mo 
le tele o itula. Sa amata ona ma vaaia 
foliga o le tiga ua mou atu mai ona 
foliga. O tamatamailima o ona lima, ia 
sa uu ai moto, ua matala. O ona oga-
lima ua malolo ifo i ona itu.

O tiga o le fia tausaga o le kanesa 
ua faamutaina. Sa ou vaaia i ona foliga 
se vaaiga o le filemu. Sa faia nai ana 
manava pupuu, ona to ai lea o lana 
manava, ona taoto filemu loa lea. Sa ma 
tutu iina ma faatalitali e fia vaai pe toe 
i ai se isi manava.

Mulimuli ane, sa fai mai filemu 
Tama, “Ua foi i le aiga se teineitiiti.”

Sa lei tagi o ia. Na mafua ona ua 
leva ona tuu atu e le Agaga Paia ia te 
ia se ata manino o le tagata e i ai [lo’u 
tina], le mea na sau ai, le tagata ua avea 
ai o ia, ma le mea ua alu atu i ai. Sa 
molimau atu i ai le Agaga ia te ia i le 
tele o taimi e uiga i se Tama Faalelagi 
alofa, e uiga i se Faaola na motusiaina 
noataga o le oti, atoa ai ma le moni o 
faamauga i le malumalu na ia faatino-
ina ma lana ava ma le aiga.

Ua leva ona faamautinoa atu e le 
Agaga ia te ia o lona lelei ma le faatua-
tua ua agavaa ai o ia mo le toefoi atu i 
se aiga faalelagi i le mea o le a mana-
tuaina ai o ia o se teineitiiti lelei tele o 
le folafolaga ma taliaina ai i le aiga ma 
le mamalu.

Mo lo’u tama, o lena mea sa sili atu 
nai lo o se faamoemoe. Sa faatino moni 
lava e le Agaga Paia mo ia.

Ia, atonu e fai mai nisi o ana upu 
ma ata i lona mafaufau e uiga i se aiga 
faalelagi ua na o se miti malie, ma le 
faaiuga atuatuvale a se tane i le taimi 
o ona faanoanoaga. Ae sa ia iloaina 
le upumoni e faavavau i le ala e tasi 
e mafai foi ona e iloaina ai.

O ia o se saienitisi sa saili mo le upu-
moni e uiga i le lalolagi faaletino i lona 
olaga matua atoa. Sa matuā lava lona faa-
aogaina o meafaigaluega faasaienisi ina 
ia faamamaluina ai e ana uo i le lalolagi 
atoa. O le tele o mea na ia faia i le kemisi 
sa sau mai lana vaai faalemafaufau i fasi 
mea ninii feminoiai ona faamautuina lea 
o lana vaaiga faalemafaufau e ala i faatai-
taiga i totonu o le potusuesue.

Ae sa ese se auala sa ia mulimuli ai 
ina ia maua ai upumoni sa sili ona taua 
ia te ia ma i tatou taitoatasi. Ua na o le 
Agaga Paia lava e mafai ona tatou iloa 
ai tagata ma mea e tutupu e pei ona 
silafia e le Atua.

O lena meaalofa na faaauau atu i le 
falemai ina ua maliu lona toalua. Sa ma 
aoina mai meatotino a lo’u tina e ave i 
le fale. Sa tu tama e faafetai i tausimai 
ma fomai uma na matou fetaui a o ma 
savavali atu i fafo i le taavale. Ou te 
manatua sa ou lagonaina e tatau ona 
ma o ese atu ina ia tuua na o ma’ua i 
le lotofaavauvau.

Ua ou iloa nei sa ia iloaina mea e na 
o le Agaga Paia na mafai ona faaali atu 
ia te ia. Sa ia vaaia na tagata o ni agelu 
na auina mai e le Atua e leoleo i lana 
manamea. Atonu latou te vaai ifo ia i 
latou lava o ni tausisoifua faapolofesa, 
ae sa faafetai atu Tama ia i latou e fai 
ma sui o le Faaola.

Sa faaauau pea le faatosinaga a le 
Agaga Paia ia te ia ina ua ma taunuu 
i le fale o o’u matua. Sa ma talanoa 
mo ni nai minute i le potu malolo. Sa 
aluese atu Tama i lona potu na lata ane.

Ina ua mavae ni nai minute, sa ia toe 
savali mai i le potu malolo. Sa ataata 
fiafia o ia. Sa ia savali mai ia i matou 
ma le filemu, “Sa ou popole ona o le a 
taunuu atu Mildred na o ia i le lalolagi 
o agaga. Ou te manatu ina ne’i ona 
lagonaina le feseta’i i le tumutumu o 
tagata.”

Ona ia faapea mai lea ma le fiafia, 
“Sa ou tatalo nei lava. Ou te iloa o loo 
lelei mea uma ia Mildred. Sa i ai lo’u 
tina iina e faafeiloai ia te ia.”

Ou te manatua lana ataata a o ia 
fai mai lena tala, ma le mafaufau i lo’u 
tinamatua, le taufetuli mai o ona vae 
pupuu, telea’i mai i se tumutumu o 
tagata ia mautinoa o loo i ai o ia iina 
e faafeiloai ma fusimau lana tama teine 
faaletulafono a o ia taunuu atu.

Ia, o se tasi o mafuaaga na fesili ai 
lo’u tama ma mauaina lena mafana-
fana ona sa ia tatalo i taimi uma i le 
faatuatua talu mai lava lona tamaitiiti. 
Sa masani o ia i le mauaina o tali na oo 
mai i lona loto e avatu ai le mafanafana 
ma le taitaiga. Ma le isi o le mauaina 
o se mausa o le tatalo, sa ia iloaina 
tusitusiga paia ma upu a perofeta soi-
fua. O lea sa ia iloaina ai musumusuga 
masani a le Agaga.

O le mafutaga a le Agaga na sili atu 
nai lo le mafanafana ma le taialaina o 
ia. Sa suia ai o ia e ala i le Togiola a 
Iesu Keriso. A tatou taliaina lena folafo-
laga o le mauaina pea o le Agaga e faa-
tasi ma i tatou, e mafai e le Faaola ona 
faamatuu mai ia i tatou le faamamaina 
lea e manaomia mo le ola e faavavau, 
le meaalofa sili o meaalofa uma (tagai 
MF&F 14:7).

E te manatuaina le fetalaiga a le 
Faaola: “O lenei o le poloaiga lenei: Ia 
salamo, outou tuluiga uma o le lalolagi, 
ma o mai ia te au ma ia papatiso i lou 
igoa, ina ia faapaiaina outou i le taliaina 
o le Agaga Paia, ina ia outou tutu ma 
le le pona i ou luma i le aso gataaga” 
(3 Nifae 27:20).

O na poloaiga e o mai faatasi ma 
lenei folafolaga mai le Alii:

“Ma o lenei, e moni, e moni, Ou te 
fai atu ia te oe, ia tuu atu lou faalago-
lago i le Agaga lena lea na te taitai ia fai 
mea lelei—ioe, ia fai mea sao, ia savali 
ma le lotomaualalo, ia faamasino ma le 
amiotonu; ma o lo’u Agaga lea.

“E moni, e moni, Ou te fai atu ia 
te oe, o le a Ou faaali atu ia te oe ai 
lo’u Agaga, lea o le a faapupula ai lou 
mafaufau, lea o le a faatumulia ai lou 
agaga i le olioli” (MF&F 11:12–13).

Ou te tuuina atu ia te outou lau 
molimau o loo soifua le Atua le Tama, 
o Iesu Keriso toetu o loo taitaia Lana 
Ekalesia, o Peresitene Thomas S. 
Monson o loo umiaina ki uma o le 

perisitua, ma o faaaliga e auala mai le 
Agaga Paia o loo taialaina ma lagolago-
ina ai Le Ekalesia a Iesu Keriso o le Au 
Paia o Aso e Gata Ai, atoa ai ma ona 
tagata lotomaualalalo.

Ou te molimau atu foi ia te outou o 
nei tamalii matagofie na saunoa mai ia i 
tatou i lenei aso o ni molimau a le Alii o 
Iesu Keriso, o ni uso o le Korama a Apo-
setolo e Toasefululua, ua valaauina e le 
Atua. Ou te iloa na taialaina Peresitene 
Monson e le Agaga e valaauina i latou. 
Ma ao outou faafofoga atu ia i latou ma 
a latou molimau, ua faamautinoa atu e 
le Agaga Paia ia te outou mea ua latou 
saunoa atu ai. Ua valaauina i latou e le 
Atua. Ou te lagolagoina ma alofa ia i 
latou ma ou te iloa e alofa ma lagolago-
ina i latou e le Atua i la latou auaunaga. 
Ou te faia ai lenei molimau i le suafa o 
le Alii o Iesu Keriso, amene. ◼
FAAMATALAGA
	 1.	Tusitaulima 2: Taitaiina o le Ekalesia 

(2010), 20.3.10.
	 2.	Tagai George Q. Cannon, in “Minutes  

of a Conference,” Millennial Star, May 2, 
1863, 275–76.

lava i agaga o e ua maliliu o e sa iloa 
sina mea pe le iloa foi se mea e tasi 
e uiga i le alofa tunoa o le Faaola i o 
latou olaga faaletino.

E faapefea ona faataunuu e Lana 
Ekalesia ia faamoemoega o le Alii? E 
taua le iloa o le faamoemoega autu lava 
o le Atua o lo tatou alualu i luma. O 
Lona finagalo ia tatou faaauau pea “mai 
lea alofa tunoa i lea alofa tunoa, seia oo 
ina [tatou maua] se atoatoaga” 5 o mea 
uma e mafai ona Ia foai mai. E manao-
mia ai mea e sili atu nai lo le na o na fia 
lelei pe lagona faaleagaga. E manaomia 
ai le faatuatua ia Iesu Keriso, salamo, 
papatisoga i le vai ma le Agaga, ma 
tumau i le faatuatua e oo i le iuga.6 E le 
mafai e se tasi ona ausia lenei mea na o 
ia lava, o lea, o se mafuaaga tele ua fai 
ai e le Alii se ekalesia, o le fatuina lea o 
se nuu o le Au Paia o le a lagolago ai e 
le tasi le isi i le “ala sa’o ma le vaapiapi 
lea e tau atu i le ola e faavavau.” 7

“Na tuuina mai e [Keriso] nisi e fai 
ma aposetolo, o isi foi e fai ma pero-
feta, o isi foi e folafola le tala lelei, o isi 
foi e fai ma leoleo atoa ma aoao;

“. . . Latou te fai ai le galuega a au-
auna, ia atiina ae ai le tino o Keriso:

“Seia tatou oo atu o i tatou uma lava 
ma le loto gatasi ma i le faatuatua ma 
le iloa lelei o le Alo o le Atua, ina ia fai 
ma tagata matua ia oo i le fua o le ua 
matua, e tatau ma le tumu o Keriso.” 8

O Iesu Keriso o “le pogai ma le iuga 
o lo [tatou] faatuatua.” 9 O le tuufaatasia 
o i tatou lava i le tino o Keriso—o le 
Ekalesia—o se vaega taua o le tauave-
ina o Lona suafa i o tatou luga.10 Ua 
ta’u mai ia i tatou faapea o le Ekalesia 
anamua sa “potopoto soo faatasi, e ana-
popogi ma tatalo, ma talatalanoa, o le 
tasi i le isi, e uiga i le manuia o o latou 
agaga” 11 “ma faalogologo i le afioga a le 
Alii.” 12 E faapena foi i le Ekalesia i ona 
po nei. E soofaatasi i le faatuatua, tatou 
te aoao atu ma faagaeetia e le tasi le isi 

ma faamasino. I le talafaasolopito o le 
Tusi a Mamona, sa faavae ai e Alema se 
ekalesia i faitaulaga ma aoao.

Ona oo lea i le taulotoaiga o taimi, 
sa faatulagaina ai e Iesu Lana galuega 
i se auala ina ia mafai ai ona faatuina 
loa lava le talalelei i le tele o malo ma 
tagata eseese. O lena faalapotopotoga, 
o le Ekalesia a Iesu Keriso, na faavae-
ina i luga o “aposetolo ma perofeta, a 
o le maatulimanu o Iesu Keriso lava 
lea.” 3 Sa aofia ai tofi faaopoopo e pei o 
fitugafulu, toeaina, epikopo, ositaulaga, 
aoao, ma tiakono. Na faapena foi ona 
faatuina e Iesu le Ekalesia i le Lalolagi 
i Sisifo ina ua mavae Lona Toetu.

Na sosoo ma le liliuese ma le male-
pelepe o le Ekalesia na Ia faatulagaina 
a o i ai i le lalolagi, na toefaatu ai e le 
Alii le Ekalesia a Iesu Keriso, e ala i le 
Perofeta o Iosefa Samita. O loo tumau 
pea le faamoemoega na i ai anamua: 
o lona uiga, o le talai atu o le tala fou 
o le talalelei a Iesu Keriso ma faatau-
taia ia sauniga o le faaolataga—i se isi 
faaupuga, ia aumaia tagata ia Keriso.4 
Ma o lenei, e ala i tufugaaao o lenei 
Ekalesia toefuataiina, ua mafai nei ona 
maua le folafolaga o le togiola e oo 

Saunia e Elder D. Todd Christofferson
O Le Korama a Aposetolo e Toasefululua

I lo’u olaga atoa, o konafesi aoao a le 
Ekalesia o ni meatutupu faaleagaga e 
nenee ai, ma o le Ekalesia lava ia o se 

nofoaga e iloa ai le Alii. Ua ou iloa e i ai 
i latou o e manatu ia i latou lava o tagata 
lolotu pe faaleagaga, ae tetee i le auai i 
se lotu pe tetee i le manaomia o sea faa-
lapotopotoga. O faiga faalelotu mo latou 
o se mea e patino a’ia’i. Ae o le Ekalesia 
o le foafoaga a Ia o le o loo taulai i ai lo 
tatou faaleagaga—o Iesu Keriso lea. E 
aoga le mapu ane ae mafaufau pe aisea 
na Ia filifili ai e faaaoga se ekalesia, Lana 
Ekalesia, O Le Ekalesia a Iesu Keriso o 
le Au Paia o Aso e Gata Ai, e faatino-
ina Lana galuega ma le galuega a Lona 
Tama “ia aumaia le tino ola pea ma le 
ola e faavavau o le tagata.” 1

E amata ia Atamu, sa talai ai le 
talalelei a Iesu Keriso, ma sa faatautaia 
ai sauniga e tatau ai o le faaolataga, e 
pei o le papatisoga, e ala i se faatula-
gaga o le perisitua e faavae i le aiga.2 
Ina ua uluola tagata ma faateleina le 
lavelave atu nai lo na o aiga lautele, 
sa valaauina ai e le Atua isi perofeta, 
avefeau, ma aoao. I le taimi o Mose, 
tatou te faitau ai i se faatulagaga sili atu 
ona aloaia e aofia ai toeaina, faitaulaga, 

E Manaomia i  
Se A Le Ekalesia?
E aoga le mapu ane ae mafaufau pe aisea ua filifili ai Iesu Keriso e 
faaaoga se ekalesia, Lana Ekalesia, e faatino Lana galuega ma le 
galuega a Lona Tama.

ma taumafai e fesootai i le fuataga atoa 
o ni soo, “ia oo i le fua o le ua tatau ma 
le tumu o Keriso.” Tatou te taumafai e 
fesoasoani i le tasi ma le isi ia oo ina 
“iloa lelei o le Alo o le Atua,” 13 seia oo 
i lena aso pe a latou “le toe aoao atu 
foi le tagata i le la te tuaoi, . . . e faapea 
atu, Ia outou iloa Ieova; aua e iloa a’u e 
i latou uma lava, o tagata nuu atoa ma 
alii, o loo fetalai mai ai Ieova.” 14

I le Ekalesia e le gata ina tatou aoao 
ai aoaoga faavae paia; ae tatou te iloa 
ai foi lona faaaogaina. i le avea ai ma 
tino o Keriso, e feauauna ai ia tagata o 
le Ekalesia i le tulaga moni o le olaga i 
aso faisoo. O i tatou uma lava e le atoa-
toa; tatou te faatausuai atu ma tatou te 
tiga foi. E tele lava ina tatou tofotofoina 
le tasi ma le isi i o tatou uiga faaletagata 
tulaga ese. I le tino o Keriso, e tatau  
ona tatou faia isi mau mea nai lo le  
na o le aoao o manatu faavae ma upu 
faaeaea ma ia i ai ni aafiaga tatou te 
aofia patino ai a o tatou aoao e “nonofo 
faatasi i le alofa.” 15

O lenei tapuaiga e le na o ia lava 
e popole i ai; ae ua valaauina i tatou 
uma e auauna atu. O i tatou o mata, 
lima, ulu, vae, ma isi itutino o le tino 
o Keriso, ma “e oo i na itutino . . . ia e 
foliga mai e sili ona augavaivai, e taua 
uma lava.” 16 Tatou te manaomiaina nei 

valaauga, ma e manaomia ona tatou 
auauna atu.

O se tasi o alii i la’u uarota na ola ae 
e le gata e leai se lagolago faamatua, ae 
sa teena e matua lona toaga i le Lotu. 
Sa ia faia le matauga lea i se sauniga 
faamanatuga: “E le malamalama lo’u 
tama pe aisea e alu ai se tagata i le lotu 
ae le o e faasee i le kiona, ae ou te fiafia 
lava e alu i le lotu. I le Lotu, tatou te i ai 

uma i le malaga e tasi, ma e musuia atu 
i lena malaga e ni talavou malolosi, o 
tamaiti mama, ma mea ou te vaaia ma 
aoao mai i isi tagata matutua. Ua faama-
losia atu i le mafutaga ma fiafia foi i le 
olioli ona o le ola ai i le talalelei.”

Ua faia e uarota ma paranesi o le 
Ekalesia se mafutaga faalevaiaso o se 
toomaga ma se faafouga, o se taimi e 
faataatia ese ai mea o le lalolagi—o le Mumbai, Initia

Sapati. O se aso e “te fiafia ai oe lava ia 
Ieova,” 17 ia maua ai le faamalologa faa-
leagaga lea e sau mai le faamanatuga, 
ma mauaina le folafolaga toe faafou ia 
maua Lona Agaga e faatasi ma i tatou.18

O se tasi o faamanuiaga silisili o le 
avea o se itutino o le tino o Keriso, e ui 
atonu e le foliga mai o se faamanuiaga 
i le taimi nei, o le a’oa’ia lea ona o le 
agasala ma sese. Tatou te lolo e faa-
galogalo ma fetuutuunai o tatou sese, 
ma o nisi taimi ua na ona tatou le iloa 
po o fea e tatau ona tatou faaleleia po 
o le faapefea foi ona fai. A aunoa ma i 
latou e mafai ona a’oa’ia i tatou “e aoai 
atu i taimi e tatau ai ma le maatiati, pe a 
uunaia ai e le Agaga Paia,” 19 atonu tatou 
te le maua le lototoa e suia ai ma muli-
muli atili ai ma le atoatoa i le Matai. O 
le salamo o se mea mo tagata taitoatasi, 
ae o le faaaumea i lena mea o nisi taimi 
o se ala e tiga i le Ekalesia.20

I lenei talanoaga o le Ekalesia o le 
tino o Keriso, e tatau ona tatou mana-
tua mea e lua. Tasi, tatou te le taumafai 
ia liua i le Ekalesia a o Keriso ma Lana 
talalelei, o se liuaina e lagolagoina e le 
Ekalesia.21 Ua sili le faamatalaina e le 
Tusi a Mamona ina ua ia fai mai o le 
nuu “sa faaliliuina i latou i le Alii, ma 
e faatasia i le ekalesia a Keriso.” 22 Lua, 
e tatau ona tatou manatua e faapea i le 
amataga, o le Ekalesia o le aiga lea, ma 

e oo lava i aso nei o ni faalapotopotoga 
eseese, o le aiga ma le Ekalesia e feau-
aunaai ma fefaamalosiai e le tasi le isi. 
E le suia e le tasi le isi, ma e mautinoa 
o le Ekalesia, e oo lava i lona tulaga sili, 
e le mafai ona suia ai matua. O le itu i 
le aoao atu o le talalelei ma sauniga o 
le perisitua e faatautaia e le Ekalesia ia 
agavaa ai aiga mo le ola e faavavau.

E i ai le mafuaaga taua lona lua e 
galue ai le Faaola e ala mai i se ekalesia, 
Lana Ekalesia, o le faataunuuina ai lea 
o mea e manaomia ia e le mafai ona 
faataunuuina e tagata taitoatasi po o 
ni vaega toaitiiti. O se tasi o faataitaiga 
manino o le taulimaina o le mativa. E 
moni i le avea ai ma tagata taitoatasi ma 
aiga, tatou te taulimaina ia manaoga o 
isi, “sa latou faasoa atu le tasi i le isi faa-
letino ma faaleagaga e tusa ma mea sa 
latou manaomia ma o latou manaoga.” 23 
Ae au faatasi ai i le Ekalesia, e faateleina 
ai le gafatia e tausia e matitiva ma e le 
tagolima ina ia faafetaiaia ai se manaoga 
lautele, ma faamoemoe ai mo le ola 
tutoatasi ia tino moni mai mo le toa-
tele.24 E le gata i lea, o le Ekalesia, o ona 
Aualofa, ma ona korama o le perisitua ia 
maua le gafatia e tuuina atu le toomaga i 
le tele o tagata i le tele o atunuu e aafia i 
mala faalenatura, taua, ma sauaga.

A aunoa ma le tulaga tonu o gafatia 
o Lana Ekalesia, semanu e le mafai ona 
tino mai le poloaiga a le Faaola ia avatu 
le talalelei i le lalolagi uma.25 Semanu e 
leai ni ki faaaposetolo, le faatulagaga, 
o puna o mea tautupe, ma le tuuto ma 
osigataulaga a le fia afe o faifeautalai o 
loo manaomia e faatino ai le galuega. 
Manatua, “o lenei Talalelei o le Malo [e 
tatau] ona talai atu i le lalolagi atoa, mo 
se molimau i atunuu uma, ona oo mai 
ai lea o le iuga.” 26

E mafai e le Ekalesia ona fauina ma 
faagaoioia ia malumalu, o maota o le 
Alii, lea e mafai ona faatautaia ai sau-
niga taua ma feagaiga. Na ta’ua e Iosefa 

Samita faapea o le faamoemoega o le 
Atua o le faapotopotoina o Lona nuu 
i soo se tupulaga o le “fauina lea i le 
Alii o se fale e [mafai] ai e Ia ona faaali 
mai i Lona nuu ia sauniga o Lona fale 
ma mamalu o Lona malo, ma aoao atu 
tagata i le ala o le faaolataga; aua e i ai 
ni sauniga patino ma mataupu faavae 
e faapea, pe a aoaoina atu ma ola ai, e 
tatau ona faia i se nofoaga po o se fale 
e fauina mo lena faamoemoe.” 27

Afai e talitonu se tasi e tau atu auala 
uma i le lagi pe faapea e leai ni mea 
patino e manaomia mo le faaolataga, o 
le a faapea o ia e le manaomia le fola-
fola atu o le talalelei, e le manaomia foi 
ni sauniga ma ni feagaiga i le togiolaina 
o e ola po o e ua oti. Ae ua le na o 
tino ola pea o loo tatou talanoa ai ae 
faapea foi le ola e faavavau, ma ina ia 
taulau lena mea, o lea e taua ai le ala 
o le talalelei ma feagaiga o le talalelei. 
E manaomia foi e le Faaola se ekalesia 
ina ia maua ai na mea uma mo fanau 
uma a le Atua—o e ola ma e ua oti.

O le toe mafuaaga o le a ou ta’ua  
na afua ai ona faatuina e le Alii Lana 
Ekalesia—o le Ekalesia, e sili ona tulaga 
ese, o le malo o le Atua i le lalolagi.

Ina ua faatuina le Ekalesia a Iesu 
Keriso o le Au Paia o Aso e Gata Ai i le 
1830, na fetalai atu le Alii i le Perofeta 
o Iosefa Samita, “Ia sii ae o outou loto 
ma olioli, ona ua tuu atu ia te outou le 
malo, pe i ni isi upu, ki o le ekalesia.” 28 
I le pule o nei ki, ua faasaoina ai e tofi 
o le perisitua o le Ekalesia le mama 
a’ia’i o le aoaoga faavae a le Faaola ma 
le faamaoni a’ia’i o Ana sauniga faaola.29 
Latou te fesoasoani e saunia i latou o 
e mananao ia mauaina, faamasinoina 
tulaga e manaomia ma le agavaa o i 
latou e talosagaina, ona faatino ai lea.

Faatasi ai ma ki o le malo, e mafai 
ai e auauna a le Alii ona iloa le moni 
ma le pepelo, ma ua toe faaupu mai 
ma le pule, “O loo faapea ona fetalai 



111NOVEMA 2015

mai o le Alii.” O le mea e faanoanoa 
ai, o nisi ua tetee i le Ekalesia ona 
ua latou mananao e auiliili la latou 
lava mau, ae o le upumoni o le “iloa 
lea o mea e pei ona i ai [moni], ma 
e pei ona sa i ai, ma e pei ona o le 
a oo mai” 30 i le tulaga e finagalo le 
Alii e faaali mai ai. E malupuipuia ma 
lolomiina e le Ekalesia faaaliga a le 
Atua—o tusitusiga faavae.

Ina ua faamatala e Tanielu le faalepo 
a le Tupu o Papelonia o Nepukanesa, 
ma faailoa atu i le tupu “mea o le a 
tutupu i aso amuli,” 31 sa ia ta’u atu 
“[o le a] faatuina e le Atua o le lagi o 
le malo e le faaumatia e faavavau: o 
lea malo foi e le tuuina atu ia i se tasi 
nuu, na te tuimomomoina ma faauma-
tia [isi] malo uma lava, a o ia e tumau 
lava e faavavau.” 32 O le Ekalesia o le 
malo lena na valoia i aso e gata ai e lei 
fausiaina e le tagata, ae na faatuina e 
le Atua o le lagi ma taavale atu ai e pei 
o se maa na tofi mai le mauga e aunoa 
ma ni lima e faatumu ai le lalolagi.33

O lona taunuuga o le faatuina lea o 
Siona e saunia ai mo le toe foi mai ma 

le pule faameleniuma a Iesu Keriso. A 
o lei oo mai lena aso, e le o se malo i 
soo se itu faaupufai—e pei ona fetalai 
le Faaola, “E le mai iinei lo’u malo.” 34 
Ae, o le punavai o Lana pule i le lalo-
lagi, o le pule o Ana feagaiga paia, o le 
tausimea o Ona malumalu, o le leoleo 
ma le fofoga taumomoli o Lana upu-
moni, o le nofoaga o le faapotopotoina 
o Isaraelu, ma “o se puipuiga, ma . . . o 
se sulufaiga mai le afa, ma mai le toasa 
pe a sasaa mai e aunoa ma le suia i 
luga o le lalolagi atoa.” 35

Ou te faaiu atu i le augani ma le 
tatalo a le Perofeta:

“Valaau atu i le Alii, ina ia alu i luma 
lona malo i luga o le lalolagi, ina ia 
maua e e o nonofo ai, ma saunia mo 
aso o le a oo mai, lea o le a afio mai 
ai i lalo le Atalii o le Tagata o i le lagi, 
ua laei i le pupula o lona mamalu, e 
fetaia’i ma le malo o le Atua ua faatu 
i luga o le lalolagi.

“O le mea lea, ia alu i luma le malo 
o le Atua, ina ia oo mai le malo o le 
lagi, ina ia faamamaluina oe, le Atua 
e, i le lagi faapea foi i le lalolagi, ina 
ia faatoilaloina ou fili; ona e a oe le 
mamalu, mana ma le viiga, e faavavau, 
faavavau lava.” 36

I le suafa o Iesu Keriso, amene. ◼

ono masina, se tausaga, 10 tausaga,  
ma sili atu.

A o e faia lenei taumafaiga, o le a e 
lagonaina le faateleina o le faaleagaga. 
O le a mafai foi ona e aoao atu ma sii ae 
i latou e te alofa i ai i ala e sili ona anoa.

Afai e te filifili e manatunatu loloto i 
vaiaso taitasi, e mafai ona e lagonaina 
sina mea e pei o se tagata sa fiafia e fai-
tau tusitusiga paia muamua, a o lea ua 
atili fiafia ma malamalama ai nei. Faatasi 
ma lena faaiuga o le a e maua se mala-
malama loloto atu o mataupu faavae o 
le talalelei ma o le a faamanuiaina ai lou 
olaga i se vaaiga faaleagaga fou.

A o e mafaufau i lau fuaiupu filifilia 
i vaiaso taitasi, o le a tusia ia upu ma 
fasifuaitau i lou loto.4 O le a tusia foi 
upu ma fasifuaitau i lou mafaufau. I se 
isi faaupuga, o le a faigofie ma masani 
ona taulotoina. Ae o le uluai sini lava o 
le manatunatu loloto o le saunia lea o 
se nofoaga faagaeetia mo ou mafaufa-
uga e alu i ai—se nofoaga e te latalata 
atu ai i le Agaga o le Alii.

Na fetalai le Faaola, “Ia teu i o outou 
mafaufau e le aunoa ia upu o le ola.” 5 
O le manatunatu loloto o se auala fai-
gofie ma le faagaeetia e fai ai lea mea.

avanoa e fesoasoani atu ai i isi i tulaga 
tautupe ona o se taunuuga o lou mae-
lega. Mafaufau i le taunuuga lelei o le 
teuina o tupe i vaiaso taitasi mo le 6 
masina, se tausaga, 10 tausaga, pe sili 
atu. O taumafaiga laiti e lagolagoina 
mo se taimi umi, e mafai ona fua mai 
ai ni taunuuga iloga.2

O Le Valaaulia Lona Lua
O la’u valaaulia lona lua e fai lava si 

ese mai, ma e sili atu ona matua taua 
nai lo le muamua. O lenei: Ou te vala-
aulia outou e “manatunatu loloto” 3 se 
fuaiupu se tasi o tusitusiga paia i vaiaso 
taitasi. O le upu manatunatu loloto e 
le o maua i le lomifefiloi, ae ua mauaa i 
lo’u loto. O le a la le uiga o le manatu-
natu loloto? Ou te fia fai atu o se tuufaa-
tasiga o le 80 pasene o le manatunatu 
loloto ma le 20 pasene o le taulotoina.

E lua nai sitepu faigofie:
Muamua, filifili se fuaiupu o se mau i 

vaiaso taitasi o le a e vaai i ai i aso uma.
Lua, faitau pe mafaufau i le fuaiupu 

i le tele o taimi i aso taitasi ma manatu-
natu i le uiga o ona upu ma fasifuaitau 
autu i le vaiaso atoa.

Mafaufau i taunuuga faagaeetia o le 
faia o lenei mea i vaiaso taitasi mo le 

Saunia e Devin G. Durrant
Fesoasoani Muamua i le Au Peresitene Aoao o le Aoga Sa

I le matata faalegaluega, o au o se 
tagata e teufaafaigaluega tupe. I 
le faatuatua, o au o se soo o Iesu 

Keriso, le Alo o le Atua.1 I le faiga o la’u 
pisinisi, ou te fiafia i mataupu faavae lelei 
tautupe. A ou ola i lo’u faatuatua, ou te 
taumafai e mulimuli i mataupu faavae 
faaleagaga ia o le a fesoasoani ia te au 
ou te avea atili ai faapei o le Faaola.

O Valaaulia e Aumaia ai Faamanuiaga
O le tele o taui patino ua ou maua-

ina i le olaga, na ou maua ona o se 
taunuuga o se tasi na valaaulia au e faia 
se galuega faigata. I lena faamoemoega, 
ou te fia tuu atu ai ia te outou taitoatasi 
ni valaaulia se lua. Muamua e i ai ni aa-
fiaga tautupe. O le valaaulia lona lua, o 
aafiaga e faaleagaga. O ia valaaulia uma 
e lua, afai e taliaina, o le a manaomia ai 
se taumafaiga e pulea lelei mo se taimi 
umi ina ia selesele ai ia taui.

O Le Valaaulia Muamua
O le valaaulia muamua e faigofie: 

Ou te valaaulia outou ia teu se tupe i 
vaiaso taitasi. O le aofaiga e te teuina 
e le matua tele tele; e pule lava oe. A e 
atinae se mausa o le teu, o le a manuia 
ai lava oe. E mafai foi ona e maua ai 

Ua Manatunatu  
Pea Lo’u Loto I Ai
Ou te tatalo faamaoni ina ia tou filifili e mafaufau loloto i afioga  
a le Atua i se tulaga lautele ma loloto atu.

Ou te talitonu o Nifae o se e mana-
tualoto. Fai mai a ia, “Ua fiafia lo’u loto 
i tusitusiga paia, ma ua manatunatu 
loloto i ai lo’u loto [e le aunoa], ma ua ou 
tusia mo le aoaoga ma le manuia o a’u 
fanau.” 6 Sa mafaufau o ia i ana fanau a 
o ia manatunatu loloto ma tusia ia tusitu-
siga paia. E mafai faapefea ona manuia 
lou aiga a o e taumafai e le aunoa e 
faatumu lou mafaufau i afioga a le Atua?

O La’u Fuaiupu
Talu ai nei sa ou manatunatu loloto 

ai le Alema 5:16. E faitauina, “Ou te fai 
atu ia te outou, e mafai ea ona outou 
mafaufau ifo ia te outou lava e peiseai 
ua outou faalogo atu i le siufofoga o 
le Alii, ua fetalai mai ia te outou i lena 
aso: O mai ia ia te au, outou o e ua 
faamanuiaina, aua faauta, o a outou 
galuega o galuega ia o le amiotonu i 
luga o le lalolagi?”

I le faaiuga o le vaiaso o le mea 
lea na iu ane ua tusia i lo’u mafaufau: 
Mafaufau faapea ua e faalogo i le siufo-
foga o le Alii ua faapea mai, “O mai ia 
ia te au outou o e ua faamanuiaina, aua 
faauta, o a outou galuega o galuega ia 
o le amiotonu” (Alema 5:16).

Ua outou vaai nei la, ou te lei tau-
lotoina le fuaiupu atoa o le upu ma le 
upu. Peitai, sa ou manatunatu loloto i 
lea taimi ma lea taimi i elemene autu 
o le fuaiupu, ma le mea e maua ai. Ae 

o le vaega sili o le faagasologa, sa i ai 
sa’u nofoaga maualuga atu e oo i ai o’u 
mafaufauga. I le gasologa o le vaiaso, 
sa ou vaai faalemafaufau ai i le Faaola 
o fai mai nei upu faamalosiau ia te au. 
O lena ata na tuia ai lo’u loto ma avea 
ma mea e musuia ai au ia ou manao e 
faia “galuega o le amiotonu.” O le mea 
lea e mafai ona tupu pe a tatou “vaai 
atu ia [Keriso] i mafaufauga uma.” 7

E Tatau Ona Tatou Teena
Atonu e te fesili, “Aisea e tatau ai ona 

ou faia lenei mea? O le a ou tali atu o 
loo tatou ola i se taimi ua matua salalau 
ai le amioleaga. E le mafai na ona tatou 
taliaina le tulaga o mea i le taimi nei ma 
faalogologo i upu leaga ma matamata 
i ata mataga e toetoe o soo se itu tatou 
te faliu i ai ma leai se mea e faia e tali 
atu ai. E tatau ona tatou teena. A oo ina 
tutumu o tatou mafaufau i mafaufauga 
ma ata faagaeetia, pe a tatou “manatua 
pea o ia,” 8 ona leai lea o se avanoa e 
totoe mo mea eleelea ma otaota.

I le Tusi a Mamona, ua valaaulia ai 
e Iesu Keriso i tatou uma e “mafaufau 
loloto i mea sa [Ia] fai mai ai.” 9 Vaavaai i 
le manatunatu loloto o se faaopoopoga 
i lau suesuega o tusitusiga paia e oe 
lava faapea ma le aiga. O le manatu-
natu loloto e peiseai ua faaopoopo se 
vaitamini fou faatoa sau i lau tausamiga 
faaleagaga i le taimi nei.

E Faigata Tele
Atonu e te faapea, “O le manatunatu 

loloto e foliga faigata ia te au.” Aua e 
te lotovaivai. O le faigata e mafai ona 
lelei. Ua valaaulia i tatou e Keriso e faia 
mea faigata e tele ona ua Ia silafia o le 
a faamanuiaina i tatou o se taunuuga 
o a tatou taumafaiga.10

E i ai so matou tuaoi talavou na 
mauaina se ala faigofie e manatunatu 
loloto ai. Na te tuuina lana mau faale-
vaiaso i luga o le lau o lana telefoni. 
O se isi aitia e mafai ona e faataitaia 
o le faasoa atu o lau fuaiupu i se uso 
po o se tuafafine, se tamaitiiti, po o se 
uo. O ma’ua ma lo’u toalua o Julie e 
fesoasoani le tasi i le isi. Ma te filifilia 
a ma fuaiupu i Aso Sa taitasi. Na te 
tuuina lana fuaiupu i luga o le matou 
pusa aisa. O au e tuu i la’u taavale. 
Ona faasoa lea o o ma mafaufauga e 
uiga i a ma fuaiupu i le gasologa o le 
vaiaso. Ma te fiafia foi e talanoaina a 
ma fuaiupu ma le ma fanau. A o matou 
faia, e foliga mai e atili ai ona faigofie ia 
i latou ona faasoa mai o latou manatu e 
uiga i le afioga a le Atua.

O i ma’ua ma Julie ma te auai i se 
vaega o le upega tafailagi lea e toatele 
tagata o aiga, uo, ma faifeautalai e 
mafai ona faasoa mai ai mau i vaiaso 
taitasi ma o isi taimi e aofia ai ma se 
mafaufauga po o se molimau. O le avea 
ai ma se vaega o se faalapotopotoga e 

faia ia atili ai ona faigofie le tumau ai. 
E faaaoga e lo’u afafine i le aoga maua-
luga ma ana uo ala faasalalau faaleaga-
fesootai ma feau tusitusia e fefaasoaai 
ai ia tusitusiga paia.

Faamolemole aua tatou te faatuai 
e faaaofia ai tagata o isi faatuatuaga i 
a outou vaega. O loo latou vaavaai foi 
mo ni ala e siitia ai o latou mafaufauga 
ma lagonaina le latalata atu i le Atua.

O A Faamanuiaga?
O a la faamanuiaga? Sa ma mana-

tunatu loloto ma Julie se fuaiupu i le 
vaiaso mo le silia ma le tolu nei tausaga. 
Muamua, sa ma faatuina se sini mo le 20 
tausaga. Sa ia fai mai ia te au talu ai nei, 
“Ina ua e faatoa valaaulia au e mana-
tualoto se mau i vaiaso taitasi mo le 20 
tausaga, sa ou taumafaufau pe mafai 
ona ou faia mo se masina. Ua le toe ia te 
au na masalosaloga. Ou te le talitonu i le 
malie o le tuu o se mau i luga o le pusa 
aisa i vaiaso taitasi ma i le na o le mana-
tunatu loloto i ai i taimi taitasi ou te vaai 
ai i ai, e musuia ai lo’u agaga.”

Ina ua uma ona manatunatu loloto 
mo le ono vaiaso, sa fai mai se tuafa-
fine mai Texas, ISA: “Ua faamalosia lava 
la’u molimau, . . . ma ua ou lagonaina 
lava le latalata atu i lo’u Tama Faalelagi. 
. . . Ua ou fiafia lava i le ala ua suia ai 
e le afioga a le Atua a’u mo se mea e 
sili atu.”

Na tusi mai se uo talavou: “Ua ou 
matua fiafia lava ua mafai ona ou 
[manatunatu loloto] aua ua fesoasoani 
ia te au e taulai ai i mea e taua moni.”

Na faasoa mai e se tasi o a matou 
faifeautalai le mea lenei: “Sa ou mana-
tunatu loloto se fuaiupu i vaiaso taitasi 
talu mai Iuni 2014, ma ua ou fiafia lava 
i ai. . . . O nei mau ua avea e pei o ni 
uo i taimi e manaomia ai.”

Ia te au lava ia, ua atili ou lagonaina 
atoa ai le Agaga a o ou manatunatu 
loloto i vaiaso taitasi. O lo’u fiafia i 
tusitusiga paia, ua faateleina foi ona o se 
taunuuga lea o le taumafai e “teuteu [o’u 
mafaufauga] i le mama e le aunoa.” 11

Mafaufau i le valaaulia lea ma le 
faamanuiaga maoae na faamatala mai 
e Nifae: “Afai tou te fetaomi atu i luma, 
ma taumamafa fiafia i le afioga a 
Keriso, ma tumau e oo i le iuga, faauta, 
ua faapea ona fetalai mai o le Tama: 
O le a outou maua le ola e faavavau.” 12 
I le agaga o le “taumamafa fiafia i le 
afioga a Keriso,” ma manatunatu loloto 
e pei o le tofo i se meaai matagofie ona 
lamulamu malie ai a lea seia oo ina 
fiafia i ai atoatoa.

O Le A Lau Fuaiupu?
Pe o le a e manatunatu loloto se 

fuaiupu o se mau i vaiaso taitasi mo 
lenei masina atoa? mo aso o totoe o 
lenei tausaga? Pe umi atu foi? Sa ma 
valaauliaina ma Julie a matou faifeau-
talai totoa uma o Texas Dallas matou 
te manatunatu loloto faatasi mo le 20 
tausaga. O le a matou taunuu faatasi 
i le tini i nai tausaga pupuu e 17. 
Ona matou faatu ai lea o se sini fou 
e faagaeetia o matou mafaufauga ma 
aumaia atili ai i matou ia Keriso.

E mafai ona e siakia i matou i le fesili 
mai, “O le a lau fuaiupu?” Ae afai e te 
faia, ia e saunia e faasoa mai foi lau mau. 
O le a taufai faagaeetia faatasi i tatou o 
se taunuuga o la tatou fefaatauaiga.

Mata o mafai ona e vaai i le suiga o 
lou olaga ma le olaga o lou aiga pe afai 
e te tusia se fuaiupu fou o se mau i lou 
loto ma le mafaufau i vaiaso uma mo 
nai masina o totoe po o nai tausaga? 
pe umi atu foi?

O Iesu Keriso o Lo Tatou Faataitaiga
Atonu na atinae e Iesu Keriso se 

fiafia mo tusitusiga paia i lona laitiiti. 
Atonu na Ia faitauina ma manatunatu 
loloto i tusitusiga paia o se tama itiiti 
ina ia faia ai ni talanoaga anoa ma 
fomai popoto i le malumalu i le 12 
o Ona tausaga.13 Sa Ia amataina lana 
misiona i le 30,14 o Ona tausaga, ma sa 
Ia vave faasino atu i tusi paia ma i le 
tele o taimi o Lana galuega.15 Pe ua le 
saogalemu ea lo tatou fai atu na faaalu 
e Iesu e le itiiti ifo ma le 20 tausaga 
e suesue ai ma manatunatu loloto i 
tusitusiga paia o se vaega o le tapenaga 
mo Lana misiona? Pe o i ai se mea e 
manaomia ona e faia i le aso, e saunia 
ai oe lava faaleagaga mo avanoa i le 
lumanai e aoao atu ai ma faamanuiaina 
lou aiga ma isi?

Faatino Lou Faatuatua ma Faia
I se iloiloga, ou te faamoemoe o le 

a e filifili e teu se tupe i vaiaso taitasi. 
Faatino lou faatuatua, ia pulea oe lava, 
ma faia. Ou te tatalo foi ma le loto-
faamaoni o le a e filifili e manatunatu 
loloto i afioga a le Atua i se faiga ua 
faateleina ma loloto atu i vaiaso taitasi. 
Faatino lou faatuatua, ia pulea oe lava, 
ma faia.

E le pei o la’u valaaulia muamua 
e teu-tupe, o faamanuiaga uma o la’u 
valaaulia lona lua e laveai-agaga o 
lau lea e teuina e faavavau—e le o 



115NOVEMA 2015

faasino atu i le sami. Ina ua ou fesili 
atu pe o le a le mea ua faaletonu, sa 
tusitusi atu o latou lima i talaatu teisi o 
le faga i le mea sa fatitu ai galu tetele.

“Vaai atu i o,” sa fai mai ai se tasi 
ia te au ma le ita. “O mafai ona e vaai 
atu i le papupuni?” Na ou vaavaai teisi 
atu i ai, e sa’o sa mafai ona ou iloa atu 
se papupuni o toso i le gutu atoa o le 
faga, i le mea tonu o loo fatitu ai galu 
tetele, faatosina. Sa foliga mai sa gaosia 
le papupuni i se uaea mamafa ma sa 

Saunia e Elder Von G. Keetch
O Le Fitugafulu

I se taimi ua mavae atu a o asiasi atu 
i Ausetalia, sa ou malaga ai i se faga 
faaofuofu i le talafatai ua lauiloa mo 

faaseega i galu. A o ou savalivali i le 
matafaga, sa faagaeetia au i le matago-
fie o galu fafati tetele e fatitu i fafo atu 
o le faga ona sosolo malie mai ai lea o 
galu laiti i le apitaogalu.

A o faaauau pea la’u savalivaliga,  
sa matou fetaiai ma le au faasee mai 
Amerika. Sa iloagofie sa i ai se mea 
sa le fiafia ai, sa talanoa leotetele ma 

E Manuia ma Fiafia 
i Latou o E Tausi i 
Poloaiga a le Atua
O papupuni e faatuina e le Alii e fatu ai mo i tatou se uafu  
saogalemu mai faatosinaga leaga ma le faataumaoi.

i ai ni mogamoga ma le ‘ele o lenei 
lalolagi.16

Ua ofoina mai e Elder D. Todd 
Christofferson le fautuaga manino lea 
ma le folafolaga: “Suesue i tusitusiga 
paia ma le faaeteete, ma le loto i ai. 
Manatunatu loloto ma tatalo ai. O 
tusitusiga paia o ni faaaliga, ma o le 
a aumaia ai faaaliga faaopoopo.” 17

Faaiuga
Ou te folafola atu o le a e le 

salamo i lou tusia o se fuaiupu o se 
mau i lou mafaufau ma lou loto i vai-
aso taitasi. O le a e maua se faalogoga 
o le faamoemoega faaleagaga faifai 
pea, puipuiga, ma le mana.

Manatua afioga a Keriso ina ua Ia 
fetalai, “Fai mea ua outou vaai ua Ou 
faia.” 18 Ina ia tatou faaaogaina atoatoa 
Ana afioga i o tatou olaga, ou te tatalo 
atu ai i le suafa o Iesu Keriso, amene. ◼

lagolagoina e ni mea sa faatafetafea ai 
i luga o le vai. E tusa ai ma le au faasee, 
e tau lava i lalo o le alititai o le sami.

Sa toe fai mai le tagata faasee 
Amerika, “E na o le faa-tasi i o matou 
olaga ona maua le matou malologa 
lea iinei e faasee ai i galu tetele. E 
mafai ona matou faasee i galu laiti ia 
e fati i totonu o le faga lava ia, ae o le 
papupuni lea ua le mafai ai ona matou 
faasee i galu tetele. Matou te le mala-
malama pe aisea ua fai ai le papupuni 
i o. Pau le mea ua matou iloa ua matua 
le aoga atoa ai lava le matou malaga.”

A o faateleina le le fiafia o le au faa-
see mai Amerika, sa taa’ina atu la’u vaai i 
se tasi tagata faasee i talaatu—o se tagata 
matua atu na iloagofie o se tagata o le 
nuu. Sa foliga mai ua amata ona le lava 
onosai a o faalogologo mai i faitioga ua 
saga faateleina e uiga i le papupuni.

Na iu ina tu ane i luga o ia ma savali 
mai i le vaega lea. E aunoa ma se upu, sa 
ia to mai lana seti meavaai mamao mai 
lana ato faafafa ma tuu atu i se tasi o le 
au faasee ma faasino atu agai i le papu-
puni. Sa tofu autilotilo atu le au faasee i le 
mea vaai. Ina ua oo mai ia te au, faatasi ai 
ma le fesoasoani a se vaaiga mamao, sa 

mafai ai ona ou vaai ma iloa atu se mea 
e lei mafai ona ou vaai i ai muamua: apa-
apa—o malie tetele o loo aai e latalata i 
le aau i le isi itu o le papupuni.

Sa vave ona masuigamalie le vaega. 
Sa toe ave e le toeaina faasee ana mea 
vaai ma faliu e savali ese. A o ia faliu, 
sa ia fai maia upu nei ou te le faa-
galoina lava: “Aua le soona faitio i le 
papupuni,” sa ia fai mai ai. “E na o le 
pau lava lena o le mea e puipuia outou 
mai le faaumatiaina.”

A o matou tutu ai i luga o lena 
matafaga matagofie, sa vave ona suia la 
matou vaaiga. O se papupuni sa foliga 
mai e malo ma faasasa—sa foliga mai 
ua faasa ai le malie ma le sagisagi fiafia 
o le faasee ai i galu tetele—a ua avea o 
se mea ua matua ese lava. Faatasi ai ma 
lo matou malamalama fou i le matautia 
sa faapuna i lalo ifo tonu o le fogasami, 
ua tuuina mai nei e le papupuni le pui-
puiga, saogalemu, ma le filemu.

A o tatou savavali i ala o le olaga ma 
tulimatai a tatou miti, o poloaiga ma 
tulaga faatonuina o le Atua—e pei o 
le papupuni—e mafai i nisi taimi ona 
faigata ona malamalama i ai. Atonu 
e foliga mai e malo ma le matuu mai, 

e punitia ai se ala e foliga mai e malie 
ma sagisagi fiafia ma sa ui ai le toa-
tele o isi. E pei ona tautino mai e le 
Aposetolo o Paulo, “Tatou te vaavaai 
faanenefu i le faaata,” 1 ma se vaaiga e 
utiuti, lea e tele ina le mafai ona tatou 
malamalama ai i tulaga matautia tetele 
o loo natia i lalo ifo tonu o le fogamea.

Ae o Ia o le “malamalama i mea uma” 2 
e silafia lelei mea o taoto ai na tulaga 
matautia. Na te tuuina mai le taitaiga faa-
lelagi, e ala i Ana poloaiga ma le taitaiga 
alofa, ina ia mafai ai ona tatou taumamao 
mai mea matautia—ina ia tatou faatuina 
ai se kosi i o tatou olaga lea e puipuia 
mai mea faataumaoi faaleagaga ma 
auvae faamamaga o le agasala.3

Tatou te faaalia lo tatou alolofa i le 
Atua—ma lo tatou faatuatua ia te Ia—e 
ala i le faia o le mea sili tatou te mafaia 
i aso uma e mulimuli ai i le ala na Ia 
faataoto mo i tatou ma e ala i le tausiga 
o poloaiga na Ia tuuina mai ia te i tatou. 
E faapitoa lo tatou faaalia o lena faa-
tuatua ma le alolofa i tulaga tatou te le 
malamalama atoatoa i ai i le mafuaaga 
o poloaiga a le Atua po o le ala faapitoa 
o loo Ia ta’u mai ia i tatou e ui ai. E 
matua faigofie lava le mulimuli i se kosi 
i totonu o le papupuni i le taimi lava 
tatou te iloa ai o loo i ai mea feai o loo 
mumumumu i fafo teisi. E sili atu ona 
faigata ona tausisia la tatou kosi i totonu 
o le papupuni pe afai na pau le mea o 
mafai ona tatou iloa atu o galu sagisagi 
ma le faamata’ai i le isi itu. Ae o taimi 
na—o taimi tatou te filifili ai e faatino lo 
tatou faatuatua i le Atua, ma faaalia lo 
tatou alolofa ia te Ia—tatou te tuputupu 
ae ai ma maua le mea aupito sili.

I le Feagaiga Fou, sa lei mafai ona 
malamalama ia Anania i le poloaiga a 
le Alii e saili ma faamanuia ia Saulo—o 
se tagata sa umia totino se pule e faa-
falepuipuia ai e sa talitonu ia Keriso. Ae 
ona o lona usitai i le poloaiga a le Atua, 
sa avea ai Anania ma se meafaigaluega 

i le fanauina faaleagaga o le Aposetolo 
o Paulo.4

A tatou faalagolago i le Alii, faatino 
lo tatou faatuatua, usitai i Ana poloaiga, 
ma mulimuli i le ala sa Ia faataoto mo 
i tatou, ona avea atili lea o i tatou ma 
tagata e finagalo le Alii ia avea ai. O 
le “avea ai” lea—o le liua o le loto—e 
taua tele. E pei ona sa aoao mai e Elder 
Dallin H. Oaks i tatou: “E le lava mo se 
tasi le na o le fai o le mea sa’o. O polo-
aiga, sauniga, ma feagaiga o le talalelei 
e le o se lisi o tupeteu e manaomia 
ona fai i se teugatupe i le lagi. O le 
talalelei a Iesu Keriso o se fuafuaga lea 
ua faaali mai ai ia i tatou le ala e avea 
ai ma tagata ua finagalo lo tatou Tama 
Faalelagi ia avea ai.” 5

O le mea lea, o le usiusitai moni, o 
le tuuina atu o i tatou lava atoa ia te Ia, 
ma faatagaina o Ia e faataoto lo tatou 
ala e le gata i le malū o le tai ae faapea 
foi pe a sou, ma le malamalama e mafai 
ona Ia faia i tatou ma tagata e sili atu 
nai lo le mea e mafai ona tatou faia e 
i tatou lava.

A o tatou gauai atu i tatou lava i 
Lona finagalo, e faateleina lo tatou 

filemu ma le fiafia. Na aoao mai le 
Tupu o Peniamina e faapea o i latou 
o e tausi i poloaiga a le Atua e “manuia 
ma fiafia” i “mea uma, i le faaletino ma 
le faaleagaga.” 6 E finagalo le Atua ia 
tatou maua le olioli. E finagalo ia tatou 
maua le filemu. E finagalo ia tatou 
manuia. E finagalo ia tatou saogalemu 
ma ia puipuia mai faatosinaga a le 
laolagi o loo siomia ai i tatou.

I se isi faaupuga, o poloaiga a le Alii 
e le o ni ala felavasa’i lavelave o papu-
puni i lalo o le sami faapea e tatau ona 
tatou aoao e onosaia ma le musuā i lenei 
olaga ina ia mafai ai ona faaeaina i tatou 
i le isi olaga. Ae, o papupuni na faatuina 
e le Alii e fatufatu ai mo i tatou se uafu 
saogalemu mai faatosinaga leaga ma le 
faataumaoi ia semanu e toso faatataina 
i tatou i lalo i le loloto o le faanoanoa. 
Ua tuuina mai poloaiga a le Alii ona o le 
alofa ma le manatu tele mai; ua fuafua-
ina mo lo tatou olioli i lenei olaga 7 e faa-
pei foi ona fuafuaina mo lo tatou olioli 
ma le faaeaga i le isi olaga. Ua faailoga 
ai le ala e tatau ona tatou galulue ai—ma 
o le mea e sili atu ona taua, e faasusulu 
mai ai e e tatau ona tatou avea ai.

E pei ona lelei ma moni o mea uma, 
o Iesu o le faataitaiga sili. O le faatinoga 
aupito silisili o le usiusitai i le faavavau 
uma ina ua gauai atu e le Alo o Ia lava 
i le finagalo o le Tama. Na ole atu i le 
lotomaualalo aupito o’oo’o ina ia aveese 
le ipu—ia mafai ona Ia ui atu i se isi ala 
nai lo le ala na faailoga mo Ia—sa gauai 
atu e Keriso o Ia lava i le ala na finagalo 
Lona Tama mo Ia e ui ai. O se ala na ui 
atu i Ketesemane ma Kolokota, lea na Ia 
onosaia ai le tiga e le mafuafuaina ma 
lea na tuulafoaiina atoa ai o Ia ina ua 
afio ese le Agaga o Lona Tama. Ae o le 
ala lava lea na taualuga i se tuugamau 
gaogao i le aso tolu, faatasi ai ma le 
alaga o le “Ua toetu o Ia!” 8 sa tatagi i 
taliga ma loto o i latou o e sa alolofa ia 
te Ia. Sa aofia ai le olioli e lei mafaufau-
ina ma le toafilemu na totonugalemu i 
Lana Togiola mo fanau uma a le Atua e 
oo i le faavavau. O le faatagaina o Lona 
finagalo e tofatumoanaina i le finagalo o 
le Tama, na aumaia ai e Keriso ia i tatou 
le faamoemoe o le filemu e faavavau, 
olioli e faavavau, ma le ola e faavavau.

Ou te molimau atu o i tatou o fanau a 
se Atua alofa. Ou te molimau atu e fina-
galo o Ia ia tatou fiafia ma ia saogalemu 
ma manuia. O le mea lea, sa Ia faataoto 
ai mo i tatou se ala e toe foi atu ai ia te Ia, 
ma sa Ia faatuina ni papupuni o le a pui-
puia ai i tatou i le ala. A tatou faia le mea 
sili e mulimuli ai i lena ala, tatou te maua 
le saogalemu moni, fiafia, ma le filemu. 
Ma a o tatou gauai atu i Lona finagalo, e 
avea i tatou ma e e finagalo o Ia e avea 
ai. I le suafa o Iesu Keriso, amene. ◼

ta taaalo lea i paluga [kelei] pe a ta tau-
nuu i le fale o Tinamatua.”

E leai se tali.
“Chloe, afai e te nofo i lalo ma fusi 

lou fusipau, ona ta faia lea o se falaoa 
pe a ta o i le fale o Tinamatua.”

E leai se tali.
Sa ou toe taumafai. “Chloe, afai e te 

nofo i lalo ma fusi lou fusipau, ona ta 
o lea i le maketi e faatau sau meaai!”

Ina ua uma taumafaiga e tolu, sa ou 
iloa ai o se faiga e lei aoga. Sa finau o 
ia, ma sa le i lava se afai [e te]/ona [ou] 
e faatalitonu ai o ia ia nofo ai i lalo ma 
faamau le fusipau.

Sa le mafai ona alu ai le aso o 
nofonofo i autafa o le alatele, ae sa ou 
manao ou te usitai i le tulafono ma sa le 
saogalemu le ave o le taavale ae tutu ia 
Chloe. Sa fai sa’u tatalo le leoa ma sa ou 
faalogoina le Agaga o musumusu mai, 
“Aoao o ia.”

Sa ou faliu e faasaga atu ia te ia ma 
toso ese lo’u fusipau mai lo’u tino ina 
ia mafai ona vaai mai i ai. Sa ou fai 
atu, “Chloe, o lea e fai lo’u fusipau aua 
e puipuia ai au. Ae na e le o faia lou 
fusipau, ma o le a e le saogalemu. Ma 
o le a ou faanoanoa tele pe afai e te 
manu’a.”

tauiviga o le malosi ma se tolu tausaga. 
Ma sa manumalo o ia!

Sa ou faaaogaina metotia uma sa 
mafai ona ou mafaufau i ai e faatalitonu 
ai o ia o le nofo ma lona fusipau ua 
faamau o se mea lelei. E lei talitonu o 
ia. Sa iu ina ou filifili e taumafai le faiga 
o le afai [e te]/ona [ou] lea.

Sa ou fai atu, “Chloe, afai e te nofo i 
lou nofoa ma faamau lou fusipau, ona 

Saunia e Carole M. Stephens
Fesoasoani Muamua i le Au Peresitene Aoao o le Aualofa

Ina ua aumai e le ma afafine matua o 
Jen, lana tama teine lona tolu mai le 
falemai, sa ou alu i lona fale e fesoa-

soani i ai. Ina ua uma ona tuu lana 
tama teine matua i le aoga, sa tonu ia i 
ma’ua o le mea sili o loo manaomia e 
Jen, o le malolo. O le fesoasoani sili la 
e mafai ona ou tuuina atu o lo’u alu ma 
ave lana tama o Chloe i le fale ia mafai 
ai e lona tina ma lona uso pepe ona 
maua se taimi toafilemu.

Sa ou faamauina Chloe i lona nofoa 
i le taavale, fai lo’u fusipau ma o ese 
atu loa. Peitai, ae ma te lei oo atu i le 
faaiuga o le auala, sa tatala e Chloe 
lona fusipau ae tu i luga ma tilotilo mai 
luga o lo’u tauau ma talanoa mai ia te 
au! Sa seu i tua le taavale, o’u oso i fafo, 
ma toe faamau o ia i lona nofoa.

Sa toe amata ona ma o ae lei umi foi 
ae toe oso ese foi mai lona nofoa. Sa 
faafia ona ou faia lea lava mea e tasi, 
ae o le taimi lea ae ou te lei toe oso i le 
taavale ma faamau lo’u lava fusipau, ua 
toe tu foi i luga Chloe!

Na ou nofonofo ai i le taavale, ua 
faatu i autafa o le auala, ma faia se 

“Afai Tou te Alofa  
Mai ia te Au, Ia Outou 
Tausi i Au Poloaiga”
O poloaiga a le Atua o se faailoaga o Lona alofa mo i tatou, ma o  
le usiusitai i Ana poloaiga o se faailoaga lea o lo tatou alofa mo Ia.

Sa tilotilo mai o ia ia te au; sa toetoe 
ina a ou vaaia le foeuli ua liliu i lona 
mafaufau a o ou faatalitali atu ma le 
naunau i lana tali. Na iu ina susulu mai 
ona mata lanumoana lapopoa, ma sa 
fai mai, “Tinamatua, e te manao e fai 
lo’u fusipau ona e te alofa ia te au!”

Sa faatumulia le taavale e le Agaga 
a o ou ta’u atu lo’u alofa mo lenei 
teineitiiti laitiiti faapelepele. Ou te lei 
manao e mou atu lena lagona, ae sa ou 
iloaina ua ou maua se avanoa o lea sa 
ou oso ai i fafo ma faamau lona fusipau. 
Ona ou fesili atu lea, “Chloe, e mafai 
ona e nofo i lou nofoa faamolemole?” 
Sa ia faia—seia tau i le maketi e faatau 
ai sana mea! Ma sa faamau foi lona fusi-
pau seia ma taunuu i le fale lea na fai 
ai le ma falaoa ma ma taaalo i le paluga 
kelei aua sa lei galo lava ia Chloe!

A o alu la’u taavale i luga o le alatele 
i lena aso, sa tumu lo’u mafaufau i se 
mau: “Afai tou te alolofa mai ia te au, ia 
outou tausi a’u poloaiga.” 1 E i ai tulafono 
e aoao atu, taiala, ma puipuia ai fanau. 
Aisea? Ona o lo tatou alolofa tele ia i 
latou. Ae seiloga e malamalama Chloe o 
lo’u manao e nofo i lalo ma faamau lona 
fusipau na afua ona o lo’u alofa ia te ia, 
o lea sa le fia gauai ai o ia i le mea sa ia 
manatu o se faasa. Sa manatu o ia o le 
fusipau e saisaitia ai lona saolotoga.

E faapei foi o Chloe, e mafai ona 
tatou filifili e vaai i poloaiga o se faa-
tapulaa. Atonu tatou te manatu i nisi 
taimi o tulafono a le Atua ua faasa ai 
lo tatou saolotoga patino, e aveesea ai 
lo tatou faitalia, ma tapulaa ai lo tatou 
tuputupu ae. Ae a o tatou saili atu mo 
se malamalama atili, a o tatou tuu atu 
i lo tatou Tama e aoao i tatou, o le a 
amata ona tatou vaaia o Ana tulafono o 
se faailoaga o Lona alofa mo i tatou ma 
o le usiusitai i Ana tulafono o se faailo-
aga lea o lo tatou alofa mo Ia.

Afai e tei ua e iloa ane i lou mafau-
fau o loo paka lau taavale i autafa o le 

auala, pe mafai ona ou fautuaina atu ni 
nai mataupu faavae afai e mulimulitaia, 
o le a fesoasoani e te toe foi saogalemu 
ai i luga o le “ala o le faatuatua ma le 
usiusitai”? 2

Muamua, faalagolago i le Atua. 
Faalagolago i Lana fuafuaga e faavavau 
mo oe. O i tatou taitoatasi o se atalii 
po o se afafine agaga faapelepele a ni 
matua faalelagi.” O lo la alolofa mo i 
tatou e manino i poloaiga. O poloaiga 
o ni faatonuga taua e aoao ai, taiala, 
ma puipuia i tatou a o tatou “mauaina 
le poto masani i le lalolagi.” 3

I le muai olaga sa tatou faaaoga ai 
lo tatou faitalia e talia ai le fuafuaga a le 
Atua,4 ma sa tatou aoao ai o le usiusitai  
i le tulafono e faavavau a le Atua sa 
taua mo lo tatou manuia i Lana fuafu-
aga. Ua aoao mai e tusitusiga paia: “E i 
ai se tulafono, na folafola le maaveesea 
i le lagi i luma atu o le faavaega o le 
lalolagi lenei ua faavae ai i luga faama-
nuiaga uma.” 5 Afai tatou te usitai i le 
tulafono, tatou te maua faamanuiaga.

E ui i mea sese uma, o mea faa-
feagai, ma aoaoga e tatau ona i ai i lo 
tatou poto masani faaletino, e le faa-
galoina lava e le Atua lo tatou gafatia 
e faavavau, tusa lava pe galo ia i tatou. 
E mafai ona tatou faalagolago ia te Ia 
“aua e finagalo le Atua ia toe foi atu 
Ana fanau.” 6 Ma ua uma ona Ia saunia 

se ala e ala lea i le Togiola a Lona Alo, 
o Iesu Keriso. O le Togiola “o le ute lea 
o le ata o le faaolataga.” 7

Lua, faalagolago ia Iesu. O le faa-
iloaga silisili o le usiusitai ma le alofa, 
o le Togiola a Iesu Keriso. Sa gauai atu 
o Ia lava i le finagalo o le Tama, na Ia 
foai mai Lona soifua mo i tatou. Sa Ia 
fetalai, “Afai tou te tausia a’u poloaiga, 
ona tumau lea o outou i lo’u alofa; pei 
ona ou tausia poloaiga a lo’u Tama, ma 
ou tumau i lona alofa.” 8

Na aoao mai foi e Iesu:
“E te alofa atu i le Alii lou Atua ma 

lou loto atoa, ma lou agaga atoa, ma 
lou manatu atoa.

“O le poloaiga muamua lena  
ma le sili.

“E faapena foi le lona lua, E te alofa 
atu i le lua te tuaoi, ia pei o oe lava ia 
te oe.” 9

O Aso Sa taitasi tatou te maua ai le 
avanoa e mafaufau loloto ma manatua 
ai le alofa mama o le Faaola a o tatou 
aai ma feinu i faatusa o Lana Togiola e 
le iu. I le taimi o le faamanatuga, ou te 
matamata ai a o faaloaloa mai lima e tufa 
le falaoa ma le vai. A o aapa atu lo’u lima 
ma ‘ai ma inu, ou te osifeagaiga ai ua ou 
naunau e tauave i o’u luga Lona suafa e 
manatua pea o Ia ma tausi Ana poloaiga. 
Ma e folafola mai o Ia o le a “tatou maua 
pea Lona Agaga e faatasi ma i tatou.” 10

Tolu, faalagolago i musumu-
suga a le Agaga. Tou te manatua lo’u 
aafiaga ma Chloe lea na musumusu 
mai ai lena Agaga i se mau ia te au? O 
loo i le Ioane 14:15: “Afai tou te alolofa 
mai ia te au, ia outou tausi mai i a’u 
poloaiga.” Ma o fuaiupu taua nei o loo 
sosoo mai ai:

“Ou te fai atu foi i le Tama, ona foai 
mai ai lea e ia ia te outou le tasi Fesoa-
soani ina ia tumau pea o ia ia te outou 
e faavavau:

“O le Agaga lea e tupu mai i le upu-
moni, e le mafai e le lalolagi ona talia 
o ia, aua ua le vaaia o ia, ua le iloa foi 
o ia; a o outou, ua outou iloa o ia, aua 
e tumau pea ia ia te outou.” 11

Ua i ai i tagata agavaa uma ua faa-
mauina o Le Ekalesia a Iesu Keriso o le 
Au Paia o Aso e Gata Ai, le aia tatau i le 
mafutaga a le Agaga Paia. O le anapogi, 
tatalo, suesue i tusitusiga paia, ma le 
usiusitai e matuai faateleina ai lo tatou 
tomai e faalogo ma lagonaina uunaiga 
a le Agaga.

A tumu lou mafaufau i le le mau-
tonu ma le fenumiai, o le a auina mai e 
le Tama ma le Alo le Agaga Paia e lapa-
tai oe ma taiala oe ma le saogalemu i 
tulaga matautia o lenei malaga i le tino. 
O le a Ia fesoasoani ia te oe ia mana-
tua, faamafanafana oe, ma faatumu oe 
“i le faamoemoe ma le alofa atoatoa.” 12

Fa, faalagolago i fautuaga a pero-
feta soifua. Ua uma ona saunia e lo 
tatou Tama se ala mo i tatou e faalogo ai 

i Lana tulafono e ala mai i Ana perofeta. 
Ua fetalai le Alii, “O la’u upu o le a . . . 
faataunuuina uma, pe i lo’u lava leo po 
o i le leo o a’u auauna, ua tutusa lava.” 13

Talu ai nei, ua fautuaina i tatou 
e perofeta soifua e “manatua le aso 
sapati, e tausia ia paia,” 14 ma ia ola i le 
tulafono o le anapogi. O le usitai i lenei 
fautuaga faaperofeta ua saunia ai se ala 
mo i tatou ia usiusitai ai i poloaiga a le 
Atua ia alofa ia te Ia ma o tatou tuaoi 
a o tatou faateleina lo tatou faatuatua 
ia Iesu Keriso ma faaloaloa atu lo tatou 
lima e alolofa atu ai ma tausi isi tagata.15

O loo i ai le saogalemu i le muli-
mulitaia o le afioga a le Alii e auala 
mai i Ana perofeta. Na valaauina e le 
Atua Peresitene Thomas S. Monson, 
o fesoasoani i le Au Peresitene Sili, 
faapea ma uso o le Korama a Apose-
tolo e Toasefululua e avea ma pero-
feta, tagatavaai, ma talifaaaliga. I lenei 
lalolagi o le faateleina o le fefe, mea 
faalavefau, faigata, ma le ita, e mafai 
ona tatou vaai atu ia i latou pe faape-
fea e soo o Iesu Keriso, ona tumu i le 
alofa mama, o foliga, o leo, ma tali atu 
i faafitauli e ono tulai mai ai ni fevae-
vaeaiga. Latou te molimau mai ia Iesu 
Keriso ma e tali mai ma le alofa moni, 
le alofa mama o Iesu Keriso, o Ana 
molimau i latou.

Ina ua mavae lo’u aafiaga ma Chloe, 
sa ou sailiili i tusitusiga paia mo ni 
fuaiupu o loo ta’ua ai poloaiga ma le 
alofa. Sa tele ni fuaiupu na ou mauaina. 

O nei fuaiupu taitasi e faamanatu mai 
ia i tatou o Ana poloaiga o se faailoaga 
o Lona alofa mo i tatou, ma o le usiusi-
tai i Ana poloaiga o se faailoaga lea o 
lo tatou alofa mo Ia.

Ou te molimau atu afai tatou te faa-
lagolago i le Atua, lo tatou Tama e Faa-
vavau; faalagolago i Lona Alo, o Iesu 
Keriso ma faatino le faatuatua i Lana 
Togiola, faalagolago i musumusuga a 
le Agaga; ma faalagolago i perofeta soi-
fua, o le a tatou maua lo tatou ala mai 
autafa o le alatele ma faaauau atu ai ma 
le saogalemu—e le na o le tumau ai—
ae maua le olioli i la tatou malaga i le 
fale. I le suafa o Iesu Keriso, amene. ◼

atu ona vave o ia nai lo le mea sa ou 
mafaufauina. Sa ou ita ma tatū o’u vae, 
ma avaavau atu ou te alu atu i totonu o 
le fale, ae sa tapuni pea lava le faitotoa.

Sa ou susu, palapala, ma maalili, ma 
i o’u mafaufauga faatamaitiiti, ai a ou 
oti i lo’u lava tuafale. Na iu ina ou fesili 
atu ia te ia po o le a le mea e tatau ona 
ou faia ina ia ou alu atu ai i totonu o 
le fale. A o lei oo i ai so’u mafaufau, sa 
ou tūtū i tuafale a o faapasī mai e lo’u 
tinamatua le faagaau. Ina ua maea le 
mea sa foliga mai o le faavavau, sa tonu 
i lo’u tinamatua ua lava lo’u mama ma 
faataga ai au i totonu o le fale. Sa ma-
fanafana totonu o le fale, ma sa mafai 
ona fai ou ofu mago ma mama.

Mafaufau i lenei faataoto moni o le 
olaga, faamolemole mafaufau i afioga nei 
a Iesu Keriso: “Ma e leai se mea le mama 
e mafai ona ulu atu i lona malo; o lea 
e leai se mea e ulu atu i lona malologa 
vagana ai i latou o e ua faamamaina o 
latou ofu i lou toto, ona o lo latou faatua-
tua, ma le salamo i a latou agasala uma, 
ma lo latou faamaoni e oo i le iuga.” 1

O le tutu i fafo o lo’u fale a o faapasī 
mai e tinamatua le faagaau ia ou mama 

Ina ua amata ona malulu, sa ou 
kolosia le auala, ma le faamoemoe ou 
te savali atu i totonu o le matou fale. 
Sa faafeiloai au e lo’u tinamatua i le fai-
totoa ma sa musu e avatu au i totonu. 
Sa ia fai mai afai na te faatagaina au i 
totonu, o le a ou soli atua le palapala 
i totonu o le fale sa faatoa uma ona ia 
faamamaina. O lea sa ou faia ai le mea 
e faia e soo se iva tausaga i ia tulaga 
ma tamoe i le faitotoa i tua, ae sa sili 

Saunia e Elder Allen D. Haynie
O Le Fitugafulu

Ina ua iva o’u tausaga, sa sau le tina 
o lo’u tina, lauulu sina, e fa-futu-
sefulutasi-inisi (150 cm) ma matou 

nonofo mo ni nai vaiaso i lo matou 
aiga. I se tasi aoauli a o i ai o ia iina, sa 
tonu ia i matou ma o’u uso matutua e 
toalua o le a eli se lua agai i le isi itu o 
le auala mai lo matou fale. Ou te le iloa 
pe aisea na matou faia ai; o nisi taimi 
e fiafia lava tama e elieli pu. Sa fai si o 
matou taugapalapala, ae leai se mea tele 
matou te ono oo ai i se faalavelave. Sa 
iloa mai e isi tamaiti o lo matou pitonuu 
le manaia o le eli o se pu ma sa amata 
ona fesoasoani mai. Ona atili ai lava lea 
ona matou taufai taugaeleelea faatasi ai. 
Sa malo le palapala, o lea na matou toso 
mai ai se faagaau o le togalaau ma ki atu 
ai sina vai laitiiti i le ta’ele o le pu e faa-
vaivai ai le palapala. Sa pipii ni palapala 
i o matou tino a o matou eliina, ae sa oo 
ina loloto atili le pu.

Sa filifili se tasi o le matou vaega e 
tatau ona fai le pu ma se vai taele, o lea 
na matou faatumuina ai i vai. Ona o a’u 
sa pito laitiiti ma manao ia talia au e le 
isi vaega, o lea sa faatauanau ai au e 
puna i totonu e faataitai. Ou te lei muai 
fuafua faapea e ufitia uma i le palapala, 
ae o le mea lena na ou iu i ai.

Manatua Le Ua Tatou 
Faalagolago I Ai
O lo tatou faamoemoe e toe ola faatasi ma le Tama e faalagolago  
lea i le Togiola a Iesu Keriso.

e le o se mea manaia ma sa lei lago-
lelei. O le le maua o le avanoa e toe 
foi atu ai ma mafuta ma lo tatou Tama 
i le Lagi ona sa tatou filifili e tumau ai 
pe faapalapala foi i se pu o le agasala, 
e matautia e faavavau. E le tatau ona 
tatou faaseseina i tatou lava e uiga i 
mea e tatau ona fai e toe foi atu ai ma 
mau i le afioaga o lo tatou Tama i le 
Lagi. E tatau ona tatou mama.

A e tatou te lei o mai i lenei lalolagi, 
sa tatou auai o ni atalii ma ni afafine 
agaga o le Atua i se fono tele.2 Sa tofu 
gauai atu i tatou taitoatasi, ma e leai se 
tasi o i tatou na tulemoe. I lena fono, 
sa tuuina mai ai e lo tatou Tama i le 
Lagi se fuafuaga. Talu ai o le fuafuaga 
sa faapolopolo ai lo tatou faitalia ma sa 
manaomia ai ia tatou aoao mai o tatou 
lava aafiaga ae le na o Ona aafiaga, sa Ia 
silafia ai o le a tatou faia le agasala. Sa Ia 
silafia foi o le agasala o le a mafua ai ona 
tatou le mama ma le mafai ai ona tatou 
toe foi atu i Lona afioaga aua o le mea 

e afio ai o Ia, e sili atu ona mama nai lo 
le fale na faamamaina e lo’u tinamatua.

Talu ai e alofa lo tatou Tama i le Lagi 
ia i tatou ma e i ai Lona faamoemoega 
“ia aumai [lo tatou] tino ola pea ma le 
ola e faavavau,” 3 o Lana fuafuaga e aofia 
ai le matafaioi a se Faaola—o se tasi e 
mafai ona fesoasoani ia i tatou ia tatou 
mama tusa lava po o le a le palapala 
tatou te i ai. Ina ua fofogaina mai e le 
Tama i le Lagi le manaomia o se Faaola, 
ou te talitonu sa tatou faliu uma atu ma 
tilotilo atu ia Iesu Keriso, o le Ulumatua 
i le Agaga, o Le na agai i luma i le tulaga 
na avea ai e faapei o le Tama.4 Ou te tali-
tonu sa iloa e i tatou uma e tatau ia te Ia, 
e leai se tasi o i tatou uma e mafai ona 
faia, ae Na te mafaia ma o le a Ia faia.

I le Faatoaga o Ketesemane, ma i 
luga o le satauro i Kolokota, sa mafatia 
ai Iesu Keriso i le tino ma le agaga, sa 
gatete ona o le tiga, sa tafetoto i pu afu 
uma, na aioi atu ai i Lona Tama ia ave-
ese le ipu oona mai ia te Ia,5 ae peitai 

sa Ia inu lava i ai.6 Aisea na Ia faia ai? I 
ana upu, sa Ia manao e viia Lona Tama 
ma faaiu ai Ana “tapenapenaga mo le 
fanauga a tagata.” 7 Sa finagalo o Ia e 
tausi Ana feagaiga na faia ma ia mafai 
ona tatou toe foi atu i le aiga. O le a la 
le mea ua Ia poloai mai ia tatou faia? Ua 
na ona Ia aioi mai ia i tatou ia ta’uta’u 
atu a tatou agasala ma ia salamo ina ia 
tatou le mafatia ai e pei ona sa Ia mafa-
tia ai.8 Ua ia valaaulia i tatou ia mama 
ina ia tatou le tutu ai i fafo o le maota 
o lo tatou Tama o i le Lagi.

E ui o le aloese mai le agasala o 
le mamanu manaomia lea i le olaga, 
ae e tusa ai ma ‘auga o le Togiola a 
Iesu Keriso, e le afaina po o a agasala 
sa tatou faia pe o le a foi le loloto ua 
tatou goto atu ai i lena lua tautaua. E 
le afaina lo tatou mā pe maasiasi ona 
o agasala, e pei ona saunoa le perofeta 
o Nifae, “ua faigofie ona lavelavea ai” 
tatou.9 E le afaina pe sa i ai se taimi na 
tatou faatau atu ai lo tatou tofi o le ulu-
matua mo se atasema tunu.10

O le mea e afaina o Iesu Keriso, o 
le Alo o le Atua, na mafatia “i tiga ma 
mafatiaga ma faaosoosoga o soo se 
ituaiga” ina ia “mafai ai e ia ona silafia 
e tusa ai ma la le tino le ala e fesoasoani 
ai i ona tagata.” 11 O le mea e afaina 
sa naunau o Ia e afio maualalo ifo,12 e 
afio mai i lenei lalolagi ma faamaulalo 
“i lalo ifo o mea uma” 13 ma mafatia ai i 
“feteenaiga malolosi e leai se tagata” e 
mafaia.14 O le mea e afaina o Keriso o 
loo faatogaina la tatou mataupu i luma 
o le Tama, ma “faapea atu: Le Tama e, 
faauta i mafatiaga ma le oti o le na le 
faia e ia se agasala, o le na e fiafia tele 
i ai; . . . o le mea lea, le Tama e, ia faa-
saoina i latou nei o o’u uso o e ua tali-
tonu i lo’u igoa ina ia mafai ona latou 
o mai ia te au ma maua le ola tumau 
faavavau.” 15 O le mea tonu lena e afaina 
ma tatau ona aumaia ai ia i tatou uma 
o le faamoemoe toefaafouina, ma se 

naunautaiga e toe taumafai tasi lava, 
aua Na te lei faagaloina lava i tatou.16

Ou te molimau atu o le a le liliu ese 
lava le Faaola mai ia i tatou pe a tatou 
saili atu ma le lotomaulalo ia te Ia ina 
ia tatou salamo; o le a le manatu lava 
faapea ua leai so tatou faamoemoe e 
faaleleia atili ai; o le a le faapea mai 
lava, “Oi leai, lea foi ua e toe sau”; o 
le a le teena lava i tatou ona o so tatou 
le malamalama i le faigata ona aloese 
i le agasala. E malamalama lelei o Ia 
i mea uma, e aofia ai ma le lagona o 
le faanoanoa, maasiasi, ma le oi o le 
taunuuga le mataofia o le agasala.

O le salamo e moni ma e aoga. E 
le o se aafiaga fatu po o le fua “o se 
mafaufau fememeai.” 17 O loo i ai le 
mana e sii ese ai avega ae sui atu i le 
faamoemoe. E mafai ona tau atu ai i 
se suiga tele lea e taunuu i le “le toe i 
ai se manao e faia le leaga, ae fai pea 
le lelei.” 18 O le tatau ona salamo e le 
faigofie. E seasea faigofie mea taua 
e faavavau. Ae o le taunuuga e taua. 
E pei ona molimau mai Peresitene 
Boyd K. Packer i lana saunoaga talu ai 
i le Au Fitugafulu o le Ekalesia: “O le 
mafaufauga lenei: e le tuua e le Togiola 
ni ai, leai ni asaga. O le mea na te 
faaleleia e mausali. . . . E le tuua e le 
Togiola ni asaga, po o ni ai. E na ona 
faamalolo, ma o le mea na te faamalolo 
o le a tumau lona manuia.” 19

Ma e faapena lo tatou faamoemoe 
e toe ola faatasi ma le Tama, e faala-
golago i le Togiola a Iesu Keriso, i luga 
o le naunautai o le Tagata e toatasi e 
leai se agasala e tauaveina i Ona lava 
luga, i le faafeagai matautia i le tapa 
ai o le faamasinoga tonu, le mamafa o 
solitulafono a tagata uma, e aofia ai ma 
na agasala na filifilia ma le le tatau ai e 
nisi o ona atalii ma afafine o le Atua e 
mafatia ai mo i latou lava.

I le avea ai ma tagata o Le Ekalesia a 
Iesu Keriso o le Au Paia o Aso e Gata Ai, 

tatou te taulai atu i le mana e sili atu o le 
Togiola a le Faaola nai lo le toatele o isi 
tagata aua ua tatou iloa afai tatou te osia 
feagaiga, ma salamo pea lava pea, ma 
tumau seia oo i le iuga, o le a Ia faia i 
tatou ma suli faatasi ma Ia 20 ma e faapei 
foi o Ia, o le a tatou maua mea uma o i 
ai i le Tama.21 O se aoaoga faavae taua 
tele lena, ae e moni. O le Togiola a Iesu 
Keriso ua mafai ai ona taunuu le valaau-
lia a le Faaola ia “atoatoa ona lelei o la 
outou amio, e pei o lo outou Tama o i  
le lagi e atoatoa ona lelei o ia” 22 nai lo 
le atugalu faapea e le au i ai.

Ua aoao mai e tusitusiga paia faapea 
e tatau i tagata uma ona “faamasinoina 
e tusa ai ma le faamasinoga paia a le 
Atua.” 23 I lena aso o le a leai se avanoa e 
lafilafi ai i ni vaega toatele pe tusi atu foi 
i isi e fai ma ‘alofaga o lo tatou le mama. 
Faafetai o loo aoao mai foi e tusitusiga  
paia faapea o Iesu Keriso, o Le na 
mafatia ona o a tatou agasala, o lo tatou 
Fautua i le Tama, o le ua ta’ua i tatou o 
Ana uo, o le e alofa ia i tatou e oo i le 

iuga, i le iuga o le a avea o Ia ma o tatou 
faamasino. O se tasi o faamanuiaga e 
tele ina tatou faagalogalo o le Togiola a 
Iesu Keriso “o le Tama . . . ua ia tuu mai 
i le Atalii le faamasinoga uma lava.” 24

Uso e ma tuafafine, afai e te lagona 
le lotovaivai pe tau manatunatu foi pe 
mata e mafai ona e sao ese mai le pu 
faaleagaga na e eliina, faamolemole ia 
manatua le o loo tu “i lo [tatou] va ma le 
faamasinotonu,” o le “ua faatumuina i le 
agaalofa i le fanauga a tagata,” ma le na 
tauaveina i Ona lava luga a tatou amio-
leaga ma solitulafono ma “faamalie ai 
manaoga o le faamasinotonu.” 25 I se isi 
faaupuga, e pei ona sa faia e Nifae i lona 
taimi o lona le mautonu, sa na ona ia 
manatua o “le ua [ia] faalagolago i ai,” 26 o 
Iesu Keriso, ona salamo lea ma toe maua 
ai “se susulu atoatoa o le faamoemoe.” 27 
I le suafa o Iesu Keriso, amene. ◼

tutumau ma usiusitai.10 Sa latou talai atu 
le talalelei ma le lototele ma le malosi 
ma fausia le malo o le Atua.11 Sa latou 
maua le olioli i le Alii o Iesu Keriso.

E tele mea matou te tutusa ai ma na 
alii ma tamaitai faamaoni i le meritiana 
o taimi. Ua tatou ola foi i le taimi ua 
galueaina ai e le Alii o Iesu Keriso ia 
vavega ia i tatou—e aofia ai le faamalo-
loina o ma’i, faamamaina o i tatou mai 
le agasala, ma le tatalaina o le olataga 
i fanau a le Atua i itu uma o le veli. Ua 
tatou maua foi i o tatou taimi ia perofeta 
ma aposetolo soifua, mana o le perisi-
tua, meaalofa faaleagaga, ma faamanu-
iaga faalelagi o sauniga o le faaolataga.

O lo tatou taimi o se taimi lama-
tia—o se taimi o le tele o le amioleaga 
ma faaosoosoga, o se taimi o le le mau-
tonu ma le faanunununu. I lenei taimi 
faigata, ua valaau mai ai le perofeta a le 
Alii i le lalolagi, o Peresitene Thomas S. 
Monson, ina ia tatou laveai e ua 
manunua faaleagaga,12 tu atu ma le 
lototele mo le mea sa’o,13 ma ia fausia 
le malo o le Atua.14 Po o a lava o tatou 

A o lumanai Lona puapuagatia i 
Ketesemane ma Kalevaria, sa tuuina 
atu e Iesu se folafolaga maoae lenei i 
Ona soo: “O lē talitonu mai ia te au, e 
faia lava e ia o galuega ou te faia; e fai 
foi e ia mea e sili i ia mea, aua ou te 
alu i lo’u Tama.” 6

Na faataunuuina e Iesu lena folafo-
laga: na amata i le aso o le Penetekoso, 
na faamanuiaina le au soo i le papatiso-
ina i le afi ma le Agaga Paia.7 E ala atu i 
le faatuatua ia Keriso, salamo, ma le usi-
usitai, na avea le Agaga Paia ma o latou 
soa, suia o latou loto, ma faamanuiaina i 
latou i se molimau tumau o le upumoni.

Na faamalosia e nei meaalofa ma 
faamanuiaga le au soo a le Alii. E ui lava 
sa latou ola i taimi faigata ma le le mau-
tonu, sa latou maua le meaalofa faale-
agaga o mata e vaai ma taliga e faalogo 
ai. E ala atu i le mana o le Agaga Paia, sa 
amata ai ona latou vaai i le moni o mea 
e pei ona i ai moni lava, aemaise lava 
le Alii o Iesu Keriso ma Lana galuega i 
totonu o i latou.8 Sa faamalamalamaina 
e le Agaga Paia lo latou malamalama, 
ma sa latou faalogo ma le manino i le 
siufofoga o le Alii. Sa gotouga ifo i lo’u 
loto le talalelei a Iesu Keriso.9 Sa latou 

Saunia e Elder Kim B. Clark
O Le Fitugafulu

I Lana galuega faaletino, sa faaatino-
ina ai e Iesu ni vavega maoae i le 
faamaloloina ma le aoao atu ma le 

pule ma le mana lea na ta’ua i le mau, 
“Ua oo atu lona logo i Suria uma . . . 
ona mulimuli atu lea ia te ia o le motu 
o tagata e toatele.” 1

O nisi na vaai ma faalogo ia te Ia o 
faamalolo ma aoao atu, na teenaina o 
Ia. O isi na mulimuli ia te Ia mo se vai-
taimi, ae lei toe feoai i latou ma Ia.2 Na 
i ai le Alii o Iesu Keriso i o latou luma, 
peitai latou te lei vaai po o ai tonu lava 
o Ia. Sa latou tauaso, ma filifili e liliu-
ese. O i latou na fetalai mai ai Iesu:

“Na ou sau i ou lava tagata, ma sa 
le talia au e ou lava tagata.” 3

“Ua faalogo gata o latou taliga  
i faalogo, ua moeiini o latou mata.” 4

Peitai, sa toatele alii ma tamaitai, e 
aofia ai Ana Aposetolo faamaoni, o e na 
taulai atu o latou olaga ia te Ia. E ui sa 
latou tauivi ma faatosinaga faalelalolagi, 
ma le le mautonu i mea sa Ia aoao mai, 
e oo lava i le fefe, sa latou talitonu ia te 
Ia, alofa ia te Ia, ma mulimuli ia te Ia.

O i latou na fetalai mai ai Iesu: 
“Amuia o outou mata, aua ua vaavaai; 
ma o outou taliga, aua ua faalogo.” 5

O Mata e Vaai  
ma Taliga e Faalogo
Afai o le a tatou vaavaai atu ia Keriso ma tatala o tatou mata ma o tatou 
taliga, o le a faamanuia i tatou e le Agaga Paia ia vaai atu i le Alii o Iesu 
Keriso o galue i o tatou olaga.

tulaga faaleagaga po o faatuatua po 
o le usiusitai o i ai nei, o le a le lava 
mo le galuega o loo taoto mai i luma. 
Tatou te manaomia le malamalama ma 
le mana faaleagaga sili atu. Tatou te 
manaomia ia mata ina ia vaai manino 
atili ai i le Faaola o loo galue i o tatou 
olaga ma taliga e faalogo ma le loloto 
i o tatou loto i Lona siufofoga.

E oo mai lenei faamanuiaga maoae 
pe a tatala o tatou loto ma taliaina,15 
taliaina moni, le Alii o Iesu Keriso, 
Lana aoaoga faavae, ma Lana Ekalesia 
i o tatou olaga. E le manaomia ona 
tatou atoatoa, ae e tatau ona tatou lelei 
ma saga lelei ai pea. E tatau ona tatou 
taumafai ia ola i upumoni faatauvaa 
ma faigofie o le talalelei. Afai tatou te 
ave i o tatou luga le suafa o Keriso, 
galue ma le faatuatua ia te Ia ina ia 
salamo mai a tatou agasala, tausi Ana 
poloaiga, ma manatua pea o Ia, o le a 
avea le Agaga Paia ma o tatou soa e le 
aunoa e ala i le alofa mutimutivale ma 
le alofatunoa o Iesu Keriso.

O le usiusitai faigofie e aumaia le 
Agaga i o tatou loto. Tatou te tatalo i 
o tatou fale i le faatuatua, suesue i tusi-
tusiga paia, ma tausia le paia o le aso 
Sapati. I o tatou faletapuai, tatou te aai 
ma feinu i le faamanatuga ma osia ni 
folafolaga paia i lo tatou Tama Faalelagi 
i le suafa o Keriso. I o tatou malumalu 
paia tatou te auai atu ai i sauniga paia 
e fai ma sui o o tatou uso ma tuafafine 
o i le isi itu o le veli. I o tatou aiga ma i 
o tatou tofiga mai le Alii, tatou te aapa 
atu ai i isi, tauave a latou avega ma 
valaaulia i latou e o mai ia Keriso.

Uso e ma tuafafine, ou te iloa afai 
tatou te faia nei mea, o le a oo mai le 
Agaga Paia! O le a tatou tuputupu ae 
faaleagaga ma malamalama i le Agaga 
Paia, ma o le a avea o Ia ma a tatou 
soa. Afai o le a tatou vaavaai atu ia 
Keriso ma tatala o tatou mata ma o 
tatou taliga, o le a faamanuia i tatou 

e le Agaga Paia ia vaai atu i le Alii o 
Iesu Keriso o galue i o tatou olaga, 
faamalosia lo tatou faatuatua ia te Ia 
ma le faamautinoaga ma le faamaoniga. 
O le a faateleina ona tatou vaai atu i o 
tatou uso ma tuafafine i le ala o silasila 
mai ai le Atua ia i latou, ma le alofa 
ma le popole. O le a tatou faalogo i le 
siufofoga o le Faaola i tusitusiga paia, 
i musumusuga a le Agaga, ma i upu 
a perofeta soifua.16 O le a tatou vaai i 
le mana o le Atua o faalagolago i luga 
o Lana perofeta ma taitai uma o Lana 
Ekalesia moni ma le ola, ma o le a 
tatou iloa ma le mautinoa o le galuega 
paia lenei a le Atua.17 O le a tatou vaai 
ma malamalama ia i tatou lava faapea 
ma le lalolagi o siomiaina i tatou i le 
ala a le Faaola. O le a tatou maua le 
mea na ta’ua e le Aposetolo o Paulo “le 
finagalo o Keriso.” 18 O le a i ai o tatou 
mata e vaai ma taliga e faalogo, ma o 
le a tatou fausia le malo o le Atua.

E ono faigata, le mautonu, tiga, ma 
faalotovaivai le olaga. Ou te molimau 
atu o le mafutaga a le Agaga Paia, le 
malamalama o le talalelei a Iesu Keriso 
o le a aapa atu ia te oe e ui i le le mau-
tonu, tiga, ma le pouliuli. Pe oo mai 
faafuasei pe i se auala malu, o le a tuu-
ina atu e le mana faaleagaga mamalu le 
alofa faamalolo ma le faamafanafana i 
agaga mafatia o e ua salamo; aveese le 
pouliuli i le malamalama o le upumoni; 
ma suia le lotovaivai i le faamoemoe 

ia Keriso. O le a tatou vaai i le oo mai 
o nei faamanuiaga, ma o le a tatou 
iloa e ala i le molimau o le Agaga o le 
Alii o Iesu Keriso o loo galue i o tatou 
olaga. O le a “tofatumoanaina o [tatou 
avega] i le olioli i [lo tatou Faaola].” 19

Sa maua e lou tina ma lou tama se 
aafiaga i le tele o tausaga ua mavae lea 
na faaalia ai le taua o le mana o mata 
e vaai ma taliga e faalogo. I le 1982 sa 
valaauina ai o’u matua e auauna atu i le 
Misiona a Filipaina Davao. Ina ua tatala e 
lo’u tina le tusi ma vaai i le mea ua vala-
auina i ai i laua, sa alaga atu i lo’u tama, 
“Leai! E tatau ona e valaau atu ia i latou 
ma tau i ai e le mafai ona ta o i Filipaina. 
Latou te iloa e te sela.” Sa mafatia lo’u  
tama i le sela mo le tele o tausaga, ma  
sa matua popole lo’u tina ia te ia.

I nai po mulimuli ane sa fafagu ai e 
lou tina lou tama i le pe tusa ma le 2:30 
i le vaveao. Sa fai atu o ia, “Merlin, na e 
lagona lena leo?”

“Leai, ou te lei lagona se leo.”
“Ia, e faatolu ona ou faalogo i le leo 

lava e tasi i lenei po, o fai mai, ‘Aisea 
e te popole ai? E te le iloa ua ou iloa e 
maua o ia i le sela? O le a ou tausia o 
ia, ma o le a ou tausia oe. Sauni e alu 
e galue i Filipaina.’”

Sa auauna atu lo’u tina ma lo’u tama 
i Filipaina ma maua se aafiaga matago-
fie. Sa avea le Agaga Paia ma o laua soa, 
ma sa faamanuiaina ma puipuia i laua. 
E lei i ai lava se faafitauli a lou tama i 



126 SAUNIGA I LE AFIAFI O LE ASO SA | 4 OKETOPA, 2015

le eria o le misiona a Sendai e le  
galulolo—ma tafiesea ai mea uma i  
lona ala; o taavale, fale, falegaosimea, 
ma laufanua. Sa ou matua maofa i 
foliga matautia, ma sa ou tagi. Ma sa 
ou tatalo atu ma le faatauanau mo le 
puipuiga ma le fesoasoani a lo tatou 
Tama Faalelagi ia i luga o tagata o loo 
ola i lea itulagi ia sa ou matua alofa 
faapelepele i ai.

Mulimuli ane, sa faamaonia mai sa 
saogalemu uma faifeautalai ma tagata 
o le Ekalesia. Peitai, e toatele tagata o le 
Ekalesia sa aafia ai, sa maliliu tagata o 
o latou aiga, o fale, ma a latou meato-
tino. E lata i le 20,000 tagata na fano, 

Saunia e Elder Koichi Aoyagi
Fitugafulu ua Faamalolo ma le Mamalu

I le aso 11 o Mati, 2011, sa ou tu ai i 
le mea e faaee ma tuu ai pasese o 
nofoaafi i Tokyo Shinagawa, ou te 

asiasi i le Misiona a Kobe Iapani. Pe tusa 
o le 2:46 i le afiafi, ae lia’i se mafuie e 
9.0 le malosi. Sa le mafai ona ou tu ona 
o le ogaoga o le lulu, ma sa ou pipiimau 
ai i se si’o o le faasitepu. Na amata ona 
toulu ifo i lalo ia moli i taualuga na lalata 
ane. Sa galulu Tokyo atoa.

O le mea na lelei ai, ou te lei 
manu’a, ma i le fa itula mulimuli ane, 
sa ou mapu ina ua ou maua se tali o 
loo saogalemu lo’u aiga atoa.

I le televise, sa le uma le faaali mai 
o ata matautia ma le taufaafefe. Sa ufitia 

Piimau i Lou Ala
Ia faamuamua le Atua, tusa lava po o a faigata lua te feagai.  
Ia e alofa i le Atua. Ia faatuatua ia Keriso, ma ia e faalagolago  
atu oe lava ia te Ia i mea uma.

lona sela. Sa ia auauna atu o se fesoa-
soani muamua i le au peresitene o le 
misiona, ma sa la aoaoina ma lo’u tina 
le fia selau o faifeautalai ma le fia afe 
o Au Paia faamaoni i le sauniuniga mo 
le oo mai o uarota ma siteki i le motu 
o Mindanao. Sa faamanuiaina i laua 
ma mata e vaai ma taliga e faalogo.

Uso e ma tuafafine, ou te molimau 
atu ia Iesu Keriso. O loo soifua o Ia. O 
Ia o lo tatou Faaola ma Togiola. Ou te 
iloa afai tatou te taliaina o Ia i o tatou 
olaga ma ola i upumoni manino ma 
faigofie o Lana talalelei, o le a tatou 
olioli i le mafutaga ma le Agaga Paia. 
O le a tatou maua le meaalofa taua o 
mata e vaai ma taliga e faalogo. Ou te 
molimau atu ai i le suafa paia o Iesu 
Keriso, amene. ◼

sa faatamaia nuu, ma e toatele tagata 
sa tuua faamalosi o latou aiga ona o 
le tulaga matautia na i ai le falegaosi 
malosiaga faaniukilia.

O faalavelave matautia faapenei ua 
o se faatafunaga ua faatitino i le tele 
o vaega o le lalolagi i le taimi nei, ma 
ua mafua ai ona tele ola e maumau. 
Ua lapataia i tatou mai nei faalavelave 
matautia, o taua, ma le mau faigata e le 
mafaitaulia o le a tulai mai i le lalolagi.

A oo ina tulai mai faafuasei tofoto-
foga faapenei ia i tatou, atonu tatou te 
fesili ifo, “Aisea ua tutupu ai nei mea ia 
te au?” po o le “Aisea ua tatau ai ona ou 
mafatia?”

Mo se taimi umi talu ona ou liua 
i le talalelei, sa ou le mauaina se tali 
manino i le fesili “Aisea ua tuuina mai 
ai tofotofoga ia te au?” Sa ou malama-
lama i le vaega o le faaolataga faapea o 
le a tofotofoina i tatou. Peitai, i le tulaga 
moni lava, ina ua oo mai i le fesili lea, 
sa ou lei maua se talitonuga maumau-
tutu sa lava lona mamana e tali lelei ai. 
Ae na oo mai se taimi i lo’u olaga sa ou 
oo ai foi i se tofotofoga tele naua.

Ina ua 30 o’u tausaga, sa ou asia le 
misiona a Nagoya o se vaega o la’u 
galuega. Ina ua uma le fonotaga, sa 
faatulaga ma le agalelei e le peresitene 
o le misiona ia faifeautalai e momoli au 
i le malaevaalele. Peitai, ina ua matou 
taunuu atu i le magaala i lalo atu o se 
a’ega umi, sa sau saoasaoa se loli tele 
i o matou tua. Sa sunui sa’o le tua o le 
matou taavale ma taavalevale atu ai i 
luma i le silia ma le 20 mita. O le vaega 
taufaafefe o lenei mea, sa lei i ai se 
avetaavale o le loli. Sa ‘afa le omia o le 
tua o le matou taavale agai i totonu. O 
le mea e sili ai, sa matou ola uma ma 
faifeautalai.

Peitai, i le aso na sosoo ai, sa amata 
ona ou faalogoina tiga i lo’u ua ma 
tauau ma sa amata ona aliae mai se tiga 
matautia o le ulu. Mai lena aso sa le 

mafai ona ou moe, ma sa faamalosi ona 
ou ola i aso taitasi ma ni tiga i le tino ma 
le mafaufau. Sa ou tatalo i le Atua e faa-
molemole faamalolo o’u tiga, ae sa i ai 
pea nei auga pe tusa ma le 10 tausaga.

O le taimi lenei, na amata foi ona 
tolotolo mai lagona o le le mautonu i 
lo’u mafaufau, ma sa ou tau manatu-
natu ai, “Aisea ua tatau ai ona ou mafa-
tia i nei tiga e tele?” Peitai, e ui e lei to 
maia le ituaiga faamalologa lea sa ou 
sailia, ae sa ou taumafai lava e faama-
oni i le tausiga o poloaiga a le Atua. Sa 
faaauau pea ona ou tatalo ia mafai ona 
ou foiaina a’u fesili sa i ai e uiga i o’u 
tofotofoga.

Na i ai se taimi na ou tauivi ai au 
lava ia ma se faafitauli faaopoopo 
patino, ma sa ou gaulemalie ona sa ou 
le iloa pe faapefea ona ou taulimaina 
lenei tofotofoga fou. Sa ou tatalo mo se 
tali. Ae ou te lei mauaina lava se tali i le 
taimi lea. O lea sa ou alu ai ma talanoa 
i se taitai faatuatuaina o le Ekalesia.

A o ma talanoa, faatasi ai ma le alofa 
i lona leo, sa ia fai mai, “Uso Aoyagi, 
pe le o lou faamoemoega ea o lou i ai i 
lenei lalolagi o lou oo lea i lenei tofoto-
foga? Pe le o le taliaina ea o tofotofoga 
uma o lenei olaga i o latou tulaga ua 
oo mai ona tuu atu lea o mea o totoe i 
le Alii? Pe e te le manatu ea o le a foia 
lenei faafitauli pe a tatou toetutu?”

Ina ua ou faalogo atu i nei upu, sa 
matua malosi lou lagonaina o le Agaga 
o le Alii. Sa le mafaitaulia taimi na ou 
faalogo ai i lenei aoaoga faavae, ae e 
lei matala mata o lo’u malamalama i le 
mamao lea ua i ai i le taimi nei. Sa ou 
malamalama o le tali lea sa ou sailia 
mai le Alii i a’u tatalo. Sa mafai ona 
ou malamalama manino i le ata o le 
faaolataga a lo tatou Tama Faalelagi, 
ma ua toe malamalama lelei i lenei 
mataupu faavae taua.

I le Aperaamo, o loo fetalai mai ai 
le Alii le Atua, “Ma o le a tofotofoina ai 

i latou, e vaai pe latou te faia mea uma 
o soo se mea e poloaiina ai i latou e le 
Alii lo latou Atua.” 1

O le mataupu faavae o le, o lena 
Atua o le na foafoaina le lagi ma le 
lalolagi ua silafia le mamanu tele o 
lenei lalolagi, ua ia te Ia le pule i mea 
uma i le lagi ma le lalolagi, ma ia mafai 
ona faataunuuina le ata o le faaolataga, 
o lea ua Ia tuuina mai ai ia i tatou le 
tele o aafiaga eseese—e aofia ai nisi 
o tofotofoga—a o tatou i ai i lenei 
lalolagi.

Ma na fetalai atu le Alii i le mea lea 
ia Iosefa Samita:

“Ia e iloa lo’u atalii e, o nei mea uma 
e te maua ai le poto masani, ma o le a 
avea mo ou lelei. . . .

“O lea, piimau i lou ala . . . , aua o 
le a faatasi le Atua ma oe e faavavau 
ma faavavau lava.” 2

O tofotofoga o lenei lalolagi—e 
aofia ai ma’i ma le oti—o se vaega o 
le ata o le faaolataga ma o ia aafiaga 
e le mataofia. E tatau ai mo i tatou le 
“piimau i lou ala” ma talia o tatou tofo-
tofoga ma le faatuatua.

Peitai, o le faamoemoega o o tatou 
olaga e le na ona onosaia o tofotofoga. 
Na auina mai e le Tama Faalelagi Lona 
Alo Pele, o Iesu Keriso, e fai ma o tatou 
Faaola ma Togiola, ina ia mafai ai ona 
tatou manumalo i tofotofoga tatou te 
feagai i lenei lalolagi; i se isi faaupuga, 
Na te faia a tatou mea vaivai e avea ma 
mea malolosi,3 Ua Ia togiola a tatou 
agasala ma o tatou le atoatoa, ma ua Ia 
faia ia mafai ona tatou maua le tino ola 
pea ma le ola e faavavau.

Na ta’ua e Peresitene Henry B. 
Eyring: “Ae o le suega ua tuu mai e se 
Atua alofa i o tatou luma e le o le vaai 
pe mafai ona tatou onosaia faigata. O 
le vaai pe mafai ona tatou onosaia lelei. 
Tatou te pasi i le suega i le faaali atu 
tatou te manatua o Ia ma poloaiga na 
Ia tuuina mai ia i tatou.” 4

[Lona suafa] . . . i atunuu uma, ituaiga, 
gagana, ma nuu” (MF&F 112:1).

Ou te tatalo ina ia aoaoina uma i 
tatou e le Agaga Paia a o tatou iloiloina 
faatasi lenei mataupu taua.

O Se Lesona o le Olaga Atoa
I tausaga o la’u auaunaga, o le ave-

resi o le matua o tamalii o loo auauna 
atu i le Au Peresitene Sili ma le Korama 
a Aposetolo e Toasefululua o le 77 
tausaga—o le averesi aupito sili lea ona 
matua o Aposetolo i totonu o le periota 
o le 11 tausaga i lenei tisipenisione.

Saunia e Elder David A. Bednar
O Le Korama a Aposetolo e Toasefululua

I le 1996 sa faatalanoaina ai Peresitene 
Gordon B. Hinckley i luga o le polo-
kalama o le televise a le malo o le 

60 Minutes. O Mike Wallace, o se tusi-
tala ua i ai le potomasani ma le atamai 
i fesili, na faatalanoaina ia Peresitene 
Hinckley e uiga i ni autu taua.

E latalata lava i le faaiuga o le la tala-
noaga, sa saunoa atu ai Mr. Wallace, “O 
loo fai mai isi tagata, ‘O se Lotu lenei o 
tagata matutua. O se lotu lenei e taitaia 
e toeaiina matutua.’”

Sa tali atu Peresitene Hinckley ma  
le fiafia e aunoa ma le faatuai, “E le  
matagofie ea le i ai o se tamalii faata-
gata matua e fai ma taitai, o se tamalii  
e faamasino lelei e le o felafoaia e soo 
se matagi o mataupu?” (faasalalauga i 
le aso 7 Ape., 1996).

O lo’u faamoemoega o le faamala-
malama atu lea o le mafuaaga moni e 
matagofie ai le i ai o ni tamalii matutua 
ua i ai le matua faaleagaga ma faia 
faaiuga sa’o e auauna atu i tofiga faale-
autaitai sinia o le Ekalesia toefuataiina 
a Iesu Keriso—ma le mafuaaga e tatau 
ai ona tatou “faalogo” ma “ua’i atu” 
(Mosaea 2:9) i aoaoga ma nei tamalii o 
e ua “filifilia [e le Alii] e molimau atu i 

“Ua Filifilia e Molimau 
Atu i Lo’u Igoa”
E matagofie le i ai o ni tamalii matutua ua i ai le matua faaleagaga ma 
faia faaiuga sa’o e auauna atu i tofiga faaleautaitai sinia o le Ekalesia 
toefuataiina a Iesu Keriso.

“Piimau i lou ala” o se filifiliga 
autu lea i taimi o tofotofoga. Liliu 
atu lou loto i le Atua, aemaise pe a 
tatou feagai ma tofotofoga. Usitai ma 
le lotomaualalo i poloaiga a le Atua. 
Faaalia le faatuatua i le faaogatasi o 
ou manaoga ma le finagalo o le Atua.

Tatou mafaufau nei i lena taavale na 
lavea i Nagoya. Semanu ou te oti i lena 
faalavelave. Ae ui o lea, e ala i le alofa 
tunoa o le Alii, sa ou ola ai i se vavega. 
Ma ua ou iloa o o’u mafatiaga sa mo 
lo’u aoaoina ma mo lo’u tuputupu ae.5 
Sa aoaoina au e le Tama Faalelagi ia 
lava lo’u onosai, ia atinae le malama-
lama, ma ia faamafanafana i e o mafatia. 
Ina ua ou iloaina lenei mea, sa faatumu-
ina lo’u loto i lagona o le faafetai i lo’u 
Tama Faalelagi mo lenei tofotofoga.

Faamuamua le Atua, tusa lava po 
o a tofotofoga e te feagai ai. Alofa i le 
Atua. Ia faatuatua ia Keriso, ma tuu atu 
lou lava faatuatuaga ia te Ia i mea uma. 
Na tuuina mai e Moronae le folafolaga 
lenei i tagata faapena: “Ma afai tou te 
faafiti outou lava mai mea uma e le faa-
leatua, ma alolofa i le Atua ma o outou 
manatu atoa, mafaufau, ma le malosi 
atoa, ona lava lea o lona alofa tunoa 
mo outou, ma o lona alofa tunoa e 
mafai ai ona outou atoatoa ia Keriso.” 6

Ou te molimau atu ma le faamaoni 
o le Atua le Tama ma Lona Alo Pele, 
o Iesu Keriso, o loo soifua ma o fola-
folaga a le Atua ia i latou o e “piimau 
i lou ala” ma alolofa ia te Ia o le a 
faataunuuina e oo lava i le lotolotoi 
o tofotofoga, i le suafa paia o Iesu 
Keriso, amene. ◼

FAAMATALAGA
	 1.	Aperaamo 3:25.
	 2.	Mataupu Faavae ma Feagaiga 122:7, 9; 

faaopoopo le faamamafa.
	 3.	Tagai Eteru 12:27.
	 4.	Henry B. Eyring, “I Le Malosi o le Alii,” 

Liahona, Me 2004, 17.
	 5.	Tagai Eperu 12:7–9.
	 6.	Moronae 10:32.

Ua faamanuiaina au i aafiaga tuufaa-
tasi faaaposetolo, faaletagata lava ia ma 
faalegaluega atoa ai ma le malamala-
maaga o uso o le korama o loo matou 
galulue. O se faataitaiga mai la’u fega-
legaleaiga ma Elder Robert D. Hales ua 
faamamafaina ai ni avanoa ofoofogia  
ua ou aoaoina mai ai ma auauna atu  
ai faatasi ma nei taitai.

I nai tausaga talu ai sa ou faaaluina 
ai se aoauli o se Aso Sa faatasi ma Elder 
Hales i lona maota a o faasolosolo ona 
toe manuia mai se gasegase tuga. Sa 
ma talanoa e uiga i o ma aiga, a ma tiu-
tetauave faalekorama, ma aafiaga taua.

I se tasi vaega na ou fesili atu ai ia 
Elder Hales, “Ua avea oe ma se tane 
faamanuiaina, se tamā, tagata taalo, 
pule o se pisinisi, ma se taitai Faale-
Ekalesia. O a ni lesona ua e aoaoina a 
o e faasolosolo matua ma faatapulaaina 
oe i le faaitiitia o le malosi faaletino?”

Sa mafaufau Elder Hales mo sina taimi 
ona tali mai lea, “A oo ina le mafai ona e 
faia mea sa masani ona e faia i taimi uma, 
ona e faia lea tau o mea e sili ona taua.”

Sa faagaeetia au i le faigofie ma le 
malamalama o lana tali. Sa faasoa mai e 
la’u paaga pele faaaposetolo ia te au se 
lesona o le olaga atoa—o se lesona sa 
aoaoina e ala i tofotofoga faigata o mafa-
tiaga faaletino ma sailiiliga faaleagaga.

O Tapulaa ma Vaivaiga Faaletagata
O tapulaa o taunuuga faalenatura ia 

o le matua o le soifua, o le mea moni e 
mafai ona avea ma ni puna ofoofogia 
o le aoaoina ma le malamalamaaga 
faaleagaga. O mafuaaga tonu ia e ono 
talitonu ai le toatele o loo faatapulaaina 
ai le mataalia o nei auauna, e mafai ona 
avea ma nisi o o latou malosiaga silisili 
ona maoae. O tapulaa faaletino e mafai 
ona faalauteleina ai le vaaiga mamao. 
O le malosi faatapulaaina e mafai ona 
faamanino ai mea e faamuamua. O 
le le mafai ona faia o le tele o mea e 

mafai ona tuusao atu ai le taulaiga i 
mea e silisili ona taua.

Ua fautua mai nisi tagata faapea, o 
taitai talavou ma sili atu ona malolosi o 
loo manaomia i le Ekalesia e taulimaina 
ma le mataalia ia luitau ogaoga o lo 
tatou lalolagi i aso nei. Ae e le faaaoga-
ina e le Alii ni filosofia ma ni faiga faa-
onapo nei o le taitaiga e ausia ai Ona 
faamoemoega (tagai Isaia 55:8–9). E 
mafai ona tatou faamoemoeina i taimi 
uma le Peresitene ma isi taitai sinia o le 
Ekalesia o ni tamalii matutua ma lava le 
tomai faaleagaga.

O le mamanu faaalia a le Alii o le 
puleaina e ala i aufono i Lana Ekalesia 
ua sauniaina ma faaitiitia ai le aafiaga 
o vaivaiga faaletagata. O le mea e 
mataina ai, o tapulaa faaletino o nei 
tamalii ua faamautu moni mai ai le 
puna faalelagi o faaaliga ia e oo mai 
ma auala mai ia i latou. O le mea moni, 
o nei tamalii ua valaauina e le Atua e 
ala i valoaga (tagai Mataupu Faavae o 
le Faatuatua 1:5).

O Se Mamanu o Sauniuniga
Ua ou matauina i le matou Usoga 

o se vaega o le faamoemoega o le Alii 
mo le i ai o tamalii matutua e faatagata 
matua ma faia faaiuga lelei ia auauna 
i tofiga sinia faaletaitaiga o le Ekalesia. 
O nei tamalii ua aoaoina e le Alii mo 
se vaitau umi o le olaga, o lē ua fai ai 

i latou ma sui, e auauna i ai, ma alolofa 
i ai. Ua latou aoaoina ia malamalama i 
le gagana paia a le Agaga Paia atoa ai 
ma mamanu a le Alii mo le mauaina o 
faaaliga. O nei tamalii masani ua oo i 
se faagasologa tulagaese o le atinaeina 
ua faamaai ai la latou vaai, uunaia ai 
lo latou malamalamaaga, fatuina ai lo 
latou alofa mo tagata mai malo uma ma 
tulaga uma, ma faamautu ai le moni o 
le Toefuataiga.

Ua ou molimauina soo le matou 
Usoga o taumafai ma le filiga e faatau-
nuu ma faalautele o latou tiutetauave 
a o tauivi ai ma faafitauli ogaoga faale-
tino. O nei tamalii e le o tuusaunoaina 
mai mafatiaga. Ae, ua faamanuiaina ma 
faamalosia ia fetaomi atu i luma ma le 
lototoa a o puapuaga ai i mafatiaga.

O le auauna faatasi ai ma nei sui o le 
Alii, ua ou iloa ai lo latou manao silisili 
ia iloatino ma faia le finagalo o le Tama 
Faalelagi ma Lona Alo Pele. A o matou 
fefautuaai ai faatasia, na maua musu-
musuga ma faia ni faaiuga e atagia ai se 
tikeri o le malamalama ma le upumoni 
e sili atu i lo le atamai, manatu, ma 
aafiaga faaletagata. A o galulue faatasi 
ma le lotogatasi i faafitauli faigata, ua 
faalauteleina lo matou malamalama 
autasi i se faafitauli i ni auala ofoofogia 
e ala i le mana o le Agaga Paia.

Ua faamanuiaina lava au e matau-
ina i se tulaga faaleaso ia uiga malie 

faaletagata, tomai, ma uiga malualii 
o nei taitai. O nisi tagata e avea ni 
vaivaiga faaletagata o le Usoga ma ni 
popolega ma faaitiitia ai [lo latou] faa-
tuatua. Mo au, o na lē atoatoa e uunaia 
ma siitia ai le faatuatua.

O Se Lesona Faaopoopo
Ua ou matauina nei le toaono o le 

matou Usoga ua mauaina se siitaga e 
ala i le oti faaletino ma see atu ai i ni 
tiutetauave fou i le lalolagi o agaga: 
Peresitene James E. Faust, Peresitene 
Gordon B. Hinckley, Elder Joseph B. 
Wirthlin, Elder L. Tom Perry, Pere-
sitene Boyd K. Packer, ma Elder 
Richard G. Scott.

Na tuuto atu e nei Uso lototoa o 
latou “agaga atoa” (Ominae 1:26) e 
molimau atu ai i le suafa o Iesu Keriso 
i le lalolagi atoa. O a latou aoaoga atoa 
e le mafaatauina.

Sa faasoa mai e nei auauna ia i matou 
i tausaga faaiuiu o a latou auaunaga ni 
aotelega mamana faaleagaga o lesona 
na aoaoina i le gasologa o tausaga e tele 
o auaunaga faapaiaina. Na faamatalaina 
mai e nei taitai ia upumoni e matua taua 
lava i se taimi ua talitonu ai nisi e itiiti 
lava se mea latou te foai atua.

Mafaufau i aoaoga faaiu a pero-
feta maoae i tusitusiga paia: Mo se 

faataitaiga, na faaiu e Nifae ana faa-
maumauga i upu nei: “Aua ua faapea 
ona poloaiina ai o a’u e le Alii, ma e ao 
ina ou usiusitai” (2 Nifae 33:15).

E tulata i le mutaaga o lona soifua, 
na apoapoai mai ai Iakopo:

“Ia outou salamo, ma ia outou ulu 
atu i le faitotoa vaapiapi, ma tutumau 
pea i le ala ua lauitiiti, seia oo ina 
outou maua le ola e faavavau.

“E, ia outou atamamai! O le a se isi 
mea e mafai ona ou fai atu?” (Iakopo 
6:11–12).

Ma faamaea e Moronae lana galu-
ega o le sauniaina o papatusi faatasi  
ai ma se tulimatai atu ma le faamoe-
moe i le Toetutu: “Ua lata ona ou alu 
atu e malolo i le parataiso o le Atua, 
seia toe faatasia lou agaga ma lou tino, 
ma aumai au i le ea ma le manumalo, 
e feiloai ma outou i luma o le pa faa-
masino logomalie a le Ieova silisili, le 
Faamasino Faavavau o e o ola ma e ua 
oti” (Moronae 10:34).

Ua faamanuiaina oe ma au e aoao 
mai aoaoga ma molimau faaiu a pero-
feta ma aposetolo o aso e gata ai. O 
igoa i nei ona aso e le o Nifae, Iakopo, 
ma Moronae—ae o Peresitene Faust, 
Peresitene Hinckley, Elder Wirthlin,  
Elder Perry, Peresitene Packer ma  
Elder Scott.

Ou te le o fautuaina atu o savali 
faaiu a nei tamalii faapelepele o ni 
savali sili ia ona ta’uaogaina pe taua i a 
latou auaunaga. Peitai, o le tauaofaiga 
o a latou aoaoga faaleagaga ma aafiaga 
o le olaga ua mafai ai e nei taitai ona 
faamamafa atu upumoni e faavavau i le 
faamaoni a’ia’i ma le mana tele.

I lana saunoaga faaiu i le konafesi 
aoao ia Aperila o le 2007, sa tautino 
mai ai e Peresitene Faust:

“Ua uma ona ofoina mai e le Faaola 
ia i tatou uma se filemu taua e ala i Lana 
Togiola, peitai ua na o lo tatou naunau e 
lafoai lagona le lelei o le ita, lotovale, po 
o le tauimasui e mafai ai ona oo mai. . . .

“Ia tatou manatua e manaomia ona 
tatou faamagalo atu ina ia faamaga-
loina ai i tatou. . . . Faatasi ai ma lo’u 
agaga ma lo’u loto atoa, ou te talitonu 
i le mana faamalolo lea e mafai ona 
oo mai ia i tatou, pe a tatou mulimuli 
i fautuaga a le Faaola ‘ia faamagalo 
atu i tagata uma’ [MF&F 64:10]” (“O Le 
Mana Faamalolo o le Faamagalo Atu,” 
Liahona, Me 2007, 69).

O le savali a Peresitene Faust o se 
lesona mamana o le olaga atoa mai se 
tamalii ou te alofa i ai ma se tasi e sili 
ona lotofaamagalo ua ou iloaina.

Sa molimau mai Peresitene Hinckley 
i lana konafesi aoao mulimuli ia  

Faasolo mai i le agavale pito i luga i le taumatau: ata o Peresitene James E. Faust, Peresitene 
Gordon B. Hinckley, Elder Richard G. Scott, ma Elder Joseph B. Wirthlin; i luga: ata o Peresitene 
Boyd K. Packer ma Elder L. Tom Perry.

Oketopa o le 2007: “Ou te toe faa-
mautu atu la’u molimau o le valaauga  
o le Perofeta o Iosefa, o ana galuega,  
o le faamaufaailogaina o lana moli-
mau i lona lava toto o se maturo o  
le upumoni e faavavau. . . . O loo  
tatou taufai feagai uma ma le fesili  
faigofie o le taliaina o le moni o le  
Uluai Faaaliga ma mea na mulimuli  
mai ai. O le sa’o o lenei Ekalesia o  
loo faavae lea i le moni o le Uluai  
Faaaliga. Afai o le mea moni lea, ou te 
molimau atu e moni lava, o le galuega 
la o loo tatou i ai o le galuega sili lea 
ona taua i luga o le fogaeleele” (“O Le 
Maa Na Tofia Mai le Mauga,” Liahona, 
Nov. 2007, 86).

O Le Maa Na Tofia Mai le Mauga.
Sa tuuina mai e Elder Wirthlin  

lana savali faaiu i le konafesi aoao  
ia Oketopa o le 2008.

“Ou te manatua pea le fautuaga [a 
lo’u tina] ia te a’u i lena aso ua leva lava 
ina ua faia’ina le matou au i se taaloga 
lakapi: ‘Ia tuu po o le a lava se mea e 
tupu, ia fiafia pea.’

“. . . O puapuaga, pe a sa’o ona tau-
limaina, e mafai ona avea o se faama-
nuiaga i o tatou olaga. . . .

“A o tatou vaavaai mo mea malie, 
saili mo le vaaiga e faavavau, malama-
lama i le mataupu faavae o le tauia, ma 
faalatalata atu i lo tatou Tama Faalelagi, 
e mafai ai ona tatou onosaia faigata ma 
tofotofoga. E mafai ona tatou faapea 
atu e pei ona fai mai lo’u tina, ‘Ia tuu 
po o le a lava se mea e tupu, ia fiafia 
pea’” (Ia Tuu Po o Le A Lava se Mea 
e Tupu, Ia Fiafia Pea,” Liahona, Nov. 
2008, 28).

O le savali a Elder Wirthlin o se 
lesona mamana o le olaga atoa mai  
se tamalii ou te alofa i ai ma sa avea 
ma se molimau ola o le faatoilaloina o 
faigata e ala i le faatuatua i le Faaola.

Sa tulai atu Elder Perry i lenei pulelaa 
i le na o le ono masina talu ai. I lena 

taimi, sa tatou lei mafaufauina lava o lana 
molimau faaiu lea i se konafesi aoao.

“Sei ou faamaea atu i le tuuina atu 
o le molimau (ma o lo’u ivasefulu 
tausaga i luga o lenei lalolagi ua ou 
agavaa atoa ai e ta’u atu lenei mea) e 
faapea o le matua lava ou te oo i ai, o 
le faateleina foi lena o lo’u iloaina o le 
aiga o le totonugalemu o le olaga ma o 
le ki lea i le fiafia e faavavau.

“Ou te faafetai lava i lo’u toalua, mo 
la’u fanau, mo fanau a la’u fanau, ma 
fanau a fanau a la’u fanau, ma mo . . . 
aiga lautele lea ua matuai faamanuia-
ina ai lava lo’u lava ia olaga ma, ioe, e 
oo lava i le faavavau. Ou te tuu atu ai 
la’u molimau sili ona malosi ma paia” 
(“Aisea e Taua ai le Faaipoipoga ma 
le Aiga—I Soo Se Mea i le Lalolagi,” 
Liahona, Me 2015, 42).

O le savali a Elder Perry o se lesona 
mamana o le olaga atoa mai se tamalii 
ou te alofa i ai ma na malamalama e ala 
i aafiaga tetele i le sootaga taua i le va 
o le aiga ma le fiafiaga e faavavau.

Sa faamamafa e Peresitene Packer i le 
konafesi aoao i le ono masina talu ai le 
fuafuaga o le fiafia a le Tama, le Togiola 
a le Faaola, ma aiga e faavavau:

“Ou te molimau atu o Iesu o le 
Keriso, o le Alo o le Atua soifua. O loo 
tu o Ia i le ao o lenei Ekalesia. O Lana 
Togiola ma le mana o le perisitua, e 
mafai ai e aiga na amata i le olaga nei 
ona faatasi e oo i le faavavau. . . .

“Ou te matua faafetai mo . . . o le 
Togiola lea e mafai ona fufulu mama-
ina soo se pisia e tusa lava po o le a le 
faigata po o le a le umi po o le a foi le 
tele o taimi na toe faia ai. O le Togiola 
e mafai ona toe faasaolotoina oe ia agai 
i luma, i le mama ma le agavaa” (“O 
Le Fuafuaga o le Fiafia,” Liahona, Me 
2015, 28).

O le savali faaiu a Peresitene Packer 
o se lesona o le olaga atoa mai se tamalii 
ou te alofa i ai ma na tautino soo mai ma 

le malosi e faapea o le faamoemoega “o 
gaoioiga uma i le Ekalesia o le vaaia lea 
o loo fiafia se alii ma se tamaitai ma le 
la fanau i le aiga, ua faamauina faatasi 
mo le olaga nei ma le faavavau atoa” 
Liahona, Me 2015, 26).

Sa folafola mai e Elder Scott i lana 
lauga i lana konafesi aoao mulimuli, 
ia Oketopa 2014: “Na tatou o mai tonu 
lava i le olaga faaletino ina ia tuputupu 
ae mai tofotofoga ma faaosoosoga. E 
fesoasoani luitau ia i tatou ia avea ai 
e faapei o lo tatou Tama o i le Lagi, 
ma o le Togiola a Iesu Keriso ua 
mafai ai ona tatou onosaia nei luitau. 
Ou te molimau atu pe a tatou o mai 
ma le naunautai ia te Ia, o le a mafai 
ona tatou onosaia faaosoosoga uma, 
lototiga uma, luitau uma e fetaiai ma i 
tatou” (“Ia Avea le Faaaogaina o le Faa-
tuatua ma Mea E te Faamuamuaina,” 
Liahona, Nov. 2014, 94).

O le savali a Elder Scott o se lesona 
mamana o le olaga atoa mai se tamalii 
ou te alofa i ai ma o se molimau faapi-
toa faapelepele o le suafa o Keriso i le 
lalolagi atoa (tagai MF&F 107:23).

Folafolaga ma le Molimau
Na folafola mai e le Faaola, “Pe i 

lo’u lava leo po o i le leo o a’u auauna, 
ua tutusa lava” (MF&F 1:38). Tau ina ia 
tatou faalogo ma lagona ma gauai atu 
i upumoni e faavavau ua aoaoina e sui 
faatagaina o le Alii. A tatou faia lea mea, 
ou te folafola atu o le a faamausaliina lo 
tatou faatuatua i le Tama Faalelagi ma 
Iesu Keriso, ma o le a tatou mauaina le 
taitaiga faaleagaga ma le puipuiga mo 
o tatou tulaga patino ma manaoga.

Faatasi ai ma le malosi atoa o lou 
loto, ou te molimau atu o loo taitaia e 
le Keriso toetu ma soifua ia mataupu o 
Lana Ekalesia toefuataiina ma ola e ala 
i Ana auauna o e ua filifilia e molimau 
atu i Lona suafa. Ou te molimau atu ai 
i le suafa paia o Iesu Keriso, amene. ◼

Sa Latou Saunoa Mai ia i Tatou

Amy ina ia iloa pe alofa moni le 
Atua ia te ia ma o loo i ai o ia iina. 
Faitau pe toe faamatala le tala lenei 
o se aiga ma talanoa e uiga i se taimi 
na e lagonaina ai le alofa o le Atua. 
O a ni ou lagona i le iloaina o oe o 
se atalii/afafine o le Atua? E mafai 
faapefea ona e fesoasoani i isi ia iloa 
o i latou o fanau a le Atua?

• Itulau 121: Sa faamatala e Elder 
Allen D. Haynie o le Fitugafulu e 
uiga i se taimi sa latou eliina ai ma 

ona uso matutua se lua tele lea sa 
latou faia o se vai taele. Na matua 
palapala ia tama i le taaalo ai. O 
le tinamatua o Elder Haynie sa le 
faatagaina o ia i totonu o le fale seia 
oo ina sa fufulu ese ma faamamaina 
[le palapala]. O a mea e mafai e lana 
tala ona aoao mai e uiga i le Togiola 
a Iesu Keriso? Aisea e taua ai ona 
mama i luma o le Atua?

Mo Le Autalavou
• Itulau 83: Na saunoa mai Peresitene 

Thomas S. Monson o poloaiga a 
le Atua e le o ni faafitauli ae nai lo 
lena o ni taiala mo le fiafia. “O Le na 
foafoaina i tatou ma alofa ia i tatou 
ma le atoatoa,” na ia fai mai, “e sila-
fia le auala tatou te manaomia ona 
ola ai i olaga ina ia maua le fiafiaga 
silisili e mafai ona maua.” Tuu atu 
upu a Peresitene Monson i le suega, 
ma tausi i poloaiga a le Alii. Aua le 
ofo pe afai e te maua le fesoasoani 
faalelagi ma le puipuiga.

• Itulau 6: Pe a tatou vaai atu i isi mo 
lo tatou taua faaletagata lava ia, 
tatou te masani ona le fiafia. Na sau-
noa mai Sister Rosemary M. Wixom, 
le peresitene aoao o le Peraimeri, 
“Tatou te maua lo tatou lagona faa-
tauaina mai ia te Ia [le Alii], ae le mai 
i tagata o loo siomia i tatou, pe mai 
ia i latou i luga o le Facebook, po o 
le Instagram.” Tusi i lau api o talaaga 
i lenei vaiaso e uiga i lau natura paia 
ma faamanuiaga e oo mai mai lena 
malamalama.

• Itulau 20: Na saunoa mai Peresi-
tene Diete F. Uchtdorf, Fesoasoani 
Lua i le Au Peresitene Sili, “Afai e te 
mafaufau lava o le talalelei e le o le 
galulue lelei mo oe, ou te valaaulia 
oe e laa ai i tua, vaai i lou olaga mai 
se tulaga maualuga atu, ma faafai-
gofie lou auala i le avea ai ma soo. 
Taulai atu i le aoaoga faavae autu, 

Mo Tamaiti
• Itulau 86: Sa talosaga mai Peresi-

tene Thomas S. Monson ia i tatou 
ia avea ma faataitaiga lelei e ala i le 
mulimuli ia Iesu Keriso. Pe a tatou 
mulimuli ia te Ia, e mafai ona avea 
i tatou ma malamalama i le lalolagi. 
E mafai faapefea ona avea oe ma 
faataitaiga i lou aiga ma uo? E mafai 
ona e amata i le faia o se sini e fai 
se mea se tasi ia avea atili e faapei 
o Iesu.

• Itulau 104: Sa faamatala e Peresitene 
Henry B. Eyring, Fesoasoani Mua-
mua i le Au Peresitene Sili se tala e 
uiga i lona tama ao sailia le ekale-
sia i se tasi o Aso Sa ao asiasi atu i 
Ausetalia. A o ia saili, sa ia tatalo i 
fetaulaiga ala taitasi ina ia iloa le itu 
e tatau ona ia savali i ai. E lei umi ae 
sa ia faalogo i pesepesega ma iloa ai 
o le Agaga Paia sa fesoasoani ia te ia 
e sue lona auala. Mafaufau i se taimi 
na e lagona ai le Agaga Paia. O a ni 
ou lagona e uiga i ai?

• Itulau 6: Na faasoa mai e Sister 
Rosemary M. Wixom, le peresitene 
aoao o le Peraimeri, se tala e uiga i 
se teineitiiti e igoa ia Amy. Sa tatalo 

O Le Avea o le Konafesi ma Vaega  
o o Tatou Olaga
Mafaufau e faaaoga nisi o nei gaoioiga ma fesili e fai ma vaega amata 
mo talanoaga faaleaiga po o mafaufauga loloto faaletagata lava ia.

mataupu faavae, ma le faaaogaaga 
o le talalelei.” Afai ua e lagona le 
popole ma le lofituina, mafaufau ni 
auala e mafai ai ona e faafaigofie lau 
tapuaiga i le olaga ma le talalelei.

• Itulau 65: Na faamatala e Elder 
Neil L. Andersen o le Korama a 
Aposetolo e Toasefululua se tala e 
uiga i se alii talavou o le sa faamoe-
moe e auauna atu i se misiona, ae 
sa aoaoina nai lo lena e tatau ona ia 
tausia lona aiga. E ala i le faatuatua 
mamana ma faamanuiaga mai le 
Alii, sa mafai ai e le alii talavou ona 
auauna atu i se misiona. Pe mafai 
faapefea ona tatou avea e faapei o ia 
ma agai i luma ma le faatuatua e ui 
lava i faalavefau i o tatou ala?

• Itulau 33: Na faamatalaina e Elder 
Larry R. Lawrence o le Fitugafulu se 
tala i se faifeautalai ua maea le misi-
ona o le na tauivi ma ana matafaioi 
e tele seia oo ina ia filifili e tuuto atu 
le aso Sa mo le galuega a le Atua 
ma i le suesueina o le talalelei. “O 
lenei fetuunaiga itiiti na aumaia ai 
le filemu ma le faapaleniina na ia 
sailia,” o le tala lea a Elder Lawrence. 
O a mea e mafai ona e faia ia sili atu 
ai ona tuuto atu le aso Sa i le Alii?

Mo Tagata Matutua
• Itulau 86: Sa faamanatu mai e 

Peresitene Thomas S. Monson ia 
i tatou ina ia avea ma faataitaiga 
ma se malamalama i le lalolagi. “A 
tatou mulimuli i le faataitaiga a le 
Faaola ma ola e pei ona sa Ia soifua 
ai ma e pei ona sa Ia aoao mai,” na 
saunoa mai Peresitene Monson, “o 
le a mumu mai lena malamalama i 
totonu o i tatou ma o le a faamala-
malama ai le ala mo isi.” O a ni mea 
e mafai ona e faia e avea ai ma se 
malamalama sili atu o le “a susulu 
atu i se lalolagi ua faateteleina le 
pogisa”?

• O Peresitene Russell M. Nelson, o le 
Peresitene o le Korama a Aposetolo 
e Toasefululua, ma Elder Jeffrey R. 
Holland o le Korama a Aposetolo 
e Toasefululua sa laugaina le taua 
o tamaitai ma le tulaga faatina. Na 
aoao mai Elder Holland, “E leai se 
alofa i le olaga faaletino e latalata atu 
pe faatusalia i le alofa le pona o Iesu 

Keriso nai lo le alofa le manatu 
faapito e i ai i se tina mo sana tama” 
(itulau 47). Na aoao mai e peresitene 
Nelson na liua o tamaitai o e tausia 
a latou feagaiga “o le a tu matilatila 
atili i se lalolagi ua fai ifo” (itulau 
95). Mafaufau ma le agaga tatalo 
i nei saunoaga ma talanoaina pe 
faapefea ona mafai e tagata o le aiga 
ona lagolagoina tamaitai i o latou 
matafaioi faale-Atua taua.

• Na laugaina e nai failauga le malosi e 
ala i faigata. Na aoao mai Elder Hugo 
Montoya o le Fitugafulu o tofotofoga 
ma faaosoosoga e oo mai i tagata 
uma, “ae e aumaia foi ia i tatou le 
malosi tatou te tuputupu ae ai pe 
a tatou faatoilaloina ma le manuia” 
(itulau 53). Faitau lana saunoaga ma 
lauga a Elders James B. Martino o le 
Fitugafulu (itulau 58); Elder Koichi 

Aoyagi, o se uso o le Fitugafulu ua 
faamaloloina ma le mamalu (itulau 
126); ma Neill F. Marriott, Fesoasoani 
Lua i le Au Peresitene Aoao a Tamai-
tai Talavou (itulau 30). Mafaufau i 
auala e mafai ona e faamalosia ai lou 
faatuatua ia Iesu Keriso ma le auala e 
mafai ai ona Ia fesoasoani ia te oe e 
ala i faigata.

• Itulau 33: I lana lauga, sa aoao mai 
Elder Larry R. Lawrence o le Fitu-
gafulu, “E faaauau pea ona luiina 
tatou e le Agaga ia sili atu ma ia 
faaauau pea i luma. . . . Afai tatou 
te lotomaualalo ma aoaogofie, o le 
a musuia i tatou e le Agaga Paia ia 
faaleleia ma taitai i tatou i le aiga.” 
A maea ona e faitau i lana sauno-
aga, saili le taitaiga a le Agaga mo 
auala e mafai ona e faaleleia ma 
suia ai.

• Itulau 104: Na aoao mai Peresitene 
Henry B. Eyring, Fesoasoani Mua-
mua i le Au Peresitene Sili, e faapea 
“o le i ai pea o le Agaga e faatasi 
ma i tatou, o le i ai lea o le taiala ma 
le taitaiga a le Agaga Paia i o tatou 
olaga i aso taitasi.” Mafaufau i mea e 
mafai ona e faia pe taofia ina ia i ai 
pea le Agaga ia te oe. ◼

Faasino Upu o Tala o le Konafesi

O le lisi lea o aafiaga na filifilia mai saunoaga o le konafesi aoao, e mafai ona faaaoga i suesuega a le tagata lava ia, afiafi faaleaiga, 
ma isi aoaoga. O le numera o loo faasino i le itulau muamua o le lauga.

Failauga Tala

Neil L. Andersen (65) Mulimuli ai i le maliu o lo latou tina, sa faamanuiaina se alii talavou ma nai ona tei i tulaga tautupe ina ua maea ona talia e le alii talavou se valaauga e au-
auna atu i se misiona. E ala i le faatuatua ia Iesu Keriso, ua maua e uso e toalua le malosi e faaauau pea ina ua maliliu o la matua ma o la tei i se vaalele na pau.

Koichi Aoyagi (126) A o talanoa atu i se taitai o le Ekalesia, ua maua e Koichi Aoyagi se malamalama manino atu e ala i le Agaga Paia i le matafaioi o faigata i le fuafuaga o le faaolataga.

David A. Bednar (128) Ua aoao mai David A. Bednar mai ia Elder Robert D. Hales e faapea, pe a e le mafai ona e faia mea sa e faia pea lava pea, ia faia na mea e sili ona taua.

Randall K. Bennett (69) Ua tautevateva le atalii laitiiti o le atalii a Randall K. Bennett a o aoao e savali ae taumafai sa toe taumafai faatasi ai ma le faamalosiauga a ona matua. E lua 
Rusia o Aso e Gata Ai o e sa lagonaina le uunaia e faasoa atu le talalelei i le tasi ma le isi ma na iu lava ina faaipoipo i le malumalu.

Kim B. Clark (124) Sa faamalosiau e ala i le leo o le Agaga, sa talia e matua o Kim B. Clark se valaauga faamisiona i le atu Filipaina.

Quentin L. Cook (39) I le avea ai ma se faifeautalai talavou, sa aoao e Quentin L. Cook le uiga o le “toa le tai ma sitaili faa-Bristol.” Sa auai Quentin L. Cook i se Shabbat faaIutaia.

Henry B. Eyring (80) Ua faafetai se tuafafine olomatua i se tiakono mo le tufaina atu o le faamanatuga ia te ia. E ala i taumafaiga o se peresitene o le korama a toeaina, sa pai atu le Alii i loto  
o nisi o toeaina faamoemoeina ua le toaaga mai. Ua olioli le tama o le tamamatua o Henry B. Eyring ina ua leoleo ma musuia o ia e le Alii i le taimi o se misiona faigata.
(104) Ua taitai e le Agaga Paia ia le tama o Henry B. Eyring i se sauniga faamanatuga i Ausetalia. Ina ua maliu lona faletua, ua faamafanafanaina le tama o 
Henry B. Eyring e le Agaga Paia.

Bradley D. Foster (50) Ua fesoasoani Anne Sullivan ia Heller Keller logonoa ma tauaso e aoao ia iloa faitau. Ua lagona e Bradley D. Foster se faaosofia e fesoasoani i lana fanau ma 
fanau o fanau ina ia malamalama i upumoni o le talalelei ina ua maea ona ia faatalanoaina se faifeautalai faamoemoeina agavaa.

Allen D. Haynie (121) Ina ua uma ona taaalo i se lua palapala a o tamaitiiti, sa le faatagaina Allen D. Haynie i totonu o le fale seia maea ona faga atu e tinamatua [ le vai] e faamama 
ai o ia i se fagaau.

Jeffrey R. Holland (47) O se tagata o le Ekalesia ua le toaga mai o le a maliu sa fefe e tu i luma o lona tina i le olaga a sau. Ua fesoasoani se tina tuuto i lana tama tama e toe foi 
atu i le Ekalesia. Ua fesoasoani ia Lisa Tuttle Pieper i lana tama teine e auai i le Alaga o le Osana.

Von G. Keetch (115) Ua aoao tagata faasee le fiafia e uiga i le papupuni sa fausia i le gutu atoa o se faga o Ausetalia o le papupuni e puipuia ai i latou mai malie.

Larry R. Lawrence (33) Ua tuuina mai e Larry R. Lawrence ni nai faataitaiga o auala e tuuina mai ai e le Agaga Paia “fautuaga patino” e fesoasoani i tagata e faaleleia atili ai.

Neill F. Marriott (30) Ina ua maea le tatalo ma le sailiiliga mo le Atua mo le 10 tausaga, ua maua ma taliaina e Neill F. Marriott le Ekalesia. Na faaaogaina e le aiga o Sister  
Marriott le faatuatua e faapea o le a latou ola e faavavau ma se afafine o le na maliu i le maea ai o se faalavelave tau uila.

James B. Martino (58) Na filifili James B. Martino e papatiso ina ua mavae le suesueina ma le tatalo faamaoni e uiga i le Tusi a Mamona.

Richard J. Maynes (27) Ua aoaoina e Elder Taiichi Aoba le autalavou ina ia faataulai lo latou aso i se vili a le faiipuomea. Ua maua e Nancy Maynes le olioli moni i luga o le sailia  
ma le ola ai i le talalelei a Iesu Keriso.

Carol F. McConkie (12) Sa saunoa mai se uso e 102 tausaga, sa ia mauaina lona taui o le Aloaiaina i le Tulaga Faatamaitai Talavou e ala i le salamo i aso uma.

Thomas S. Monson (83) Ina ua uma ona salamo ma toe foi atu i le Ekalesia, sa maua e se tamaitai ma lona toalua o maua le filemu ma le faamoemoe e ala i le talalelei a Iesu Keriso.
(86) Sa mafaufau se taitai Isaraelu i le mea e fai e uiga i le malamalama o loo i mata o Au Paia o Aso e Gata Ai o loo auai i le Nofoaga Autu a le BYU i Ierusalema.

Hugo Montoya (53) O se ataata mai ia Peresitene Russell M. Nelson ua aumaia ai le filemu ia Hugo Montoya i le maea ai o lona valaaulia i le Fitugafulu.

Russell M. Nelson (95) I le avea ai ma se talavou, sa toe foi atu Russell M. Nelson le fomai fatu tipitipi lotovaivai i le galuega ma faafetai i le vaai mamao, alofa ma le faamalosiauga 
a lona toalua. O se manatu faaalia musuia a se peresitene o le Peraimeri o se siteki na suia ai le taitaiga o se fonotaga faaleaufono faalesiteki.

Linda S. Reeves (9) Ina ua uma ona faalogo i se uo o toe faamatala nisi o ona luitau, sa tiga Linda S. Reeves mo i latou o e ua faaleagaina e isi.

Dale G. Renlund (93) I le maea ai o le valaauina o Dale G. Renlund o se epikopo, ua tau atu e lona uso ia te ia ua valaauina o ia e le Alii mo mea e tatau ona Ia faia e ala ia te ia. 
Na faamafanafanaina e matua o se alii talavou o le na maliu i le faaletonu o le fatu ia Dale G. Renlund.

Gregory A. Schwitzer (98) Ua fesoasoani Gregory A. Schwitzer i le atalii a lona atalii ia lagona le fati ma le savali o se viiga o loo ia faataitaiina i le piano.

Vern P. Stanfill (55) E ala i le faalagolago i le malamalama tuufaatasi o se vaega o le au vili uila na malaga faatasi i se ana pogisa, ua faatoilalo ai e Vern P. Stanfill lona popole.

Carole M. Stephens (118) Ua faaaoga e Carole M. Stephens le alofa e faatauanau ai le tamateine a lana tama e nofo i lona nofoa o le taavale.

Gary E. Stevenson (91) Mulimuli ane i lona valaauga o se Aposetolo, sa maua e Gary E. Stevenson ma lona faletua o Lesa, lo latou taula i le faatuatua ia Iesu Keriso ma le malama-
lama i le fuafuaga o le faaolataga.

Dieter F. Uchtdorf (15) Ua aoao e se teineitiiti e 11 tausaga mai lana aunty matua, o le alofa i le Atua ma Lana fanau o le kea lea i le fiafia.
(20) O se faiaoga a le Aualofa sa ala i le po atoa e faia lana ie soosoo mo se lesona i le faafaigofieina.
(76) Ua ofo ma faanoanoa Dieter F. Uchtdorf e faalogo i se umia le Perisitua Arona ua taumamao ese ia lava mai le Atua.

Rosemary M. Wixom (6) E tali e le Tama Faalelagi se tatalo a se tamaitai talavou ia iloa e alofa o Ia ia te ia. Sa popole se tagata fiaai i Etiopia mo le manuia o se pepe sa leai ni matua.

Talafou o le Ekalesia

Elder Ronald A. Rasband
Korama a Aposetolo e Toasefululua

Ina ua uma ona maua e 
Elder Ronald A. Rasband 

lona valaauga i le Korama a 
Aposetolo e Toasefululua, sa ia faitauina le Ioane 15:16: “Ua le 
filifilia a’u e outou, a ua filifilia outou e a’u, ma faauuina outou.”

Na saunoa mai Elder Rasband, “na ou maua se uunaiga faa-
leagaga e leai se mea e uiga i lenei [valaauga] sa avea ma . . . 
ou manaoga. O le faaiuga a le Alii.”

I le 19 tausaga, ua uma ona aoaoina e Elder Rasband se 
lesona faapena e uiga i le gauai atu i faaiuga a le Alii. Sa ia 
faamoemoe e auauna atu i se misiona i Siamani, e pei ona o 
lona tama ma lona uso matua, ae nai lo lena, na valaauina o ia 
i le Misiona a Setete i Sasae (ISA). Sa ia liliu atu i ana tusitu-
siga paia ma faitau i le vaega e 100 o le Mataupu Faavae ma 
Feagaiga: 

“O lea, mulimuli mai ia te aʼu, ma faalogo mai i le fautuaga 
o le a Ou tuu atu ia te oulua.

“. . . O le a tatalaina se faitotoa aoga i itulagi faataamilo i 
laueleele lenei i sasae. . . .

“O lea, e moni Ou te fai atu ia te oulua, ia sii ae o oulua leo 
i lenei nuu” (fuaiupu 2, 3, 5).

Sa i ai sana molimau o loo finagalo le Alii ia te ia e auauna 
atu i le Misiona a Setete i Sasae.

Sa soifua mai Elder Rasband, i le aso 6 o Fepuari, 1951, 
e sau mai tulaga faatauvaa. “Sa ou fanau mai i se aveloli o 
[falaoa] ma se tina pele [e nofo i le fale],” o lana tala lea. E 
tupuga mai o ia mai se aiga o augatupulaga e toatele o le Au 
Paia o Aso e Gata Ai, o se talatuu na 
te faapelepele i ai.

I le 1973 sa faaipoipo atu ai 
Elder Rasband ia Melanie Twitchell. 
E toa 5 o laua alo ma fanau a fanau 
e 24. E faafetaia e Elder Rasband 
lona toalua o le 42 tausaga mo le 
fesoasoani ia te ia e avea ma tagata 
ua avea ai o ia i le asō. “Ma sa ave-
ina au e lo’u toalua e pei o le omea 
ma mamanuina au i se mea ua sili 
ona taua. . . . O lana uunaiga faale-
agaga ua oo mai ai e le gata i lenei 
valaauga matagofie ma faapitoa ae 
faapena foi i mea uma ua ou faia 
faaleagaga.”

I le 1987 sa avea Elder Rasband 
ma peresitene ma ofisa sinia e 

faaagaoioia se faalapotopotoga o vailaau kemikolo i le 
lalolagi atoa. Sa ia aoaoina mai ona taitai le auala e sili atu 
ai ona lelei i le auaunaga o le Ekalesia. “Sa ou aoaoina i la’u 
galuega . . . e sili atu le taua o tagata nai lo soo se mea e 
mafai ona tatou faia.” Sa ia “aoaoina foi le tele, ma tele o ni 
tomai faaletaitai . . . lea na aoga tele ia te au i le avea ai ma 
se Pulega Aoao.”

Na tele ni avanoa sa maua e Elder Rasband e faaaoga ai 
na tomai. Sa ia auauna atu o se epikopo; peresitene o se 
misiona; Pulega Aoao o Fitugafulu talu mai Aperila 2000; 
supavaisa o Eria i Amerika i Matu Sisifo, Matusisifo, ma 
Vaega e tolu o Iuta; fesoasoani i le Au Peresitene o le Eria 
o Europe Tutotonu; Pule Faatonusili o le Matagaluega o le 
Malumalu; uso o le Au Peresitene o Fitugafulu talu mai le 
2005; ma se Peresitene Sinia o Fitugafulu talu mai Aperila 
2009.

Ua tuuina atu e ona tofiga Faale-ekalesia ia te ia se alofa 
mo le Au Paia o Aso e Gata Ai i soo se nofoaga. Na te ta’u atu 
i tagata o le ekalesia, “O lo outou faatuatua ua faateleina ai 
lo matou faatuatua; o a outou molimau ua faaopoopoina i a 
matou molimau” (itulau 90).

Ua faalotomaualaloina Elder Rasband e auauna atu o se 
Aposetolo a le Alii o Iesu Keriso. “Sa i ai lava lou manaoga e 
auauna atu ia te Ia,” o lana tala lea. “O le a ou tuuto atu lo’u 
taimi, o au taleni, ma mea uma ua ia te au i le taimi nei mo le 
vaega o totoe o lo’u olaga. Ua ou tautino e faia. Ua faamama-
luina au e faia.” ◼

A o ia tomanatu i lona 
valaauga i le Korama a 

Aposetolo e Toasefululua, na 
faaiuina ai e Elder Gary E. 

Stevenson o lana auaunaga i le malo o le Alii, ma aemaise lava 
o se Aposetolo o le a silii atu ona faatatau i le taitai e ala i le 
auauna atu nai lo le auauna atu e ala i le taitai.

“O Iesu Keriso na faitauina o Ia lava o se auauna,” na sau-
noa ai Elder Stevenson i le taimi o se faatalanoaga ma tusitala 
ina ua uma ona lagolagoina o ia. “Tatou te manatu foi ia i tatou 
lava ia o ni auauna” (tagai i le Mareko 10:44).

O le valaauga o Elder Stevenson i le Korama a Aposetolo 
e Toasefululua na oo mai faafuasei. Peitai, na te lagonaina o 
lana auaunaga i le Ekalesia—ae maise lava o se Pulega Aoao o 
Fitugafulu mai le 2008 i le 2012, ma avea ma Epikopo Pulefaa-
malumalu talu mai ia Mati 2012—ua fesoasoani e saunia ai o ia 
mo ona tiutetauave fou.

O se tasi o mea aupito sili ona taua ua ia aoaoina i le 
galuega a le Alii o le taua tele o fanau a le Tama Faalelagi. Ua 
tulimatai atu Elder Stevenson i avanoa faateleina o le a ia maua 
o se Aposetolo e mafuta ma molimau atu ai i fanau a le Atua i 
le lalolagi atoa.

Ua ia tulimatai atu foi i mafutaga faifai pea ma i latou o e o 
taitaia le Ekalesia a le Alii. “O le mafaufau i le saofai i aufono ma 
mafai ai ona aoao mai ia i [latou], ma lagona lo latou malosi ma 
a latou molimau ia Iesu Keriso ma Lana Togiola,” sa ia fai mai ai, 
“o se mea ou te talitonu o le a avea ma se aafiaga matagofie.”

Sa soifua mai Gary E. Stevenson i le aso 6 o Aokuso, 1955 
ia Evan N. ma Vera Jean Stevenson. Ua mafai ona ia maua 
gafa o lona aiga e oo atu i uluai paionia o le Au Paia o Aso 
e Gata Ai i Iuta. Sa ia ola ae i le Vanu o Cache Iuta i se aiga 
e faatauaina le talalelei lea sa ia aoaoina ai le taua o le galue 
malosi ma le taua o le auauna atu. O lona tama, “o le epikopo 
o lo’u talavou,” e masani ona ia valaaulia o ia i ana asiasiga i 
le tele o fafine ua maliliu a latou tane o 
loo nonofo i le latou uarota. O lesona na 
aoaoina e Gary i lona talavou mai lona 
tama e uiga i le tausiga ma auaunaga fa-
aKeriso na tuua ai se uunaiga e le mavae 
ese mai ia te ia ma o le a fesoasoani 
tele ia te ia i le avea ai ma se Epikopo 
Pulefaamalumalu.

“O epikopo o le Ekalesia,” na ia sau-
noa ai, “o ni a’u toa moni lava.”

O le auaunaga a Elder Stevenson i 
le Ekalesia na amata i se faatauanau ina 

ua valaauina o ia o se faifeautalai faamisiona i le Misiona a 
Iapani Fukuoka, lea sa ia atiina ae ai se alofa tumau mo tagata 
Iapani ma la latou gagana, lea o loo lelei ai lava lana tautala. 
Ina ua mae’a lana misiona sa ia auai i le Iunivesite o le Setete 
o Iuta, lea na ia feiloai ai ia Lesa Jean Higley. Sa la faaipoipo 
i le Malumalu o Idaho Falls Idaho i le 1979 ma o ni matua o 
ni atalii e toafa. Sa mauaina e Elder Stevenson se faailoga i 
pulega faapisinisi, faatasi ai ma se faamamafaga i fefaatauaiga. 
Na ia mauaina mulimuli ane ma avea ai ma se peresitene ma 
se ofisa sinia i se tasi o falegaosimea lauiloa i le lalolagi ma 
fefaatauaiga o masini faamalositino.

Na nonofo le aiga o Stevenson i Iapani mo le tele o tausaga. 
I le 2004 na valaauina ai Elder Stevenson o se peresitene o le 
Misiona a Iapani Nagoya. Ina ua valaauina o ia i le au Fituga-
fulu i le 2008, sa ia auauna atu o se fesoasoani ma se peresi-
tene i le Eria o Asia i Matu. Sa ia auauna atu o se Peresitene o 
le Eria i le 2011 i le taimi na taia ai le talafatai i matu o Iapani 
i se mafuie malosi, ma mafua ai se sunami lea na maliliu ai le 
faitau afe o tagata. O lena aafiaga na avea ma se taimi taua tele 
o lona olaga.

Sa fesoasoani Elder Stevenson e faatulaga le tali atu o le 
Ekalesia, lea na tuuina atu ai ia meaai, sapalai, lagolago, ma  
se fesoasoani mo se taimi umi.

“O se faailoaga lea o le Ekalesia a Iesu Keriso o le faatau-
nuuina o se tasi o ona tiutetauave tofia mai le lagi i le tausiga 
o e matitiva ma lē tagolima,” o lana tala lea. Sa ia fai mai o se 
avanoa paia e “auauna atu, ma faamanuia, ma faatulaga ai se 
fesoasoani.” ◼

Elder Gary E. Stevenson
Korama a Aposetolo e Toasefululua

Elder Dale G. Renlund
Korama a Aposetolo e Toasefululua

I le 2009 na valaauina Elder Renlund e auauna atu o se  
Fitugafulu o le Pulega Aoao. O lona tofiga muamua o le Au 
Peresitene o le Eria o Aferika Sautesasae. Sa faaiuina e Elder 
Renlund lana galuega faalematata o se fomai tipitipi ma se 
polofesa, ae o lona toalua, o lana tala lea, “na faia le ositau-
laga sili atu.” Na avea Ruta ma se peresitene o lana ofisa loia 
i le taimi na valaauina ai Elder Renlund ma sa tuua foi lana 
galuega. Ae talu lava ona la faaipoipo i le 1977, sa ia fai mai, 
sa avea lava (Ruta) ma “mea uma i” ma se punavai o le malosi 
tele ia te ia.

A o i ai i Aferika, sa “aoaoina [Elder ma Sister Renlund] 
e le Au Paia e uiga i mea e sili ona taua.” I se tasi taimi, 
i le Ripapelika Temokarasi o Congo, sa fesili atu ai Elder 
Renlund i tagata o le ekalesia po o a ni o latou luitau o i 
ai. Na ia manatua ina ua mavae ni feeuaiga, “sa tu i luga se 
tamalii matua ma fai mai, ‘Elder Renlund, e faapefea ona i 
ai ni o matou luitau? Ua ia i tatou le talalelei a Iesu Keriso.’” 
Na tomanatu Elder Renlund: “Ma te fia pei o na Au Paia 
Kananga. . . . E foliga mai e leai ni a latou oa, ae ua latou 
maua mea uma.”

I le faaiuga o lana saunoaga muamua i le avea ai ma se 
Aposetolo, na molimau mai ai Elder Renlund: “Ma lo’u loto 
atoa ou te manao e avea ma se soo moni a Iesu Keriso. Ou 
te alofa ia te Ia. Ou te faapelepele ia te Ia. Ou te molimau atu 
i Lona moni. Ou te molimau atu o Ia o Le ua Faauuina, o le 
Mesia” (itulau 94). ◼

Ina ua mavae le ofo tele i 
le amataga i le valaauina 

i le Korama a Aposetolo e 
Toasefululua, sa tootutuli Elder 

Dale G. Renlund ma lona faletua, o Ruta, i le tatalo e sailia le 
molimau faapea “na taitaia e le Atua lenei ala.”

Na sailia e Elder Renlund i le tele o taimi lena taitaiga—i le 
avea ai ma se Fitugafulu o le au Pulega Aoao, o se fomai fatu, 
ma o se tane ma se tamā. Ao ia galue ai o se fomai ua faauu o 
loo aoaoina i Maryland, ISA, mo se faataitaiga, sa maua lona 
faletua i le kanesa o totoga fanau. O le la tama teine, o Ashley, 
sa na o le 16 masina le matua. I na vaitaimi faigata, sa toefuatai 
mai lagona o Elder Renlund o le latalata atu i le Alii ina ua tuu 
atu e Ruta le faafetai i le Alii i le tatalo mo lo latou faamauga i 
le malumalu.

Sa faaaoga e Elder Renlund lana matata o se fomai fatu,  
e togafiti ai gasegase o faaletonu fatu. Sa ia vaaia le tele o  
gasegase o maliliu. Ae ina ua mavae le maliu o se gasegase  
e igoa ia Chad, na nutipalaina faalogoga taumamao mai lagona 
ootia sa faatumauina ia te ia i taimi o faalavelave i le avea ai  
ma se fomai tipitipi ina ua faatasi atu matua o Chad i totonu  
o le potu tigaina. I lena taimi na ia vaai atu ia Chad e ala i o 
laua mata.

O lenei aafiaga, o le tala lea a Elder Renlund, “ua ou iloaina 
nei i le Ekalesia, o le auauna atu ma le mataalia i isi, e tatau 
lava ona tatou vaai atu ia i latou mai se vaaiga faamatua, e 
ala atu i se vaaiga mai fofoga o le Tama Faalelagi. Ona faatoa 
mafai lea ona tatou amata ona malamalama i le taua moni o se 
agaga” (itulau 94).

Na fesoasoani foi le tulaga talavou 
ma auaunaga faale-Ekalesia o Elder 
Renlund e saunia ai o ia e vaai atu i 
isi e ala i fofoga o le Alii ma mala-
malama ai i tagata auai eseese o le 
Ekalesia.

Sa soifua mai Dale Renlund i le 
aso 13 o Novema, 1952, i tagata na 
faimalaga mai Suetena o e na malaga 
mai i Iuta ina ia faamauina i le malu-
malu. A o tamaitiiti Dale, sa siitia 
atu le aiga i Finelani ona toe foi lea 
i Suetena. Sa ia toe foi atu i Iuta ma 
lona aiga i le tolu tausaga mulimuli 
ane. I le 19 tausaga sa valaauina o 
ia e auauna atu i se misiona talai i 
Suetena.

I lona laitiiti, sa aoaoina ai e Elder L. Whitney Clayton ia fiafia 
e galue ma alofa i le aiga. I vaveao uma o Aso Toonai, e 

aluese atu ai lona tama, o se fomai tipitipi, e auai i ona tiute 
faafomai. A o le’i alu ese atu o ia, na te tusia i luga o se lau-
papa se lisi o feau uma e tatau ona faia i lena aso. A foi mai o 
ia na te faatasi atu i ona atalii ma galulue soosootauau faatasi 
ma i latou. Mai lona tama, sa aoaoina ai e Elder Clayton se 
uiga faalegalue lea na faamanuiaina ai lona olaga.

Na iloa foi e le aiga o Elder Clayton o le ‘aiga o le afiafi o 
lona uiga o le taimi o le aiga. “Sa ma talanoa e uiga i tulaga 
faaupufai, i mea sa tutupu i le aoga, i le pitonuu, i le talalelei, 
ma le Ekalesia. . . . O se matagofie o se elemene o le tuputupu 
ae.” O talanoaga i taimi o taumafataga o se faiga na mulimuli i 
ai i laua ma lona toalua faatasi ai ma le la fanau.

Sa faaigoaina Elder Clayton o le Peresitene Sinia o Fitu-
gafulu i le aso 6 o Oketopa, 2015. Ua suitulaga o ia ia Elder 
Ronald A. Rasband, lea na valaauina i le Korama a Aposetolo  
e Toasefululua.

Sa lagolagoina Elder Clayton o se Fitugafulu o le Pulega 
Aoao i le aso 31 o Mati, 2001. Na ia auauna atu o se uso o le 
Au Peresitene o Fitugafulu talu mai le 2008 ma sa i ai ni tiute-
tauave faasupavaisa mo eria i Iuta. Na ia fesoasoani ia Elder 
David A. Bednar o le Korama a Aposetolo e Toasefululua i 
le vaaiga o Eria i Aferika Sautesasae ma Aferika i Sisifo. Na ia 
auauna atu foi o se sui o le Komiti a le Va i Fafo. Na ia auauna 
atu o se fesoasoani i le Au Peresitene o le Eria o Saute Amerika 
i Saute i le 2002–2003, ma avea ma peresitene i le 2003–2006.

Na soifua mai i le Aai o Sate Leki, Iuta, ISA, i le 1950, na 
ia faaipoipo atu ia Kathy Ann Kipp i le 1973 i le Malumalu o 
Sate Leki. O i laua o ni matua o se fanau e toa 7 ma fanau a 
fanau e 20.

Sa maua e Elder Clayton se faailoga o le tagata malaga i 
mea tau tupe i le Iunivesite o Iuta ma se faailoga loia mai le 
Iunivesite o le Pasefika. Sa avea o ia ma se loia i Kalefonia, 
ISA, mai le 1981 i le 2001.

Sa ia auauna atu o se Fitugafulu Eria, sui risone, fesoasoani 
i le peresitene o le misiona, fautua maualuga, epikopo, peresi-
tene o le misiona a le siteki, ma se faiaoga o Aoaoga Faavae o 
le Talalelei. Sa ia auauna atu o se faifeautalai faamisiona i Peru 
mai le 1970 i le 1971. ◼

Elder L. Whitney Clayton
Peresitene Sinia o Fitugafulu

Elder Gerrit W. Gong
Au Peresitene o Fitugafulu

E manatua e Elder Gerrit W. Gong, faatoa valaauina e auauna 
atu i le Au Peresitene o Fitugafulu, se musumusuga na oo 

atu ia te ia a o auauna atu o se faifeautalai i Taiuani.
Na oo mai se tagata sailiili i le sauniga faamanatuga. “Sa ou 

lagona le musuia e tusi atu ia te ia se tusi puupuu i le faailo  
Morse lea na tau atu ai se faamatalaga faapenei, ‘Susū maia i  
le sauniga faamanatuga. Fiafia lava e vaai ia te oe iinei!’”

O le tagata sailiili o se tagata e faigaluega i le leitio, ma sa 
fiafia lava e maua le savali. “Sa ou maofa i le mafai e se mea 
sa ou aoaoina i le tausaga na muamua atu ona fesoasoani ia 
te au . . . o le aapa atu i se tagata i se auala faapitoa,” o le tala 
lea a Elder Gong.

O le aoaoina ma le aapa atu i isi o le auala lea o le olaga 
o Elder Gong talu mai lona laitiiti, ina ua ia aoaoina le faailo 
Morse faavaomalo i le avea ai ma se Tama Sikauti. I le 1977 
sa ia maua ai se faailoga o le tagata malaga o faatufugaga i 
Suesuega o le Gagana Asia ma Suesuega Faalauaitele mai le 
Iunivesite o Polika Iaga, i le 1979 na ia mauaina se faailoga o 
le matua o faiva i le filosofia, ma i le 1981 sa ia maua ai se PhD 
i sootaga faavaomalo mai le Iunivesite o Oxford.

Sa auauna atu Elder Gong i le tele o valaauga o le Ekale-
sia, e aofia ai le fautua maualuga, taitai vaega a faitaulaga sili, 
peresitene o le Aoga Sa o le siteki, faiaoga seminare, epikopo, 
peresitene o le misiona a le siteki, peresitene o le siteki, ma 
Fitugafulu Eria. I le taimi o lona valaauga o se Pulega Aoao 
Fitugafulu i le 2010, sa ia auauna atu o se uso o le Korama 
Lona Lima o Fitugafulu i le Eria o Iuta i Saute.

I le 1985 sa auauna atu Elder Gong o se fesoasoani faapi-
toa i le failautusi o le setete o le U.S. State Department, ma i 
le 1987 sa ia galue o se fesoasoani faapitoa i le amapasa o le 
I.S. i Beijing, Saina. Mai le 1989 i le 2001, sa ia auauna atu i 
ni tofiga e tele i le Nofoaga Autu mo Strategic ma Suesuega 
Faavaomalo i Uosigitone, D.C.

Sa soifua mai Gerrit W. Gong i le Aai o Redwood, Kalefonia, 
ISA, i le aso 23 o Tesema, 1953. O i laua ma lona faletua, o 
Susan Lindsay Gong, o ni matua o se fanau e toafa ma fanau 
a fanau e toatolu. Sa malaga mai matua matutua o Elder Gong 
i le Iunaite Setete mai Saina. Ua ia talaina lona gafa e oo atu 
i augatupulaga e 33 i le Uluai Dragon Gong, na soifua i le 
837 t.a. i Saina i saute i le taimi o le puleaga a Tang. ◼

Epikopo Gérald Caussé
Epikopo Pulefaamalumalu

Epikopo Dean M. Davies
Fesoasoani Muamua i le Au Epikopo 
Pulefaamalumalu

Sa faatulagaina pea e Gérald Caussé sana galuega i le 
pisinisi e faatauina meaai i Farani i le 33 o ona tausaga ae 

valaauina loa o ia e le peresitene o lana kamupani la te tala-
noa. Sa ia matauina le tautinoga faaleagaga a Gérald ma lona 
tomai e faia ai faamasinoga lelei ma le tuufaatasia o tagata 
faigaluega—o uiga na atiaeina e ala i gaoioiga, auaunaga, ma 
taitaiga i le Ekalesia. Na faaiuina e le peresitene o Gérald o se 
tagata e mafai ona ia faatuatuaina.

I lona ofo tele, e lei pine ae ua tuuina atu ia Gérald le tiute-
tauave o le puleaina o tagata faigaluega e toa 1,800. E oo atu 
i le taimi na valaauina ai o ia e auauna atu o se Fitugafulu i le 
Pulega Aoao i le 10 tausaga mulimuli ane, ia Aperila 2008, ua 
ia pulea le tele o kamupani e faatauina atu meaai.

O tomai faalepisinisi ma faalepulega a Epikopo Caussé, faa-
tasi ai ma lana auaunaga faalelotu ma le poto masani faaletai-
tai, o le a matua fesoasoani tele ia te ia i le avea ai ma Epikopo 
Pulefaamalumalu fou a le Ekalesia. Sa auauna atu Epikopo 
Caussé o se Fesoasoani Muamua i le Au Epikopo Pulefaama-
lumalu talu mai Mati 2015, na mauaina lona valaauga fou i nai 
aso faatoa mavae le konafesi aoao ia Oketopa. Ua suitulaga o 
ia ia Elder Gary E. Stevenson, o le sa lagolagoina i le Korama  
a Aposetolo e Toasefululua i le aso 3 o Oketopa, 2015.

O Epikopo Gérald Jean Caussé, o le Epikopo Pulefaama-
lumalu lona 15 lea a le Ekalesia, sa soifua mai i Bordeaux, 
Farani, i le 1963. Na faaipoipo ia Valérie Babin i le 1986, i le 
Malumalu o Bern Suitiselani. E toalima o laua alo ma fanau 
a fanau e toalima.

E faaopoopo atu i lona aafiaga i le Au Epikopo Pulefaa-
malumalu ma o se tasi o Fitugafulu, sa ia auauna atu o se 
fesoasoani i le Au Peresitene o le Eria i Europa ma se Fituga-
fulu Eria, peresitene o se siteki, fesoasoani o se peresitene o se 
siteki, fesoasoani o le epikopo, taitai vaega a faitaulaga sili, ma 
se peresitene o le korama a toeaina.

A o talavou, sa maua e Epikopo Caussé le fiafia faapea foi 
ma le faatuatua e ala i lana auaunaga i le Ekalesia. Sa avea o ia 
ma ta piano a le Peraimeri i le 12 o ona tausaga ma peresitene 
o le Aoga Sa i le 16 o ona tausaga. Sa faatumauina foi lona pisi 
i tiute o le Perisitua Arona.

O le “Auauna atu i le Ekalesia,” e aofia ai le faatasi atu ma 
lona tama i ona tiute o se epikopo ma se peresitene o para-
nesi, “na fesoasoani ia te au i le mauaina o la’u molimau,” o 
lana tala lea.

Sa maua e Epikopo Caussé le faailoga o le matuaofaiva 
i mea tau pisinisi mai le Aoga Faapisinisi ESSEC i Farani i le 
1987. A o lei amataina lana galuega, sa ia auauna atu i le Ea 
Fosi a Farani, lea sa tofia ai o ia i se vaega o le NATO. ◼

“A o talavou,” o le tala lea a Epikopo Dean M. Davies, “o le 
mauaina o se fanua sili ona manaia i lo matou pitonuu sa 

aumaia le olioli ia te au, ma sa ou aoaoina ai se lesona taua: e 
mafai e se taumafaiga laitiiti faaopoopo ona faia se eseesega 
moni i le toeitiiti lava o mea uma tatou te faia.” O le tuuina atu 
o se mea faaopoopo itiiti ua avea ma se tulaga faatonuina o le 
a faaauau pea ona auauna lelei ai i le avea ai ma se Fesoasoani 
Muamua fou i le Au Epikopo Pulefaamalumalu.

Sa auauna atu Epikopo Caussé, o se Fesoasoani Lua ia 
Epikopo Gary E. Stevenson, o le sa lagolagoina o se uso o le 
Korama a Aposetolo e Toasefululua i le aso 3 o Oketopa, 2015.

Na soifua mai Dean Myron Davies i le Aai o Sate Leki, Iuta, 
ISA, i le 1951. Sa ia ola ae o se tasi o le fanau e toavalu. Na te 
faaalia le agaga faafetai mo matua e le gata ina alofa ma faafai-
leleina a latou fanau ae fesoasoani foi ia te i latou e talisapaia 
ia faamanuiaga o le galue. Na ia faaipoipo ia Darla James i le 
1973, i le Malumalu o Sate Leki. E toa 5 o laua alo ma fanau a 
fanau e 14.

Sa aoaoina foi e Epikopo Davies se lesona taua a o nofo ai 
i San Francisco, Kalefonia, ISA, i le 1989. I le taimi o le mafuie, 
na ia molimauina ai le faaleagaina o fale mautotogi na fausia e 
aunoa ma se faavae mautinoa. O le mafaufau la i mea na tutupu 
i lena vaitaimi ua toe faamautu ai i lou mafaufau ma lou loto 
faapea, o le mafai ona tatalia ma le manuia o afa, mafuie, ma 
mala o le olaga, e tatau ona tatou fausia lea i luga o se faavae 
mautinoa . . . o le faavae o Iesu Keriso” (“O Se Faavae Mauti-
noa,” Liahona, Me 2013, 9).

Na faigaluega Epikopo Davies i le Ekalesia talu mai Iulai 
1995. Talu ai nei lava sa avea ai o ia ma pule faatonu i le 
Matagaluega o Galuega Faatino Faapitoa, ma ni tiutetauave mo 
faamoemoega faapitoa o fanua, mamanu o malumalu, ma le 
fausiaina o malumalu.

A o lei galue i le Ekalesia, sa faigaluega Epikopo Davies mo 
le High Industries, Inc., o Lancaster, Penisilevania, ma Bechtel 
Investments, Inc., o San Francisco, Kalefonia. Sa ia maua se 
faailoga o le tagata malaga i mataupu tau faatoaga i le Iunive-
site o Polika Iaga ma faamaeaina ia polokalama faalepulega 
maualuga atu i Iunivesite o Stanford ma Northwestern.

Sa auauna atu Epikopo Davies o se peresitene o le Misi-
ona a Puerto Rico San Juan, fesoasoani i le peresitene o le 
misiona, peresitene o se siteki, fesoasoani i le peresitene o se 
siteki, failautusi faapitoa a le siteki, fautua maualuga, i le tele 
o le au epikopo, ma o se faifeautalai faamisiona i le Misiona a 
Iurukuei/Parakuei. ◼

Epikopo W. Christopher 
Waddell
Fesoasoani Lua i le Au Epikopo 
Pulefaamalumalu

O Brother Brian K. Ashton na valaauina e auauna atu i le 
au peresitene aoao o le Aoga Sa i le taimi ao faamaeaina 

lana auaunaga o se peresitene o le Misiona a Texas Houston i 
Saute. Na fofogaina le valaauga ia Iuni, ma sa lagolagoina o ia 
i le taimi o le konafesi aoao o Oketopa 2015.

O Brother Tad R. Callister o loo faaauau pea ona avea ma 
peresitene aoao, ma o Brother Devin G. Durrant, o lē sa avea 
ma fesoasoani lua talu mai Aperila 2014, ua avea ma fesoa-
soani muamua.

O le mafuaaga o le avanoa i le au peresitene ona o le tofiga 
o John S. Tanner e avea ma peresitene o le Iunivesite o Polika 
Iaga–Hawaii. 

O Brian Kent Ashton sa soifua mai i Provo, Iuta, ISA, i le 
1969, ia Kent ma Vicki Brown Ashton. O ia o le ulumatua o 
le fanau e toaiva. Na te manatuaina ona matua o ni faiaoga 
tumau o le talalelei i le fale.

Na auauna atu Brother Ashton faafaifeautalai i le Misiona a 
Peru Lima i Saute. O lana faaiuga e auauna atu sa uunaia e se 
uo mamae o le sa lagona le musuia e tau atu ia te ia e tatau ona 
ia auauna atu i se misiona. A o faaalia ai e lana uo ona lagona, 
sa lagonaina e Brian le faamautinoaga a le Agaga. I lana misiona 
sa ia tauivi ai ma ni luitau faalesoifua maloloina ina ua valaau-
ina o ia e avea ma peresitene o se paranesi toatele. I lena taimi, 
sa ia tatalo faatauanau ma le aunoa i le Tama Faalelagi mo se 
fesoasoani. “Sa ou aoao e faalagolago ia te Ia, ma Na afio mai 
o Ia mo au,” o lana tala lea. “O le aoao e faalagolago ia te Ia ua 
faia ai se eseesega tele.”

Ina ua maea lana misiona sa ia auai atu i le Iunivesite  
o Polika Iaga, lea na ia feiloai ai i lona toalua i le lumanai, o 
Melinda Earl. Ae peitai, a o lei faaipoipo i laua, sa auauna atu 
(Melinda) i le Misiona a Sepania Malaga a o Brother Ashton 
sa galue i le ogatotonu i sisifo o le Iunaite Setete. Ina ua maea 
lana misiona sa la faaipoipo i le Malumalu o St. George Iuta. 
E toafitu o la alo.

Na maua e Brother Ashton se faailoga o le matua o faiva 
mo pulega faapisinisi mai le Iunivesite o Harvard, a o auai ai 
Sister Ashton i le aoga faafomai. O Brother Ashton o se tagata 
e faatulagaina ma amataina ni pisinisi ma ua amataina le tele  
o kamupani.

Sa avea Brother Ashton ma se epikopo, fautua maualuga, 
peresitene o le korama a toeaina, ma se faiaoga o Aoaoga 
Faavae o le Talalelei. ◼

Brian K. Ashton
Fesoasoani Lua i le Au Peresitene  
Aoao o le Aoga Sa

I le avea ai ma se tagata taalo o le kolisi, sa maua e Christopher 
Waddell se sikolasipi o le volipolo i le Iunivesite o le Setete o 

San Diego i Kalefonia, ISA. Ae sa ia aoaoina ia lotofaafetai mo 
se epikopo o le na fesili atu ia te ia e uiga i isi mea pe a i ai o ia 
i le fale i le taimi o malologa pupuu.

“Na te lei fai mai, ‘O a mai le volipolo?’ ae ‘O a mai oe? O 
fai ni au tatalo, malosi pea, toaga pea i le Lotu?’ Ou te matua 
talisapaia na fesili [e uiga] . . . i mea sa sili ona taua,” na toe 
manatua e Epikopo Waddell.

O le taulai atu i mea e sili ona taua na fesoasoani lea ia 
Epikopo Waddell e ola ai i mautauave e lua faaleaiga, “Toe foi 
atu ma le mamalu” ma le “Faalagolago i le Alii.” O lena faala-
golago sa mafai ai ona ia taofia le volipolo ina ia auauna atu 
i se misiona. Ina ua uma ona ia toe foi mai mai lana misiona, 
sa mafai ona ia faaauauina se mafutaga mafana ma se tamaitai 
talavou mai se isi iunivesite. Mulimuli ane, ina ua uma ona la 
faaipoipo, o le faalagolago atu i le Alii na mafai ai e i laua ona 
faalogo i le Agaga pe a faia faaiuga e uiga i le siitia atu.

“E te faia mea i le ala a le Alii,” o lana tala lea, “ma o le a 
lelei mea uma.”

O le faalagolago i le Alii o le a faaauau pea ona faamanuia-
ina ai Epikopo Waddel, o le na auauna atu o se Fitugafulu o le 
Pulega Aoao talu mai Aperila 2011, ao lea ua avea nei o ia ma 
Fesoasoani Lua i le Au Epikopo Pulefaamalumalu.

Na soifua mai Wayne Christopher Waddell i Los Angeles, 
Kalefonia, i le 1959. Na faaipoipo atu o ia ia Carol Stansel ia 
Iulai 1984, i le Malumalu o Los Angeles Kalefonia. O i laua  
o ni matua o se fanau e toafa ma fanau a fanau e toatolu.  
Sa avea o ia ma se fesoasoani i le Au Peresitene o le Eria i 
Amerika i Saute Matusisifo ma o le a tumau ai pea i Peru mo 
se taimi puupuu.

Sa maua e Epikopo Waddell se faailoga o le tagata malaga i 
le 1984, mai le Iunivesite o le Setete o San Diego. Sa ia faia foi 
ni pepa postgraduate i le polokalama Executive MBA i le BYU. 
Na amata i le 1984, sa ia galue ma Merrill Lynch, lea na avea ai 
o ia ma uluai sui peresitene o teuga tupe.

Sa auauna atu Epikopo Waddell o se Fitugafulu Eria, pere-
sitene o le Misiona a Sepania Paselona (lea sa avea muamua 
ai o ia ma se faifeautalai faamisiona talavou), peresitene o se 
siteki, fesoasoani i se au peresitene o se siteki, fesoasoani i se 
au peresitene o se misiona, epikopo, ma se fesoasoani i se au 
epikopo. ◼

Ua valaaulia e le Ekalesia tamaitai 
e auauna atu i aufono autu e tolu 
a taitai.

O Sister Linda K. Burton, peresi-
tene aoao o le Aualofa, o le a auauna 
atu i le Aufono Faatonu o le Perisi-
tua ma Aiga (na ta’ua muamua o le 
aufono Faatonu o le Perisitua). O Sister 
Bonnie L. Oscarson, peresitene aoao o 
Tamaitai Talavou, o le a auauna atu i 
le Aufono Faatonu mo Faifeautalai. Ma 

Sister Rosemary M. Wixom, peresitene 
aoao o le Peraimeri, o le a auauna atu 
i le Aufono Faatonu o le Malumalu ma 
Talafaasolopito o Aiga.

E ui sa i ai lava le sao o tamaitai  
o au peresitene aoao o le Aualofa, 
Tamaitai Talavou, ma le Peraimeri ma 
tuuina atu ni fautuaga i nei aufono mo 
le fia tausaga, ae o lenei valaaulia ua 
tuuina atu ai se matafaioi faifai pea i 
aufono. ◼

Ua Auai Atu Taitai o Tamaitai  
i Aufono a le Ekalesia

Mai le agavale: Rosemary M. Wixom, peresitene aoao o le Peraimeri; Bonnie L. Oscarson, 
peresitene aoao o Tamaitai Talavou; Linda K. Burton, peresitene aoao o le Aualofa

Na maua nei se lomiga a le  
AAG o le Tusi Paia i le Faa-

Potukale i le initoneti ia Setema  
i le AsEscrituras.​lds.​org faapea foi 
ma luga o le polokalama feaveai o le 
Potutusi o le Talalelei. O loo maua 
foi isi mamanu, e pei o ePub ma 
lomiga PDF. O le a maua lomiga e 
lolomiina ia Mati 2016, faatasi ai ma 
lomiga faaotio ma le Braille [gagana 
e faaaoga e tagata tauaso] i le 2016.

O le lomiga fou, ua faaulutalaina 
Bíblia Sagrada, Almeida 2015, e 
faavae i luga o le lomiga 1914 o le 
faaliliuga a João Ferreira Annes de 
Almeida o le Tusi Paia, lea na filifilia 
ona o le lelei tele o lona faaliliuga. I 
lalo o le taitaiga a le Au Peresitene 
Sili ma le Korama a Aposetolo e 
Toasefululua, na galulue ai se vaega 
o le Au Pulega Aoao, Fitugafulu Eria, 
polofesa o gagana, ma tagata o le 
Ekalesia mo le lima tausaga e iloilo-
ina ma saunia le lomiga a le AAG. Ua 
toeitiiti atoa le 1.4 miliona tagata o 
le Ekalesia e tautala Faapotukale. ◼

O Le Lomiga 
a le AAG o le 
Tusi Paia i le 
Faa-Potukale

O loo faaauau pea ona tuuina atu 
e Auaunaga Limafoai a le AAG, 
o le aao alofa o le Ekalesia, le 

toomaga i eria ia ua tuua ai e faalavelave 
eseese le toatele o tagata i tulaga o le 
atuatuvale. O ni faataitaiga nei se tolu:
• O taua i Iukureini ua faaaunuua ai  

le faitau miliona o tagata talu mai  
le 2014. O le onosefulu pasene 
o tagata ua faaaunuua o tagata 
matutua. Ua aapa atu ia Auaunaga 
Limafoai a le AAG i le Polokalama 
Atinae a Malo Aufaatasi ina ia auai 
i se taumafaiga tuufaatasi ma faala-
potopotoga tumaoti i le lotoifale o 
loo tausia tagata matitiva ma tagata 
matutua ua faaaunuua. Na tuuina atu 
e Auaunaga Limafoai a le AAG sapa-
lai o pusa ma vailaau o le tumama, 
ma le 3 masina o le aofai o meaai i 
nofoaga e 37 ia o le a auauna atu i 
tagata e 13,000.

• Talu mai Ianuari, ua sili atu ma le 
350,000 tagata sulufai ua sosola ese 
mai taua i totonu o Suria ae saili ni 
nofoaga saogalemu i Europa, o se 
aofaiga ua fuafuaina e oo atu i le 
faaiuga o le tausaga ua faaluaina. 

Ua faipaaga nei ia le Auaunaga 
Limafoai a le AAG ma faalapotopo-
toga tumaoti mai fafo, nuu po o aai i 
le lotoifale, ma faalapotopotoga a le 
malo e taulimaina manaoga o tagata 
sulufai ma o loo saunia punaoa mo 
faalapotopotoga a Ekalesia i le lotoi-
fale e faaaoga ia latou taumafaiga e 
tali atu ai.

• Ina ia fesoasoani e saunia ni malu-
taga sili ona lelei i tolauapiga mo 
tagata sulufai i le lalolagi atoa, ua 
auai atu le Auaunaga Limafoai a le 
AAG i le Komisi Maualuga a Malo 
Aufaatasi mo galuega faatino mo 
tagata sulufai. Ua mamanuina e se 
faleoloa faumeaafale faavaomalo se 
fausaga e i ai ni itu lelei i le faatusa-
tusa lea i faleie. E aofia i le fausaga 
ni faitotoa ma faamalama mo le 
faateleina o le saogalemu ma se 
taualuga e sili ona mautu e puipuia 
ai tagata mai elemene o aofia ai. 
Ua faagasolo nei le fausiaina o fale 
iunite e 333 lea ua tuuina atu e le 
Auaunaga Limafoai a le AAG i le 
tolauapiga mo tagata sulufai i Iraki 
Kurdistan. ◼

Tuuina Atu o le Toomaga i Tagata Sulufai

I le vaitau o le Kerisimasi 2015, o 
le a faalauiloa atu e le Ekalesia se 

polokalama o faasalalauga eseese ua 
faaautuina “Ua Soifua Mai Se Faaola.” 
O loo taulai atu le polokalama i le 
sailia, iloaina, ma mulimuli ia Iesu 
Keriso ma le mauaina o faamanuiaga 
ua avanoa mai ona o Lona soifua mai, 
aoaoga, ma le Togiola. O le taulaiga o 
lenei taumafaiga o se vitio fou lea o 
loo faailoa mai ai tamaiti mai le lalo-
lagi atoa o loo faasoaina mai a latou 
molimau i le Faaola ma faamanatuina 
Lona soifua mai i Peteleema i le 
silia ma le 2,000 tausaga ua mavae. 
Tagai i le vitio ma aoao atili e uiga i le 
taua o Iesu Keriso e ala i le asiasi i le 
christmas.​mormon.​org. ◼

Polokalama o Ala 
o Faasalalauga o 
le Kerisimasi

Ua tali mai ma le naunautai le fanau i 
le salafa o le lalolagi i se auaunaga 

faalauiloa na faasalalau atu e mekasini 
a le Ekalesia. Na valaaulia e mekasini ia 
tamaiti e saili ni auala e auauna atu ai, 
ona tusi lolomi lea o o latou alofilima i 
luga o se fasi pepa, tusi a latou auau-
naga i luga o le alofilimai, ma auina atu  
i le Liahona po o le Friend.

Sa maua e mekasini le sili atu ma le 
30,000 alofilima na tusia mai le fanau o 
e na aapa atu e faasoa atu le alofa o le 
Faaola, faamanuiaina aiga ma tuaoi i le 
lalolagi atoa.

O musumusuga mo le faalauiloa na 
oo mai mai se saunoaga o le konafesi 
aoao ia Aperila 2010 a Peresitene 
Dieter F. Uchtdorf, Fesoasoani Lua 
i le Au Peresitene Sili, ua faaulu-
talaina “O Outou o O’u Lima.” Na 

faamatalaina e Peresitene Uchtdorf le 
tala i se faatagata o Iesu Keriso na faa-
leagaina i le Taua Lona II a le Lalolagi. I 
le le mafai ai ona toe faafouina ia aao o 
le faatagata lea na tusia ai e tagata o le 
aai upu nei i le pito i lalo: “O Outou o 
O’u Lima.”

O le faatinoga o auaunaga a le fanau 
o se tulaga uiga ese e pei o alofilima ia 
na tusia ma ua latou auina mai. Mo se 
faataitaiga:

Natalie S., 5 tausaga, mai Hong Kong 
na auina mai ni alofilima se lua. Na fai 
mai se tasi, “Sa ou fesoasoani i lo’u 
tina i le fale,” ma le isi, “Sa ou fesoa-
soani e tulei se tagata o loo i se nofoa 
faataavalevale.”

Erik S., 11 tausaga, mai Rusia na 
faamatala mai, “I le aai o ou nofo ai, e 
malulu le taumalulu.” Sa siitia mai se 
aiga i lona nuu, ma sa leai ni o latou 
lavalava mafanafana. “Sa ou tuuina 
atu lo’u ofu mafanafana ia Artur,” o 
le tala lea a Erik, “ma sa avea o ia ma 
a’u uo.”

O Gabriela P. e sefulu tausaga mai 
Venesula sa lolomiina i luga o lona 
alofilima: “I la’u aoga, ma sa matou 
auai ma au uo i se vasega e fai ai le 
mu. Sa ou saili mo se paga ma te 
taaalo ae ou vaaia ai se tamaitiiti fou 
e foliga faanoanoa. Sa ou manao e 
fesoasoani i ai ae sa ou leiloa pe faa-
pefea. Ona fai mai lea o se leo ia te 
au na o lou avea lava ma ana uo. Sa 
ou alu ma talanoa atu ia te ia. O lenei 
ua avea i maua ma uo mamae.”

Sa faaalia alofilima i le laumua 
o le Ekalesia i le Aai o Sate Leki, 

Iuta, ISA, mo le lua vaiaso o 
Setema ma Oketopa. ◼

Na fai mai tamaiti, “O i Tatou o Ona Aao”



I le aso 19 o Setema, 2015, sa pulefaa-
malumalu ai Peresitene Russell M. 
Nelson, o le Peresitene o le Korama a 

Aposetolo e Toasefululua, i le faapaiaga 
o le nofoaga i Penisilevania, ISA, lea sa 
maua ai e Iosefa Samita ma Oliva Kao-
tui le Perisitua Arona mai ia Ioane le 
Papatiso. I le vaitau o le 1820 sa lauiloa 
ai le nofoaga ia Heremoni, Penisileva-
nia, ma o le tele o mea na tutupu i le 
talafaasolopito anamua o le Ekalesia 
toefuataiina na tutupu ai iina:

• O le feiloaiga a Iosefa Samita ma 
Emma Hale, o le la faamasaniga, ma 
lo la uluai olaga faaleulugalii.

• O le taunuu atu o Oliva Kaotui e 
fesoasoani i le avea ai ma se tusiupu 
i le faaliliuga o le Tusi a Mamona.

• O le faaliliuga o le tele o le Tusi a 
Mamona.

• O le toefuataiga o le Perisitua Arona 
(e ui e lei iloa lava le nofoaga tonu) 
ma le Perisitua Mekisateko.

• O uluai papatisoga na faatinoina e ala 
i le pule o le perisitua i ona po nei.

• O faaaliga na maua ua avea ma 
vaega 15 i le Mataupu Faavae ma 
Feagaiga ma se vaega o le Penina 
Tau Tele.

O loo aofia ai i le nofoaga ua uma 
ona toefaafouina se maota autu mo 
tagata asiasi mai, faatasi ai ma se faleta-
puai mo se paranesi i le lotoifale; o fale 
o Iosefa ma Ema, matua o Ema, o Isaako 
ma Elisapeta Hale ia na toe fausiaina; 
ma le auala i le nofoaga i le Vaitafe o 
Susikuana lea e talitonu na papatiso ai 
Iosefa ma Oliva.

“Na saunia e Heremoni mo Iosefa 
se nofoaga filemu ma le saogalemu 
faaleagaga, na mafai ai ona ia taulai 
atu i le faaliliuga o le Tusi a Mamona,” 
o le tala lea a Peresitene Nelson. “E ala 
mai i lenei vaitau, sa aoaoina ai e le Alii 
Iosefa i lana matafaioi paia o se pero-
feta, tagatavaai, ma talifaaaliga.” ◼

Faapaiaina le Nofoaga na Toefuatai  
ai le Perisitua

Ua tali lelei mai tamaiti aoga 
seminare i tulaga manaomia 

ua siitiaina mo le faauuga lea na 
faatulagaina i le tausaga ua mavae. 
Na faaalia i fuainumera na faalauiloa 
mai talu ai nei e faapea e 81 pasene 
o tamaiti aoga na lesitala ua pasi i le 
faavasegaga i le faaiuga o le semesa, 
ua faateleina le auai mai le 71 i le 
77 pasene, ma e toeitiiti 80 pasene 
o tamaiti aoga ua ausia tulaga manao-
mia mo le faitauga.

O tulaga manaomia fou ia ua 
mafai ai e faiaoga ona faamamafa-
ina ia aoaoga faavae autu i a latou 
aoaoga, ma ua mafai ai e tamaiti 
aoga ona taulai atu i na lava aoaoga 
faavae e tasi.

Pe tusa ma le 400,000 o alii ma 
tamaitai talavou o loo lesitala i le 
seminare i le lalolagi atoa. ◼

Siitiaina e Tamaiti 
Aoga Seminare a 
Latou Aoaoga

Sa maimoaina e  
Russell M. Nelson 

ma lona faletua o, 
Wendy, le faatusa o 

le fale Iosefa ma Ema 
Samita, lea na faaliliu-

ina ai i le tele o le  
Tusi a Mamona.

“Ou uso e ma tuafafine, o o tatou avanoa e 
faasusulu atu [ai le malamalama] ua siomia ai 

tatou i aso uma, po o a lava tulaga tatou te i ai,” 
o le saunoaga lea a Peresitene Thomas S. Monson 
i le Konafesi Aoao Faaleafatausaga Lona 185 a le 

Ekalesia. “A tatou mulimuli i le faataitaiga a le 
Faaola, o lo tatou avanoa lenei e avea ai ma 

se malamalama i olaga o isi, pe o i latou o 
tagata o lo tatou lava aiga ma uo, tagata 

i falefaigaluega, pe na ona masani, 
po o ni tagata ese.”




